
ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᖅ 
ᐱᓕᕆᒋᐊᕈᑎᒃᓴᖅ 

ᐃᒡᓗᖃᒃᑎᑦᑎᓂᕐᒧᑦ
ᐊᑐᓕᖅᑎᑦᑎᓂᕐᒧᑦ ᐸᕐᓇᒍᑎ ᓄᓇᕗᑦ ᒐᕙᒪᒃᑯᓐᓄᑦ 
ᐊᑯᓂ-ᑕᐅᕗᖓᑐᖃᒃ ᑕᒪᐃᑎᒍᑦ ᐃᒡᓗᖃᒃᑎᑦᑎᓂᕐᒧᑦ 

ᐊᒻᒪᓗ ᐊᖏᕐᕋᖃᖏᓐᓂᕐᒧᑦ ᐱᓕᕆᒋᐊᕈᑎᒃᓴᑦ

ᐋᖅᑭᒃᓱᖅᑕᐅᔪᖅ  
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐃᒡᓗᓕᐅᖃᑎᒌᓚᐅᖅᑕ
Igluliuqatigiilauqta
“Let’s Build a Home Together”



ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐊᐅᓚᑦᑎᔪᑎᑦ ᒪᓕᒃᑕᐅᔭᕆᐊᓕᑦ
ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᖓ, “ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ: 
ᐱᓕᕆᒋᐊᕈᑎᒃᓴᖅ ᐸᕐᓇᒍᑎ ᐱᓕᕆᐊᖑᖁᓗᒍ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓᓄᑦ,” ᐊᐅᓚᑕᐅᖕᒪᑦ ᒪᑯᓄᖓ ᐃᓄᐃᑦ 
ᖃᐅᔨᒪᔭᑐᖃᖏᑕ ᐱᕕᐊᕐᓇᖅᑐᖁᑎᖏᓐᓄᑦ, ᑖᓐᓇᓗ ᐃᓗᑦᑎᖅᓯᓪᓗᓂ ᐋᖅᑭᒃᓯᓇᓱᐊᕈᑕᐅᔪᒪᔪᖅ ᖃᓄᐃᓘᕈᑕᐅᔭᕆᐊᖃᕐᓂᖓᓂᑦ 
ᐋᖅᑭᒃᓱᖅᑕᐅᓯᒪᓪᓗᓂ “ᐃᒡᓗᓕᐅᖃᑎᒌᓚᐅᖅᑕᒃᑯᑦ: ᐃᒡᓗᓕᐅᖃᑎᒋᓚᐅᖅᑕ ᐊᖏᕐᕋᒥᒃ ᑲᑐᑎᓗᒍ” ᓄᓇᕗᑦ ᒐᕙᒪᒃᑯᑦ ᐊᑯᓂ-ᑕᐅᕗᖓᑐᖃᒃ  
ᑕᒪᐃᑎᒍᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕋᖃᖏᓐᓂᕐᒧᑦ ᐱᓕᕆᒋᐊᕈᑎᒃᓴᖅ ᐊᒻᒪᓗ ᐋᖅᑭᒃᓱᖅᓯᒪᓂᖓ.

ᐃᓅᖃᑎᒌᑦᓯᐊᑭᕐᓂᖅ: 
ᐃᒃᐱᒍᓱᑦᑎᐊᕐᓂᖅ ᑭᒃᑯᓕᒫᓂᒃ, ᐃᓅᖃᑎᖃᑦᑎᐊᕐᓂᖅ, ᐊᒻᒪᓗ 
ᐱᓯᒪᒃᓯᑦᑎᐊᕐᓂᖅ ᐃᓄᖕᓂᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᒧᑦ 
ᐃᒃᐱᒍᓱᑦᑎᐊᕐᒪᑦ ᐃᓄᐃᑦ ᖃᐅᔨᒪᔭᖏᓐᓂᑦ ᐊᒻᒪᓗ 
ᐊᓐᓂᕐᓇᖅᑐᖁᑎᖏᓐᓂᑦ, ᑲᔪᖏᖅᑎᑦᑎᓂᖃᕐᓗᓂ ᓴᖖᒋᔪᒥᒃ 
ᐃᓅᖃᑎᖃᕐᓂᕐᒥᑦ, ᐊᓐᓂᕐᓇᖅᑐᖁᑎᒋᓗᒋᑦ ᓄᓇᓕᖕᓂ 
ᑐᑭᓯᐊᓂᐅᔪᑦ ᐃᒡᓗᖃᒃᑎᑦᑎᓂᕐᒧᑦ ᐋᖅᑭᒍᑕᐅᔪᓐᓇᖅᑐᓂᒃ 
ᐃᓱᒪᓕᐅᕈᑎᖃᕐᓂᒃᑯᑦ, ᐊᒻᒪᓗ ᐊᓐᓂᕐᓇᖅᑐᖁᑎᖃᒃᑎᑦᑎᓗᓂ 
ᐱᓕᕆᖃᑕᐅᓂᕐᒥᒃ ᐃᓘᓐᓇᖏᓂᑦ ᐱᖃᒃᑎᐅᖃᑕᐅᔪᓂᒃ 
ᖃᐅᔨᓇᓱᐊᖁᓗᒋᑦ ᐊᔾᔨᒌᓪᓗᐊᒥᒃ ᐋᖅᑭᒍᑕᐅᔪᓐᓇᕋᔭᕐᑐᒥᒃ.

ᑐᙵᓇᕐᓂᖅ: 
ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᐃᓕᕋᓇᓐᖏᓂᖅ.

ᐱᐅᓈᕐᓗᑎᒃ ᐃᒡᓗᖃᒃᑎᑦᑎᓂᕐᒧᑦ ᐋᖅᑭᒃᓯᓃᑦ ᓴᖅᑭᑕᐅᓯᒪᔪᑦ 
ᒪᑐᒨᓇ ᓴᐃᒪᑦᑎᐊᕐᓂᒃᑯᑦ ᐊᒻᒪᓗ ᐃᓚᒋᔭᐅᑎᑦᑎᑎᐊᕐᓂᒃᑯᑦ; 
“ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ 
ᐱᔭᐅᑎᑦᑎᖕᒪᑦ ᐊᔪᕈᓐᓃᖅᑎᑦᑎᓂᕐᒥᑦ ᐋᖅᑭᒃᓯᔪᑕᐅᔪᑕᐅᔪᓐᓇᖅᑐᒥᒃ 
ᐃᒻᒥᓂᖅᓱᖅᑐᓄᑦ ᒪᑯᓇᓂ ᐃᒡᓗᖃᒃᑎᑦᑎᓂᕐᒧᑦ 
ᑲᔪᓯᑎᑕᐅᑐᐃᓐᓇᕐᓗᑎᒃ ᐊᒻᒪᓗ ᐃᓘᓐᓇᓕᒫᖓᓂ ᓄᓇᕗᑉ.

ᐱᔨᑦᓯᕐᓂᖅ: 
ᐃᓚᑦᑎᓐᓄᑦ, ᐃᓅᖃᑎᑦᑎᓐᓄᓪᓗ ᐊᒻᒪᓗ ᓄᓇᖅᑲᑎᑦᑎᓐᓄᑦ 
ᐱᔨᑦᓯᕈᑎᖃᕐᓂᖅ.

ᐃᓄᖕᓂᒃ ᓯᕗᓪᓕᐅᑎᑦᑎᓂᖅ; ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᒧᑦ ᐃᒃᐱᒍᓱᑦᑎᐊᕐᒪᑦ 
ᐱᔪᒪᔭᐅᓗᐊᓐᖑᐊᖅᑐᓂᒃ ᓄᓇᓕᑦᑎᓐᓄᑦ, ᑲᔪᖏᖅᑎᑦᑎᓗᓂ 
ᐋᖅᑭᒋᐊᕈᓐᓇᕐᓂᕐᒧᑦ, ᐊᒻᒪᓗ ᐊᑐᖅᑕᐅᓂᖅᓴᐃᑎᑦᑎᓇᓱᐊᕐᓗᓂ 
ᐱᐅᓈᖅᑐᓂᒃ ᓴᖅᑭᒃᒍᑎᓂᒃ ᐃᒻᒥᓂᖅᓱᖅᑐᓄᑦ ᐃᓚᒌᓄᓪᓗ.

ᐋᔩᖃᑎᒌᓐᓂᖅ: 
ᐃᓱᒪᓕᐅᖃᑎᒌᓪᓗᓂ, ᐅᖃᖃᑎᒌᓐᓂᒃᑯᑦ ᐊᒻᒪᓗ 
ᐊᖏᖃᑎᒌᓐᓂᒃᑯᑦ.

ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓖᑦ ᐊᒻᒪᓗ ᐃᓄᖃᕈᓐᓇᕐᓂᖏᑦ 
ᐊᔾᔨᒌᖏᒪᑕ ᐃᓘᓐᓇᓕᒫᖓᓂ ᓄᓇᕗᑦ; ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒃᐱᒍᓱᑦᑎᐊᕐᒪᑦ 
ᐊᔾᔨᒌᖏᑦᑐᒪᕆᐊᓘᓂᖏᓐᓂᑦ ᐱᔭᐅᔭᕆᐊᓖᑦ, ᐊᒻᒪᓗ 
ᐱᔭᐅᓂᖅᓴᐅᑎᑦᑎᓇᓱᐊᕐᒪᑦ ᐊᑐᐊᒐᕐᒥᒃ ᐋᖅᑭᒃᓱᐃᓂᕐᒥᑦ ᐊᒻᒪᓗ 
ᐃᓱᒪᓕᐅᕈᑎᖃᕐᓂᕐᒥᑦ ᒪᑐᒨᓇ ᐅᖃᖃᑎᒌᒡᓂᒃᑯᑦ ᐊᒻᒪᓗ 
ᐊᖏᖃᑎᒌᒡᓂᒃᑯᑦ ᐊᖏᓛᖑᖁᓪᓗᒍ ᐅᓄᕐᓗᑎᒃ−ᓇᖕᒥᓂᖃᕐᓂᕐᒥ 
ᐱᓕᕆᖃᑎᒋᒡᓂᑯᑦ.

ᐱᓕᒻᒪᒃᓴᓂᖅ: 
ᐊᔪᕈᓐᓃᖅᓴᓂᖅ ᓱᓇᓕᕆᓗᓂ, ᐱᓇᓱᓐᓂᒃᑯᑦ, ᐆᑦᑐᕋᕐᓂᒃᑯᑦ.

ᓴᓇᓂᖅ ᐃᒡᓗᒋᔭᐅᓂᖅᑐᓂᒃ ᐱᕙᓪᓕᐊᑎᑦᑎᓂᐊᕐᒪᑦ 
ᓄᓇᕗᒻᒥᑦ; ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ 
ᐱᓕᕆᒋᐊᕈᑎᒃᓴᒧᑦ ᐱᔭᐅᑎᑦᑎᖕᒪᑦ ᐱᕙᓪᓕᐊᑎᑦᑎᓂᕐᒥᒃ 
ᓄᓇᓕᖕᓂᒥᐅᑕᕐᓄᑦ ᐱᓕᕆᑦᑎᐊᕈᓐᓇᕐᓂᕐᓂᒃ ᑕᐅᑐᒡᓗᑎᒃ 
ᓴᓇᓂᒃᑯᑦ, ᑲᔪᖏᖅᓴᖅᑕᐅᓗᑎᒃ, ᐊᔪᕈᓐᓃᓴᑎᑕᐅᓗᑎᒃ 
ᐊᒻᒪᓗ ᐊᔪᐃᓐᓇᕐᓂᒃᑯᑦ, ᐃᑲᔪᖅᓱᐃᓪᓗᑎᒃ ᒪᑭᒪᓇᓱᐊᕈᑎᑦ 
ᐱᕙᓪᓕᐊᑎᑕᐅᓂᖏᑕ ᐱᕕᒃᓴᖃᒃᑎᑕᐅᓂᖏᑎᒍ.

ᐃᑲᔪᖅᑎᒌᓐᓂᖅ: 
ᐃᖃᓇᐃᔭᖃᑎᒋᒡᓗᓂ ᐊᔾᔨᒌᒥᒃ ᐱᔾᔪᑎᖃᕐᓗᓂ.

ᐱᓕᕆᖃᑎᒋᒡᓂᖅ ᓴᓐᖏᓂᖅᓴᐅᓕᖅᑎᑦᑎᖕᒪᑦ 
ᐃᒡᓗᖃᒃᑎᑦᑎᔪᑎᒥᒃ; ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ 
ᐱᓕᕆᒋᐊᕈᑎᒃᓴᖅ ᓴᖅᑭᑎᑦᑎᖕᒪᑦ ᐊᑐᖅᑕᐅᓂᐊᓕᖅᑐᒥᒃ 
ᑲᒪᒋᔭᖃᕆᐊᖃᕐᓂᕐᒥᑦ ᐃᓘᓐᓇᓕᒫᖏᓄᑦ ᖁᕝᕙᓯᓕᕆᓄᑦ 
ᒐᕙᒪᓄᑦ ᐊᒻᒪᓗ ᐊᓯᖏᓐᓄᑦ ᓇᖕᒥᓂᖃᒃᑎᐅᔪᓄᑦ 
ᓴᕿᑎᑕᐅᑎᓪᓗᒋᑦ ᓈᒪᒃᑐᑦ, ᐊᑦᑕᕐᓇᖏᑦᑐᑦ, ᐊᒻᒪᓗ 
ᐊᑭᑐᓗᐊᖏᑦᑐᑦ ᐃᒡᓗᖃᑎᑕᐅᔪᑎᑦ ᓄᓇᕗᒻᒥᐅᓂᑦ.

ᖃᓄᖅᑑᕐᓂᖅ: 
ᐃᓱᒪᑦᓴᖅᓯᐅᕈᑎᖃᕐᓂᖅ ᐋᖅᑭᒃᓯᓇᓱᐊᕐᓗᓂ.

ᐃᓱᒪᒃᓴᖅᓯᐅᕈᑎᖃᕐᓂᖅ ᐋᖅᑭᒃᓯᓇᓱᐊᕐᓗᓂ ᐃᒡᓗᖃᒃᑎᑦᑎᔪᑎᓄᑦ 
ᐋᖅᑭᒃᓯᔪᑎᓂᒃ ᐊᐅᓚᑦᑎᓂᐊᕐᒪᑦ ᐱᓕᕆᓂᕐᒥᒃ; 
ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᓂᖅ ᐱᓕᕆᒋᐊᕈᑎᒃᓴᖅ 
ᐊᒃᓲᓂᖅᐹᖑᖁᓪᓗᒍ ᐊᑐᕐᓂᖅᐹᖑᔪᓐᓇᕐᓂᖓᑕ ᐊᑐᐃᓐᓇᐅᓂᖓ 
ᓴᓇᔭᒃᓴᓂ, ᖃᐅᔨᓇᓱᐊᖅᓯᓐᓇᕐᓗᓂ ᐱᓕᕆᔪᑕᐅᖔᕈᓐᓇᖅᑐᓂᒃ 
ᑕᒪᒃᑭᖏᓐᓄᑦ ᐃᑲᔪᖅᓂᖃᒃᑐᓄᑦ ᐱᕙᓪᓕᐊᑎᑦᑎᓂᕐᒥᑦ 
ᓈᒻᒪᒡᓗᑎᒃ ᐃᒡᓗᖃᒃᑎᑦᑎᓂᕐᒧᑦ ᐊᑐᐃᓐᓇᐅᑎᑦᑎᕕᖕᒥ ᐊᒻᒪᓗ 
ᐊᖏᓂᖅᓴᐅᓕᖅᑎᑕᐅᓗᑎᒃ ᐃᒻᒥᓂᖅᓱᖅᑐᓄᑦ ᐊᑐᐃᓐᓇᐅᑎᑦᑎᕕᑦ 
ᐱᓕᕆᖃᑕᐅᑎᑕᐅᓗᑎᒃ.

ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ: 
ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓗᓂᓗ ᓄᓇᒥᒃ, ᐆᒪᔪᓂᒃ ᐊᒻᒪᓗ 
ᐊᕙᑎᑦᑎᓂᒃ.

ᑐᑭᓯᐊᓂᖅ ᓄᓇᒥᒃ ᐊᒻᒪᓗ ᐃᓕᖅᑯᓯᖓᓂᑦ ᐊᕙᑎᑦᑕ; 
ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ 
ᐃᒃᐱᒍᓱᖃᓯᐅᔾᔨᖕᒪᑦ ᐊᒃᑐᖅᑕᐅᓂᖏᓐᓂᑦ ᒪᑯᐊ ᐊᒻᒪᓗ ᒪᑯᓂᖓ 
ᐃᓕᖅᑯᓯᖏᓐᓂᑦ ᐊᕙᑎᑦᑕ ᐃᓘᓐᓇᓕᒫᖏᓐᓂ ᐊᑭᑐᔫᑎᑦ 
ᐸᕐᓇᒍᑎᑦ ᐱᖃᓯᐅᑎᓗᒋᑦ ᐃᒡᓗᖃᒃᑎᑦᑎᓂᕐᒧᑦ ᐋᖅᑭᒍᑎᒃᓴᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑎᑎᖅᑲᐅᓯᐊᑦ ᒥᓂᔅᑕᒦᖓᖅᑐᑦ
ᑕᒪᓐᓇ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓ ᐃᓕᖅᑯᓯᖃᒃᑎᑕᐅᑎᓪᓗᒍ ᐅᓄᖅᑐᓂᒃ ᐱᔭᕐᓂᖏᑦᑐᐊᓗᖕᓂᒃ 
ᐊᑲᐅᖖᒋᓕᐅᕈᑎᖃᕐᓂᖓᓄᑦ, ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᐃᒡᓗᖃᒃᑎᑦᑎᓂᕐᒧᑦ ᐱᓕᕆᒋᐊᕈᑎᒃᓴᖅ ᑐᕌᒃᓯᓇᓱᐊᕐᒪᑦ 
ᐱᓕᕆᐊᖃᕋᓱᒡᓗᓂ ᐱᓕᕆᐊᖑᖁᔭᐅᔪᓂᒃ ᐊᒃᑐᐃᔪᓂᒃ ᐱᔭᐅᑎᑕᐅᔪᑎᑦ ᓈᒪᖕᓂᖏᓂᑦ, ᐊᑐᖅᑕᐅᔪᓐᓇᕐᓂᖏᓂᑦ ᐊᒻᒪᓗ 
ᐊᑭᑐᓗᐊᖏᓪᓗᑎᒃ ᐃᒡᓗᖃᒃᑎᑦᑎᓂᕐᒧᑦ ᓄᓇᕗᒻᒥᐅᓂᒃ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐅᖃᐅᓯᖃᑦᑎᐊᕐᒪᑦ ᐅᓄᖅᑐᓂᒃ ᐱᓕᕆᒋᐊᕈᑎᒃᓴᓂᒃ ᐱᓕᕆᐊᖑᔭᕆᐊᓕᖕᓂᒃ 
ᓄᓇᕗᑦ ᒐᕙᒪᒃᑯᓄᑦ ᐱᓕᕆᕕᐅᖃᑎᒌᑎᒍᑦ ᐱᓕᕆᖃᑎᒋᒡᓗᑎᒃ, ᐅᕝᕙᓗᓂᑦ ᐱᓕᕆᖃᑎᖃᕐᓗᑎᒃ, ᐱᓕᕆᐊᖑᖁᓪᓗᒍ ᓄᓇᕗᑉ 
ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓ. ᐱᓕᕆᐊᖃᕋᓱᓗᐊᖖᒍᐊᕐᒪᑦ ᖃᑦᓯᑲᓪᓚᖕᓂᑦ ᐋᖅᑭᒋᐊᓕᖕᓂᑦ, ᐱᖃᓯᐅᑎᓪᓗᒋᑦ ᓯᕗᒧᑦ 
ᐊᕝᓗᖅᑕ ᐱᓕᕆᐊᖑᖁᔭᖏᑦ ᐱᔭᐅᑎᑦᑎᖁᓗᒍ ᐆᒪᖁᑎᒥᒃ ᐊᑐᓗᐊᖏᓐᓂᖅᓴᒥᑦ ᐊᒻᒪᓗ ᐊᑭᑐᓗᐊᖏᓪᓗᓂ ᐋᖅᑭᒍᑎᖓ, ᐊᒻᒪᓗ 
ᐱᔭᐅᖁᓗᒋᑦ ᐊᑭᑐᓗᐊᖏᑦᑐᑦ ᐃᒡᓗᖃᒃᑎᑕᐅᔪᑎᑦ ᐱᔭᐅᖔᕈᓐᓇᖅᑐᑦ ᐊᒻᒪᓗ ᓇᓖᕋᒃᑕᐅᔪᓐᓇᖅᑐᑦ ᐊᑐᐃᓐᓇᐅᑎᑕᐅᕗᑦ ᐱᔪᓐᓇᖁᓗᒋᑦ 
ᐃᓄᐃᑦ ᐊᔾᔨᒌᖏᑦᑐᓂᒃ ᐱᔭᕆᐊᖃᕐᓂᖏᓄᑦ, ᐱᖃᓯᐅᑎᓗᒋᑦ ᐱᔭᐅᔭᕆᐊᓕᑦ ᐅᓄᖅᓯᕙᓪᓕᐊᔪᓄᑦ ᐃᓐᓇᑐᖃᕐᓄᑦ ᐊᒻᒪᓗ ᒪᒃᑯᒃᑐᑦ 
ᐃᓄᒋᐊᒃᓯᕙᓪᓕᐊᓂᖏᓄᑦ. ᐊᑕᐅᑦᑎᒃᑰᕐᓗᒋᑦ, ᑕᒪᒃᑯᐊ ᐱᓕᕆᒋᐊᕈᑎᑦ ᐃᑲᔪᕐᓂᐊᕐᒪᑕ ᐱᓕᕆᒋᐊᕈᑎᒃᓴᐅᑉ ᓇᐅᒃᑰᕐᓂᖓᓂᑦ, 
ᑎᑭᓐᓇᓱᐊᖅᑕᖏᓂᑦ ᐊᒻᒪᓗ ᐱᓕᕆᐊᖑᔪᒪᔪᓂᒃ ᓴᖅᑭᑎᓚᐅᖅᑕᑦᑎᓂᑦ ᓴᓇᓯᒪᓂᒃᓴᖓᓂ ᐊᒻᒪᓗ ᐋᖅᑭᒃᓯᓇᓱᐊᕈᑎᒥ. 

ᐱᓇᓱᐊᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ 
ᐊᑐᐊᖅᓯᑎᑕᐅᖕᒪᑦ ᐃᓄᐃᑦ ᖃᐅᔨᒪᔭᑐᖃᖏᑕ ᐊᓐᓂᕐᓇᖅᑐᖁᑎᖏᑦ, ᐱᓕᕆᐊᖃᕐᓗᓂ ᓄᓇᕗᑦ ᒐᕙᒪᒃᑯᑦ ᐃᓘᓐᓇᓕᒫᖏᓂᑦ 
ᐱᓕᕆᐊᖃᕋᓱᐊᕐᓂᖏᓐᓄᑦ ᐱᓕᕆᔭᕆᐊᖃᓕᕐᓗᑎᒃ ᐃᒪᓐᓇᐃᓗᕆᐊᖃᓕᕐᒪᑕ, ᐃᓗᐊᓂ ᑮᓇᐅᔭᑎᒍ ᓴᖅᑭᑦᑐᓐᓇᖅᑕᖏᓐᓂ, 
ᐋᖅᑭᑦᑎᐊᓗᒋᑦ ᐱᔭᐅᔭᕆᐊᓕᑦ ᓈᒪᒃᓯᑎᑦᑎᑕᐅᓗᑎᒃ ᑕᐃᒪᖓᓕᒪᖅ ᐱᔭᐅᔭᕆᐊᓖᑦ ᒪᒃᑯᒃᑐᓄᑦ ᐊᒻᒪᓗ ᐅᓄᖅᓯᕙᓪᓕᐊᔪᓄᑦ 
ᐃᓄᒋᐊᒃᓯᕙᓪᓕᐊᓗᑎᒃ ᑕᐃᒃᑯᐊ ᓄᓇᕗᑉ ᓯᕗᓂᒃᓴᕆᖕᒪᒋᑦ. ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᐊᖃᕆᐊᖃᕐᒥᖕᒪᑦ 
ᑭᖑᕐᖑᑎᔭᒃᓴᓂᒃ ᐅᓄᖏᓗᐊᑐᓂᒃ ᐊᑐᕈᒫᕐᓂᐊᖅᑐᓕᐅᕐᓂᕐᒧᑦ ᓄᓇᕗᑉ ᐋᖅᑭᒃᓱᖅᓯᒪᓂᖓᓂ ᐱᒋᐊᓚᐅᖅᓯᒪᔪᒥᒃ ᓯᕗᓂᖓᓂ 
ᓄᓇᓕᖃᕐᕕᖓᓂ ᓄᓇᕗᑦ ᓴᖅᑭᑕᐅᓚᐅᖅᑎᓐᓇᒍ. ᐃᓘᓐᓇᑎᒃ ᑕᒪᒃᑯᐊ ᐋᖅᑭᒃᓯᒪᓂᐅᔪᑦ ᐱᑕᖃᕆᐊᖃᓚᕆᒡᒪᑕ ᑐᕌᕐᓂᖏᓄᑦ 
ᐱᔭᐅᖁᓗᒋᑦ ᓈᒻᒪᒃᑐᑦ, ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᐊᑭᑐᓗᐊᖏᓗᑎᒃ ᐃᒡᓗᖃᒃᑎᑦᑎᔪᑎᑦ ᓄᓇᕗᒻᒥ. 

ᐱᓕᕆᐊᖃᕐᓂᖅ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓᓂᑦ ᑕᒪᓐᓇᓗ ᓄᓇᕗᑦ ᒐᕙᒪᒃᑯᓂᑦ ᐱᓕᕆᐊᖑᔭᕆᐊᖃᕐᒪᑦ ᑲᑐᔾᔭᐅᓗᓂ 
ᐊᒻᒪᓗ ᐱᓕᕆᐊᖑᔪᓐᓇᖏᒻᒪᑦ ᐃᓄᑑᔾᔭᐅᓗᓂ. ᑲᔪᓯᓪᓗᑕ ᐃᖃᓇᐃᔭᖃᑎᒋᒡᓂᑦᑎᓐᓂ, ᓂᕆᐅᒃᐳᖓ ᐱᓕᕆᐊᖃᕐᓂᐊᕐᓂᑦᑎᓂᑦ 
ᐋᖅᑭᒋᐊᓕᖕᓂᑦ ᐊᒻᒪᓗ ᐃᖃᓇᐃᔭᖃᕐᓗᑕ ᑐᕌᕐᓗᒍ ᐊᑐᓕᖅᑎᑦᑎᓂᖅ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᒧᑦ 
ᐃᒡᓗᖃᒃᑎᑦᑎᓂᕐᒧᑦ ᓄᓇᕗᒻᒥ. 

ᑎᑎᕋᕐᒃᑐᕐᒃ,

ᒪᓕᒐᓕᐅᖅᑎ ᔪᐊᔾ ᑯᒃᓱᒃ
ᒥᓂᔅᑕ ᑲᒪᒋᔭᖃᕐᒃᖢᓂ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ

ᑐᓴᖅᑕᐅᖁᔭᐅᔪᑦ 
ᐃᒃᓯᕙᐅᑕᖃᒃᑎᒥᖔᖅᑐᑦ
ᑐᖖᒐᓱᒃᑎᒃᑲᑦᑎᒍ ᐃᖃᓇᐃᔭᖑᓂᖓ ᐋᖅᑭᒃᓱᒃᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐋᖅᑭᒃᓯᓇᓱᐊᕈᑕᐅᔪᒪᓪᓗᓂ, ᐊᑯᓂ−ᑕᐅᕗᖓᑐᖃᒃ 
ᐱᓕᕆᒋᐊᕈᑎᒃᓴᒧᑦ ᐸᕐᓇᒍᑎ ᓴᖅᑭᑎᑦᑎᖕᒪᑦ ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᕐᓂᖏᓐᓂᑦ ᐃᒡᓗᖃᒃᑎᑦᑎᓂᕐᒥᒃ ᐊᒻᒪᓗ ᐊᖏᕐᕋᖃᖏᓐᓂᕐᒥᑦ 
ᓄᓇᕗᒻᒥ. ᑕᐅᕗᖓᒃᑲᓐᓂᖅ ᐃᑲᔪᖅᓱᐃᒃᑲᓐᓂᕐᒪᑦ ᑕᐅᑐᒐᕆᔭᐅᔪᒥᑦ ᐋᖅᑭᒃᑕᐅᓯᒪᔪᒥᑦ ᓄᓇᕗᑦ ᒐᕙᒪᒃᑯᖏᓐᓂᑦ 2014-2018 
ᐱᓕᕆᐊᖑᖁᔭᐅᔪᑦ ᓯᕗᒧᑦ ᐊᕝᓗᖅᑕᒧᑦ ᐃᒪᓐᓇᐅᔭᕆᐊᖃᓪᓚᕆᖕᒪᑕ ᓄᓇᓕᑦ ᓴᖖᒋᔫᓗᑎᒃ ᐊᒻᒪᓗ ᐃᓚᒋᑦᑎᐊᕐᓗᑎᒃ ᐊᒻᒪᓗ 
ᐃᒻᒥᓂᖅᓱᖅᑐᑦ ᐱᓕᕆᔪᓐᓇᕐᓂᓖᒃ ᐊᒻᒪᓗ ᐱᒃᓴᖃᑦᑎᐊᕈᑎᖃᕆᐊᖃᕐᓂᑦ ᐱᔭᐅᓯᒪᔭᕆᐊᖃᕐᓂᖏᓄᑦ ᓇᖕᒥᓂᖅᓱᕈᓐᓇᖁᓗᒋᑦ ᐊᒻᒪᓗ 
ᐃᑲᔪᕐᓂᖃᖁᓗᒋᑦ ᓄᓇᕗᒻᒧᑦ. 

ᐱᓕᕆᒋᐊᕐᓂᖅ ᐃᒡᓗᖃᒃᑎᑦᑎᓂᐅᑉ ᐊᒃᓱᕈᓇᖅᓯᓂᖓᓄᑦ ᓄᓇᕗᒻᒥ ᐃᒪᓐᓇᐅᔭᕆᐊᖃᒃᑎᑦᑎᓕᕐᒪᑦ ᐊᒃᓲᓂᖅᓴᖅ 
ᐱᓕᕆᖃᑎᒌᒋᐊᖃᓕᕐᒪᑕ ᑕᐃᒃᑯᐊ ᐅᓄᖅᑐᑦ ᐱᖃᒃᑎᐅᖃᑕᐅᔪᑦ. ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ 
ᐃᒡᓗᖃᒃᑎᑦᑎᓂᕐᒧᑦ ᐃᓗᓕᖃᕐᒪᑦ 60-ᓂᒃ ᐋᖅᑭᕕᒃᓯᒪᔪᓂᒃ ᐱᓕᕆᒋᐊᕈᑎᒃᓴᓂᒃ ᐊᑐᓕᖅᑎᑕᐅᓂᐊᖅᑐᓂᒃ ᐊᑐᕐᓂᐊᑐᐃᓐᓇᖅᑐᓂ 
ᖃᑦᓰᓐᓇᕈᓗᖕᓂ ᐊᕐᕌᒍᓂᐊᖅᑐᓂ. ᑕᐃᒃᑯᐊ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᓂᖅ ᐱᓕᕆᐊᖃᓗᐊᖖᒍᐊᕐᒪᑕ ᐊᖏᖃᑎᒋᒍᑎᓂᒃ 
ᐊᒻᒪᓗ ᐃᑲᔪᖃᑎᒋᒡᓂᖏᓂᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᑕ ᐊᒻᒪᓗ ᑭᒡᒐᖅᑐᐃᔨᖏᑕ ᐱᓕᕆᐊᖑᖁᓗᒋᑦ ᐱᓕᕆᐊᖑᔭᕆᐊᓕᑦ 
ᑕᐃᒃᑯᐊ ᐊᒃᑐᐃᔪᑦ ᐱᔭᐅᑎᑦᑎᔪᑎᖏᓂᑦ ᐊᒥᒐᖏᑦᑐᓂᒃ, ᓈᒻᒪᒃᑐᓂᑦ ᐊᒻᒪᓗ ᐊᑭᑐᓗᐊᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᓄᓇᕗᒻᒥᐅᓂᒃ, 
ᑲᔪᓯᓗᓂ ᐋᖅᑭᒃᓱᐃᓂᐊᕐᒪ ᐃᓂᒋᔭᐅᓂᐊᖅᑐᒥᒃ ᓵᑕᒃᓴᐅᔪᓐᓇᕐᓂᕐᒧᑦ ᐊᒻᒪᓗ ᐃᔨᖅᓯᒪᓂᖃᖏᓐᓂᕐᒧᑦ ᐊᕐᕌᒍᒥᑦ ᐊᕐᕌᒍᒧᑦ ᐊᒻᒪᓗ 
ᐱᓕᕆᐊᖑᖁᔭᐅᔪᓂᑦ ᐱᓕᕆᐊᖑᖁᔭᐅᔪᓄᑦ. ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᐱᓕᕆᐊᖃᕋᓱᐊᕐᒪᑦ ᐊᓪᓕᖅᐹᒥᒃ ᐊᑲᐅᖖᒋᓕᐅᕈᑎᒥᒃ 
ᑐᕌᖓᔪᒥᒃ ᒥᑭᒡᓕᒋᐊᖅᓯᓂᕐᒧᑦ ᐊᑭᖓᓂᑦ ᐃᒡᓗᖃᒃᑎᑦᑎᓂᐅᑉ, ᐊᖏᒡᓕᒋᐊᖅᓯᓪᓗᓂ ᐱᔭᐅᔪᓐᓇᖅᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᐊᒻᒪᓗ 
ᐃᓱᒪᓕᐅᕈᑎᖃᕐᓗᓂ ᐋᖅᑭᕕᒃᓯᔪᑕᐅᓂᖅᓴᒥᒃ ᐃᒡᓗᖃᒃᑎᑦᑎᔪᑎᑦ ᐱᔭᐅᔭᕆᐊᖃᕐᓂᖏᓐᓂᑦ ᓄᓇᓕᖕᓂᑦ ᓄᓇᕗᒻᒥ. 

ᐱᔭᕆᐊᖃᓪᓚᑦᑖᕐᒪᑦ ᑕᒪᓐᓇ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᓴᕿᑎᑦᑎᔭᕆᐊᖃᕐᓗᓂ ᑲᑐᔾᔭᐅᔭᕆᐊᖃᕐᓂᖓᓂᑦ ᑲᒪᒋᔭᖃᕐᓂᐅᑉ 
ᒐᕙᒪᒃᑯᓐᓂᑦ ᐊᒻᒪᓗ ᐊᓯᖏᓐᓂᑦ ᐱᖃᒃᑎᐅᖃᑕᐅᔪᓂᑦ ᓴᕿᑎᑕᐅᑎᓪᓗᒋᑦ ᓈᒪᒃᑐᑦ, ᐊᑦᑕᕐᓇᖏᓪᓗᑎᒡᓗ ᐊᒻᒪᓗ ᐊᑭᑐᓗᐊᖏᓪᓗᑎᒃ 
ᐃᒡᓗᖃᒃᑎᑦᑎᔪᑎᑦ ᓄᓇᕗᒻᒥᐅᓄᑦ. ᑕᒪᓐᓇ ᐃᑲᔪᖅᑕᐅᖁᓪᓗᒍ, ᐱᑕᖃᕆᐊᖃᕐᓚᕆᖕᒪᑦ ᐊᒥᒐᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂᒃ 
ᐱᓪᓗᐊᑕᐅᖁᓪᓗᒍ ᐃᓘᓐᓇᓕᒫᖓᓄᑦ ᖃᓄᐃᓂᖃᖏᓐᓂᖓᓄᑦ, ᐃᓕᓐᓂᐊᖅᓯᒪᓂᖃᕐᓂᕐᒧᑦ ᐊᒻᒪᓗ ᖃᓄᐃᖏᑦᑎᐊᖁᓪᓗᒋᑦ ᓄᓇᕗᒻᒥᐅᑦ 
ᐃᖃᓇᐃᔭᕆᕙᓪᓕᐊᑎᓪᓗᑎᒍ ᐱᓕᕆᐊᕆᕙᓪᓕᐊᓗᒍ ᐊᑲᐅᖖᒋᓕᐅᕈᑎᔪᖅ. 

ᑎᑎᕋᕐᒃᑐᕐᒃ,

ᕙᑉ ᓕᐅᓇᐅᕐᑦ
ᐃᒃᓯᕙᐊᑕᖅ, 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖑᓇᓱᐊᕐᓗᓂ ᓄᓇᕗᑉ 
ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓ: 
ᐸᕐᓇᒍᑎ ᐱᓕᕆᒋᐊᕈᑎᒃᓴᒧᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᔪᑎᓂᕐᒧᑦ 
(ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ) ᐋᖅᑭᒃᓯᓇᓱᐊᕈᑎᐅᖕᒪᑦ, ᐊᑯᓂ−ᑕᐅᕗᖓᑐᖃᒃ 
ᐊᑐᓕᖅᑎᑦᑎᓂᕐᒧᑦ ᐸᕐᓇᒍᑎ ᓴᖅᑭᑎᑦᑎᔪ ᓄᓇᕗᑦ ᒐᕙᒪᒃᑯᑦ (GN) 
ᐱᓕᕆᒋᐊᕈᑎᖓᓂᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕐᕋᖃᖏᓐᓂᕐᒧᑦ ᓄᓇᕗᒻᒥ. 
ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐃᓗᑦᑎᖅᑖᖅᑎᑦᑎᖕᒪᑦ ᐃᓚᒋᓕᐅᑎᓯᒪᔫᑉ 
ᐃᓚᖓᓂᑦ ᐃᒡᓗᓕᐅᖃᑎᒌᓚᐅᖅᑕ/“ᐃᒡᓗᓕᐅᓚᐅᖅᑕ ᐊᖏᕐᕋᓕᐅᕐᓗᑕ 
ᑲᑐᑎᓗᑎᒍ” ᐱᓕᕆᒋᐊᖅᐹᓪᓗᒍᑎ, ᐱᒋᐊᖅᑎᑕᐅᓪᓗᐅᖅᑐᒥᒃ 2012−ᒥ. ᐱᖓᓲᖕᒪᑕ 
ᐱᓕᕆᕙᓪᓕᐊᓂᐅᔪᑦ ᐱᓕᕆᐊᖑᕙᓪᓕᐊᓂᖓᓄᑦ, ᑖᓐᓇ ᐱᓕᕆᒋᐊᖅᐹᓪᓗᒍᑎ 
ᑭᒡᒐᖅᑐᐃᖕᒪᑦ ᓄᓇᕗᑦ ᒐᕙᒪᒃᑯᑦ ᐃᓘᓐᓇᓕᒫᖏᓂᑦ ᐊᒻᒪᓗ ᐱᓕᕆᐊᕆᔭᐃᓐᓇᕆᓗᒋᑦ 
ᐱᓕᕆᐊᖃᕐᒪᑕ ᐱᔭᐅᖁᓗᒋᑦ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ ᓄᓇᕗᒻᒥᐅᓄᑦ. 

ᐱᖓᔪᒋᔭᐅᓗᓂ ᐊᒻᒪᓗ ᑭᖑᓪᓕᖅᐹᖑᓗᓂ ᐱᓕᕆᓂᖅ ᐱᓕᕆᒋᐊᖅᐹᓪᓗᒍᑎ, 
ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐋᖅᑭᒃᓱᐃᖕᒪᑦ ᑲᑦ ᑐᕌᕐᓗᓂ, ᑎᑭᑕᐅᔪᒪᔪᒧᑦ 
ᐊᒻᒪᓗ ᐱᓕᕆᐊᖑᔪᒪᔪᒧᑦ ᐋᖅᑭᒃᑕᐅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᓐᓂᑦ ᐊᑯᓂ−
ᑕᐅᓄᖓᑐᖃᒃ ᐃᓘᓐᓇᓕᒫᖏᓂ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕐᕋᖃᖏᓐᓂᕐᒧᑦ 
ᐋᖅᑭᒃᓱᖅᓯᒪᓂᕐᒧᑦ (2012), ᐊᒻᒪᓗ ᐋᖅᑭᒃᓯᓇᓱᐊᕈᑕᐅᔪᒪᔪᒧᑦ (2013). 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᓴᖅᑭᑎᑦᑎᖕᒪᑦ ᐱᓪᓚᕆᒃᑐᒥᒃ 
ᐊᒻᒪᓗ ᐱᔭᕆᒃᑕᐅᔪᓐᓇᕐᑐᒥᒃ ᐸᕐᓇᒍᑎᒥᒃ ᐱᓕᕆᒋᐊᕈᑎᒃᓴᒥᒃ ᐊᐅᓚᑦᑎᓗᓂ 
ᐊᑐᖅᑕᐅᔪᒪᓕᖅᑐᒥᒃ ᐱᓕᕆᓇᓱᐊᕐᓂᖏᓐᓂᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕕᖁᑎᖏᑕ 
ᓵᓚᒋᔭᐅᖁᓗᒍ ᑲᔪᖏᕈᓐᓂᕐᓇᕐᓂᖓ ᐊᒻᒪᓗ ᐱᔭᕆᐊᑐᔪᐊᓗᓂᖓ, ᑭᓯᐊᓂ 
ᓵᓚᒋᔭᒃᓴᐅᓂᐅᓴᑐᐃᓐᓇᕐᒪᑦ ᐱᓕᕆᐊᕆᓇᓱᒋᐊᓖᒃ ᐱᓕᕆᐊᖃᕋᓱᒍᑎᑦ 
ᐃᒡᓗᖃᒃᑎᑦᑎᓂᕐᒥᑦ ᓄᓇᕗᒻᒥ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᑐᕌᒃᑕᐅᑎᑦᑎᓇᓱᐊᕐᒪᑦ ᐱᔭᐅᑎᑦᑎᓇᓱᐊᕐᒪᑦ 
ᑕᐅᑐᒐᖃᕐᓗᓂ ᐋᖅᑭᒃᑕᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ 2014-2018 
ᐱᓕᕆᐊᖑᖁᔭᐅᔪᓂ ᓯᕗᒧᑦ ᐊᕝᓗᖅᑕᓂ; ᑕᒪᒃᑯᓇᓂ ᓄᓇᓕᑦ ᓴᖖᒋᔫᓪᓗᑎᒃ 
ᐊᒻᒪᓗ ᐋᖅᑭᒃᓱᖅᓯᒪᓂᖃᕐᓗᑎᒃ ᖃᓄᐃᓐᓂᖃᖏᑦᑎᐊᕐᓗᑎᒃ ᐃᓚᒌᑦ ᐊᒻᒪᓗ 
ᐃᒻᒥᓂᖅᓱᖅᑐᑦ ᐱᓕᕆᑦᑎᐊᕈᓐᓇᖅᑐᓂᒃᑦ ᐊᒻᒪᓗ ᐱᓕᕆᔪᑎᒃᓴᖃᑦᑎᐊᕐᓗᑎᒃ 
ᐱᔭᐅᓯᒪᔭᕆᐊᓕᖕᓂᒃ ᓈᖕᒥᓂᖅᓱᕈᓐᓇᖁᓗᒋᐊᒻᒪᓗ ᐃᑲᔪᕐᓂᖃᖁᓗᒋᑦ ᓄᓇᕗᒻᒧᑦ. 
ᑕᐃᓪᓗᐊᕐᓗᒍ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᐊᖃᕐᒪᑦ ᐃᓚᖓᓂᑦ 
ᓯᕗᒧᑦ ᐊᕝᓗᖅᑕ ᐱᓕᕆᐊᖑᖁᔭᖓᓂᑦ ᑕᐃᓪᓗᐊᕐᓗᒍ ᑐᕌᒃᑕᐅᓇᓱᐊᕐᑐᖅ ᑐᕌᖓᖕᒪᑦ 
ᐃᒡᓗᖃᒃᑎᑦᑎᓂᕐᒧᑦ, ᑕᐃᓇᓗ ᐅᖃᒃᓯᒪᓪᓗᓂ: 

“ᑲᔪᓯᑎᓪᓗᑕ ᐊᑐᕈᒫᕐᓂᐊᖅᑐᓕᐅᕐᓂᕐᒥ ᐃᒡᓗᖃᒃᑎᑦᑎᓂᕐᒧᑦ 
ᐱᓕᕆᖃᑎᒋᓗᒋᑦ ᐱᓕᕆᖃᑎᕗᑦ, ᐋᖅᑭᒃᓯᓂᐊᕋᑦᑕ ᐆᒪᖁᑎᒥᒃ 
ᐊᑐᓗᐊᖏᓐᓂᖅᓴᒥᑦ ᐊᒻᒪᓗ ᐊᑭᑐᓗᐊᖏᓪᓗᓂ ᐋᖅᑭᒍᑎᖓ, 
ᐊᒻᒪᓗ ᐱᔭᐅᖁᓗᒋᑦ ᐊᑭᑐᓗᐊᖏᑦᑐᑦ ᐃᒡᓗᖃᒃᑎᑕᐅᔪᑎᑦ 
ᐱᔭᐅᖔᕈᓐᓇᖅᑐᑦ ᐊᒻᒪᓗ ᓇᓖᕋᒃᑕᐅᔪᓐᓇᖅᑐᑦ ᐊᑐᐃᓐᓇᐅᑎᑕᐅᕗᑦ 
ᐱᔪᓐᓇᖁᓗᒋᑦ ᐃᓄᐃᑦ ᐊᔾᔨᒌᖏᑦᑐᓂᒃ ᐱᔭᕆᐊᖃᕐᓂᖏᓐᓄᑦ, 
ᐱᖃᓯᐅᑎᓗᒋᑦ ᐱᔭᐅᔭᕆᐊᓕᑦ ᐅᓄᖅᓯᕙᓪᓕᐊᔪᓄᑦ ᐃᓐᓇᑐᖃᕐᓄᑦ 
ᐃᓄᒋᐊᒃᓯᕙᓪᓕᐊᓂᖏᓄᑦ.”

ᓄᓇᕗᑦ ᐱᕈᒃᐸᓪᓕᐊᖕᒪᑦ, 
ᒪᒃᑯᒡᓗᑎᒃ ᐃᓄᒋᐊᒡᓂᖏᑦ 
ᓇᔪᖅᑕᐅᔪᑦ ᑲᔪᓯᑐᐃᓐᓇᕐᒪᑕ 
ᓄᑖᓂᒃ ᐱᑎᑕᐅᔪᒪᓪᓗᑎᒃ ᓄᓇᕗᑉ 
ᖃᓄᐃᓂᖃᖏᑦᑎᐊᕐᓂᕐᒥᒃ 
ᐊᒻᒪᓗ ᐃᓕᓐᓂᐊᕐᓂᒧᑦ 
ᐱᓕᕆᔪᑎᓂᒃ, ᐃᒡᓗᖃᒃᑎᑕᐅᔪᑎᑦ 
ᐊᑐᐃᓐᓇᐅᑎᑕᐅᓂᖏᓐᓂᑦ, 
ᐋᖅᑭᒃᓱᖅᓯᒪᓂᕐᓂᒃ, ᐊᒻᒪᓗ 
ᒪᑭᒪᔪᑎᖃᑦᑎᐊᕋᓱᐊᕐᓂᕐᒥᒃ…
ᐊᒥᒐᖏᓗᑎᒃ ᓂᖀᑦ ᐊᒻᒪᓗ 
ᐃᒡᓗᖃᕈᑎᑦ ᑕᒪᒃᑯᐊ 
ᐱᓪᓗᐊᑕᐅᓗᐊᓐᖑᐊᕐᒪᑕ 
ᖃᓄᐃᓂᖃᖏᑦᑎᐊᕐᓂᑦ, 
ᐃᓕᓐᓂᐊᖅᓯᒪᓂᑦ ᐊᒻᒪᓗ 
ᖃᓄᐃᖏᑦᑎᐊᕐᓂᖏᑦ 
ᓄᓇᕗᒻᒥᐅᑦ.

ᓯᕗᒧᑦ ᐊᕝᓗᖅᑕ, 
4−ᖓᓂ ᒪᓕᒐᓕᐅᕐᕕᖕᒥ ᑲᑎᒪᓂᖅ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐋᖅᑭᒃᓯᓇᓱᐊᕈᑕᐅᔪᒪᔪᓄᑦ ᐃᓱᒪᒃᓴᖅᓯᐅᕈᑕᐅᔪᑦ 

ᓄᓇᕗᑦ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓ ᓇᓗᓇᐃᖅᑕᐅᓂᖅᐹᖑᖃᑦᑕᖅᓯᒪᖕᒪᑦ 
ᐊᒃᓱᐊᓗᒃ ᐃᒡᓗᖃᒃᑎᑦᑎᔪᑎᓂᒃ ᐊᒥᒐᖅᓯᓂᖏᓄᑦ ᐊᒻᒪᓗ ᑕᐃᒪᑦᑕᐃᓐᓇᓕᓇᑎᒃ 
ᐃᓄᒋᐊᓗᐊᕐᓂᖏᑕ ᐅᓄᕐᓂᕆᕙᒃᑕᖏᑦ. ᑕᒪᓐᓇ ᖁᒃᓴᒡᓚᒡᓇᕋᓗᐊᖅᑎᓗᒍ, ᑕᒪᒃᑯᐊ 
ᖃᓄᐃᓕᖓᓂᑦ ᓇᓗᓇᐃᖅᓯᔪᑕᐅᖕᒪᑕ ᐊᖏᓂᖅᓴᒥᒃ ᐊᑲᐅᖖᒋᓕᐅᕈᑎᑕᖃᕐᓂᖓᓂᑦ 
ᐊᑐᖅᑕᐅᖑᔮᕐᔪᒃᑐᒥᒃ ᐋᖅᑭᒃᓱᖅᑕᐅᕙᓪᓕᐊᓂᖓᓂ ᓄᓇᕗᑦ. ᐱᓪᓗᐊᑕᐅᓗᐊᖖᒍᐊᖅᑐᖅ 
ᐋᖅᑭᓯᓇᓱᐊᕈᑎ ᐃᓱᒪᒃᓴᖅᓯᐅᕈᑕᐅᔪᖅ ᓄᓇᕗᑦ ᒐᕙᒪᒃᑯᓂᑦ ᑐᕌᖓᒻᒪᑦ 
ᐃᒡᓗᖃᒃᑎᑦᑎᓂᕐᒧᑦ ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ ᖃᓄᖅ ᐊᐅᓚᑦᑎᓂᐊᕐᒪᖔᕐᒥᒃ 
ᑲᔪᓯᖁᓗᒋᑦ ᐱᔭᐅᑎᑦᑎᔪᓐᓇᕐᓃᑦ ᐱᔭᐅᔭᕆᐊᓕᖕᓂᑦ ᑕᒪᒃᑯᓄᖓ ᒪᒃᑯᒃᑐᖁᑎᑦᑎᓐᓄᑦ 
ᐊᒻᒪᓗ ᐃᓄᒋᐊᒃᓯᕙᓪᓕᐊᔪᓄᑦ, ᓴᖅᑭᑎᑦᑎᖕᒪᑦ ᐊᒃᓱᕈᕐᓇᕐᓂᒃᓴᓂᒃ ᐃᑲᔪᖅᓱᐃᔪᑎᓄᑦ 
ᐃᒡᓗᖃᒃᑎᑦᑎᓂᕐᒧᑦ ᐱᔭᐅᖔᕈᓐᓇᖅᑐᓂᒃ ᐃᓐᓇᑐᖃᕐᓄᑦ, ᐊᒻᒪᓗ 
ᐱᓕᕆᐊᖃᕐᓂᐊᕐᒥᓗᓂ ᑭᖖᒍᕐᖑᑎᔭᐅᔪᓂᒃ ᐊᑐᕈᒫᕐᓂᐊᖅᑐᓕᐅᖅᓯᒪᖖᒋᓗᐊᕐᓂᕐᒥᒃ 
ᓄᓇᕗᑉ ᐋᖅᑭᒃᓱᖅᓯᒪᓂᖓᓂ – ᐃᓗᐊᓂ ᑮᓇᐅᔭᑎᒍ ᐊᔪᐃᓐᓇᕈᑎᒋᔪᓐᓇᖅᑕᖏᑕ. 

ᑕᐃᒪᓕ ᓄᓇᕗᑦ ᒐᕙᒪᒃᑯᑦ ᐊᑐᕈᒫᕐᓂᐊᖅᑐᓕᐅᖅᑎᓗᒋᑦ ᐊᒻᒪᓗ ᑲᔪᓯᓗᑎᒃ 
ᐊᑐᕈᒪᕐᓂᐊᖅᑐᓕᐅᖏᓐᓇᖅᐸᑕ ᐱᒪᕆᐊᓗᖕᒥᒃ ᐊᑭᑐᔫᑎᓂ ᐊᐅᓚᔪᑎᓂᓗ 
ᑮᓇᐅᔭᓂ ᐃᒡᓗᖃᑎᑦᑎᔪᑎᑦ ᐋᖅᑭᐅᒪᔪᑎᖏᓐᓂ ᐊᒻᒪᓗ ᐃᒡᓗᓕᐅᖅᑐᓂ ᓄᓇᕗᒻᒥ, 
ᓄᓇᕗᑉ ᐃᒡᓗᖃᓂᕐᒧᑦ ᐊᑲᐅᖖᒋᓕᐅᕈᑎᖓ ᓱᕐᕋᒃᓯᒪᖏᒪᑦ ᐊᒃᓱᕈᕐᓇᕐᓂᖓᓂᑦ 
ᑕᐃᒪᖓᑦ ᐱᓕᕆᐊᖑᒋᐊᓕᓚᐅᖅᓯᒪᓂᖓᓂᑦ. 2004-ᒥ, 10 ᐊᕐᕌᒍᓄᑦ ᐃᓄᐃᑦ 
ᐃᒡᓗᖃᒃᑎᑦᑎᓂᕐᒧᑦ ᐱᓕᕆᒋᐊᕈᒃᓴᒧᑦ ᐸᕐᓇᒍᑦ, ᐱᔭᐅᖁᔨᓚᐅᕐᒪᑦ 3000 
ᐃᒡᓗᓂᒃ ᐋᖅᑭᒃᓯᔪᑕᐅᖁᓗᒍ ᐃᒡᓗᖃᕐᓂᕐᒧᑦ ᐊᒥᒐᖅᓯᓂᕐᒥᒃ ᓄᓇᕗᒻᒥ 
ᐊᑲᐅᖖᒋᓕᐅᕈᑕᐅᓚᐅᖅᓯᒪᔪᒧᑦ ᑕᐃᑦᓱᒪᓂᐅᑎᓗᒍ. 2010-ᒥ, ᓄᓇᕗᑦ 
ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓄᑦ ᖃᐅᔨᓇᓱᐊᕈᑎ ᓇᓗᓇᐃᖅᓯᓚᐅᖅᓯᒪᖕᒪᑦ 
ᐱᔭᐅᔭᕆᐊᖃᕐᓂᖏᓐᓂᑦ 3,500 ᐃᒡᓗᐃᑦ. ᐅᓄᕐᓂᖅᓴᐃᑦ $600 ᒥᓕᐊᓐᓂᒃ 
ᐃᒡᓗᖃᒃᑎᑦᑎᓂᕐᒧᑦ ᐊᑐᕈᒫᕐᓂᐊᖅᑐᓕᐅᕈᑎᑦ ᐊᓂᒍᖅᑐᓂ ᐱᕕᒃᓴᖃᕐᓂᐅᔪᓂ 
ᐊᐅᓚᑦᑎᔪᑕᐅᓯᒪᑐᐃᓐᓇᕐᒪᑦ ᐊᖑᒪᑎᔪᑕᐅᔪᓐᓇᖅᑐᓄᑦ ᐃᓄᒋᐊᒡᓂᖏᑕ 
ᐱᕈᒃᐸᓪᓕᐊᓂᖏᓐᓄᑦ. 

ᐱᒪᕆᐊᓘᖕᒪᑦ ᐱᓕᕆᐊᖑᔭᕆᐊᓕᒃ ᑮᓇᐅᔭᖃᒃᑎᑦᑎᓂᕐᒨᖓᓕᑐᐊᕋᖓᑦ 
ᐃᒡᓗᖃᒃᑎᑦᑎᓂᕐᒧᑦ ᓄᓇᕗᒻᒥ ᑕᐃᒪᓐᓇᐅᒐᔪᖏᒻᒪᑦ ᐃᓕᖅᑯᓯᖓ ᐃᓗᖃᒃᑎᑦᑎᓂᕐᒧᑦ 
ᐊᑐᕈᒫᕐᓂᐊᖅᑐᓕᐅᕐᓃᑦ. ᑎᑭᐅᑎᕙᒃᑐᑦ ᓄᑖᑦ ᒐᕙᒪᑐᖃᒃᑯᓐᓂᖓᖅᑐᑦ 
ᑮᓇᐅᔭᖃᑦᑎᑦᑎᔪᑎᑦ ᐅᖃᐅᑕᐅᓱᖑᒪᑕ ᐃᒻᒥᒃᑰᖓᓪᓗᑎᒃ ᐅᓄᕐᓂᖏᓪᓗ 
ᐃᓚᒋᓕᐅᑎᓯᒪᓇᑎᒃ ᓴᖅᑭᔾᔪᑎᖏᓐᓄᑦ ᐊᓯᖏᑦ ᒪᑯᐊ ᐃᑲᔪᕈᑕᐅᔪᑦ ᐃᓚᒌᓄᑦ 
ᐱᔭᕆᐊᓕᖕᓄᑦ. ᐱᑕᖃᓯᒪᖏᒪᑦ ᐋᖅᑭᕕᒃᓯᒪᔪᒥᒃ ᐱᓕᕆᐊᖑᓇᓱᐊᕐᓂᖓᓄᑦ 
ᐊᐅᓚᑦᑎᔪᑕᐅᓇᓱᐊᕐᓗᓂ ᐸᕐᓇᒃᑕᐅᓯᒪᔪᒧᑦ ᓴᖅᑭᑕᐅᓯᒪᔪᓂᒃ ᒐᕙᒪᑐᖃᒃᑯᑦ 
ᑮᓇᐅᔭᖃᒃᑎᑦᑎᔪᑎᖏᓐᓂᑦ ᐱᔭᐅᑎᑕᐅᕙᒃᑐᓂᒃ, ᑕᒪᓐᓇ ᐃᑲᔪᕐᓂᖃᕋᔭᕋᓗᐊᕐᒪᑦ 
ᑕᒪᐃᑎᒎᖓᓂᖅᓴᐅᓗᓂ ᐱᓕᕆᒋᐊᕈᑕᐅᓂᖓ ᐋᖅᑭᒃᓱᖅᑕᐅᑎᓗᒍ ᓄᓇᕗᑦ. 

“ᓇᔪᒐᖃᕐᓂᖅ ᐱᓪᓗᐊᑕᐅᖕᒪᑦ 
ᐱᒋᔭᐅᔭᕆᐊᓕᖕᓂ ᐃᓅᓯᕐᒥ. 
ᐃᓅᖃᑎᒋᑦ ᓈᒻᒪᑦᑎᐊᖅᑐᓂᒃ 
ᐃᒡᓗᖃᒃᑎᑕᐅᑎᓗᒋ 
ᓴᖅᑭᑎᑦᑎᔪᓐᓇᕐᒪᑕ 
ᖃᓄᐃᓐᓂᖃᖏᑦᑎᐊᖅᑐᓂᒃ 
ᐊᒻᒪᓗ ᓇᖕᒥᓂᖅ-
ᒪᑭᑕᔪᓐᓇᑦᑎᐊᖅᑐᓂᒃ ᐃᓅᖕᓂᑦ, 
ᐊᒻᒪᓗ ᐊᒃᐸᓯᒡᓂᖅᓴᐅᒐᔭᕐᒪᑦ 
ᐊᓯᐅᔨᑐᐃᓐᓇᕆᐊᖃᕐᓂᖓ 
ᒪᑭᒪᓇᓱᐊᕈᑎᓂᒃ 
ᐊᒻᒪᓗ ᐃᓅᖃᑎᒋᒡᓂᕐᒥ 
ᐊᓯᕈᓂᐅᔪᓄᑦ. ᓄᓇᕗᒻᒥᐅᑦ 
ᐱᖃᕐᓂᐅᓴᖏᑦᑎᐊᒻᒪᕆᒡᒪᑕ 
ᓇᒪᑦᑎᐊᖅᑐᓂᒃ 
ᐃᒡᓗᖃᒃᑎᑕᐅᔪᑎᓂᒃ. 
ᐃᒪᓐᓇᐅᖕᒪᑦ, ᐊᒥᓱᑦ ᑲᔪᓯᖕᒪᑕ 
ᓇᔪᒐᖃᕐᓗᑎᒃ ᐃᒡᓗᖃᕋᓱᐊᕐᓂᕐᒧᑦ 
ᐊᒃᓱᕋᓇᖅᓯᔪᒥᒃ, 
ᑕᐃᒪᓐᓇᐃᑦᑑᓚᖅᓯᒪᑎᓪᓗᒍ 
ᓄᓇᕗᑦ ᓴᕿᑕᐅᑎᓪᓗᒍ 1999-ᒥ.” 

ᓴᓇᓯᒪᓂᕐᒧᑦ ᐋᖅᑭᒃᓱᖅᓯᒪᓂᖅ ᓄᓇᕗᑦ 
ᒐᕙᒪᒃᑯᓐᓂ ᐊᑯᓂ-ᑕᐅᕗᖓᑐᖃᒃ 
ᑕᒪᐃᑎᒍ ᐃᒡᓗᖃᒃᑎᑦᑎᓂᕐᒧᑦ 
ᐊᒻᒪᓗ ᐊᖏᕐᕋᖃᖏᑦᑐᓕᕆᓂᕐᒧᑦ 
ᐱᓕᕆᒋᐊᕈᑎᒃᓴᖅ

$200M (ᐅᑭᐅᖅᑕᖅᑐᒥ ᐃᒡᓗᖃᒃᑎᑦᑎᓂᕐᒧᑦ ᑐᖅᑯᐃᕕᒃ, NHT)

$100M (ᒪᑭᒪᓇᓱᐊᕈᑎᓂᒃ ᐱᓕᕆᒋᐊᕐᓂᕐᒧᑦ ᐸᕐᓇᒍᑎ, EAP)

$100M (ᑲᓇᑕᐅᑉ ᒪᑭᒪᓇᓱᐊᕐᓂᕐᒧᑦ 
ᐱᓕᕆᒋᐊᕐᓂᕐᒧᑦ ᐸᕐᓇᒍᑎ, CEAP)

ᓄᓇᕗᑦ ᒐᕙᒪᒃᑯᑦ  
ᑮᓇᐅᔭᖃᒃᑎᑦᑎᔪᑎᖏᑦ

ᒐᕙᒪᑐᖃᒃᑯᓐᓂᑦ  
ᐊᑐᕈᒫᕐᓂᐊᖅᑐᓕᐅᕈᑎᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᑕᖃᒃᑎᓐᓇᒍ ᑕᑎᒋᔭᒃᓴᑦᑎᐊᕙᖕᒥᑦ ᐊᒻᒪᓗ ᖃᐅᔨᒪᔭᐅᑲᐅᑎᒋᔪᓂᒃ ᒐᕙᒪᑐᖃᒃᑯᓂᑦ ᑮᓇᐅᔭᖃᒃᑎᑦᑎᔪᑎᓂᒃ ᓴᕿᑎᑦᑎᓱᓂᑦ 
ᐱᒋᐊᓕᖅᑭᑐᐃᓐᓇᕐᓂᕐᒥᑦ ᐃᓕᖅᑯᓯᖃᕐᓗᓂ, ᓴᖅᑭᑦᑎᑐᐃᓐᓇᓕᕐᒥᓗᓂᓗ ᐊᑐᕐᓂᖃᖏᓐᓂᖅᓴᒥᒃ ᐸᕐᓇᓂᕐᒥᒃ. ᑕᒪᓐᓇ ᑭᒡᓕᖃᓕᖅᑎᑦᑎᖕᒪᑦ 
ᐱᔭᐅᔪᓐᓇᖅᑐᓂᒃ ᓇᓖᕋᒃᑕᐅᔪᓐᓇᖅᑐᓂᒃ ᐊᑐᐃᓐᓇᕆᔭᐅᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓄᑦ 
ᐊᑐᕐᓂᖃᑦᑎᐊᕐᓂᖅᓴᐅᖁᓗᒋᑦ ᐱᓕᕆᐊᖑᓂᖏᑦ ᐊᒃᓲᓂᖅᓴᖅ ᐊᔾᔨᒋᖏᑐᒪᕆᐊᓗᖕᓂᖏᑦ ᐃᒡᓗᖃᕐᓂᕐᒧᑦ ᐱᔭᐅᔭᕆᐊᓕᑦ ᓄᓇᕗᒻᒥ. 

ᑕᐃᒪᓐᓇ ᐊᓯᖏᑎᑐᑦ ᐋᖅᑭᒃᓱᖅᓯᒪᓂᐅᔪᑦ ᓄᓇᕗᒻᒥ, ᐊᑭᖏᑦ ᐋᖅᑭᐅᒪᑎᑦᑎᓂᕐᒧᑦ ᐃᒡᓗᒥᒃ ᓄᓇᕗᒻᒥ ᐱᒪᕆᐊᓗᖃᑕᐅᖕᒪᑦ. 
ᑕᒪᒃᑯᐊ ᐊᑭᑐᔪᐊᓘᓂᖏᑦ, ᐃᓚᒋᓕᐅᑎᓗᒋᑦ ᓴᖅᑭᔭᖅᑐᒧᑦ ᑖᓐᓇ 80% ᐳᓴᓐᑎ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᒪᑭᒪᑎᑕᐅᖕᒪᑦ 
ᓄᓇᕗᑦ ᒐᕙᒪᒃᑯᓐᓂᑦ, ᑐᑭᖃᕐᓗᓂᓗ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐊᑭᓕᖅᓱᐃᕙᖕᒪᑕ ᐅᓄᕐᓂᖅᓴᓂᒃ ᐃᓘᓐᓇᖏᓂᑦ ᑮᓇᐅᔭᓕᐊᖏᑕ 
ᐃᒡᓗᖃᒃᑎᑦᑎᓂᕐᒧᑦ ᐊᓯᓕᒫᖏᓐᓂᓪᓕ ᓇᓪᓕᐊᖕᓂᑐᐃᓐᓇᖅ ᐱᓕᕆᔪᓐᓇᕐᓂᖃᕐᕕᐅᔪᓂ.

ᐊᑯᓐᓂᖏᓐᓂ 1999 ᐊᒻᒪᓗ 
2009, ᓄᓇᕗᑦ ᒐᕙᒪᒃᑯᑦ 
ᐊᑭᓕᖅᓱᖃᑦᑕᓱᖏᑦ 
ᐃᒪᓐᓇᐅᒪᒐᔪᓚᐅᕐᒪᑕ 
13% ᐳᓴᓐᑎᑦ ᓄᓇᕗᑉ 
ᑮᓇᐅᔭᓕᐊᖏᓐᓂ – 
ᐅᖓᑖᓂᓪᓗᑎᒃ 13-ᖏᖅᓱᕐᓗᓂ 
ᐊᖏᓂᖅᓴᐅᓗᑎᒃ ᐊᓯᓕᒫᖏᓂᑦ 
ᐊᕕᒃᑐᖅᓯᒪᔪᓂᑦ ᐅᕝᕙᓗᓂᑦ 
ᓄᓇᓕᖃᕐᕕᐅᔪᓂᑦ.

13%

ᓄᓇᕗᑦᓄᓇᑦᓯᐊᖅᔫᑲᓐᕗᑎᔅ 
ᑲᓚᒻᐱᐊ

ᐊᐅᓪᕘᑕᓯᔅᑲᑦᓯᐅᐊᓐᒪᓂᑐᕙᑯᐱᐊᒃ ᐊᓐᑎᐅᕆᔪᓅ ᕙᓐᔪᐃᒃᓄᕙ ᓯᑯᓴᐳᕆᓐᔅ 
ᐃᐊᑦᐅᐊᑦ

ᓅᐸᓐᓛᓐ

ᐃᓚᒋᔭᐅᔪᖅ ᐱᓕᕆᐊᖑᓇᓱᓪᓗᐊᖖᒍᐊᖅᑐᓄᑦ ᐋᖅᑭᒃᓱᖅᓯᒪᓂᒃᓴᐅᑉ ᑎᑎᕋᐅᔭᖅᓯᒪᓂᖓᓄᑦ, ᓇᓗᓇᐃᖅᓯᖕᒪᑦ ᐊᔪᐃᓐᓈᖑᔭᕆᐊᖃᕐᓂᖏᓂᑦ 
ᒐᕙᒪᑐᖃᒃᑯᑦ, ᐅᓄᖅᓯᒋᐊᖅᑕᐅᖁᔨᑐᐃᓐᓇᖏᓪᓗᓂ ᐊᑐᕈᒫᕐᓂᐊᑐᓕᐅᕐᓂᕐᒥᒃ ᐃᒡᓗᖃᒃᑎᑦᑎᓂᕐᒧᑦ, ᑭᓯᐊᓂᑦᑕᐅᖅ ᐊᐅᓚᑕᐅᓗᓂ 
ᐋᖅᑭᒃᓱᖅᓯᒪᔪᑎᖓ ᐊᑐᕈᒫᕐᓂᐊᖅᑐᓕᐅᕐᓂᕐᒧᑦ ᐃᓚᓕᐅᑎᓯᒪᓗᓂ ᐊᑯᓂ ᑕᐅᕗᖓᑐᖃᒃ ᐸᕐᓇᒍᑎᐅᑉ ᐅᖓᑖᓄᑦ.

ᕿᓚᒻᒥᐊᓗᒃ ᖃᐅᔨᓴᓗᒍ ᑭᒡᓕᓯᓂᐊᕈᑎᑦ ᐋᖅᑭᒃᓱᐃᓗᓂ ᓄᓇᕗᑉ ᐊᒃᓱᕈᕐᓇᖅᓯᓂᖓᓂᑦ ᖃᐅᔨᓴᖅᓯᑎᑦᑎᒐᔭᕐᒪᑦ ᒪᒃᑯᓂᖓ ᐅᖓᑖᓂᑦᑐᓂᒃ 
50% ᐳᓴᓐᑎᑦ ᐃᓄᖏᑦ ᐃᒡᓗᖃᕐᒪᑕ ᑭᒃᑯᓕᒫᓄᑦ ᐃᒡᓗᖃᒃᑎᑦᑎᔪᑎᓂ ᐊᒻᒪᓗ ᑕᐃᒃᑯᐊ 80% ᐳᓴᓐᑎᖏᑦ ᐃᓗᖃᕐᓗᑎᒃ ᑭᒃᑯᓕᒫᓄᑦ 
ᐃᒡᓗᖃᒃᑎᑦᑎᔪᑎᓂᒃ ᐊᒻᒪᓗ ᐅᖓᑖᓂ ᐅᑭᐅᓖᑦ 19−ᓂᒃ ᑮᓇᐅᔭᓕᐅᓱᖑᒪᑕ ᑐᖔᓂ $23,000 ᐊᕐᕌᒍᒥ. ᑕᐅᕗᖓᒃᑲᓐᓂ ᐅᖓᑖᓄᑦ, 
38% ᐳᓴᓐᑎᑦ ᑭᒃᑯᑐᓕᒪᓄᑦ ᐃᒡᓗᖃᒃᑎᑦᑎᔪᑎᑦ ᐃᓄᖏᑦ ᓇᔪᒐᖃᕐᒪᑦ ᐃᓄᒋᐊᓗᕐᓗᑎᒃ ᓇᔪᖅᑕᒥᖕᓂ.

52%
ᑕᒫᓂ ᓄᓇᕗᒻᒥᐅᑦ 
ᓇᔪᒐᖃᕐᒪᑕ ᐃᓄᓕᒫᓄᑦ 
ᐃᒡᓗᖃᒃᑎᑦᑎᔪᑎᓂᒃ

39%
ᑕᒫᓂ ᓄᓇᕗᒻᒥᐅᑦ ᓇᔪᒐᖃᕐᒪᑕ 
ᐊᑐᖅᑕᐅᓪᓗᐊᑕᖅᑐᓂᒃ 
ᐃᒡᓗᖃᒃᑎᑦᑎᓂᕐᒧᑦ 
ᐱᔭᐅᔭᕆᐊᓕᖕᓂᒃ

38%
ᑕᒪᒃᑯᓇᓂ ᐃᓄᓕᒫᓄᑦ ᐃᒡᓗᖃᒃᑎᑦᑎᔪᑎᓂᒃ 
ᐃᒡᓗᓕᑦ ᓇᔪᒐᖃᕐᒪᑦ ᐃᓄᒋᐊᓗᐃᓗᑎᒃ 
ᓇᔪᒐᕐᒥᓂ. (ᑎᑭᐅᒪᔪᑦ 72% ᐳᓴᓐᑎᓄᑦ 
ᐃᓚᖏᓐᓂ ᓄᓇᓕᖕᓂ)

80%
ᐃᓄᓕᒫᓄᑦ ᐃᒡᓗᖃᒃᑎᑦᑎᔪᑎᓂᒃ 
ᐃᒡᓗᓕᑦ ᑐᖔᓂ ᑮᓇᐅᔭᓕᐅᕐᒪᑕ 
$23,000/ᐊᕐᕌᒍᒥ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑭᒡᓕᓕᓯᒪᓂᖏᓐᓄᑦ ᑮᓇᐅᔭᓕᐊᑦ ᐊᒻᒪᓗ ᐱᑕᖃᖏᓗᐊᕐᓂᖏᓐᓄᑦ ᐊᑭᑐᓗᐊᖏᑦᑐᑦ ᐃᒡᓗᖃᒃᑎᑦᑎᔪᑎᑦ ᓇᓖᕋᒐᒃᓴᐅᓂᖏᑦ, ᑭᒃᑯᓕᒫᓂᒃ 
ᐃᒡᓗᖃᒃᑎᑦᑎᔪᑎᑦ ᓱᕐᕋᒍᓐᓇᔮᖁᖏᒪᑕ ᑕᐃᒪᐃᓕᖓᐃᓐᓇᕐᓗᑎᒃ ᐱᓪᓗᐊᑕᕆᔭᐅᓗᑎᒃ ᐱᔭᐅᔭᐅᔪᓐᓇᖅᑐᓂ ᐃᒡᓗᖃᕈᑕᐅᓗᑎᒃ 
ᕿᓚᒻᒥᐅᔪᓂ ᐊᒻᒪᓗ ᐊᑯᓐᓈᕿᔪᓂ ᐊᑯᓂᐅᓂᖃᒃᑐᓂ ᐅᓄᕐᓂᖅᓵᓗᖕᓄᑦ ᓄᓇᕗᒻᒥᐅᓄᑦ. ᑕᐃᒪᐃᑲᓗᐊᖅᑎᓗᒍ, ᑕᒪᓐᓇ ᐊᒃᓱᐊᓗᒃ 
ᐊᑐᖅᑕᐅᓗᐊᖑᐊᖅᑎᓗᒍ ᑭᒃᑯᑐᐃᓐᓇᕐᓄᑦ ᐃᒡᓗᖃᒃᑎᑦᑎᔪᑎ ᐊᑭᑐᔪᐊᓗᖕᒪᑦ ᐊᒻᒪᓗ ᓈᒪᖕᓇᓂ ᐊᑯᓂ−ᑕᐅᕗᖓᑐᖃᒃ ᓄᓇᕗᑦ 
ᒐᕙᒪᒃᑯᓄᑦ. 

ᒫᓐᓇ, ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᒃᑎᑦᑎᔪᑎᖏᑦ ᐃᓄᓕᒪᓄᑦ ᐃᒡᓗᖃᒃᑎᑦᑎᔪᑎᓂ ᑖᓐᓇᑐᓪᓗᓂ ᑎᑭᐅᒪᖕᒪᑦ 9% ᐳᓴᐅᓕᖅᑎᑦᑎᓄᑦ 
ᐃᓘᓐᓇᓕᒪᖏᓂ ᐊᐅᓚᔪᑎᑦ ᐋᖅᑭᒪᔪᑎᓪᓗ ᑮᓇᐅᔭᖏᓐᓂ $1.5 ᐱᓕᐊᓐᓂ, ᑭᓯᐊᓂ ᐱᓕᕆᐊᕆᓕᖅᑎᓪᓗᑎᒍ ᑕᒪᒃᑯᐊ 3,000−ᐃᒡᓗᐃᑦ 
ᐊᒥᒐᕐᓂᖏᑦ ᓄᑖᒃᑯᑦ ᑮᓇᐅᔭᖃᒃᑎᑦᑎᔪᑎᒃᑯᑦ, ᐃᒪᓐᓇᐅᓂᐊᕋᓱᒋᕙᕗᑦ ᐊᑭᒋᒐᔭᖅᑕᖓ ᐋᖅᑭᐅᒪᑎᑦᑎᓂᐅᑉ ᑭᒃᑯᑐᐃᓐᓇᕐᓄᑦ 
ᐃᒡᓗᖃᒃᑎᑦᑎᔪᑎᓂ ᐃᒡᓗᓂ ᐅᓄᕐᓂᖅᓴᐅᓕᕐᓗᑎᒃ ᑎᑭᐅᒪᓗᑎᒃ 16% ᐳᓴᓐᑎᖏᓄᑦ ᓄᓇᕗᑦ ᒐᕙᒪᒃᑯᑦ ᑲᑎᓗᒋᑮᓇᐅᔭᖏᓐᓂ.

ᑭᒡᓕᓕᓯᒪᑎᓪᓗᒋᑦ ᐱᔭᐅᖔᕈᓐᓇᖅᑐᑦ ᖃᓄᐃᑦᑑᓂᖏᑦ ᐃᒡᓗᖃᒃᑎᑦᑎᓂᒃᒧᑦ, ᑭᒃᑯᑐᐃᓐᓇᕐᓄᑦ ᐃᒡᓗᖃᒃᑎᑦᑎᔪᑎᑦ ᐃᒪᓐᓇᐃᑑᓕᕐᒪᑕ 
ᐱᔭᐃᓐᓇᕆᓗᒋᑦ−ᐃᓗᓐᓇᑎᒃ ᑕᒪᕐᒥᒃ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓖᑦ. ᐊᓯᐊᒎᕈᑎᒋᓇᓱᐊᓕᕐᓗᒍ ᐊᑭᑐᔪᐊᓗᓂᖏᑕ 
ᐊᑐᖅᑕᐅᔭᕆᐊᖃᓂᖏᓄᑦ ᑭᒃᑯᑐᐃᓐᓇᕐᓄ ᐃᒡᓗᖃᒃᑎᑦᑎᔪᑎᑦ, ᓄᓇᕗᑦ ᐃᒪᓐᓇᐅᑎᑕᐅᔭᕆᐊᖃᓕᕐᒪᑦ ᑕᒪᐃᓂᑦ ᐃᒡᓗᖃᒃᑎᑦᑎᔪᑎᑖᕐᓗᑎᒃ 
ᑲᔪᓯᖃᑎᒋᒃᑐᓂᒃ ᑭᒡᒐᖅᑐᐃᓗᑎᒃ ᖃᓄᐃᑦᑐᑐᐃᓐᓇᕐᓂᒃ ᐊᒻᒪᓗ ᐊᔾᔨᒌᖏᑦᑐᓂᒃ ᐊᑭᑐᓗᐊᖏᑦᑐᓂᑦ ᐊᒻᒪᓗ ᓈᒪᒃᑐᓂᒃ 
ᐃᒡᓗᖃᒃᑎᑦᑎᔪᑎᓂᒃ ᐱᔭᐅᔪᓐᓇᖅᓯᑎᑦᑎᓗᑎᒃ ᓈᒪᒃᓯᑎᑕᐅᖁᓗᒋᑦ ᐱᔭᐅᔭᕆᐊᓕᑦ ᓄᓇᕗᒻᒥᐅᓄᑦ.

ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᑲᔪᓯᖃᑎᒋᒃᑐᓂᒃ (ᑕᐅᓇᓂᑦᑐᑦ) ᓇᓗᓇᖏᑦᑐᒥᒃ ᑕᑯᒃᓴᐅᑎᑦᑎᖕᒪᑕ ᐱᒻᒪᕆᓕᕆᓂᕐᒥᒃ ᑕᑎᖃᓂᖏᓂᑦ 
ᒐᕙᒪᒃᑯᓂᑦ ᐱᔭᐅᑎᑦᑎᓂᕐᒧᑦ ᐃᒡᓗᖃᒃᑎᑦᑎᓂᕐᒥᑦ ᐱᔭᐅᔭᕆᐊᓕᖕᓂᑦ. ᐃᓘᓐᓇᓕᒪᖏᓄᑦ ᐊᑐᖅᑕᐅᔪᑎᒃᓴᖏᓄᑦ ᐊᒻᒪᓗ 
ᐊᑐᕈᑎᒃᓴᖏᓐᓄᑦ, ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᑲᔪᓯᔪᔪᑎᒋᔭᖓ ᓇᓗᓇᐃᖅᑕᐅᖕᒪᑦ ᓄᓇᕗᑉ ᐊᖏᓗᐊᖅᑐᐊᓗᖕᒥᑦ ᑕᑎᖃᕐᒪᑦ 
ᒐᕙᒪᒃᑯᓐᓂᑦ−ᐊᑭᓖᔪᔾᔭᐅᓂᒥᑦ ᓂᐅᕕᐊᒃᓴᐅᑎᑕᐅᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂ, ᑕᐃᓗᒍ ᑭᒃᑯᑐᐃᓐᓇᕐᓂᒃ ᐊᒻᒪᓗ ᐃᖃᓇᐃᔭᖅᑎᓂᒃ 
ᐃᒡᓗᖃᒃᑎᑦᑎᓂᕐᒧᑦ ᐱᓕᕆᔪᑎᓂᒃ.

ᓇᖕᒥᓂᕆᔭᐅᔪᑦ ᐊᒋᕋᕆᔭᐅᓪᓗᑎᒃ ᐃᒪᓐᓇᑐᐃᓐᓇᐅᖕᒪᑕ ᐊᑐᐅᓯᓪᓗᐊᖑᓗᑎᒃ−ᑕᓪᓕᒪᓂ ᓄᓇᕗᒻᒥ ᐊᖏᕐᕋᕆᔭᐅᔪᓂ. ᑕᐃᒪᓐᓇ 
ᑭᒡᓕᖃᑎᓪᓗᒋᑦ ᐊᑐᐃᓐᓇᐅᔪᑦ ᐊᑐᐃᓐᓇᐅᑎᑕᐅᔪᓂ ᐊᑭᓕᖅᓴᒐᕆᔭᐅᓗᑎᒃ ᐅᕝᕙᓗᓂᑦ ᐊᖏᕐᕋᓂᒃ ᓇᖕᒥᓂᖃᒃᑎᐅᓗᑎᒃ, 
ᑕᐃᒃᑯᐊᓗᓐᓂ ᓄᓇᕗᒻᒥᐅᑦ ᐊᑭᓕᖅᓱᐃᔪᓐᓇᖅᑑᒐᓗᐊᑦ ᓯᕗᒧᐊᒃᐸᓪᓕᐊᓂᖃᕐᓗᑎᒃ ᑲᔪᓯᖃᑎᒋᒃᑐᑦ ᑕᐃᒪᓐᓇᐃᓗᕈᓐᓇᖏᒻᒪᑕ, ᐊᒻᒪᓗ 
ᑕᑎᖃᕆᐊᖃᓕᖅᑎᑕᐅᓱᖑᓗᑎᒃ ᐃᖃᓇᐃᔭᖅᑎᐅᓂᕐᒧᑦ ᐅᕝᕙᓗᓂᑦ ᐃᑲᔪᖅᑕᐅᔪᑎᖃᕐᓗᑎᒃ ᐃᒡᓗᖃᒃᑎᑕᐅᓂᕐᒥᒃ.

$127,794,400 $127,794,400 $127,794,400

$99,200,000
$35,010,000

$44,640,000

$35,010,000

$207,444,400

$262,004,400

2037 
(ᐱᓕᕆᐊᖃᕐᒪᑕ 

ᐃᓄᒋᐊᒃᓯᕙᓪᓕᐊᓂᖏᓐᓂᑐᐊᖅ)

2037 
(ᐱᓕᕆᐊᖃᕐᒪᑕ ᐃᓘᓐᓇᖏᓂᑦ 

ᐱᔭᐅᔭᕆᐊᓕᖕᓂᑦ)

2015

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ – 
ᓄᓇᕗᑦ ᒐᕙᒪᒃᑯᑦ ᐃᓄᓕᒫᓄᑦ 
ᐃᒡᓗᖃᒃᑎᑦᑎᔪᑎᖏᑕ 
ᑮᓇᐅᔭᖃᒃᑎᑦᑎᔪᑎᑦᖏᑦ

ᐊᑭᖏᑦ ᐅᓄᖅᓯᒋᐊᓚᐅᕐᒪᑕ 
ᐃᒡᓗᖃᒃᑎᑦᑎᔪᑎᑦ 
ᐊᑐᐃᓐᓇᐅᑎᑕᐅᓂᖏᓄᑦ

ᐊᑭᖏᑦ ᐊᑐᕈᓐᓃᖅᓯᒪᔪᑦ 
ᐃᓄᓕᒫᓄᑦ 
ᐃᒡᓗᖃᒃᑎᑦᑎᔪᑎ 
ᐊᖏᖃᑎᒋᒍᑎᖏᑦ (SHA) 
ᑮᓇᐅᔭᖃᒃᑎᑦᑎᔪᙱᑕ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓯᒪᒃᓯᕐᓂᐅᔪᓂ ᑲᔪᓯᖃᑎᒋᒃᑐᓂ, ᓄᓇᕗᑦ ᐊᒃᓱᐊᓗᒃ ᑭᒡᓕᓕᓯᒪᖕᒪᑦ ᐅᓄᕐᓂᖏᓐᓂ ᐊᒻᒪᓗ ᐊᔾᔨᒌᖏᓂᖏᓐᓂ ᓇᔪᒐᖁᑎᑦ 
ᐃᒡᓗᖃᒃᑎᑦᑎᓂᕐᒧᑦ ᐱᔭᐅᑐᐃᓐᓇᕆᐊᖃᕈᑕᐅᔪᓂ. ᐅᓪᓗᒥᒧᑦ, ᓄᓇᕗᑦ ᒐᕙᒪᒃᑯᑦ ᐱᓕᕆᔪᓐᓇᐃᓕᓯᒪᖕᒪᑕ ᐃᓱᒪᓕᐅᕈᑎᖃᕈᓐᓇᐃᓕᓗᑎᒃ 
ᐃᓘᓐᓇᖏᓄᑦ ᐱᔭᐅᔪᓐᓇᖅᑐᓂᒃ ᐃᑲᔪᖅᑕᐅᓗᑎᒃ ᐃᒡᓗᖃᒃᑎᑕᐅᔪᑎᓂᒃ ᐱᔭᐅᔭᕆᐊᓕᖕᓂᑦ ᐱᔭᐅᔪᓐᓇᖅᓯᖁᓗᒋᑦ ᑕᐃᒃᑯᐊᓪᓗᐊᖅ 
ᐱᔭᐅᔭᕆᐊᓕᑦ ᐃᓄᒋᐊᓂᖏᓄᑦ ᐃᓱᒪᒥᒍ ᖃᓄᐃᖏᑦᑎᐊᕐᓂᕐᒥᒃ ᐊᑲᐅᓐᖏᓕᐅᕈᑎᓕᖕᓄᑦ, ᑎᒥᒥᒍᑦ ᐊᔪᕈᑎᓕᖕᓄᑦ, ᐃᓐᓇᑐᖃᕐᓄᑦ 
ᐱᔭᐅᔭᕆᐊᓕᖕᓂᑦ ᐊᒻᒪᓗ ᐊᓯᖏᓐᓄᑦ ᐃᑲᔪᖅᑕᐅᔪᑎᖃᕐᓗᑎᒃ ᐃᒡᓗᖃᒃᑎᑦᑎᔪᑎᓄᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᓇᓗᓇᐃᖅᓯᖕᒪᑦ ᓱᓕᓂᖓᓂᑦ ᖃᐅᔨᓇᓱᐊᖅᑕᐅᑲᓐᓂᕆᐊᖃᕐᓂᖓᑕ ᐃᓱᒪᓕᐅᕈᑕᐅᖁᓗᒍ 
ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ ᓄᓇᕗᑉ ᐱᔭᐅᑐᐃᓐᓇᕆᐊᖃᕐᓂᖅᐹᖏᓐᓂ. ᐅᒧᖓ ᐊᑐᖅᑕᐅᔪᒪᓕᖅᑐᒧᑦ ᐱᓕᕆᐊᖑᓗᓂ 
ᐃᒡᓗᖃᒃᑎᑦᑎᔪᑎᑦ ᓴᓇᓯᒪᓂᖏᑦ ᐊᒻᒪᓗ ᐱᔭᒃᓴᐅᑎᑕᐅᓂᖏᑦ ᐱᓕᕆᔪᑎᒃᓴᑦ, ᓄᓇᕗᑦ ᒐᕙᒪᒃᑯᑦ ᐃᓱᒪᓕᐅᕈᑎᖃᕈᓐᓇᓕᕐᒪᑕ ᐱᐅᓛᒥᒃ 
ᐱᓕᕆᔪᑎᖃᓕᕐᓗᑎᒃ ᐱᑖᕈᑕᐅᔪᓐᓇᖅᓯᖁᓗᒍ ᐊᔾᔨᒌᖏᑦᑐᒪᕆᐊᓗᖕᓂᒃ ᐃᒡᓗᖃᒃᑎᑦᑎᔪᑎᓂᒃ ᐱᔭᐅᔭᕆᐊᓕᓐᓂᑦ ᓄᓇᕗᒻᒥᐅᑕᓄᑦ.

ᑕᒪᓐᓇᐅᒐᓗᐊᖅᑎᓗᒍ ᐱᐅᓛᖑᓗᑎᒃ ᓴᓇᒥᒪᓂᖏᑦ ᐊᒻᒪᓗ ᐃᑲᔪᖅᑕᐅᔪᑎᖏᑦ ᐅᕝᕙᓗᓂᑦ ᐊᑭᑐᓗᐊᖏᓗᑎᒃ ᐃᒡᓗᖃᒃᑎᑦᑎᔪᑎᑦ 
ᐱᓕᕆᔪᑎᖏᑦ, ᐊᑐᐃᓐᓇᐅᑎᑦᑎᓂᖅ ᐃᒡᓗᖃᒃᑎᑦᑎᔪᑎᓂᒃ ᓄᓇᕗᒻᒥ, ᓱᓕ ᒪᓕᑐᐃᓐᓇᕐᒪᑦ ᐱᔭᒃᓴᐅᓂᖓᓂᑦ ᓄᓇᐅᑉ ᐊᒻᒪᓗ 
ᐋᖅᑭᒃᓱᖅᓯᒪᔪᑎᓂᒃ ᐱᔭᐅᓯᒪᔭᕆᐊᓕᖕᓂᑦ ᓴᖅᑭᑦᑎᔪᓐᓇᕈᑕᐅᒐᔭᖅᐸᑦ ᓄᑖᓂᒃ ᐃᒡᓗᖃᒃᑎᑦᑎᔪᑎᓂᒃ.

ᐱᔭᐅᑎᑦᑎᔪᑕᐅᒐᔭᖅᐸᑦ ᓈᒪᒃᑐᓂᒃ ᐱᔭᐅᔪᓐᓇᖅᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᓴᓇᔭᐅᔪᓐᓇᕐᓗᑎᒡᓗ, ᐱᑕᖃᕆᐊᖃᕋᔭᕐᒪᑦ ᐊᒃᓱᑲᓪᓘᓗᒃ 
ᖁᕙᓯᒋᐊᖃᕐᒪᑦ ᐊᐅᓚᑕᐅᓂᖓ ᓄᓇᐅᑉ ᐊᒻᒪᓗ ᐋᖅᑭᒃᓱᖅᓯᒪᔪᑎᑦ. ᑕᒪᓐᓇ, ᑕᐃᒪᓐᓇᐅᑎᓗᒍ, ᐃᒪᓐᓇᐅᔭᕆᐊᖃᒃᑎᑦᑎᖕᒪᑦ, 
ᑕᒪᒃᑯᐊᖑᑎᓗᒋᑦ ᐊᓯᖏᑦ ᐱᔭᐅᔭᕆᐊᓕᑦ, ᐱᐅᓯᒋᐊᑕᐅᓗᑎᒃ ᐊᑭᑐᔪᑎᓄᑦ ᐸᕐᓇᒍᑎᑦ ᐱᖃᓯᐅᑎᓗᒋᑦ ᐊᖏᒡᓕᒋᐊᑕᐅᓂᖏᑦ 
ᓄᓇᓕᓕᕆᔨᒃᑯᓐᓂᑦ ᐱᓯᒪᔭᐅᔪᓐᓇᖅᑐᑦ ᓄᓇᓕᕆᓂᕐᒧᑦ ᐸᕐᓇᒍᑎᑦ. 

ᑕᒪᓐᓇ ᐱᔾᔪᑎᒋᓪᓗᒍ, ᐃᓚᖏᑦ ᓯᕗᓪᓖᑦ ᐱᓕᕆᒋᐊᕈᑎᑦ ᓇᓗᓇᐃᖅᑕᐅᕗᑦ ᑕᒪᑐᒨᓇ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖓᑕ 
ᐱᓕᕆᐊᖑᓂᖓᒍᑦ ᐅᖃᖃᑎᒋᒡᓂᒃᑯᑦ ᑐᕌᖓᔪᓂ ᐱᐅᓯᒋᐊᖅᓯᓂᕐᒧᑦ ᐱᓕᕆᓂᐅᔪᓂᒃ ᓄᓇᒥᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐊᑭᑐᔫᑎᑦ 
ᐸᕐᓇᒍᑎᖏᓐᓂᑦ. 

ᐱᖃᑖᓂ 
ᐊᑭᓕᖅᓱᒐᖅ

ᐊᑕᐅᓯᐅᖏᑦᑐᓄᑦ 
ᓇᖕᒥᓂᖁᑎᒋᔭᐅᔪᑦ

ᐊᓯᖏᓄᑦ 
ᓇᖕᒥᓂᖁᑎᒋᔭᐅᔪᑦ

ᐱᔪᑎᖃᕐᓗᓂ−
ᓴᓇᔭᐅᓯᒪᔪᖅ
 ᐊᑭᓕᖅᓴᒐᖅ

ᐊᑐᐃᓐᓇᐅᑎᑕᐅᖏᑦᑐᑦ 
ᐊᑭᓕᖅᓱᒐᑦ 

(ᑭᒃᑯᑐᐃᓐᓇᕐᓂᒃ 
ᐃᒡᓗᖃᒃᑎᑦᑎᔪᑎᑦ)

ᐱᔭᕆᐊᖃᒃᑐᖃᓚ 
ᕆᓕᖅᑎᓗᒍ 

ᓇᔪᒐᖃᒃᑎᑦᑎᔪᑎᑦ

ᐊᑭᓕᖅᓱᒐᒃ ᐃᒡᓗᖃᒃᑎᑦᑎᔪᑎᐃᒡᓗᖃᒃᑎᑦᑎᓂᕐᒧᑦ ᐱᔭᐅᑐᐃᓐᓇᕆᐊᓕᒃ ᐊᖏᕐᕋᓂᒃ ᓇᖕᒥᓂᖃᒃᑎᐅᓂᖅ

ᐱᔭᐃᓐᓇᕆᓗᒋᑦ 
ᐃᓘᓐᓇᑎᒃ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᓄᓇᕗᑦ ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᒧᑦ 
ᐃᒡᓗᖃᒃᑎᑦᑎᓂᕐᒥᑦ
ᐃᒡᓗᓕᐅᓂᕐᒧᑦ ᓴᓇᕕᖕᒥ, ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ 
ᑭᒡᒐᖅᑐᐃᖕᒪᑦ ᐊᖏᔪᐊᓗᒃ ᐱᓕᕆᐊᖑᔭᕆᐊᖃᕐᓂᖓᓂᑦ 
ᐸᕐᓇᖕᓂᕐᒧᑦ ᐱᔭᐅᓚᕆᖁᓗᒍ ᐱᓪᓗᐊᑕᐅᓗᐊᓐᖑᐊᖅᑐᖅ 
ᐋᖅᑭᒃᓯᒪᓂᒃᓴᖓ ᓴᓇᓂᐅᑉ ᐃᒡᓗᒥᒃ – ᓈᒪᒡᓗᓂ ᐱᔭᐅᓯᒪᓕᕐᒪᑦ 
ᐃᓱᒪᒃᓴᖅᓯᐅᕈᑕᐅᖁᓗᒍ. ᐱᔭᐅᓚᕆᖁᓗᒋᑦ ᐃᓘᓐᓇᑎᒃ 
ᐱᔭᐅᔭᕆᐊᓕᑦ ᓴᓇᕙᓪᓕᐊᓂᕐᒧᑦ ᐸᕐᓇᒍᑕᐅᓯᒪᔪᒥᒃ, 
ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐃᑲᔪᕐᒪᑦ ᐊᐅᓚᑦᑎᓂᕐᒥᒃ 
ᐃᖃᓇᐃᔭᖑᔪᓂᒃ ᐅᓄᕐᓂᖅᓴᓂᒃ 12−ᑦ ᐊᔾᔨᒌᖏᑐᓂᒃ 
ᐃᖃᓇᐃᔭᓕᖕᓂᑦ, ᐃᓗᓐᓇᑎᒃ ᐊᔾᔨᒌᒥᒃ ᐱᒻᒪᕆᐅᓂᖃᕐᒪᑕ 
ᐱᔭᕇᒃᓯᔭᕆᐊᖃᕐᓂᕐᒧᑦ ᐊᖏᕐᕋᒥᑦ. ᑕᒪᓐᓇ ᐱᓕᕆᒋᐊᕐᓂᖅ 
ᐸᕐᓇᒍᑎ ᑭᒡᒐᖅᑐᐃᖕᒪᑦ ᓄᓇᕗᑦ ᒐᕙᒪᒃᑯᑦ ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐋᖅᑭᒃᓯᔪᑕᐅᖁᓗᒍ 
ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓᓂᑦ.

ᑕᐃᑲᖖᒐᑦ ᐱᒋᐊᕐᓂᖓᓂᑦ, ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᖅ ᑕᐃᒫᖑᔪᓐᓇᑐᐃᓐᓇᕆᐊᖃᓚᐅᕐᒪᑦ 
ᓴᓇᔭᐅᓯᒪᓂᖓᓄᑦ ᐃᓘᓐᓇᓕᒪᖓ-ᒐᕙᒪᒃᑯᓂᑦ ᐱᓕᕆᐊᖑᓪᓗᓂ, 
ᑐᓴᖅᑎᑕᐅᖁᓗᒋᑦ ᓄᓇᕗᑦ ᒐᕙᒪᒃᑯᑦ ᐱᓕᕆᓂᖓ 
ᐱᓕᕆᐊᖃᕐᓗᑎᒃ ᐅᓄᖅᑐᓂᒃ ᐃᒻᒥᒃᑰᖓᔪᓂᒃ, ᑭᓯᐊᓂ 
ᑲᓱᖅᓯᒪᖃᑎᒋᓂᖃᕐᓗᑎᒃ, ᐊᑲᐅᖖᒋᓕᐅᕈᑎᑦ ᐊᒃᑐᐃᔪᑦ 
ᐱᔭᐅᑎᑕᐅᓂᖏᓐᓂᑦ ᓈᒪᑦᑎᐊᖅᑐᑦ, ᐊᑦᑕᕐᓇᕋᑎᒡᓗ 
ᐊᒻᒪᓗ ᐊᑭᑐᓗᐊᕐᓇᑎᒃ ᐃᒡᓗᖃᒃᑎᑦᑎᔪᑎᑦ ᓄᓇᕗᒻᒥᐅᓄᑦ. 
ᑕᐃᒪᓐᓇ ᐊᖏᕐᕋᒃ ᑕᓐᓇᑐᓗᓂ ᓇᐸᓱᖑᖏᒪᑦ, 
ᑭᓯᐊᓂ ᐃᒪᓐᓇᐅᓱᖑᒪᑦ ᐃᓚᒋᔭᐅᓗᓂ ᓯᓚᖅᑲᑎᒋᓄᑦ, 
ᓄᓇᓕᖕᓄᑦ, ᐊᒻᒪᓗ ᓄᓇᓕᖃᕐᕕᐅᔪᓄᑦ, ᐃᒡᓗᖃᒃᑎᑦᑎᔪᑎᑦ 
ᓯᕗᓪᓕᐅᑎᔭᕆᐊᖃᒃᑎᑕᐅᓂᖓ ᐱᔭᕆᐊᑐᔪᐊᓗᓪᓗᓂ 
ᑲᓱᖅᓯᒪᔪᑕᐅᖕᒪᑦ ᐃᓘᓐᓇᓕᒪᖏᓄᑦ ᓄᓇᕗᑦ ᒐᕙᒪᒃᑯᑦ 
ᓯᕗᓪᓕᐅᑎᔭᕆᖃᒃᑕᖏᓄᑦ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᑐᖖᒐᕕᖃᓪᓚᕆᒡᒪᑦ 
ᒪᑯᓄᖓ ᐋᔩᖃᑎᒌᓐᓂᖅ – ᐃᓱᒪᓕᐅᕈᑎᖃᕐᓂᕐᒧᑦ 
ᐋᔨᖃᑎᒋᒡᓂᒃᑯᑦ ᐊᒻᒪᓗ ᐊᖏᖃᑎᒋᒡᓂᒃᑯᑦ, ᐱᖃᓯᐅᑎᓗᒍ 
ᐃᑲᔪᖅᑎᒌᓐᓂᖅ – ᐃᖃᓇᐃᔭᖃᑎᒋᒡᓗᓂ ᑕᐃᒫᓪᓗᐊᖅᑐᓂᒃ 
ᐱᔾᔪᑎᖃᕐᓗᓂ. ᑕᐃᒪᓐᓇᐅᒐᓗᐊᖅᑎᓗᒍ ᑕᒪᕐᒥᒃ ᑕᒪᒃᑯᐊ 
ᒪᓕᒃᑕᐅᖁᔭᐅᔪᑦ ᐃᑲᔪᓚᐅᕐᒪᑕ ᑐᕌᒃᑎᑕᐅᓗᑎᒃ ᐃᓘᓐᓇᑎᒃ 
ᐃᒡᓗᓕᐅᖃᑎᒌᓚᐅᖅᑕ – “ᐃᒡᓗᓕᐅᖃᑎᒋᓚᐅᖅᑕ 
ᐊᖏᕐᕋᒥᒃ ᑲᑐᑎᓗᑎᒍ” ᐱᓕᕆᒋᐊᖅᐸᓪᓗᒍᑕᐅᓗᓂ, 
ᐋᔩᖃᑎᒌᓐᓂᖅ, ᐊᒻᒪᓗ ᐃᑲᔪᖅᑎᒌᓐᓂᖅ ᓱᓕᔪᒥᒃ ᑕᒪᒃᑯᐊ 
ᓇᐸᔪᓐᓇᖅᓯᑎᑦᑎᔪᑕᐅᓚᐅᕐᒪᑕ ᐸᕐᓇᒍᑎᒧᑦ ᐊᒻᒪᓗ 
ᓴᓇᔭᐅᔪᑎᒋᓗᓂᐅᒃ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᐅᑉ. 

ᐱᓕᕆᒋᐊᓕᕐᓂᕐᒧᑦ ᐱᓕᕆᓂᖅ ᐱᓕᕆᐊᖑᔪᖅ 
ᓴᖅᑭᑦᑎᔪᑕᐅᔪᒪᓪᓗᓂ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᕐᒥᑦ 
ᐊᐅᓚᑕᐅᓚᕆᒡᓗᓂ ᑕᒪᒃᑯᓄᖓ ᑎᓴᒪᓄᑦ ᐋᖅᑭᒃᓯᓇᓱᐊᕈᑎᑦ 
ᑐᕌᒃᑕᐅᖁᔭᖏᓄᑦ ᓇᓗᓇᐃᕐᓗᒋᑦ ᒪᑯᐊ ᐋᖅᑭᒃᓱᖅᓯᒪᓂᖓᑕ 
ᓴᓇᓯᒪᓂᖓᓂ ᓄᓇᕗᑦ ᒐᕙᒪᒃᑯᑦ ᐊᑯᓂ-ᑕᐅᕗᖓᑐᖃᒃ 
ᑕᒪᐃᑎᒍᑦ ᐋᖅᑭᒃᓯᓇᓱᐊᕈᑎᓕᐅᕐᓗᑎᒃ ᐃᒡᓗᖃᒃᑎᑦᑎᓂᕐᒧᑦ 
ᐊᒻᒪᓗ ᐊᖏᕐᕋᖃᖏᓐᓂᕐᒧᑦ. ᑕᐃᒪᐃᒃᑲᓗᐊᖅᑎᓗᒍ, 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐋᖅᑭᒃᓯᓯᒪᓕᕐᒪᑦ 
ᓄᑖᒥᒃ ᐊᑐᖅᑕᐅᓪᓗᐊᑕᓱᒥᒃ ᐱᐅᓯᒋᐊᖅᑎᑦᑎᔪᑕᐅᓗᓂ 
ᐱᓕᕆᖃᑎᒋᒡᓂᕐᒥᑦ ᐃᓚᒋᓗᒋᑦ ᓄᓇᕗᑦ ᒐᕙᒪᒃᑯᑦ. 

ᐱᖓᔪᒋᔭᐅᓗᓂ ᐊᒻᒪᓗ ᑭᖑᓪᓕᖅᐹᖑᓗᓂ ᐱᓕᕆᓂᐅᔪᖅ 
ᐅᑯᓇᓂ ᐃᒡᓗᓕᐅᖃᑎᒌᓚᐅᖅᑕ ᐱᓕᕆᒋᐊᖅᐹᓗᒍᑎᒥ, 
ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕐᓂᕐᒧᑦ 
ᐃᒡᓗᖃᒃᑎᑦᑎᔪᑎᓂᒃ ᒪᓕᖕᒪᑦ ᐊᓯᔾᔨᖅᑕᕐᓇᓂ 
ᐱᓕᕆᒋᐊᕈᑕᐅᓪᓗᓂ ᐋᖅᑭᒃᑕᐅᓯᒪᔪᖅ ᐅᑯᓇᓂ ᓄᓇᕗᑦ 
ᒐᕙᒪᒃᑯᑦ ᐊᑯᓂ-ᑕᐅᕗᖓᑐᖃᒃ ᑕᒪᐃᑎᒍᑦ ᐃᒡᓗᖃᒃᑎᑦᑎᓂᕐᒧᑦ 
ᐊᒻᒪᓗ ᐊᖏᕐᕋᖃᖏᓐᓂᕐᒧᑦ ᐋᖅᑭᒃᓱᖅᓯᒪᓂᖓᑕ 
ᓴᓇᓯᒪᓂᖓᓂᑦ ᐊᒻᒪᓗ ᐋᖅᑭᒃᓯᓇᓱᐊᕈᑎᓕᐅᕈᑎᒥᒃ. 
ᐱᓕᕆᒋᐊᕐᓂᖅ ᐱᓕᕆᐊᖃᕐᒪᑦ ᐊᒡᒍᕐᓗᒋᑦ ᓄᓇᕗᑉ 
ᓴᐱᕐᓇᕐᓗᓂ ᐃᒡᓗᖃᒃᑎᑦᑎᓂᕐᒧᑦ ᐱᓕᕆᔭᕆᐊᖃᕈᑎ 
ᐊᐅᓚᑕᐅᒃᓴᐅᓕᖅᑎᑕᐅᓗᑎᒃ ᑭᓱᑯᑦᑎᖏᑦ; ᐊᑐᓂ ᑭᓱᑯᑦᑎᖏᑦ  
ᖃᐅᔨᓴᖅᑕᐅᓗᑎᒃ ᐊᔾᔨᐅᖏᑦᑑᑎᑕᐅᓗᑎᒃ ᖃᓄᐃᑦᑑᓂᖏᑦ 
ᐃᑲᔪᕐᓗᑎᒃ ᐊᑐᖅᑕᐅᔪᒧᑦ ᐊᒃᓱᕈᕐᓇᖅᓯᔪᒧᑦ, ᐃᓗᓕᖏᑦ 
ᐅᖃᐅᑕᐅᓯᒪᔪᑦ ᐊᒻᒪᓗ ᑕᒪᒃᑯᓄᖖᒐᖓᔪᑦ ᐊᑲᐅᖖᒋᓕᐅᕈᑎᓄᑦ 
ᓇᓗᓇᐃᖅᑕᐅᓯᒪᔪᓄᑦ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᑭᒡᒐᖅᑐᐃᖕᒪᑦ 
ᐱᒻᒪᕆᐊᓗᖕᒥᑦ ᐊᐅᓚᑦᑎᓂᕐᒥᑦ ᐱᔭᕆᒃᓯᔪᑕᐅᖕᒪᑦ ᓄᓇᕗᑦ 
ᒐᕙᒪᒃᑯᓐᓂᑦ. ᐱᓕᕆᐊᖑᓂᖓ ᐱᒋᐊᖅᑕᐅᓚᐅᖅᓯᒪᖕᒪᑦ 
ᐃᓚᒋᓗᒋᑦ ᐅᓄᖅᑐᑦ-ᐱᖃᒃᑎᐅᖃᑕᐅᔪᑦ ᐃᓱᒪᒋᔭᐅᔪᓐᓇᖅᑐᓂᒃ 
ᐅᖃᓪᓚᐅᑎᖃᕐᓗᑎᒃ ᑲᑎᒪᑎᓪᓗᒋᑦ, ᑕᒪᓐᓇᓗ 
ᓇᓗᓇᐃᖅᓯᔪᑕᐅᓚᐅᕐᒪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐱᒋᐊᕈᑎᖓ ᐊᕙᑎᒥᒃ ᖃᐅᔨᓴᖅᓯᓗᑎᒃ ᐊᖏᔫᓂᖓᓂᑦ 
ᐊᑲᐅᖖᒋᓕᐅᕈᑎᐅᑉ ᐊᒃᑐᐃᓂᖃᕐᓂᖓᓄᑦ ᐃᒡᓗᖃᒃᑎᑦᑎᔪᑎᒥᒃ. 
ᐱᔭᕆᒃᓯᔪᑕᐅᔪᖅ ᑲᑎᒪᓂᕐᒧᑦ ᐱᔾᔪᑎᖃᑦᑎᐊᓚᐅᕐᒪᑦ 
ᐊᑐᖅᑕᐅᔪᑎᖓᓂ ᐋᖅᑭᒃᓱᐃᔪᑕᐅᓗᓂ ᑭᖑᓕᕇᓂᒃ ᐱᖓᓱᓂᒃ 
ᐱᒋᐊᖃᑦᑕᕐᓗᑎᒃ ᐱᓕᕆᕕᐅᖃᑎᒋᑦ ᐱᓕᕆᕙᒡᓗᑎᒃ. 
ᐱᔾᔪᑎᖃᑦᑎᐊᕐᓗᓂ ᐊᑐᖅᑕᐅᔪᑎᖓ ᓇᓗᓇᐃᖅᓯᓚᐅᕐᒪᑦ 
9-ᓂᒃ ᐊᑲᐅᖖᒋᓕᐅᕈᑎᓪᓗᐊᑕᕐᓂᒃ ᑕᐅᕗᖓᒃᑲᓐᓂᕐᓗ 
ᐊᒡᒍᖅᑕᐅᓪᓗᑎᒃ ᑎᓴᒪᑦ ᑎᑭᑕᐅᔪᒪᔪᑦ ᐋᖅᑭᒃᑕᐅᓯᒪᔪᑦ 
ᐋᖅᑭᒃᓯᓇᓱᐊᕈᑎᓕᐅᖑᓯᒪᔪᓂ. 

ᐱᒋᐊᖃᑦᑕᕐᓃᑦ ᐊᑕᐅᓯᖅ ᐊᒻᒪᓗ ᐊᐃᑉᐹ ᐱᔭᕐᓂᖅᓯᑎᑦᑎᔪᑎᒃ 
ᐱᓕᕆᒋᐊᕐᓂᕐᒧᑦ ᑲᑎᒪᓂᑦ ᖃᐅᔨᓚᐅᕐᒪᑕ ᐅᖓᑖᓂ 100 
ᐱᓕᕆᖃᑕᐅᔪᓂᑦ ᑭᒡᒐᖅᑐᐃᓪᓗᑎᒃ ᐃᓘᓐᓇᑲᓴᑦᑎᐊᖏᓐᓂᑦ 
ᐱᓕᕆᕕᑦ ᐊᒻᒪᓗ ᑭᒡᒐᖅᑐᐃᔨᑦ ᓄᓇᕗᑦ ᒐᕙᒪᒃᑯᓂᑦ 
ᐊᖓᔪᖃᐅᑎᓂ ᖁᕝᕙᓯᒡᓂᖃᒃᑐᓂ. ᐊᒻᒪᓗᑦᑕᐅᖅ 
ᐅᐸᖃᑕᐅᓯᒪᔪᖃᓚᐅᕆᓪᓗᓂ ᑭᒡᒐᖅᑐᐃᔪᓂᒃ ᕿᑭᖅᑕᓂ 
ᐃᓄᐃᑦ ᑲᑐᔨᖃᑎᒋᖏᓂᑦ (QIA) ᓄᓇᕗᑦ ᑐᖖᒐᕕᒃᑯᓐᓂᑦ 
(NTI) ᐊᒻᒪᓗ ᓄᓇᕗᑦ ᑲᑐᔾᔨᖃᑎᒋᖏᑦ ᓄᓇᓕᓕᕆᔨᑦ (NAM). 
ᑕᒪᒃᑯᐊ ᑲᑎᒪᓂᑦ ᐊᔪᖏᓐᓂᖅᓴᐅᓕᖅᑎᑕᐅᒋᐊᓚᐅᕐᒪᑕ 
ᐃᓚᔭᐅᒃᑲᓐᓂᕐᓗᑎᒃ ᑕᐃᒪᓪᓗᐊᖃᑎᒋᓕᖅᑎᑕᐅᓗᑎᒃ 
ᐅᐸᓗᒐᐃᔭᕈᑕᐅᔪᑦ, ᐊᒻᒪᓗ ᖃᐅᔨᒋᐊᕈᑎᒥᒃ ᑲᑎᒪᓂᖃᕐᓗᑎᒃ 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᓄᓇᕗᑦ ᑐᖖᒐᕕᒃᑯᓂᑦ, ᕿᑭᖅᑕᓃᒃᑯᓐᓂᑦ ᐊᒻᒪᓗ ᕿᑎᕐᒥᐅᑦ 
ᐃᓄᐃᑦ ᑲᑐᔨᖃᑎᒋᓐᓂᑦ, ᐊᑐᓂ ᓄᓇᕗᑦ ᒐᕙᒪᒃᑯᑦ 
ᐱᓕᕆᕕᖏᓐᓃᖓᑐᖃᕐᓗᓂ. ᐱᓕᕆᓂᖅ ᐱᔭᕇᑲᓪᓚᓚᐅᕐᒪᑦ 
ᑭᖑᓪᓕᖅᐸᒥᒃ ᐱᔭᕐᓂᖅᓯᑎᑦᑎᔪᑎᒧᑦ ᐱᓕᕆᐊᖑᑎᓪᓗᒍ 
ᐱᓕᕆᖃᑎᖃᕐᓗᑎᒃ ᑐᖓᓕᖅ ᒥᓂᔅᑕ ᑲᑎᒪᔨᕋᓛᓂᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐃᓕᓴᖅᓯᖃᓯᐅᔾᔨᖕᒪᑦ 
ᐃᑲᔪᕈᑕᐅᓂᖏᓐᓂᑦ ᑕᐃᒃᑯᐊ ᐊᓯᖏᓐᓄᑦ 
ᐊᔪᖏᓐᓂᖅᓴᐅᓕᖅᑎᑦᑎᒋᐊᕈᑎᑦ ᐱᓕᕆᒋᐊᖅᐸᓪᓗᒍᑕᐅᔪᓄᑦ 
ᐊᐅᓚᔭᐃᓯᒪᖕᒪᑕ ᑐᕌᖓᔪᓂᒃ ᓴᕿᑎᑦᑎᔪᓂᑦ ᑕᑯᒃᓴᐅᓂᖏᓐᓂᑦ 
ᒪᑯᐊ, ᐊᒻᒪᓗ ᐱᓕᕆᐊᖃᕐᓗᓂ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ 
ᐊᒃᓱᕈᓇᖅᓯᓂᖓᓂᑦ. ᕿᒥᕐᕈᓂᖅ ᐃᓗᓐᓇᖏᓂᑦ ᓄᓇᕗᑦ 
ᒐᕙᒪᒃᑯᑦ ᐱᒪᕆᐊᓗᐃᑦ ᐱᓕᕆᒋᐊᕈᑎᒃᓴᖏᓐᓂᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᑦ ᐱᓕᕆᕕᖏᓐᓄᑦ ᐱᓕᕆᐊᖏᓐᓄᑦ ᐸᕐᓇᒍᑎᖏᑦᓂ 
2016-2019-ᒧᑦ ᐊᑐᖅᑕᐅᓚᐅᕆᕗᑦ ᖃᐅᔨᑎᑕᐅᖁᓗᒍ 

ᐱᓕᕆᐊᖑᒋᐊᓕᕐᓂᖓᓄᑦ ᐱᓕᕆᓂᐅᔪᖅ. ᐱᓕᕆᐊᖑᐃᓐᓇᖅᑐᑦ 
ᐅᕝᕙᓗᓂᑦ ᐊᓂᒍᖅᑐᑦ ᐋᖅᑭᒃᓯᓇᓱᐊᕈᑕᐅᔪᒪᔪᒧᑦ ᐱᓕᕆᒋᐊᕈᑎ 
ᐱᒋᐊᖅᑕᐅᓚᐅᕐᒪᑦ ᓄᓇᕗᑦ ᒐᕙᒪᒃᑯᓂᑦ, ᐊᒻᒪᓗ ᐱᓯᒪᒃᓯᓂᖏᓄᑦ 
ᐃᒡᓗᖃᒃᑎᑦᑎᔪᑎᓂᒃ ᐊᒻᒪᓗ ᐊᖏᕐᕋᖃᖏᑦᑐᓕᕆᓂᕐᒧᑦ ᓄᓇᕗᒻᒥ, 
ᐱᖃᓯᐅᑎᔭᐅᓯᒪᕗᑦ ᓇᓂᑦᑎᓯ ᐃ-ᒥ ᑕᒃᑯᓇᓂ ᑎᑎᕋᒃᓯᒪᔪᖁᑎᓂ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐃᓗᓕᖃᕐᒪᑦ 
ᐱᒻᒪᕆᐊᓗᖕᓄᑦ ᑎᑎᕋᒃᓯᒪᕕᒃ: ᐱᓕᕆᒋᐊᕈᑎᒃᓴᒧᑦ ᐸᕐᓇᒍᑎ 
ᓇᖕᒥᓂᖅ, ᓇᓗᓇᐃᖅᓯᓪᓗᓂᓗ 60-ᓂᒃ ᐋᖅᑭᕕᒃᓯᒪᔪᓂᒃ 
ᐱᓕᕆᒋᐊᕈᑎᓴᓂᒃ ᐊᑐᓕᖅᑎᑕᐅᓂᐊᖅᑐᓂᒃ ᐊᑐᖅᑎᓗᒋᑦ 
ᐊᑯᓂ ᑕᐅᕗᖓᑐᖃ; ᐊᒻᒪᓗ ᓵᑕᒃᓴᐅᓂᕐᒧᑦ ᐋᖅᑭᒃᓱᖅᓯᒪᓂᖓᑕ 
ᓴᓇᓯᒪᓂᖓ ᐋᖅᑭᒃᓱᖅᑕᐅᓯᒪᖕᒪᑦ ᐱᔭᐅᑎᑦᑎᖁᓗᒍ 
ᑕᑦᓱᒥᖓ ᑕᒪᒃᑮᓯᒪᔪᖅ ᑎᑎᖅᓯᕕᐅᓯᒪᔪᓂᒃ ᐱᓕᕆᒋᐊᕈᑎᒃᓴᑦ 
ᐃᓚᒋᓕᐅᔭᐅᓇᓱᐊᕐᓂᖏᓐᓂ ᓄᓇᕗᑦ ᒐᕙᒪᒃᑯᑦ 
ᐱᒋᓪᓗᐊᑕᓱᖏᓄᑦ ᐸᕐᓇᒍᑎᓄᑦ ᐃᓚᒋᔭᐅᓕᕐᓗᓂ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᓵᑕᒃᓴᐅᔪᓐᓇᕐᓂᕐᒧᑦ ᐋᖅᑭᒃᓱᖅᓯᒪᓂᖅ
ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓ ᐱᕈᒃᓯᒪᓕᕐᒪᑦ 
ᐊᓂᒍᖅᑐᓂ ᐊᑐᓚᐅᖅᑐᓂ, ᐊᒃᓲᓂᖅᓴᐅᓕᖅᖢᓂ ᐱᔭᕆᐊᑐᓂᖓ 
ᐊᒻᒪᓗ ᐊᖏᔪᐊᓘᕐᓂᖓ ᐊᑐᓚᐅᖅᑐᓂ ᖃᑦᓯᑲᓪᓚᖕᓂ 
ᐊᕐᕌᒍᑦ ᖁᓕᒐᓴᖕᓂ. ᐱᔭᒃᓴᐅᓂᖏᑦ ᐱᓕᕆᒋᐊᕈᑎᒃᓴᑦ 
ᑎᑎᕋᒃᓯᒪᔪᖁᑎᓅᖅᑕᐅᓯᒪᔪᑦ ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᔪᖁᑎᑦ ᐅᖃᓪᓚᐅᑎᖃᕐᒪᑕ ᖃᓄᑎᒋᐊᓗᓂᖓᓂᑦ 
ᐊᒃᓱᕈᕐᓇᖅᓯᓂᖓᑕ. ᐅᓄᕐᓂᖅᓴᐅᑎᓪᓗᒋᑦ 60-ᓂᒃ 
ᐱᓕᕆᒋᐊᕈᑎᒃᓴᓂᒃ ᐱᓕᕆᐊᕆᐊᒃᓴᓂ, ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᖅ ᐊᔾᔨᓪᓗᐊᖃᕐᒪᑦ ᐱᓕᕆᔪᑕᐅᓇᓱᐊᕐᓂᖓᓂ, 
ᐊᒃᓱᐊᓘᕐᓂᖓᓂᑦ ᐊᒃᓱᕈᕐᓇᖅᓯᓂᖓᑕ.

ᐱᓕᕆᐊᖑᔭᕆᐊᖃᓪᓚᕆᒃᑐᖅ ᐱᓕᕆᐊᖑᓇᓱᒋᐊᖃᕐᓂᖓ 
ᐊᑐᓕᖅᑎᑦᑎᓂᕐᒥ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᕐᒧᑦ 
ᐋᖅᑭᐅᒪᑎᑦᑎᓂᐊᕐᒪᑦ ᐱᓕᕆᐊᕆᓇᓱᐊᖅᑕᖓᓂᑦ ᐊᒻᒪᓗ 
ᐱᔭᕆᒃᑕᐅᕙᓪᓕᐊᑦᑎᐊᓕᖅᑎᓗᒋᑦ ᐱᔭᕆᒃᑕᐅᓕᕐᓗᑎᒃ 
ᑕᒪᒃᑯᐊ ᐱᓕᕆᓂᐅᔪᑦ ᐊᑐᖅᑎᓗᒍ ᐊᑯᓂ ᑕᐅᕗᖓᑐᖃᒃ. 
ᐅᓄᖅᑐᑦ ᐱᓕᕆᓂᐅᔪᑦ ᓇᓗᓇᐃᖅᑕᐅᔪᑦ ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᑦ ᐅᓄᖅᑐᓂ-ᐊᕐᕌᒍᓂ ᐱᓕᕆᐊᖑᔭᕆᐊᖃᕐᒪᑕ, 
ᐅᕝᕙᓗᓂᑦ ᒪᓕᑐᐃᓐᓇᕐᒪᑕ ᐱᓕᕆᐊᖑᓂᖏᓐᓂᑦ 
ᐱᔭᕇᒃᑕᐅᓇᓱᐊᖅᑎᓗᒋᑦ. ᐅᓄᕐᓂᖅᓴᐃᑦ ᐱᓕᕆᐊᖑᔪᑦ 
ᐃᒪᓐᓇᐅᔭᕆᐊᖃᕐᒪᑕ ᐱᖃᓯᐅᔭᐅᔭᕆᐊᖃᕐᓗᑎᒃ 
ᑲᑐᔭᐅᓗᑎᒃ ᑕᒪᑯᓇᖖᒐᑦ ᐱᓕᕆᕕᖕᓂᑦ ᐊᒻᒪᓗ ᐊᓯᖏᓐᓂᑦ 
ᐱᖃᒃᑎᐅᖃᑕᐅᔪᓂᑦ.

ᓴᓇᔭᒃᓴᑦ ᐱᓕᕆᔪᓯᕆᔭᐅᖃᑦᑕᒃᓂᐊᖅᑐᑦ 
ᐊᐅᓚᑦᑎᓂᕐᒧᑦ

ᑐᒃᓯᕌᖑᓯᒪᔪᖅ ᓵᑕᒃᓴᐅᔪᓐᓇᕐᓂᕐᒧᑦ ᐋᖅᑭᒃᓱᖅᓯᒪᓂᖓᑕ 
ᓴᓇᓯᒪᓂᖓ ᐆᒪ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᐅᑉ 
ᐱᕆᓂᕐᒧᑦ ᐃᒡᓗᖃᒃᑎᑦᑎᔪᑎᓂᒃ ᑐᖖᒐᕕᖃᕐᒪᑦ ᓴᓇᔭᒃᓴᐅᑉ 
ᐱᓕᕆᔪᓯᕆᖃᑦᑕᕐᓂᐊᖅᑕᖓᓂᑦ ᐊᐅᓚᑦᑎᓂᕐᒧᑦ 
ᒪᓕᒃᑕᐅᔭᕆᐊᓕᖕᓂᑦ. ᓴᓇᔭᒃᓴᐅᑉ ᐱᓕᕆᔪᓯᕆᖃᑦᑕᕐᓂᐊᖅᑕᖓ 
ᐊᐅᓚᑦᑎᓂᕐᒧᑦ ᐋᖅᑭᒃᓯᓇᓱᐊᕈᑕᐅᔪᒪᖕᒪᑦ ᐊᐅᓚᑦᑎᓂᕐᒧᑦ 
ᐱᓕᕆᓂᕐᒥᑦ ᒪᑐᒨᓇ ᓴᓇᕕᖁᑎᐅᑉ ᐱᓕᕆᓂᖏᑦ 
ᐊᐅᓚᑕᐅᓪᓗᑎᒃ ᒪᑯᓄᖓ ᑲᑎᑕᐅᓗᑎᒃ ᖃᑦᓯᑲᓪᓚᐃᑦ ᓴᓇᔭᒃᓴᑦ 
ᑲᑦᑐᓯᐅᑎᔭᐅᓗᑎᒃ ᑐᖖᒐᕕᒋᓗᒋᑦ ᐊᔾᔨᒋᓂᒃ ᑎᑭᓐᓇᓱᐊᒐᓕᖕᓄᑦ 
ᐱᓕᕆᐊᖑᔪᒪᔪᓂ. ᑕᒪᓐᓇ ᐱᓕᕆᒋᐊᕐᓂᐅᔪᖅ ᐊᑐᕐᓂᖃᑦᑎᐊᕐᒪᑦ 
ᐱᒋᐊᖅᑎᑦᑎᔪᑕᐅᓗᓂ ᐊᖏᔪᐊᓗᓂᒃ ᐊᖏᓂᓕᖕᓂᑦ 
ᐱᒋᐊᖅᑎᑕᐅᓗᓂ ᐱᓕᒋᐊᖅᐹᓪᓗᒍᑎᒧᑦ ᒪᓕᒃᑐᓄᕐᓗᓂ 
ᐅᓄᖅᑐᓂᒃ ᐱᖃᒃᑎᐅᖃᑕᐅᔪᓂᒃ ᐊᒻᒪᓗ ᑐᕌᒃᑎᑕᐅᖕᒪᑕ 
ᐱᔭᕆᖅᓯᔪᑕᐅᔪᒪᓪᓗᑎᒃ ᑎᑭᐅᒪᔪᓂᒃ ᐊᔾᔨᒌᖏᑦᑐᓄᑦ 
ᐱᔭᕇᒃᑕᐅᔪᑎᖃᕋᔭᒃᑐᓄᑦ, ᓱᕐᓗ ᒪᑯᓄᖓ ᓄᓇᕗᑦ ᒐᕙᒪᒃᑯᑦ 
ᐊᑯᓂ-ᑕᐅᕗᖓᑐᖃᒃ ᑕᒪᐃᑎᒍ ᐃᒡᓗᖃᒃᑎᑦᑎᔪᑎᓂ ᐊᒻᒪᓗ 
ᐊᖏᕐᕋᖃᖏᓐᓂᓕᕆᓂᕐᒧᑦ ᐋᖅᑭᒃᓯᓇᓱᐊᕈᑎᒧᑦ.

ᓴᓇᔭᒃᓴᐅᑉ ᐱᓕᕆᔪᓯᕆᖃᑦᑕᕐᓂᐊᖅᑕᖓ 
ᐊᐅᓚᑦᑎᓂᕐᒧᑦ ᐱᓕᕆᓂᖅ ᒪᓕᑐᐃᓐᓇᕐᒪᑦ ᐊᒃᓱᑲᓪᓛᓗᒃ 
ᐊᐅᓚᑕᐅᓂᖃᑦᑎᐊᕐᓂᖓᓂᑦ ᐊᒻᒪᓗ ᐱᓕᕆᖃᑎᒋᒍᑕᐅᓗᓂ 
ᐃᓘᓇᖏᓐᓂᑦ ᐱᖃᒃᑎᐅᖃᑕᐅᔪᓂᑦ ᑲᔪᓯᑦᑎᐊᖅᑐᒥᒃ 
ᐱᔭᕇᒃᑕᐅᖁᓗᒋᑦ ᐱᓕᕆᐊᖑᔪᒪᔪᑦ. ᑲᔪᓯᑎᑕᐅᓗᓂ 
ᑕᐃᒪᓐᓇᐃᑐᒧᑦ ᖁᕝᕙᓯᒡᓂᓕᖕᒧᑦ ᐊᐅᓚᑦᑎᓂᕐᒧᑦ 

ᐃᒪᓐᓇᐅᔭᕆᐊᖃᕐᒪᑦ ᑐᑭᓯᓇᑦᑎᐊᖅᑐᒥᒃ ᐊᐅᓚᑕᐅᓗᓂ 
ᐋᖅᑭᒃᓱᖅᓯᒪᓂᖓ, ᐃᑲᔪᖅᑕᐅᓗᓂ ᓱᖖᒋᔪᒥᒃ ᐅᓂᒃᑳᓕᐅᕐᓂᕐᒧᑦ 
ᐱᓕᕆᔪᑕᐅᖃᑦᑕᕐᓂᐊᖅᑐᒧᑦ ᓵᑕᒃᓴᐅᔪᓐᓇᕐᓂᕐᒧᑦ ᐊᒻᒪᓗ 
ᐃᔨᖅᓯᒪᔪᖃᖏᑦᑎᐊᕐᓗᓂ.

ᑕᒃᑯᐃᑑᔪᑦ ᐊᒻᒪᓗ ᐊᑐᓕᖅᑎᑕᐅᓂᔪᑦ

ᓯᕗᓕᖅᑕᐅᓗᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓂᑦ, ᐊᒻᒪᓗ 
ᐊᑐᕐᓗᑎᒃ ᓇᓗᓇᐃᖅᑕᐅᓯᒪᔪᒥᒃ ᓵᑕᒃᓴᐅᔪᓐᓇᕐᓂᕐᒧᑦ 
ᐋᖅᑭᒃᓱᖅᓯᒪᓂᖓᑕ ᓴᓇᓯᒪᓂᖓᓂᑦ ᑕᒪᒃᑭᒃ ᓯᕗᒧᑦ ᐊᕝᓗᖅᑕ 
ᐊᒻᒪᓗ ᓄᓇᕗᑦ ᐃᖃᓇᐃᔭᖅᑐᓕᕆᔨᒃᑯᑦ ᐊᒻᑭᒃᓯᓇᓱᐊᕈᑎᖏᓐᓄᑦ, 
ᐃᓘᓐᓇᑎᒃ ᐱᓕᕆᓂᐅᔪᑦ ᓇᓗᓇᐃᖅᓯᓯᒪᖕᒪᑕ ᐱᓕᕆᕕᖕᒥᑦ 
ᑕᐃᒃᑯᐊᓗ ᑕᒪᕐᒥᒃ ᑲᒪᒋᔭᖃᕐᒪᑕ ᐊᒻᒪᓗ ᓵᑕᒃᓴᐅᔪᓐᓇᕐᓗᑎᒃ 
ᐱᔭᕇᒃᓯᑦᑎᐊᓗᑎᒃ ᐊᑐᓕᖅᑎᑕᐅᔪᓂᒃ. ᓈᒪᒋᔭᐅᒃᐸᑕ, 
ᐱᓕᕆᑎᑕᐅᔪᑦ ᐱᓕᕆᕕᑦ ᓇᓗᓇᐃᖅᑕᐅᔪᑎᖃᒃᐳᑦ 
ᓇᓪᓕᐊᖑᑎᑕᐅᓗᑎᒃ ᐃᑲᔪᕐᓗᑎᒃ-ᓯᕗᓕᖅᓯᓂᖏᓐᓂᑦ ᐅᕝᕙᓗᓂᑦ 
ᐃᑲᔪᕐᓗᑎᒃ ᑕᕙᓪᓚᕆᐅᖃᑕᐅᓂᕋᒃᑕᐅᓗᑎᒃ.

ᐱᓕᕆᓗᑎᒃ ᑕᐃᒃᑯᑎᒍᓇ ᐱᓕᕆᔭᕆᐊᓕᒃᑎᒍ ᑲᑎᒪᔨᕋᓚᑎᒍ 
ᑐᖓᓕᖅ ᒥᓂᔅᑕᓄᑦ, ᐱᓕᕆᕕᑦ ᑕᐃᒪᖖᒐᓕᒪᖅ 
ᐅᓂᕆᐊᖅᑐᖅᐸᒡᓗᑎᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓄᑦ 
ᐱᔭᕆᖅᐸᓪᓕᐊᓂᕐᒥᖕᓂᒃ ᐅᓪᓗᒥᒧᑦ, ᐱᕙᓪᓕᐊᒪᕆᒋᐊᓕᕐᓂᖓ 
ᐱᔭᐅᑎᓪᓗᒍ ᐊᒻᒪᓗ ᐱᔭᕆᖅᑕᐅᕙᓪᓕᐊᔪᑦ/ᐱᔭᕆᒃᑕᐅᔪᑦ 
ᐱᔭᕆᒃᑕᐅᑎᓪᓗᒋᑦ.

ᐊᕐᕌᒍᑕᒪᑦ ᐱᓕᕆᕕᖃᑎᒋᑦ 
ᐋᖅᑭᒃᓱᖅᓯᒪᓂᕐᒧᑦ ᑎᑎᕋᐅᔭᖅᓯᒪᓂᖅ 
ᑲᑎᒪᓯᓐᓈᕈᑕᐅᓗᓂ

ᑐᖖᒐᕕᒋᓗᒍ ᑕᐃᒪᓐᓇᐅᓱᖑᓂᖓ ᐊᕐᕌᒍᒥ ᑎᓴᒪᐅᓕᓯᒪᓂᕐᒧᑦ 
ᐅᓂᒃᑳᓕᐅᖃᑦᑕᕐᓂᕐᒧᑦ, ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᖅ ᐅᓂᒃᑳᓕᐅᕈᑎᖓᑕ ᓇᓪᓕᖃᑦᑕᕐᓂᖏᑦ 
ᐅᔾᔨᖅᓱᓗᐊᖖᒍᐊᕐᓂᐊᕐᒪᑕ ᐊᕐᕌᒍᑕᒪᑦ ᐱᓕᕆᕕᖃᑎᒋᓄᑦ 
ᑲᑎᒪᓯᓐᓈᕐᓂᒥᒃ. ᑲᑎᒪᓯᓐᓈᕐᓂᖅ, ᐋᖅᑭᒃᓱᖅᑕᐅᓯᒪᔪᖅ 
ᐊᒻᒪᓗ ᐊᐅᓚᑕᐅᓗᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ, 
ᑲᑎᒪᓯᓐᓈᖅᑎᑦᑎᓂᐊᖅᐳᑦ ᔫᓂᒥ (ᐃᓱᓕᑎᓪᓗᒍ 
ᓯᕗᓪᓕᖅᐸᖅ ᑎᓴᒪᐅᓕᓯᒪᓂᖏᓐᓂ). ᑕᓐᓇ ᑲᑎᒪᓯᓐᓈᕐᓂᖅ 
ᐱᓕᕆᐊᖃᕆᐊᖃᒃᑎᑕᐅᓂᐊᖅᐳᖅ ᒪᕐᕉᖕᓂᒃ ᐱᓕᕆᐊᖑᔪᒪᔫᖕᓂᒃ:

1.	 ᓴᓇᓗᓂ ᑎᑎᕋᒃᓯᒪᔪᓂᒃ ᐱᓕᕆᓂᐅᓂᐊᖅᑐᓂᒃ 
ᐊᖏᖅᑕᐅᖁᓗᒋᑦ ᑐᖓᓕᖅ ᒥᓂᔅᑕᓄᑦ (ᑭᖑᓂᖓᒍᑦ 
ᑮᓇᐅᔭᑦ ᐊᑐᖅᑐᒃᓴᑦ ᑐᓂᔭᐅᓚᐅᖅᑎᓗᒋᑦ 
ᐃᓱᓕᕝᕕᒃᓴᖃᕐᓗᓂ ᐊᐅᒍᓯᒥ) ᑐᓴᖅᑎᑕᐅᖁᓗᒋᑦ 
ᐱᓕᕆᕕᐅᖃᑎᒋᓂᑦ ᐱᓕᕆᐊᖑᔪᒪᔪᑦ ᐸᕐᓇᑕᐅᔪᑎᖏᑦ; 
ᐊᒻᒪᓗ

2.	 ᕿᒥᕐᕈᔭᐅᓗᑎᒃ ᐱᓕᕆᕕᐅᖃᑎᒋᓂᑦ ᐱᔭᕇᒃᓯᕙᓪᓕᐊᓃᑦ 
ᐋᖅᑭᒃᑕᐅᓯᒪᔪᓂᒃ ᐱᓕᕆᐊᖑᔪᓂᑦ ᐱᖃᓯᐅᔭᐅᖁᓗᒋᑦ 
ᐊᕐᕌᒍᑕᒪᑦ ᖃᓄᐃᓕᖓᓕᕐᓂᖏᓐᓂᑦ ᐃᒡᓗᖃᒃᑎᑦᑎᓂᕐᒧᑦ 
ᐅᓂᑳᖅᓯᒪᔪᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑎᓴᒪᐅᓕᓯᒪᓂᖏᓐᓂ ᐅᓂᒃᑳᓕᐊᖑᕙᒃᑐᑦ 
ᐊᒻᒪᓗ 6 ᑕᖅᑭᑦ ᐱᕙᓪᓕᐊᓂᖏᓂᑦ 
ᐅᓂᑳᖅᓯᒪᔪᑦ

ᑎᓴᒪᐅᓕᓯᒪᓂᖏᓐᓂ ᐅᓂᒃᑳᓕᐊᖑᕙᒃᑐᑦ ᐊᒻᒪᓗ 6 ᑕᖅᑭᑦ 
ᐱᕙᓪᓕᐊᓂᖏᓂᑦ ᐅᓂᑳᖅᓯᒪᔪᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᑐᖖᒐᕕᖃᕐᓂᐊᕐᒪᑦ 
ᑎᓴᒪᐅᓕᓯᒪᓂᖏᓐᓂᑦ ᐱᓕᕆᓂᐅᕙᑦᑐᑦ, ᑕᒪᓐᓇ ᐱᐅᓛᖑᒪᑦ 
ᐃᑲᔪᓂᖃᓂᖓᓄᑦ ᐊᖅᑭᓯᓇᓱᐊᕈᑕᐅᔪᒧᑦ ᑐᕌᒃᑕᐅᔪᒧᑦ 
ᐱᐅᓂᖅᓴᐅᓕᖅᑎᑦᑎᔪᑕᐅᓪᓗᓂ ᐱᓕᕆᖃᑎᒋᒡᓂᕐᒥᑦ. 
ᑎᓴᒪᐅᓕᓯᒪᓂᖏᓐᓂ ᐅᓂᒃᑳᓕᐅᕐᓂᖅ ᐱᔭᒃᓴᐅᑎᑦᑎᖕᒪᑦ 
ᐅᓄᖅᑐᓂᒃ ᐃᓚᖏᓐᓂᑦ ᐊᑲᐅᓈᕈᓐᓇᕐᓂᖅᓴᓂᒃ, ᐱᖃᓯᐅᑎᓗᒋᑦ:

•• ᖃᐅᔨᒪᓇᓂᖅᓴᐅᓂᖏᓂᑦ ᐊᒻᒪᓗ ᐊᑐᖅᑕᐅᒃᑲᓂᓱᓂ 
ᐱᓕᕆᒋᐊᕐᕕᒃᓴᐅᔪᓂᒃ ᐱᓕᕆᖃᑎᒋᒃᑎᓗᒋᑦ ᑕᒪᒃᑯᐊ 
ᐱᓕᕆᕖᑦ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᕐᒥ 
ᐱᓕᕆᐊᖑᔪᓂ ᐱᓕᕆᐊᖑᔭᕆᐊᓕᖕᓂ.

•• ᑎᓴᒪᐅᓕᓯᒪᓂᖏᓐᓂ ᐅᓂᒃᑳᓕᐅᕐᓂᕐᒧᑦ ᐱᓕᕆᓂᑦ 
ᐃᓂᖃᕐᒪᑕ ᓯᓚᑖᓂ ᑲᑎᒪᓂᐅᓱᓂ ᒪᓕᒐᓕᐅᕐᕕᖕᒥ 
ᑲᑎᒪᑎᓗᒋᑦ ᐱᓕᕆᓪᓗᑎᒃ, ᑕᒪᓐᓇᓗ ᑐᑭᖃᕐᒪᑦ 
ᑕᒪᓐᓇ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ 
ᐊᖑᒪᑎᓕᕆᐊᕈᑎ ᐃᓂᖃᕐᓂᖓᓂᑦ ᐊᑯᓐᓂᖓᓂ 
ᐅᓂᒃᑳᖅᓯᒪᔪᓕᕆᓗᐊᖖᒍᐊᖅᑎᓗᒋᑦ ᐱᓕᕆᕕᑦ.

•• ᑎᓴᒪᐅᓕᓯᒪᓂᖏᓐᓂ ᐅᓂᒃᑳᓕᐅᕐᓂᖅ ᐱᔭᐅᑎᑦᑎᖕᒪᑦ 
ᑎᓴᒪᓂᒃ ᑕᑯᔪᑎᓂᒃ ᐱᕕᖃᓂᐅᔪᓂᑦ ᐃᓘᓐᓇᓕᒫᖓᓂ 
ᐊᕐᕌᒍᑉ, ᑕᒪᓐᓇᓗ ᐃᑲᔪᕋᔭᕐᒪᑦ ᐋᖅᑭᒃᓱᐃᔪᑕᐅᓂᖓᓂᑦ 
ᐊᕐᕌᒍᑕᒪᑦ ᖃᓄᐃᓕᖓᓕᕐᓂᖏᓂᑦ ᐃᒡᓗᖃᒃᑎᑦᑎᓂᕐᒥᒃ 
ᐅᓂᒃᑳᖅᓯᒪᔪᓂᒃ.

•• ᐊᑐᖃᑦᑕᕐᓂᖓ ᑎᓴᒪᐅᓕᓯᒪᓂᖏᑕ ᐅᓂᒃᑳᓕᐅᕐᓂᐅᑉ 
ᐃᑲᔪᕐᓂᖃᕐᓂᐊᕐᒪᑦ ᐱᓕᕆᖕᓂᑦ ᕿᓚᒻᒥᐅᓂᖅᓴᖅ 
ᓇᓗᓇᐃᖅᑕᐅᖃᑦᑕᕐᓗᑎᒃ ᖃᓄᐃᑦᑐᑐᐃᓐᓇᐃᑦ 
ᐊᑲᐅᖖᒋᓕᐅᕈᑎᑦ ᐱᔭᕆᒃᑕᐅᑎᓗᒋᑦ ᐱᓕᕆᐊᖑᔪᑦ. ᑕᒪᓐᓇ 
ᐱᕕᖃᒃᑎᑦᑎᒐᔭᕐᒪᑦ ᐊᑯᓂᐅᓂᖅᓴᖅ ᐱᕕᒃᓴᖃᑎᑦᑎᓂᕐᒥᑦ 
ᐋᖅᑭᒃᓱᖅᓯᒪᓂᖏᑕ ᐊᐅᓚᑦᑎᔪᑕᐅᓂᖏᓄᑦ 
ᐱᓕᕆᕕᖃᑎᒋᓂᑦ ᐱᓕᕆᒋᐊᕐᓂᖏᓐᓂᑦ ᐊᒻᒪᓗ 
ᓇᓂᓯᑎᓗᒋᑦ ᓈᒪᒃᑐᓂᒃ ᐱᓕᕆᔪᑕᐅᖔᕈᓐᓇᖅᑐᓂᒃ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓯᕗᓕᖅᓯᓂᐊᕐᒪᑕ 
ᑎᓴᒪᐅᓕᓯᒪᓂᖏᓐᓂ ᐅᓂᒃᑳᓕᐅᕐᓂᑦ ᐱᓕᕆᐊᖑᓂᖏᓂᑦ 
ᐊᒻᒪᓗ ᐋᖅᑭᒃᓯᓗᑎᒃ 6 ᑕᖅᑭᓂ ᐱᔭᕆᒃᑕᐅᕙᓪᓕᐊᓂᖏᓐᓂᑦ 
ᐅᓂᑳᖅᓯᒪᔪᓂᒃ ᑐᖓᓕᖅ ᒥᓂᔅᑕᓄᑦ ᐊᖏᖅᑕᐅᖁᓪᓗᒋᑦ.

ᐊᕐᕌᒍᑕᒪᑦ ᖃᓄᐃᓕᖓᓕᕐᓂᖏᓐᓂᑦ 
ᐃᒡᓗᖃᒃᑎᑦᑎᓂᕐᒥᒃ ᐅᓂᒃᑳᖅᓯᒪᔪᑦ

ᐊᕐᕋᒍᑕᒪᑦ ᖃᓄᐃᓕᖓᓕᕐᓂᖏᓐᓂᑦ ᐃᒡᓗᖃᒃᑎᑦᑎᓂᕐᒥᒃ 
ᐅᓂᒃᑳᖅᓯᒪᔪᑦ ᐱᒪᕆᐅᓗᒃ ᐱᓕᕆᐊᖑᔭᕆᐊᓕᒃ 
ᑐᒃᓯᕌᖑᓯᒪᔪᖅ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ 
ᓵᑕᒃᓴᐅᔪᓐᓇᕐᓂᕐᒧᑦ ᐋᖅᑭᒃᓱᖅᓯᒪᓂᖓᑕ ᓴᓇᓯᒪᓂᖓ. ᑖᓐᓇ 
ᐅᓂᒃᑳᖅᓯᒪᔪᖅ ᐅᖃᓪᓚᐅᑕᐅᓂᐊᕐᒪᑦ ᒥᓂᔅᑕ ᑲᒪᒋᔭᓕᖕᒧᑦ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓂᑦ ᐅᑭᐊᒃᓵᒥ ᑲᑎᒪᑎᓗᒋᑦ 
ᒪᓕᒐᓕᐅᕐᕕᖕᒥ. ᐅᖃᓪᓚᐅᑕᐅᓂᐊᖅᑎᓗᒍ ᑖᓐᓇ ᐅᓂᒃᑳᖅᓯᒪᔪᖅ 
ᐊᕐᕌᒍᑕᒪᑦ ᐊᑐᖅᑕᐅᓱᒃᑯᑦ, ᒪᓕᒐᓕᐅᖅᑎᑦ ᒪᓕᒐᓕᐅᕐᕕᖕᒥ 
ᖃᐅᔨᒋᐊᕈᓐᓇᖅᓯᓂᐊᕐᒪᑕ ᒐᕙᒪᒃᑯᑦ ᐱᓕᕆᖃᑎᒋᒡᓂᖏᑕ 
ᐱᕙᓪᓕᐊᑦᑎᐊᕐᓂᖏᓐᓂᑦ ᐱᔭᕆᒃᑕᐅᑎᓗᒋᑦ ᑎᑭᑕᐅᔪᒪᔪᑦ 
ᓄᓇᕗᑦ ᒐᕙᒪᒃᑯᑦ ᐊᑯᓂ-ᑕᐅᕗᖓᑐᖃᒃ ᑕᒪᐃᑎᒍᑦ 
ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕐᕋᖃᖏᑦᑐᓕᕆᓂᕐᒧᑦ 
ᐋᖅᑭᒃᓯᓇᓱᐊᕈᑎᖏᓐᓂᑦ ᐊᕐᕌᒍᑕᒪᑦ ᐊᓂᒍᖅᑐᓂ ᑭᖑᓕᕆᒡᓂ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐅᓂᒃᑳᓕᐅᕐᓂᖅ ᐃᓗᐊᓂ ᓄᓇᕗᑦ ᒐᕙᒪᒃᑯᑦ ᐱᓕᕆᕕᒋᓱᖏᑦ ᓇᓪᓕᖅᑎᓗᒋᑦ

ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᑐᒃᓯᕌᖑᓯᒪᔪᖅ ᐅᓂᒃᑳᓕᐅᕐᓂᕐᒧᑦ ᐱᓕᕆᔪᑎ ᐊᒻᒪᓗ ᓵᑕᒃᓴᐅᔪᓐᓇᕈᑎᐅᑉ ᓴᓇᓯᒪᓂᖓᑕ 
ᐋᖅᑭᒃᓱᖅᓯᒪᓂᖓ ᓴᓇᔭᐅᓯᒪᖕᒪᑦ ᓈᒻᒪᒃᓯᖁᓗᒍ ᑮᓇᐅᔭᑦ ᐊᑐᖅᑐᒃᓴᓄᑦ ᐊᒻᒪᓗ ᐱᓕᕆᐊᖑᔪᒪᔪᓄᑦ ᐸᕐᓇᒍᑎᓄᑦ ᐅᓂᒃᑳᓕᐅᕈᑎᒧᑦ. 
ᑕᑯᒃᓴᐅᑎᑕᐅᔪᑦ ᑕᐅᓇᓂ ᑕᑯᒃᓴᐅᑎᑦᑎᖕᒪᑕ ᖃᓄᖅ ᐱᓪᓗᐊᑕᖅ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᕐᒧᑦ ᐅᓂᒃᑳᓕᐅᕐᓂᑦ 
ᑭᒡᒐᖅᑐᖅᑕᐅᓱᖑᒪᖓᑕ ᐊᑐᖅᑕᐅᔪᓂ ᐊᕐᕌᒍᒥ ᐊᒻᒪᓗ ᒪᓕᒐᓕᐅᕕᐅᑉ ᐅᓪᓗᖅᓯᐅᑎᖏᓐᓂ.

ᔭᓄᐊᕆ 

ᒪᐃ 

ᓯᑎᐱᕆ

ᒫᔨ

ᔪᓚᐃ

ᓄᕕᐱᕆ 

ᕕᕗᐊᕆ 

ᔫᓂ

ᐅᑐᐱᕆ

ᐊᐃᕆᓕ

ᐊᕐᕌᒍ 1

ᐊᐅᒍᓯ

ᑎᓯᐱᕆ


ᑲᑎᒪᓯᓐᓈᕐᓂᖅ ᓇᓗᓇᐃᖅᓯᖁᓗᒍ 

a.	 ᕿᒥᕐᕈᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ 
ᐊᕐᕌᓂᓕᓴᕐᓂᒃ ᐱᓕᕆᓂᐅᓚᐅᖅᑐᓂᒃ 
(ᐊᕐᕌᒍᑕᒪᑦ ᖃᓄᐃᓕᖓᓕᕐᓂᖏᑦ 
ᐃᒡᓗᖃᒃᑎᑦᑎᓂᕐᒧᑦ ᐅᓂᒃᑳᕈᑎᑦ)

b.	 ᐸᕐᓇᖕᓂᖅ ᐊᕐᕌᒍᓂᐊᖅᑐᒧᑦ 
ᐱᓕᕆᐊᖑᔪᒪᔪᓄᑦ ᐸᕐᓇᒍᑎᑦ

ᐃᓱᓕᕝᕕᒃᓴᖓ ᓯᕗᓪᓕᖅᐹᖅᓯᐅᑎᑦ 
ᑐᓂᔭᐅᑎᓪᓗᒋᑦ ᑮᓇᐅᔭᑦ ᐊᑐᖅᑐᒃᓴᑦ – 
3 ᐊᕐᕋᒍᓄᑦ ᐸᕐᓇᒍᑎ

ᐱᓕᕆᕕᐅᖃᑎᒋᓂ 
ᑎᓴᒪᐅᓕᓯᒪᓂᖏᓐᓂ 
ᐊᖑᒪᑎᓕᕆᐊᕈᑎ

ᐱᓕᕆᕕᐅᖃᑎᒋᓂ 
ᑎᓴᒪᐅᓕᓯᒪᓂᖏᓐᓂ 
ᐊᖑᒪᑎᓕᕆᐊᕈᑎ

6 ᑕᖅᑭᑦ ᐱᔭᕆᒃᐸᓪᓕᐊᓂᕐᒧᑦ 
ᐅᓂᒃᑳᕈᑎᑦ ᑐᖓᓕᖅ ᒥᓂᔅᑕ 
ᑲᑎᒪᔨᕋᓛᖏᓄᑦ

ᐱᓕᕆᕕᐅᖃᑎᒋᓂ 
ᑎᓴᒪᐅᓕᓯᒪᓂᖏᓐᓂ 
ᐊᖑᒪᑎᓕᕆᐊᕈᑎ

ᐅᖃᓚᐅᑕᐅᖁᓗᒋᑦ ᐊᕐᕌᒍᑕᒪᑦ 
ᖃᓄᐃᓕᖓᓂᖏᑦ ᐃᒡᓗᖃᒃᑎᑦᑎᓂᕐᒧᑦ 
ᐅᓂᒃᑳᕈᑎᑦ

ᑐᓂᓯᕕᒃ ᐱᓕᕆᐊᖑᔪᒪᔪᓄᑦ ᐸᕐᓇᒍᑎᓂᒃ – 
3 ᐊᕐᕋᒍᓄᑦ ᐸᕐᓇᒍᑎᓂᒃ

ᒪᓕᒐᓕᐅᕐᕕᒃ – ᕿᒥᕐᕈᓗᓂ ᑮᓇᐅᔭᑦ 
ᐊᑐᖅᑐᒃᓴᓂᒃ ᐊᒻᒪᓗ ᐱᓕᕆᐊᖑᔪᒪᔪᓄᑦ 
ᐸᕐᓇᒍᑎᓂᒃ ᐱᔭᐅᑎᑕᐅᔪᓂᒃ: ᐸᕐᓇᒍᑎ  
ᐊᕐᕌᒍᒧᑦ ᐱ-ᒧᑦ

ᑎ
ᓴᒪ

ᐅ
ᓕ
ᓯᒪ

ᓂ
ᖏ

ᓐᓂ
 1

ᑎ
ᓴᒪ

ᐅ
ᓕ
ᓯᒪ

ᓂ
ᖏ

ᓐᓂ
 2

ᑎ
ᓴᒪ

ᐅ
ᓕ
ᓯᒪ

ᓂ
ᖏ

ᓐᓂ
 3

ᑎ
ᓴᒪ

ᐅ
ᓕ
ᓯᒪ

ᓂ
ᖏ

ᓐᓂ
 4

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕈᑎᒃᓴᖅ ᐸᕐᓇᒍᑎ
ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎ ᐃᒡᓗᖃᒃᑎᑦᑎᔪᑎᓂᒃ ᐋᖅᑭᒃᓱᐃᖕᒪᑦ ᐋᖅᑭᒃᓯᓇᓱᐊᕈᑕᐅᔪᒪᔪᒥᒃ ᓴᓇᓯᒪᓂᖓᑕ 
ᐋᖅᑭᒃᑕᐅᓯᒪᓂᖓᓂᑦ ᐅᑯᓇᓂ ᓄᓇᕗᑦ ᒐᕙᒪᒃᑯᑦ ᐊᑯᓂ-ᑕᐅᕗᖓᑐᖃᒃ ᑕᒪᐃᑎᒍᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕐᕋᖃᖏᓐᓂᕐᒧᑦ 
ᐋᖅᑭᒃᓯᓇᓱᐊᕈᑎᓂ ᑕᒪᓐᓇᓗ ᓇᓗᓇᐃᖅᓯᓪᓗᓂ ᑎᓴᒪᓂ ᑎᑭᑕᐅᔪᒪᔪᓂ ᐱᓕᕆᒋᐊᕈᑕᐅᔪᒪᔪᓂᒃ ᑎᓴᒪᑦ ᐊᒃᓱᐊᓘᓚᑦ ᓈᒪᖏᓐᓂᖅᐸᑦ 
ᐃᒡᓗᖃᒃᑎᑦᑎᓂᕐᒧᑦ ᐱᓕᕆᐊᖑᔭᕆᐊᓕᑦ ᓄᓇᕗᒻᒥ ᐅᓪᓗᒥ. ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᑲᔪᓯᖕᒥᖕᒪᑦᑕᐅᖅ ᐊᐅᓚᑕᐅᓪᓗᓂ 
ᑎᓴᒪᓄᑦ ᐋᖅᑭᒃᓯᓇᓱᐊᕈᑕᐅᔪᒪᔪᓄᑦ ᑐᕌᒃᑕᐅᔪᑦ ᐋᖅᑭᒃᑕᐅᓪᓗᑎᒃ ᐅᑯᓇᓂᑦᑐᑦ ᐋᖅᑭᒃᓱᖅᓯᒪᓂᖓᑕ ᓴᓇᓯᒪᓂᖓ ᓄᓇᕗᑦ ᒐᕙᒪᒃᑯᓐᓄᑦ 
ᐊᑯᓂ-ᑕᐅᕗᖓᑐᖃᒃ ᑕᒪᐃᑎᒍᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕐᕋᖃᖏᓐᓂᕐᒧᑦ ᐋᖅᑭᒃᓯᓇᓱᐊᕈᑎᓂ. 

ᑎᓴᒪᑦ ᑎᑭᑕᐅᓇᓱᐊᖅᑐᑦ ᐊᒻᒪᓗ ᑎᓴᒪᑦ ᐋᖅᑭᓯᓇᓱᐊᕈᑕᐅᔪᒪᔪᑦ ᑐᐱᓕᕆᖁᔨᔪᑎᖏᑦ ᓴᖅᑭᑦᑎᑦᑎᖕᒪᑕ 
ᖃᓄᐃᓕᒃᑲᓐᓂᕕᖃᕈᓐᓂᖅᑎᑕᐅᓂᖓᓂ ᑕᕝᕙᓂᓗ ᐱᕙᓪᓕᐊᑎᑕᐅᓂᖓᓂ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᐅᑉ 
ᐱᓕᕆᒋᐊᕈᑎᒃᓴᖓᓂ ᐃᒡᓗᖃᒃᑎᑦᑎᓂᕐᒧᑦ ᑐᖖᒐᕕᖃᒃᑎᑕᐅᓚᐅᖅᖢᓂ. ᑲᑐᔾᔭᐅᓗᓂ ᑖᒃᑯᓇᖖᒐᑦ ᐋᖅᑭᒃᓯᔪᑕᐅᖕᒪᑦ ᑐᖖᒐᕕᒃᓴᖓᓂᑦ 
ᑕᒪᐃᑎᒍᑦ ᐱᓕᕆᒋᐊᕐᓂᕐᒥᒃ ᐱᓕᕆᐊᖑᖁᓪᓗᒍ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐱᓕᕆᐊᖑᓇᓱᒋᐊᓕᖕᓂᑦ. ᓴᓇᓗᓂ ᑕᕝᕙᓂ ᑐᖖᒐᕕᒃᓴᒥ, 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓇᓱᒋᐊᓪᓚᓕᓚᐅᕐᒪᑕ ᐱᓕᕆᐊᕆᓗᒋᑦ ᑎᓴᒪᑦ ᓈᒪᖏᓪᓚᑦᑕᖅᑐᑦ ᐱᓕᕆᐊᖑᓇᓱᒋᐊᓕᑦ, 
ᓇᓗᓇᐃᖅᑕᐅᖁᓗᒋᑦ 9 ᐱᓪᓗᐊᑕᐃᑦ ᐊᑲᐅᙱᓕᐅᕈᑎᑦ ᓇᓗᓇᐃᖅᓯᔪᑦ ᑐᑭᓯᓇᖅᓯᑎᑦᑎᓂᖅᓴᐅᓪᓗᑎᒃ ᖃᓄᐃᑦᑑᓂᖓᓂᑦ 
ᑕᐃᒃᑯᐊᓪᓗᐊᖅ ᐱᓕᕆᒋᐊᕈᑕᐅᖁᓗᒍ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᒪᓕᒃᓯᒪᖕᒪᑦ ᐊᔾᔨᓪᓗᐊᖓᓂᑦ ᓴᓇᓯᒪᓂᖓᑕ ᐋᖅᑭᒃᓯᓇᓱᐊᕈᑎᐅᑉ, ᑭᓯᐊᓂ 
ᐋᖅᑭᒃᓯᓇᓱᐊᕈᑕᐅᔪᒪᔪᑉ ᑐᕌᒃᑕᖏᑦ, ᐱᓕᕆᐊᖑᓇᓱᒋᐊᓕᒃ, ᑎᑭᑕᐅᔪᒪᔪᑦ, ᐊᒻᒪᓗ ᐱᓪᓗᐊᑕᑦ ᐊᑲᐅᙱᓕᐅᕈᑎᑦ, ᐃᒪᓐᓇᐃᓕᖓᒪᑕ:

ᐱᓕᕆᐊᖑᔭᕆᐊᓕᑦ: ᑐᑭᓯᐊᓗᒋᑦ ᐊᒻᒪᓗ ᓇᓗᓇᐃᑦᑎᐊᕐᓗᒋᑦ ᐃᒡᓗᖃᒃᑎᑦᑎᓂᕐᒧᑦ ᐱᔪᒪᓂᐅᔪᓄᑦ ᐋᖅᑭᒍᑕᐅᔭᕆᐊᓕᑦ

ᑎᑭᑕᐅᔪᒪᔪᖅ: ᑐᑭᓯᓇᖅᓯᑎᓪᓗᒍ ᐃᒡᓗᖃᒃᑎᑦᑎᓂᕐᒧᑦ ᐱᔪᒪᔭᐅᒪᕆᔨᓂᖏᓪᓄᑦ ᓴᖅᑭᑎᑕᐅᔪᑦ

ᐱᓪᓗᐊᑕᑦ ᐊᑲᐅᖖᒋᓕᐅᕈᑎᑦ: �ᐊᑭᑐᓗᐊᖏᑦᑐᑦ ᐱᔭᐅᖔᕈᓐᓇᖅᑐᑦ 
ᐃᒃᐱᒍᓱᑦᑎᐊᕐᓗᓂ ᐊᒻᒪᓗᐃᑲᔪᖅᓱᐃᓗᓂ ᐃᒡᓗᖃᒃᑎᑦᑎᓂᖅ  
ᓈᒪᓯᑎᑦᑎᓂᑦ ᐃᒡᓗᖃᒃᑎᑦᑎᔪᑎᓂᒃ ᐱᔭᐅᔭᕆᐊᓕᖕᓂᑦ ᓄᓇᕗᑦ 
ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ

ᐱᓕᕆᐊᖑᔭᕆᐊᓕᑦ: ᐱᓕᕆᔪᑎᒃᑰᖓᔪᑦ ᐊᐳᖅᑕᕈᑎᑦ ᐃᒡᓗᖃᒃᑎᑦᑎᓂᕐᒥ ᐱᔭᒃᓴᐅᑎᑕᐅᔪᑦ

ᑎᑭᑕᐅᔪᒪᔪᖅ: ᐲᔭᕐᓗᒋᑦ ᐊᐳᖅᑕᕈᑕᐅᔪᑦ ᐱᔭᒃᓴᐅᑎᑦᑎᓄᕐᒧᑦ ᐃᒡᓗᖃᒃᑎᑦᑎᔪᑎᓄᑦ

ᐱᓪᓗᐊᑕᑦ ᐊᑲᐅᖖᒋᓕᐅᕈᑎᑦ: �ᓄᓇᒥᒃ ᐱᕙᓪᓕᐊᑎᑦᑎᓂᖅ 
ᐊᑭᑐᔫᑎᑦ ᐸᕐᓇᒍᑎᖏᑦ/ᐋᖅᑭᒃᓱᖅᓯᒪᓂᒃᓴᐃᑦ ᑲᒪᒋᔭᐅᓂᖏᑦ

ᐱᓕᕆᐊᖑᔭᕆᐊᓕᑦ: ᐊᑭᑐᔪᐊᓗᓂᖏᑦ ᐃᒡᓗᖃᒃᑎᑦᑎᔪᑎᑦ

ᑎᑭᑕᐅᔪᒪᔪᖅ: ᒥᑭᒡᓕᒋᐊᕐᓗᒋᑦ ᐊᑭᖏᑦ ᐃᒡᓗᖃᒃᑎᑦᑎᔪᑏᑦ

ᐱᓪᓗᐊᑕᑦ ᐊᑲᐅᖖᒋᓕᐅᕈᑎᑦ: �ᐃᖃᓇᐃᔭᖅᑎᐅᖃᑎᒋᑦ ᐱᕙᓪᓕᐊᑎᑕᐅᓗᑎᒃ 
ᐋᖅᑭᑦᑎᐊᖅᓯᒪᔭᕆᐊᓕᖕᓂᒃ ᐃᓱᒪᒃᓴᖅᓯᐅᕈᑎᖃᑦᑎᐊᕐᓃᑦ 
ᓄᓇᓕᓕᕆᔨᓂᑦ ᑮᓇᐅᔭᖃᒃᑎᑦᑎᓂᖅ

ᐱᓕᕆᐊᖑᔭᕆᐊᓕᑦ: ᑭᒡᓕᓕᓯᒪᓂᖏᑦ ᐊᑐᕈᒫᕐᓂᐊᖅᑐᓕᐅᕐᓂᑦ ᑐᕌᖓᑎᑕᐅᔪᑦ ᐃᒡᓗᖃᒃᑎᑦᑎᓂᕐᒧᑦ

ᑎᑭᑕᐅᔪᒪᔪᖅ: ᐅᓄᖅᓯᒋᐊᕐᓗᒋᑦ ᐊᑐᕈᒫᕐᓂᐊᖅᑐᓕᐅᕈᑎᑦ ᐃᒡᓗᖃᒃᑎᑦᑎᓂᕐᒥ

ᐱᓪᓗᐊᑕᑦ ᐊᑲᐅᖖᒋᓕᐅᕈᑎᑦ: ᐋᖅᑭᒃᓱᐃᓂᖅ ᓴᙱᔪᒥᒃ ᐱᓕᕆᖁᑎᓂ ᑲᒪᒋᔭᐅᔪᓂ

ᐱᓕᕆᒋᐊᕈᑎᒃᓴᒧᑦ ᐸᕐᓇᒍᑎᓂ ᑕᐅᓇᓂ, 59 ᐅᑯᓇᖓᑦ 60-ᓂᑦ ᐱᓕᕆᒋᐊᕈᑎᒃᓴᓂᑦ ᐊᔾᔨᓪᓗᐊᑦᑎᐊᐸᓗᒋᒡᒪᒋᑦ ᐃᓚᖏᑕ ᑎᓴᒪᐃᑦ 
ᐊᕕᒃᑐᖅᓯᒪᐅᖅᑐᑦ, ᐊᒻᒪᓗ 9 ᐱᓪᓗᐊᑕᐃᑦ ᐊᑲᐅᙱᓕᐅᕈᑎᑦ. 60 ᖓᑦ ᐱᓕᕆᒋᐊᕈᑎᑦ ᐱᓕᕆᒋᐊᕈᑕᐅᑉᒪᑦ ᐊᑐᓕᖅᑎᑦᑎᔪᑕᐅᓪᓗᓂ 
ᓵᑕᒃᓴᐅᔪᓐᓇᕐᕈᑎᒧᑦ ᐋᖅᑭᒃᓱᖅᓯᒪᓂᖓᑕ ᓴᓇᓯᒪᓂᖓᓄᑦ ᐋᖅᑭᒃᓱᖅᓯᒪᓂᒃᓴᖓᑕ ᑎᑎᕋᐅᔭᖅᓯᒪᓂᖓᓄᑦ. ᐱᔭᐅᑎᑦᑎᓂᐊᕐᓗᓂ 
ᐃᓚᒃᑲᓐᓂᖏᓐᓂᑦ ᐃᓗᓕᖏᑕ ᐱᓕᕆᒋᐊᕈᑎᑦ, ᐊᑐᓂ ᐃᓛᒃᑯᖓᓂᖏᑦ ᐱᖃᓯᐅᔾᔨᖕᒪᑕ ᓇᐃᓈᕈᑎᖏᓐᓂᑦ ᐱᔭᐅᔪᒪᔪᑦ ᐱᔭᕆᒃᑎᓗᒋᑦ. 
ᑕᐅᓇᓂᑦᑐ ᑕᒪᒃᑮᓇᓱᐊᕐᒪᑕ ᓇᐃᓈᕆᔪᑎᓂᒃ ᑲᓱᖅᓯᒪᓂᖏᓐᓄᑦ ᒪᑯᓇᓂ ᑎᑭᑕᐅᔪᒪᔪᑦ-ᐱᓕᕆᐊᖑᔭᐱᐊᓖᑦ-ᐱᔭᕆᒃᑕᐅᓂᖏᑦ: 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓃᑦ ᐱᔭᐅᓚᐅᖅᑐᑦ ᒪᑯᓇᖔᖅᑐᑦ ᐱᓕᕆᖃᑎᖃᕐᓗᑎᒃ ᑲᑎᒪᖃᑎᒋᒡᓂᕐᒥᑦ ᐊᔾᔨᒌᓚᐅᖏᒪᑕ ᐊᒃᓱᐊᓗᒃ ᒪᑯᑎᒍᓈ 
ᐊᑑᑎᖃᑐᐃᓐᓇᕆᐊᖃᕐᓂᖏᓂᑦ, ᐊᒻᒪᓗ ᐱᔭᕆᐊᑐᔪᐊᓗᓂᖓᓂᑦ. ᐃᓚᖏᑦ ᐱᓕᕆᒋᐊᕐᓂᑦ ᐋᖅᑭᒃᓱᖅᑕᐅᔪᓐᓇᖅᐳᑦ ᐊᒻᒪᓗ ᕿᓚᒻᒥᐊᓗᒃ 
ᐱᔭᕆᒃᑕᐅᓗᑎᒃ, ᐊᓯᖏᑦ, ᐋᖅᑭᒃᑕᐅᓯᒪᓕᑐᐊᖅᐸᑕ, ᐊᑯᓂᐊᓘᒃ ᐃᓘᓐᓇᑎᒃ ᐊᑐᓕᖅᑎᑕᐅᓇᓱᐊᕐᓂᖏᑦ, ᐅᕝᕙᓗᓂᑦ ᐋᖅᑭᒃᓯᓂᐊᕐᒪᑕ 
ᐱᓕᕆᔪᑎᓂᒃ ᐊᑐᖅᑕᖃᑦᑕᐃᓐᓇᕐᓂᐊᓕᕋᔭᖖᒍᐊᖅᑐᓂᒃ.

ᑖᓐᓇ ᑎᑭᐅᒪᒃᓯᕐᓂᖓ ᓴᖅᑭᔮᖅᑎᑦᑎᖕᒪᑦ ᐊᔾᔨᒌᖏᓂᖏᓂᑦ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᔪᑦ ᓄᓇᕗᒻᒥ. ᑕᒪᓐᓇ ᐱᔾᔪᑎᒋᓪᓗᒍ, 
ᐊᑐᓂ ᐱᓕᕆᒋᐊᕐᓂᑦ ᐃᓕᖅᑯᓯᖃᒃᑎᑕᐅᖕᒪᑕ ᐱᕕᖃᒃᑎᑕᐅᓂᖏᓂᑦ-ᐋᖅᑭᒃᓯᒪᓂᖓᑕ ᓴᓇᓯᒪᓂᖓᓄᑦ: 

ᕿᓚᒻᒥᒃ-ᐊᑯᓂᐊᓂᖓ (1-3ᐊᕐᕌᒍᑦ)

ᐊᑯᓐᓇᕿᔪᖅ-ᐊᑯᓂᐅᓂᖓ (3-5ᐊᕐᕌᒍᑦ) 

ᐊᑯᓂ-ᑕᐅᕗᖓᑐᖃᒃ (5+ᐅᖓᑖᓄᓪᓗ ᐊᕐᕌᒍᑦ)

ᐊᑐᓂ 60-ᓂ ᐱᓕᕆᒋᐊᕈᑎᑦ ᑎᑎᕋᒃᑕᐅᓯᒪᔪᑦ ᑖᒃᑯᓇᓂ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᓂ ᐃᓗᓕᖃᕐᒪᑕ ᐱᓪᓗᐊᑕᕐᓂᒃ 
ᑐᓴᐅᒪᔪᑎᒃᓴᓂᒃ ᓵᑕᒃᓴᐅᔪᓐᓇᕐᓂᕐᒨᖓᔪᓂᒃ ᐱᖃᓯᐅᑎᓪᓗᒋᑦ: ᓇᓪᓕᐊᒃ ᐱᓕᕆᕕᒃ ᓯᕗᓕᖅᓯᓂᐊᕐᒪᖓᑦ ᐱᓕᕆᒋᐊᕈᑕᐅᔪᓂᒃ, ᐊᒻᒪᓗ 
ᖃᓄᐃᑦᑐᖅ ᐱᓕᕆᕕᒃ ᐃᑲᔪᖃᕐᑕᕐᓂᐊᕐᒪᖓᑦ.

 ᐃᓚᒋᒃᑲᓐᓂᕐᓗᓂᐅᒃ, ᐊᑐᓂ ᐱᓕᕆᒋᐊᕐᓂᑦ, ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᓯᒪᖕᒪᑦ ᐸᕐᓇᒃᑕᐅᓯᒪᔪᓄᑦ ᐱᓕᕆᐊᖑᓂᐊᖅᑐᓂᒃ 
ᐊᑐᕐᓂᐊᑐᐃᓐᓇᖅᑐᒧᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ ᐱᓕᕆᐊᖑᓂᐊᕐᓗᓂᓗ, ᖃᐅᔨᒪᒋᐊᖅᑕᐅᓗᓂ ᐊᒻᒪᓗ ᐅᓂᒃᑳᓕᐊᖑᓗᓂ. 
ᖃᓄᐃᑐᒐᔭᖖᒍᐊᕐᒪᖓᑕ ᖃᐅᔨᔪᑎᒃᓴᑦ ᑐᓴᐅᒪᔪᑎᒃᓴᑦ ᑕᑯᒃᓴᐅᑎᑕᐅᕗᑦ ᑕᐅᓇᓂ: 

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ, 
ᒪᓕᒐᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐃᖃᓇᐃᔭᕐᓂᕐᒧᑦ ᐸᕐᓇᒍᑎᒥᒃ 
ᐱᕙᓪᓕᐊᑎᑦᑎᔪᑕᐅᓂᐊᖅᑐᒧᑦ ᐊᑐᐊᒐᕐᒥᑦ ᐊᒻᒪᓗ 
ᐱᔭᐅᖃᑦᑕᕐᓂᐊᖅᑐᓄᑦ ᐱᓕᕆᐊᖑᔪᓄᑦ ᐱᔾᔪᑕᐅᔪᖅ-
ᐃᒡᓗᓕᐅᕐᓂᕐᒧᑦ.

ᑕᐃᒪᓐᓇᐅᔪᑎᒋᕙ ᐱᓕᕆᐊᖑᑎᑦᑎᐅᑉ ᑲᒪᒋᔭᐅᔪᓂᑦ ᐊᒻᒪᓗ ᐸᕐᓇᒃᑕᐅᓯᒪᔪᓄᑦ ᐱᓕᕆᓂᐅᔪᑦ ᐊᑐᓂ ᐱᓕᕆᒋᐊᕈᑎᑦ 
ᐱᕕᖃᒃᑎᑦᑎᔪᑕᐅᖕᒪᑕ ᐊᑐᖅᑕᐅᓪᓗᐊᑕᓱᓄᑦ ᖃᐅᔨᒪᒋᐊᖅᓯᓂᕐᒧᑦ ᐊᒻᒪᓗ ᖃᐅᔨᒪᒋᐊᕐᓗᒋᑦ ᐱᔭᕆᒃᑕᐅᕙᓪᓕᐊᓂᖏᑦ, ᑕᒪᓐᓇᓗ 
ᐱᕕᖃᓕᖅᑎᑦᑎᓂᐊᕐᒪᑦ ᐱᓕᕆᕕᖕᓂᑦ ᐸᕐᓇᒍᓐᓇᖅᓯᑎᓪᓗᑎᒃ, ᐊᒻᒪᓗ ᓯᕗᓪᓕᐅᑎᔭᕆᐊᖃᒃᑐᓕᐅᕈᓐᓇᖅᓯᓗᑎᒃ ᐱᓕᕆᐊᖑᓇᓱᐊᖅᑐᓂᒃ.

ᐱᓕᕆᐊᖑᔭᕆᐊᓕᑦ ᐱᓕᕆᐊᔪᑦ ᑕᒪᑐᒨᓇ ᐱᓕᕆᒋᐊᕐᓂᒃᑯᑦ

ᑎᑭᑕᐅᔪᒪᔪᖅ

ᐱᔭᕆᒃᑕᐅᑎᓗᒋᑦ ᓴᖅᑭᑎᑕᐅᔪᑦ ᐱᓕᕆᒋᐊᕐᓂᕐᒧᑦ

ᐅᓂᒃᑕᕈᑎᑦ ᐃᒡᓗᒃᓴᖃᒃᑎᑦᑎᔪᑎᓄᑦ ᐃᒡᓗᖃᒃᑎᑦᑎᔪᑎᒃᓴᓄᑦ

ᐲᔭᕐᓗᒋᑦ ᐊᐳᖅᑕᕈᑕᐅᔪᑦ ᐱᔭᒃᓴᐅᑎᑦᑎᓄᕐᒧᑦ ᐃᒡᓗᖃᒃᑎᑦᑎᔪᑎᓄᑦ

(ᑐᑭᓕᐅᑎᓗᒍ) ᓴᖖᒋᓂᖅᓴᐅᓕᖅᑎᑕᐅᑎᓗᒋᑦ ᐱᓕᕆᕕᐅᖃᑎᒋᑦ ᐊᒻᒪᓗ ᒐᕙᒪᐅᖃᑎᒋᑦ  
ᓯᕗᓪᓕᐅᑎᔭᕆᐊᖃᒃᑐᓕᐅᕐᓂᕐᒥ ᐊᒻᒪᓗ ᐊᐅᓚᑦᑎᕐᒥᒃ ᓄᓇ ᐱᕙᓪᓕᐊᑎᑕᐅᑎᓗᒍ ᐊᒻᒪᓗ ᓄᓇᓕᖕᓄᑦ ᐸᕐᓇᒍᑏᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᓂᐊᕐᒪᑕ ᐱᓕᕆᕕᐅᖃᑎᒋᓂᒃ ᐊᖑᒪᑎᓕᕆᐊᕈᑎᓂᒃ ᐱᔭᕆᒃᑕᐅᕙᓪᓕᐊᓂᖏᓐᓄᑦ ᑐᕌᒃᑐᓂᒃ 
ᐱᔭᐅᕙᓪᓕᐊᑎᓪᓗᒋᑦ ᐸᕐᓇᒍᑕᐅᓯᒪᔪᑦ ᐱᓕᕆᓂᓄᑦ ᑮᓇᐅᔭᓕᕆᓐᓇᒥ ᐊᕐᕌᒍᒧᑦ ᑎᓴᒪᐅᓕᓯᒪᓂᖏᓐᓂᒃ ᑐᖖᒐᕕᖃᕐᓗᓂ. ᐊᐅᓚᑦᑎᓂᖅ 
ᑕᒪᑐᒥᖓ ᖃᐅᔨᒪᒋᐊᖅᓯᓂᕐᒥᑦ ᐱᖃᓯᐅᔭᐅᓂᐊᕐᒪᑦ ᐃᓚᖓᓂ-ᐊᕐᕋᒍᓕᒪᑦ ᐊᖑᒪᑎᒋᐊᕈᓂ ᑐᖓᓕᖅ ᒥᓂᔅᑕᓄᑦ.

ᐱᓕᕆᐊᖃᓃᑦ ᑕᐅᓇᓃᑦᑐᑦ ᑭᒡᒐᖅᑐᐃᖕᒪᑕ ᐃᓱᓕᑦᑎᑲᓪᓚᖕᓂᖏᓂᑦ ᑎᒥᖁᑎᑦ, ᐱᓕᕆᖃᑕᐅᔪᑦ, ᐊᒻᒪᓗ ᐊᖏᖅᓯᒪᑎᑕᐅᓗᑎᒃ 
ᐱᓕᕆᖃᑕᐅᖁᓪᓗᒋᑦ ᐃᓘᓐᓇᓕᒫᖓᓂ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᕐᒥ ᐱᓕᕆᒋᐊᕈᑎᒃᓴᓂ ᐱᓕᕆᖃᑕᐅᓕᕐᓂᖏᓄᑦ 
ᐱᓕᕆᐊᖑᓂᖏᓐᓂ. ᑲᔪᓯᑎᑕᐅᓗᓂ ᑕᒪᑐᒪ ᐱᕙᓪᓕᐊᑦᑎᐊᕐᓂᖓ, ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪᓗ ᑭᒡᒐᖅᑐᐃᔪᑦ, 
ᐃᓚᒋᔭᐅᓗᑎᒡᓗ ᐊᓯᖏᑦ ᐱᖃᒃᑎᐅᖃᑕᐅᔪᑦ ᐱᓕᕆᖃᑕᐅᖏᓐᓇᕆᐊᖃᕐᓂᐊᖅᐳᑦ ᐱᓕᕆᔪᒪᓯᒪᓂᕐᒥᖕᓄᑦ ᐱᐅᓂᖅᓴᐅᓕᖅᑎᑕᐅᖁᓗᒍ 
ᐃᒡᓗᖃᒃᑎᑦᑎᓂᕐᒧᑦ ᐊᑲᐅᖖᒋᓕᐅᕈᑎ ᓄᓇᕗᒻᒥᐅᓄᑦ.

ᐋᖅᑭᒃᓯᓇᓱᐊᕈᑕᐅᔪᒪᔪᑦ ᐱᓕᕆᐊᖑᓇᓱᒋᐊᓕᑦ: ᑐᑭᓯᐊᓗᒋᑦ ᐊᒻᒪᓗ ᓇᓗᓇᐃᑦᑎᐊᕐᓗᒋᑦ 
ᐃᒡᓗᖃᒃᑎᑦᑎᓂᕐᒧᑦ ᐱᔪᒪᓂᐅᔪᓄᑦ ᐋᖅᑭᒍᑕᐅᔭᕆᐊᓕᑦ

ᓄᓇᕗᑦ ᐊᒥᒐᖅᓯᖕᒪᑦ ᓇᓖᕋᒃᑕᐅᔪᓐᓇᖅᑐᓂ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᖔᕈᓐᓇᖅᑐᑦ ᐱᔭᐅᔪᓐᓇᖅᓯᖁᓪᓗᒋᑦ ᐊᔾᔨᒌᖏᑦᑐᒪᕆᐊᓗᓂᖏᓄᑦ 
ᐱᔭᐅᔭᕆᐊᓕᑦ ᓄᓇᓕᖕᓂᒥᐅᑕᕐᓄᑦ. ᐊᑐᖅᑕᐅᔪᑦ ᐃᒡᓗᕈᓯᒐᓚᒃᑐᑦ ᓇᓖᕋᒃᑕᐅᔪᓐᓇᕐᓂᖏᑦ ᑭᒡᓕᓕᓯᒪᖕᒪᑕ ᐊᒻᒪᓗ ᐊᐅᓪᓛᖃᑦᑕᕐᓂᖏᑦ 
ᑭᒃᑯᓕᒪᑦ ᐃᒡᓗᖃᒃᑎᑕᐅᔪᑎᖏᓐᓂᑦ ᐃᒻᒥᓂᖅᓱᖅᑐᓄᑦ ᓇᖕᒥᓂᕆᔭᐅᔪᓄᑦ ᐅᕝᕙᓗᓂᑦ ᐊᑭᓕᖅᓱᖅᑕᐅᓗᑎᒃ ᓇᔪᒐᕆᔭᐅᔪᓄᑦ 
ᐊᑭᑐᓗᐊᖅᑐᐊᓗᖕᒪᑕ ᐃᓘᓐᓇᖏᓄᑦ ᑭᓯᐊᓂ ᖃᑦᓰᓐᓇᕈᓗᖕᓄᑦ. ᑕᒪᒃᑯᐊ ᑲᔪᓯᓂᖃᖏᑦᑐᑦ ᐊᑐᓕᖃᑦᑕᕐᓂᖏᓐᓂ ᐊᒥᒐᕐᓂᖏᑕ 
ᐊᒻᒪᓗ ᓈᒪᖏᓗᐊᓂᖏᑕ ᐃᒡᓗᖃᒃᑎᑦᑎᔪᑎᑦ, ᐱᐅᔪᓐᓃᖅᐸᓪᓕᐊᖕᒪᑕ ᐃᓅᓕᒫᖅᓯᐅᑎᑦ ᖃᓄᐃᓕᖓᓕᕐᓂᖏᑦ, ᐊᒻᒪᓗ ᐊᒃᓲᓂᖅᓴᖅ 
ᑕᑎᖃᓕᖅᐸᓪᓕᐊᖕᒪᑕ ᒐᕙᒪᒃᑯᑦ ᐃᒡᓗᖃᒃᑎᑦᑎᔪᑎᖏᓂᑦ. ᐱᔭᐅᔪᓐᓇᖅᓯᖁᓗᒋᑦ ᓈᒪᒃᑐᑦ ᐊᑭᑐᓗᐊᖏᑦᑐᑦ ᐃᒡᓗᖃᒃᑎᑦᑎᔪᑎᑦ ᐊᑐᓂ 
ᓄᓇᓕᖕᓂ, ᐱᑕᖃᕆᐊᖃᕐᒪᑦ ᑎᑭᐅᒪᔭᐅᔪᓂᒃ ᐊᒻᒪᓗ ᐊᔾᔨᒌᖏᑐᐊᓗᖕᓂᒃ ᐃᒡᓗᖃᒃᑎᑦᑎᔪᑎᓂᒃ ᓈᓕᕋᒃᑕᐅᔪᓐᓇᖅᑐᓂᒃ – ᑕᒪᐃᑎᒍᑦ 
ᑲᔪᓯᖃᑎᒋᑦᑎᐊᕐᓗᑎᒃ ᐃᒡᓗᖃᒃᑎᑦᑎᔪᑎᑦ. 

ᐃᓚᒋᔭᐅᒃᑲᓐᓂᕐᓗᓂ ᐊᑭᑐᓗᐊᖏᑦᑐᓄᑦ ᐃᒡᓗᖃᒃᑎᑦᑎᔪᑎᑦ ᓇᓖᕋᒃᑕᐅᔪᓇᕐᓂᖏᑦ, ᓄᓇᕗᑦ ᐊᒥᒐᖅᓯᒥᖕᒪᑦ ᐱᔭᐅᔭᕆᐊᓕᖕᓂᑦ 
ᐃᒡᓗᖃᒃᑎᑦᑎᔪᑎᓂᒃ ᐱᔭᐅᔪᓐᓇᖅᑐᓂᒃ ᐱᔭᐅᔭᕆᐊᓕᑦ ᐱᓂᕐᓗᒃᑕᐅᑐᐃᓐᓇᕆᐊᖃᕐᓂᖅᓴᓄᑦ ᓄᓇᕗᒻᒥᐅᑦ – ᐊᕐᓇᐃᑦ ᐊᒻᒪᓗ ᓱᕈᓰᑦ, 
ᒪᒃᑯᑦᑐᑦ, ᐃᓐᓇᑐᖃᐃᑦ, ᑕᐃᒃᑯᐊ ᐊᔪᖅᓴᓗᐊᖖᒍᐊᖅᑐᑦ ᐊᒻᒪᓗ ᑕᐃᒃᑯᐊ ᐊᖏᕐᕋᖃᖏᑦᑐᑦ. 

ᑕᐃᒃᑯᐊᓗᐊᖖᒍᐊᑦ, ᓄᓇᕗᑦ ᐱᖃᕋᓗᐊᕐᒪᑦ ᑭᒡᓕᓕᓯᒪᓗᐊᖅᑐᓂᒃ ᐃᑲᔪᕈᑕᐅᔪᕈᑕᐅᔪᓐᓇᖅᑐᓂᒃ ᐃᒡᓗᖃᒃᑎᑦᑎᔪᑎᓂᑦ 
ᓇᓖᕋᑕᐅᔪᓐᓇᖅᑐᓂᒃ ᑕᐃᒃᑯᓄᖓ ᐃᓱᒪᒥᒍᑦ ᖃᓄᐃᖏᑦᑎᐊᕐᓂᕐᒥᒃ ᐊᑲᐅᖖᒋᓕᐅᕈᑎᓕᖕᓂᑦ, ᑎᒥᒥᒍᑦ ᐊᔪᕈᑎᓕᖕᓂᑦ, ᐊᒻᒪᓗ 
ᐊᖏᕐᕋᖃᒃᑎᑕᐅᓂᕐᒧᑦ ᐃᑲᔪᖅᑕᐅᔭᕆᐊᓕᑦ ᐊᒻᒪᓗ ᐸᖅᑭᔭᐅᔭᕆᐊᓕᖕᓄᑦ ᐃᓐᓇᖅᑯᐊᖅᐸᓪᓕᐊᓂᖏᓄᑦ. ᐱᓕᕆᖃᑎᒌᒃᑐᖃᖏᑉᐸᑦ 
ᐊᑐᕈᒫᕐᓂᐊᖅᑐᓕᐅᕐᓂᕐᒥ ᐊᒻᒪᓗ ᑲᒪᒋᔭᖃᖃᑎᒋᒡᓂᕐᒥᑦ, ᒐᕙᒪᒃᑯᑦ ᐱᔪᓐᓇᔾᔮᖏᒪᑕ ᐱᔭᐅᔭᕆᐊᓕᖕᓂᑦ ᓄᓇᕗᑉ 
ᐱᓂᕐᓗᑦᑕᐅᑐᐃᓐᓇᕆᐊᖃᕐᓂᖅᓴᐃᑦ ᐃᓄᖏᓐᓄᑦ. 

ᐋᖅᑭᒃᓯᓇᓱᐊᕈᑕᐅᔪᒪᔪᑦ 
ᑐᕌᒃᑕᖓ ᐱᓕᕆᒋᐊᕈᑐᒃᓴᖅ

ᐱᓕᕆᐊᖑᔭᕆᐊᓕᑦ 
ᐱᓕᕆᐊᖑᓗᑎᒃ ᑕᒪᑐᒨᓇ 
ᐱᓕᕆᒋᐊᕐᓂᒃᑯᑦ

ᐊᓪᓕᖅᐹᖅ ᐊᑲᐅᖖᒋᓕᐅᕈᑏᑦ

ᓇᓗᓇᐃᕐᓗᒋᑦ ᐊᒻᒪᓗ 
ᐱᓕᕆᐊᕆᓗᒋᑦ 
ᐃᒡᓗᖃᒃᑎᑦᑎᓂᕐᒧᑦ 
ᑲᔪᓯᖃᑎᒌᖏᓐᓂᑦ 

ᑐᑭᓯᐊᓗᒋᑦ ᐊᒻᒪᓗ 
ᓇᓗᓇᐃᑦᑎᐊᕐᓗᒋᑦ 
ᐃᒡᓗᖃᒃᑎᑦᑎᓂᕐᒧᑦ 
ᐱᔪᒪᓂᐅᔪᓄᑦ 
ᐋᖅᑭᒍᑕᐅᔭᕆᐊᓕᑦ

•• ᐃᒃᐱᒍᓱᑦᑎᐊᕐᓗᓂ ᐊᒻᒪᓗᐃᑲᔪᖅᓱᐃᓗᓂ 
ᐃᒡᓗᖃᒃᑎᑦᑎᓂᖅ

•• ᐊᑭᑐᓗᐊᖏᑦᑐᑦ ᐱᔭᐅᖔᕈᓐᓇᖅᑐᑦ 
•• ᓈᒪᓯᑎᑦᑎᓂᑦ ᐃᒡᓗᖃᒃᑎᑦᑎᔪᑎᓂᒃ ᐱᔭᐅᔭᕆᐊᓕᖕᓂᑦ 

ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑎᑭᑕᐅᔪᒪᔪᖅ 1: ᑐᑭᓯᓇᖅᓯᑎᓪᓗᒍ ᐃᒡᓗᖃᒃᑎᑦᑎᓂᕐᒧᑦ 
ᐱᔪᒪᔭᐅᒪᕆᔨᓂᖏᓪᓄᑦ ᓴᖅᑭᑎᑕᐅᔪᑦ
ᐱᔭᐅᓚᕆᖁᓗᒋᑦ ᐊᒥᒐᖏᓗᑎᒃ ᐊᑭᑐᓗᐊᖏᑦᑐᑦ ᐃᒡᓗᖃᒃᑎᑦᑎᔪᑎᑦ ᐊᑐᓂ ᓄᓇᓕᖕᓂ, ᐱᑕᖃᕆᐊᖃᕐᒪ ᐊᔾᔨᒌᖏᑐᐊᓗᖕᓂᑦ 
ᐃᒡᓗᖃᒃᑎᑦᑎᔪᑎᓂᒃ ᓇᓖᕋᒃᑕᐅᔪᓐᓇᖅᑐᓂᒃ – ᑲᔪᓯᖃᑎᒋᑦᑎᐊᖅᑐᓂᒃ ᐃᒡᓗᖃᒃᑎᑦᑎᔪᑎᓂ. ᑲᔪᓯᖃᑎᒋᑦᑎᐊᖅᑐᓂᒃ ᓈᒪᔪᓂᒃ 
ᐱᔭᒃᓴᐅᑎᑦᑎᔪᓂᒃ ᐃᓘᓇᖏᓂᑦ ᑎᑭᐅᒪᓗᑎᒃ ᐃᒡᓗᖃᒃᑎᑦᑎᔪᑎᑦ ᓇᓖᕋᒃᑕᐅᔪᓐᓇᕐᓂᖏᓂᑦ, ᐱᒋᐊᓗᓂ ᑐᐊᕕᕐᓇᖅᓯᓗᑎᒃ 
ᓇᔪᒐᖃᕆᐊᖃᓕᑐᓂᑦ ᑎᑭᓪᓗᒋᑦ ᐊᖏᕐᕋᓂᒃ ᓇᖕᒥᓂᖃᑎᓄᑦ.

ᒐᕙᒪᒃᑯᑦ ᐱᓕᕆᔪᑎᖏᑦ ᐱᑕᖃᕆᐊᖃᕐᒪᑕ ᐃᓘᓐᓇᓕᒫᖏᓐᓂ ᐃᒡᓗᖃᒃᑎᑦᑎᔪᑎᑦ ᑲᔪᓯᖃᑎᒋᑦᑎᐊᓂᖏᓂᑦ ᐱᔭᐅᓚᕆᖁᓗᒋᑦ 
ᐃᒡᓗᖃᒃᑎᑦᑎᔪᑎᑦ ᐊᒥᒐᖏᓐᓂᖏᑦ, ᓈᒪᒡᓗᑎᒃ ᐊᒻᒪᓗ ᐊᑭᑐᓗᐊᖏᓪᓗᑎᒃ ᓄᓇᕗᒻᒥ. ᓄᓇᕗᑦ ᐱᖃᕆᐊᖃᕐᒪᑦ ᐱᔭᐅᓪᓚᕆᖁᓗᒋᑦ 
ᐊᒃᓱᐊᓗᒃ ᐊᔾᔨᒌᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᐱᔭᐅᔭᕆᐊᓕᖕᓂᑦ ᓄᓇᕗᒻᒥᐅᓄᑦ ᐱᔭᐅᑎᑕᐅᖁᓗᒋᑦ, ᐅᓪᓗᒥ ᖃᐅᒃᐸᓪᓗ, 
ᓇᖑᑦᑎᖏᓐᓂᖅᐸᖑᓗᑎᒃ, ᐋᖅᑭᑦᑎᐊᖅᓯᒪᓗᑎᒃ ᐊᒻᒪᓗ ᐊᔾᔨᒌᒃᑎᑦᑎᔪᑕᐅᓗᓂ. 

ᐱᑕᖃᕆᐊᖃᕐᒥᖕᒪᑦ ᐋᖅᑭᒃᓯᔪᑕᐅᔪᒥᒃ ᑕᒪᒃᑮᔪᒥᒃ ᑲᔪᓯᖃᑎᒋᑦᑎᐊᕐᓂᕐᒥᒃ ᐃᒡᓗᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᖅᑐᓂᒃ ᐊᒻᒪᓗ 
ᖃᐅᔨᓴᕐᓗᒋᑦ ᐊᑭᖏᑦ ᐊᒻᒪᓗ ᐱᕕᒃᓴᖃᕐᓂᐅᔪᑦ ᐊᓯᕈᕐᓂᖏᓐᓂ ᑕᒪᒃᑯᐊ ᐃᒡᓗᖃᒃᑎᑦᑎᔪᑎᑦ ᖃᓄᐃᑦᑑᓂᖏᓂᑦ. ᑕᒪᓐᓇ 
ᐱᕕᖃᓕᖅᑎᑦᑎᔪᑕᐅᒐᔭᕐᒪᑦ ᐋᖅᑭᓯᓇᓱᐊᕈᑕᐅᔪᒪᔪᓄᑦ ᓴᓂᕐᒐᒃᑕᐅᑎᓗᖏᑦ ᐱᓕᕆᒋᐊᕈᑎᒃᓴᐃᑦ ᑲᓱᖅᓯᒪᓕᖅᑎᑕᐅᖁᓗᒋᑦ ᓄᓇᕗᑉ 
ᐃᒡᓗᖃᒃᑎᑦᑎᓂᕐᒧᑦ ᑲᔪᓯᖃᑎᒋᑦᑎᐊᖏᓐᓂᖏᑦ.

ᐃᒡᓗᖃᒃᑎᑕᐅᔪᒪᓂᕐᒧᑦ ᓴᖅᑭᔮᕐᓃᑦ ᓇᓗᓇᐃᖅᑕᐅᑦᑎᐊᕆᐊᖃᕐᒪᑕ ᐱᓕᕆᐊᖑᓂᐊᖅᐸᑕ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ 
ᑲᔪᓯᖃᑎᒋᑦᑎᐊᖏᓐᓂᖏᑦ. ᓄᓇᕗᑦ ᒐᕙᒪᒃᑯᑦ ᐱᔭᐅᑎᑦᑎᔪᓐᓇᖏᒪᑕ ᐱᔭᐅᔭᕆᐊᓕᖕᓂᑦᓄᓇᕗᒻᒥᐅᓄᑦ ᐊᑐᓕᕐᓂᐊᖖᒋᑐᐊᕈᑎᒃ 
ᐱᓕᕆᖃᑎᒋᒡᓂᕐᒥᑦ, ᐱᓕᕆᕕᐅᖃᑎᒋᓄᑦ ᐱᓕᕆᐊᖑᓗᓂ ᐱᓕᕆᐊᖃᕐᓂᖅ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓄᑦ ᒫᓐᓇ ᐊᒻᒪᓗ 
ᓯᕗᓂᒃᓴᒥ. 

ᐱᔪᒥᓇᕆᔭᐅᔪᖅ ᐱᔭᕆᒃᓯᔪᑎ:
•• ᓴᖖᒋᓂᖅᓴᐅᓗᓂ ᓄᓇᓕᖕᒥᐅᑕᕐᓂ ᑮᓇᐅᔭᓕᐅᕋᓱᐊᖏᑐᑦ ᓇᖕᒥᓂᖃᒃᑎᑦ ᓯᕗᓕᖅᓯᓂᐊᕐᒪᑕ ᐅᓄᕐᓂᖅᓴᐅᓕᖁᓗᒋᑦ 

ᐱᔨᑦᓯᕈᑎᑦ ᑕᒪᒃᑯᓄᖓ ᐱᓂᕐᓗᒃᑕᐅᑐᐃᓐᓇᕆᐊᖃᓂᖅᓴᓄᑦ ᐃᓅᖃᑎᒋᓂ ᐊᒻᒪᓗ ᑐᕋᒃᑕᐅᓇᓱᐊᖅᑐᓂ ᐃᒡᓗᖃᒃᑎᑦᑎᔪᑎᓂ 
ᓇᓖᕋᒃᑕᐅᔪᓐᓇᖅᑐᓂᒃ ᓯᓚᑖᓂᑦᑐᓂᒃ ᑭᒃᑯᓕᒫᓄᑦ ᐃᒡᓗᖃᒃᑎᑦᑎᔪᑎᓂ.

•• ᐊᒃᓲᓂᖅᓴᐅᓕᖅᑎᒋᐊᓗᒋᑦ ᐃᑲᔪᖃᑎᒋᒡᓂᖏᑦ ᐱᓕᕆᕕᐅᖃᑎᒋᑦ ᐱᔭᐅᔪᓐᓇᖅᓯᒐᔭᕐᒪᑕ ᓈᒪᒃᑐᑦ ᐱᓕᕆᔪᑎᑦ 
ᐃᓚᒋᓕᐅᔭᐅᔪᓐᓇᖅᓯᓗᑎᒃ ᓴᓇᓯᒪᓂᖏᓄᑦ, ᐸᕐᓇᒍᑎᒧᑦ, ᐊᑐᓕᖅᑎᑦᑎᔪᑎᒧᑦ, ᒐᕙᒪᒃᑯᓐᓂᑦ-ᐃᑲᔪᖅᑕᐅᔪᑎᓕᓄᑦ ᐃᒡᓗᖃᒃᑎᑦᑎᔪᑎᓄᑦ.

•• ᓄᓇᕗᑦ ᒐᕙᒪᒃᑯᑦ ᐃᓱᒪᓕᐅᕈᑎᖓ ᑐᕌᖓᔪᖅ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓄᑦ ᓄᓇᕗ ᒐᕙᒪᒃᑯᓐᓂᑦ ᐊᐅᓚᑕᐅᓂᐊᕐᒪᑦ 
ᓇᓗᓇᖏᑦᑎᐊᖅᑐᒧᑦ ᐊᑐᐊᒐᕐᒧᑦ ᐱᓕᕆᐊᖑᔪᒪᔪᓄᑦ ᐊᒻᒪᓗ ᑐᑭᓯᐊᓗᓂ ᐃᑲᔪᕈᑕᐅᔭᕆᐊᓕᖕᓂᑦ ᐊᒃᓱᐊᓗᓗᐊᕈᓐᓂᖅᑎᑦᑎᔪᑎᒋᓗᒍ 
ᐊᒃᑐᐃᓂᖏᓂᑦ ᐃᓱᒪᓕᐅᕈᑎᑦ ᓄᓇᕗᑦ ᒐᕙᒪᒃᑯᑦ ᐱᓕᕆᔪᑎᖏᒻᓂ, ᐱᔨᑦᓯᕈᑎᖏᓐᓂ, ᐊᒻᒪᓗ ᐃᖃᓇᐃᔭᖅᑎᖏᓐᓂ.

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐃᒃᐱᒍᓱᑦᑎᐊᕐᓗᓂ ᐊᒻᒪᓗᐃᑲᔪᖅᓱᐃᓗᓂ 
ᐃᒡᓗᖃᒃᑎᑦᑎᓂᖅ
ᓄᓇᕗᑉ ᐃᒃᐱᒍᓱᒡᓂᖓ ᐊᒻᒪᓗ ᐃᑲᔪᖅᓱᐃᓂᖓ ᐃᒡᓗᖃᒃᑎᑦᑎᓂᐅᑉ ᐱᑕᖃᕆᐊᖃᕐᓂᖓᓂᑦ ᐊᒥᒐᕐᒪᑦ. ᑕᐃᒃᑯᓄᖓ ᐃᒻᒥᓂᖅᓱᖅᑐᓄᑦ 
ᒪᑯᓇᓂᑦᑐᓄᑦ ᐃᓅᖃᑎᒋᓂ, ᐃᓱᒪᓕᕆᓂᕐᒥ ᐅᕝᕙᓗᓂᑦ ᑎᒥᒥᒍᑦ ᖃᓂᒪᖃᕐᓂᕐᒥ ᐊᑲᐅᖖᒋᓕᐅᕈᑎᓕᑦ, ᐅᕝᕙᓗᓂᑦ ᑕᐃᒃᑯᐊ 
ᐊᖏᕐᕋᖃᖏᑦᑐᑦ ᐱᔭᕆᐊᑐᓂᖅᓴᒥᒃ ᐱᔾᔪᑎᓖᑦ ᐊᒥᒐᖅᓯᑐᐃᓐᓇᕐᓂᐅᖏᑦᑐᒥᒃ ᐊᑐᐃᓐᓇᐅᑎᑕᐅᔪᓂᒃ ᓇᔪᒐᒃᓴᓂᒃ, ᐱᔭᐅᓇᓱᐊᕐᓗᑎᒃ 
ᐃᒡᓗᖃᒃᑎᒃᑎᔪᑎᑦ ᓇᓖᕋᒃᑕᐅᔪᓐᓇᕐᓂᖏᑦ ᓯᓚᑖᓂ ᑭᒃᑯᓕᒪᓄᑦ ᐃᒡᓗᖃᒃᑎᑦᑎᔪᑎᓂᒃ ᐱᑕᖃᕆᐊᖃᕐᓂᐊᖅᑐᖅ. 

ᖃᐅᔨᓇᓱᐊᖅᑐᖃᒃᑲᓐᓂᕆᐊᓕᒃ ᐃᓱᒪᓕᐅᕈᑕᐅᖁᓪᓗᒍ ᓇᓕᐊᒃ ᑕᐃᒃᑯᐊᓪᓗᐊᖅ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᑦ 
ᐱᓂᕐᓗᒃᑕᐅᑐᐃᓐᓇᕆᐊᓕᖕᓄᑦ ᐃᓅᖃᑎᒋᓂ ᖃᓄᐃᒪᖓᑕ, ᐊᒻᒪᓗ ᑕᐃᒃᑯᐊ ᐃᓚᒋᔭᐅᓪᓗᐊᖅᑐᑦ ᓄᓇᕗᑦ-ᑕᐃᒃᑯᐊᓪᓗᐊᖅ 
ᑲᔪᓯᖃᑎᒋᒃᑐᑦ ᐸᖅᑭᔭᐅᓂᕐᒥ. ᐱᓕᕆᖃᑎᒋᒡᓂᖅ, ᐱᓕᕆᒋᐊᖃᑎᒋᒡᓗᓂ ᐱᓕᕆᓂᖅ ᐃᑲᔪᕋᔭᕐᒪᑕ ᓄᓇᕗᑦ ᒐᕙᒪᒃᑯᑦ 
ᐱᑎᑦᑎᒐᔭᕐᓂᖏᓐᓂᑦ ᐃᓅᖃᑎᒋᑦ ᐊᒻᒪᓗ ᖃᓂᒪᖃᖏᓐᓂᕐᒧᑦ ᐱᔭᐅᔭᕆᐊᓕᖕᓂᑦ ᓄᓇᕗᒻᒧᑦ. 

ᐱᒪᕆᐅᓂᖅᓴᖅ ᐊᑲᐅᖖᒋᓕᐅᕈᑎ ᑐᕌᖓᔪᖅ ᐸᖅᑭᒃᓯᓂᕐᒧᑦ ᐊᒻᒪᓗ ᐃᑲᔪᖅᓱᐃᔪᑎᓄᑦ ᐃᒡᓗᖃᒃᑎᑦᑎᓂᕐᒧᑦ ᐱᑕᖃᖖᒋᓗᐊᕐᒪᑦ 
ᒪᑭᑕᑦᑎᐊᕈᓐᓇᖅᑐᓂᒃ ᑮᓇᐅᔭᓕᐅᕋᓱᐊᖏᑦᑐᓂᒃ, ᒐᕙᒪᒃᑰᖏᑐᓂᒃ ᓇᖕᒥᓂᖁᑎᓂᒃ ᐃᓚᒋᐊᖅᓯᔪᑎᒋᓗᒍ ᐃᑲᔪᕈᑎᓂᒃ ᐱᓕᕆᔪᑎᑦ 
ᐱᔭᐅᑎᑕᐅᑎᓗᒋᑦ ᓄᓇᕗᑦ ᒐᕙᒪᒃᑯᓂᑦ. ᐱᓕᕆᔪᓐᓇᖅᑐᑦ ᑮᓇᐅᔭᓕᐅᕋᓱᐊᖏᓪᓗᑎᒃ ᐃᖃᓇᐃᔭᕐᕕᖁᑎᑦ ᐱᓕᕆᔪᓐᓇᕐᒪᑕ 
ᐱᔭᐅᑎᑦᑎᔪᓐᓇᕐᓗᑎᒃ ᐃᑲᔪᕈᑎᒥᒃ ᐃᒡᓗᖃᒃᑎᑦᑎᓂᕐᒧᑦ ᑎᑭᑕᐅᔪᒪᔪᒥᒃ ᑕᐃᒃᑯᓄᖓᓪᓗᐊᖅ ᐱᔭᕆᐊᓕᖕᓄᑦ ᓄᓇᕗᑦ ᒐᕙᒪᒃᑯᓂᑦ 
ᐊᔪᖅᑕᐅᔪᓂᒃ ᐱᔪᓐᓇᖅᓯᑎᑕᐅᔪᓐᓇᖏᑦᑐᓄᑦ. ᖃᓄᑐᐃᓐᓈᕈᓐᓇᕐᓂᖏᑦ ᐊᒻᒪᓗ ᐊᖏᓂᖏᑦ ᑮᓇᐅᔭᓕᐅᕋᓱᐊᖏᑦᑐᑦ ᐃᑲᔪᕈᑎᑦ 
ᐃᒡᓗᖃᒃᑎᑦᑎᕐᓱᒧᑦ ᓴᕿᑎᑦᑎᔪᓐᓇᕐᒪᑕ ᐱᑕᖃᓕᖅᑎᑕᐅᔪᓐᓇᖏᑐᓂᒃ ᐸᖅᑭᒃᓯᓂᕐᒨᖓᔪᓂᒃ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ 
ᑲᔪᓯᖃᑎᒋᓂᖏᓐᓂᑦ. ᐅᓄᖅᑐᑲᓚᖕᓂᒃ ᐱᓕᕆᒋᐊᕈᑎᓂᒃ ᓇᓗᓇᐃᖅᑕᐅᓯᒪᔪᖃᓕᖅᐳᖅ ᐸᖅᑭᒃᓯᓂᕐᒨᖓᔪᓂᒃ ᐊᒻᒪᓗ ᐃᑲᔪᖅᓱᐃᓂᒃᒧᑦ 
ᐃᒡᓗᖃᒃᑎᑦᑎᑦᔪᑎᑦ ᐊᒥᓱᕈᕐᓂᖅᓴᐅᖁᓗᒋᑦ ᐱᖓᔪᒋᔭᐅᓗᑎᒃ ᐱᓕᕆᖃᑕᐅᔪᑦ ᓇᖕᒥᓂᖁᑎᑦ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 1
ᐋᖅᑭᒃᓯᓗᓂ ᐊᑐᐊᒐᕐᒥᒃ ᐊᒻᒪᓗ ᑎᒍᓯᕙᓪᓕᐊᓂᕐᒧᑦ ᐱᓕᕆᔪᑎᒥᒃ ᑐᕌᖓᔪᒥᒃ-ᓴᓇᓂᕐᒧᑦ 
ᐃᒡᓗᖃᒃᑎᑦᑎᔪᑎᓄᑦ ᐊᒃᑐᐊᓂᓕᖕᓂᑦ ᑐᕌᖓᔪᒥᒃ-ᓴᓇᓂᕐᒧᑦ ᐃᒡᓗᓂᒃ ᑕᐃᒃᑯᓄᖓᓪᓗᐊᖅ 
ᐱᓕᕆᔪᑎᓂᒃ ᐱᔭᐅᔭᕆᐊᓕᖕᓂᑦ

ᐱᓕᕆᖃᑎᖃᕐᓂᖅ ᐱᓕᕆᑦᑎᐊᕈᓐᓇᖅᑐᓂᒃ ᐱᓕᕆᕕᖕᓂᑦ, ᓄᓇᕗᑦ ᐃᒡᓕᕆᔨᕐᔪᐊᒃᑯᑦ ᐋᖅᑭᒃᓯᓚᐅᕐᒪᑕ ᐊᑐᐊᒐᕐᒥᒃ ᐊᒻᒪᓗ 
ᑎᒍᓯᕙᓪᓕᐊᓂᕐᒧᑦ ᐱᓕᕆᔪᑎᒥᒃ, ᑐᕌᖓᔪᒥᒃ-ᓴᓇᓂᕐᒧᑦ ᐃᒡᓗᖃᒃᑎᑦᑎᔪᑎᓄᑦ ᐊᒃᑐᐊᓂᓕᖕᓂᑦ ᑐᕌᖓᔪᒥᒃ-ᓴᓇᓂᕐᒧᑦ ᐃᒡᓗᓂᒃ 
ᑕᐃᒃᑯᓄᖓᓪᓗᐊᖅ ᐱᓕᕆᔪᑎᓂᒃ ᐱᔭᐅᔭᕆᐊᓕᖕᓂᑦ. ᐱᖃᓯᐅᑎᓗᒋᑦ ᐃᓐᓇᑐᖃᕐᓂᒃ ᐸᖅᑭᒃᓯᔪᑎᑦ, ᐃᓴᒪᒥᒍᕈᑎᓕᕐᓂᒃ 
ᐃᓂᖃᒃᑎᑦᑎᔪᑎᑦ, ᐃᑲᔪᕈᑎᑦ ᐃᒻᒥᓂᖅᓱᖅᑐᓂᒃ ᑕᐃᒃᑯᓂᖓ ᐋᓐᓂᖅᓯᒃᑕᐅᖃᑦᑕᖅᓯᒪᔪᓂᒃ, ᐃᒡᓗᖃᒃᑎᑦᑎᔪᑎᑦ ᑕᐃᒃᑯᓂᖓ 
ᐊᓂᕙᓪᓕᐊᔪᓂᑦ ᐱᕋᔭᖕᓂᕐᒧᑦ ᐃᖃᒃᑐᖅᑕᐅᓯᒪᔪᓂᑦ ᐱᓕᕆᔪᑎᓂᑦ, ᐊᓯᒃᑲᓐᓂᖏᓐᓂᓪᓗ. ᐊᑐᐊᒐᖅ ᐱᖃᓯᐅᔨᓯᒪᓂᐊᑦᖅᑐᖅ:

i.	 ᐱᔭᐅᑎᑦᑎᔪᑎ ᐱᔭᐅᓚᕆᖁᓗᒋᑦ ᐱᓕᕆᔪᑎᑦ ᐃᓚᒋᓕᐅᔭᐅᖁᓗᒋᑦ ᓴᓇᓯᒪᓂᒃᓴᐃᑦ, ᐸᕐᓇᒍᑎᑦ, ᐊᒻᒪᓗ ᐊᑐᓕᖅᑎᑦᑎᔪᑎᑦ 
ᐃᒡᓗᖃᒃᑎᑦᑎᓂᕐᒧᑦ;

ii.	 ᐱᖃᓯᐅᑎᓯᒪᔭᕆᐊᖃᓚᕆᒃᑐᖅ ᓯᕗᓪᓕᐅᑎᔭᕆᐊᓕᓕᕆᓂᕐᒧᑦ ᑐᒃᓯᕋᕈᑎᓄᑦ;

iii.	 ᖃᐅᔨᓴᖅᓯᔪᑎ ᐃᑲᔪᕈᑕᐅᓂᐊᕐᓗᓂ ᐋᖅᑭᒃᓱᐃᓂᕐᒧᑦ ᓇᖕᒥᓂᖁᑎᑦ ᐱᓕᕆᐊᕆᓂᐊᖅᑕᖏᓂᑦ ᓇᓕᐊᖕᓂᑐᐃᓐᓇᖅ-
ᐱᓕᕆᕕᖕᓂᑦ ᑐᕌᖓᔪᒥᒃ-ᓴᓇᓂᕐᒧᑦ ᐃᒡᓗᖃᒃᑎᑦᑎᔪᑎᓄᑦ;

iv.	 ᐊᐅᓚᑦᑎᓂᖅ ᐱᓕᕆᐊᖑᓇᓱᐊᖅᑐᒧᑦ ᓇᓗᓇᐃᖅᑕᐅᓯᒪᔪᓂᒃ ᐊᖏᕋᖃᖏᑦᑐᓕᕆᓂᕐᒧᑦ: ᐋᖅᑭᒃᓱᖅᓯᒪᓂᖅ ᓴᓇᓯᒪᓂᕐᒧᑦ 
ᐱᓕᕆᒋᐊᕈᑎ ᓄᓇᕗᑉ ᐊᖏᕋᖃᖏᑦᑐᓕᕆᓂᕐᒧᑦ;

v.	 ᐱᓕᕆᕕᒃ ᑐᑭᓯᐅᒪᖃᑎᒋᒡᓂᕐᒧᑦ ᐊᖏᕈᑏᑦ ᑐᑭᓯᓇᖅᓯᖁᓗᒋᑦ ᐱᓕᕆᓂᕆᔭᐅᔭᕆᐊᖕᓕᓂᑦ ᐊᒻᒪᓗ 
ᑲᒪᒋᔭᕆᔭᐅᔭᕆᐊᓕᖕᓂᑦ ᐊᑐᓂ ᑭᒡᒐᖅᑐᐃᔨᓂᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ, ᒪᓕᒐᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐃᖃᓇᐃᔭᕐᓂᕐᒧᑦ ᐸᕐᓇᒍᑎᒥᒃ 
ᐱᕙᓪᓕᐊᑎᑦᑎᔪᑕᐅᓂᐊᖅᑐᒧᑦ ᐊᑐᐊᒐᕐᒥᑦ ᐊᒻᒪᓗ 
ᐱᔭᐅᖃᑦᑕᕐᓂᐊᖅᑐᓄᑦ ᐱᓕᕆᐊᖑᔪᓄᑦ ᐱᔾᔪᑕᐅᔪᖅ-
ᐃᒡᓗᓕᐅᕐᓂᕐᒧᑦ.

 �ᐱᓕᕆᒋᐊᕐᓂᑦ ᑲᔪᖏᓕᖁᓪᓗᒋᑦ ᑮᓇᐅᔭᓕᐅᕋᓱᐊᖏᑦᑐᑦ ᓇᖕᒥᓂᖁᑎᑦ ᐱᓕᕆᖃᑕᐅᔪᒪᓂᕐᒧᑦ ᐃᑲᔪᖅᓱᐃᔪᑎᓂ 
ᐃᒡᓗᖃᒃᑎᑦᑎᓂᕐᒧᑦ:

ᐱᓕᕆᒋᐊᕐᓂᖅ 2 ᖃᐅᔨᓇᓱᐊᕐᓂᖅ ᐱᓕᕆᐊᖑᔭᕆᐊᓕᖕᓂᑦ ᐱᓕᕆᐊᖑᔭᕆᐊᓕᑦ ᑮᓇᐅᔭᓕᐅᕋᓱᐊᖏᑦᑐᓄᑦ 
ᐃᖃᓇᐃᔭᕐᕕᖁᑎᓄᑦ

ᐃᓄᓕᕆᔨᒃᑯᑦ ᐱᓕᕆᐊᖃᕐᓂᐊᕐᒪᑕ ᐱᔭᐅᔭᕆᐊᖃᓪᓚᕆᒃᑐᓂᒃ ᖃᐅᔨᓇᓱᐊᓗᑎᒃ ᐱᓕᕆᐊᖑᖁᔭᐅᔪᓂᒃ ᐱᓕᕆᐊᖑᔭᕆᐊᓕᖕᓂᑦ 
ᑮᓇᐅᔭᓕᐅᕋᓱᐊᖏᑦᑐᓄᑦ ᐃᖃᓇᐃᔭᕐᕕᖁᑎᓄᑦ ᓄᓇᕗᒻᒥ ᐊᒻᒪᓗ ᐋᖅᑭᒃᓯᓗᑎᒃ ᓇᓖᕋᒃᑕᐅᔪᓐᓇᖅᑐᓂᒃ ᐊᖏᓂᖅᓴᐅᓕᖁᓗᒋᑦ 
ᐃᑲᔪᕈᑎᑦ ᑖᒃᑯᓂᖓ ᓇᖕᒥᓂᖃᒃᑎᐅᔪᓂᒃ.

i.	 ᖃᐅᔨᓴᖅᓯᓂᖅ ᐊᐅᓚᑕᐅᔭᕆᐊᖃᕐᓂᐊᖅᒪᑦ ᓇᓪᓕᐊᓄᑐᐃᓐᓇᖅ ᐊᓯᖏᓄᑦ ᐱᓕᕆᖃᑕᐅᔪᓄᑦ ᐱᓕᕆᒋᐊᕐᓂᐅᔪᓄᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᐃᓄᓕᕆᔨᒃᑯᑦ

 ᐃᑲᔪᖅᑐᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᓈᕆᓯᒪᔪᑦ ᖃᐅᔨᓇᓱᐊᖅᓯᓂᕐᒧᑦ ᐊᒻᒪᓗ ᓴᖅᑭᒃᑎᓗᓂ 
ᓇᓖᕋᒃᑕᐅᔪᓐᓇᖅᑐᓂᒃ ᒪᑯᓄᖓ ᐊᖏᒡᓕᒋᐊᖅᓯᓂᕐᒧᑦ 
ᐃᑲᔪᕈᑎᓂᒃ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 3 ᖃᐅᔨᓇᓱᐊᕐᓗᒋᑦ ᒪᓕᒐᓕᐅᕐᓂᕐᒥ ᐊᓯᕈᕐᓃᑦ ᐃᑲᔪᕈᑕᐅᖁᓗᒋᑦ ᑮᓇᐅᔭᓕᐅᕋᓱᐊᖏᑦᑐᓄᑦ 
ᐃᖃᓇᐃᔭᕐᕕᖁᑎᓄᑦ

ᒪᓕᒐᓕᕆᔨᒃᑯᑦ, ᐊᐱᖅᓱᕐᓗᓂᒋᑦ ᐃᓄᓕᕆᔨᒃᑯᑦ ᐊᒻᒪᓗ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐱᓕᕆᐊᖃᕐᓂᐊᕐᒪᑕ ᕿᒥᕐᕈᓂᕐᒥᒃ 
ᑲᑐᓪᔨᖃᑎᒋᓂ ᒪᓕᒐᖅ, ᐊᒻᒪᓗ ᐅᓇ ᐃᑲᔪᖃᑎᒋᒡᓂᕐᒧᑦ ᑲᑐᔨᖃᑎᒋᓄᑦ ᒪᓕᒐᖅ . ᐱᓪᓗᐊᑕᐅᔪᖅ ᐱᓕᕆᐊᖑᔪᒪᔪᒧᑦ ᕿᒥᕐᕈᓂᕐᒧᑦ 
ᐃᓱᒪᓕᐅᕈᑕᐅᔪᒪᖕᒪᑦ ᐋᖅᑭᒃᓯᑦᑎᐊᕈᓐᓇᕐᓂᖅ ᐊᑐᖅᑕᐅᓗᓂ ᒥᑭᒡᓕᑲᓐᓂᖁᓪᓗᒋᑦ ᐊᐅᓚᑦᑎᓂᕐᒧᑦ ᐱᓕᕆᐊᖑᓇᓱᒋᐊᓕᑦ 
ᐃᑲᔪᖅᑕᐅᑦᑎᐊᕐᓂᖅᓴᐅᖁᓗᒋᑦ ᒥᑭᔪᑦ ᓄᓇᓕᖕᓂ ᑮᓇᐅᔭᓕᐅᕋᓱᐊᖏᑐᑦ ᐱᓕᕆᖃᑎᒋᑦ, ᐅᕝᕙᓗᓂᑦ ᐃᒡᓗᖃᒃᑎᑦᑎᔪᓐᓇᕋᔭᖅᑐᑦ 
ᐱᔭᐅᑎᑦᑎᔪᓐᓇᕋᔭᕐᓗᑎᒃ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᒪᓕᒐᓕᕆᔨᒃᑯᑦ

 ᐃᑲᔪᖅᑐᖅ ᐃᓄᓕᕆᔨᒃᑯᑦ, ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: 
ᐊᕐᕌᒍᖓ ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐃᖃᓇᐃᔭᖑᓂᖓᓂᑦ ᐸᕐᓇᒍᑎᐅᑉ ᕿᒥᕐᕈᔪᑕᐅᖁᓪᓗᒍ 
ᑲᑐᔨᖃᑎᒋᒡᓂᕐᒧᑦ ᒪᓕᒐᕐᒥᒃ ᐊᒻᒪᓗ ᐃᑲᔪᖃᑎᒋᒡᓗᑎᒃ ᑲᑐᔨᖃᑎᒋᓄᑦ 
ᒪᓕᒐᕐᒥᒃ.

ᐱᓕᕆᒋᐊᕐᓂᖅ 4 ᐃᑲᔪᕈᑎ ᑮᓇᐅᔭᓕᐅᕋᓱᐊᖏᑦᑐᓄᑦ ᐃᖃᓇᐃᔭᕐᕕᖁᑎᓄᑦ ᐱᔪᓐᓇᖁᓗᒋᑦ ᐊᐃᑦᑐᓯᐊᓂᒃ ᐊᒻᒪᓗ 
ᐃᑲᔪᑕᐅᔪᑎᓂᒃ

ᐃᓄᓕᕆᔨᒃᑯᑦ ᖃᐅᔨᓇᓱᐊᕐᓂᐊᕐᒪᑕ ᐋᖅᑭᒃᓱᖅᑕᐅᓂᖓᓂᑦ ᐱᓕᕆᐊᖃᕈᑎᑦ ᑕᐃᒃᑯᓂᖓᓪᓗᐊᖅ ᐃᑲᔪᕈᑎᓂᒃ 
ᑮᓇᐅᔭᓕᐅᕋᓱᐊᖏᑦᑐᓄᑦ ᐱᔪᓐᓇᖁᓗᒋᑦ ᐊᐃᑦᑐᓯᐊᓂᒃ ᐊᒻᒪᓗ ᐃᑲᔪᖅᑕᐅᔪᑎᓂᒃ ᑮᓇᐅᔭᖃᒃᑎᑕᐅᔪᑎᓂᒃ 
ᐋᖅᑭᐅᒪᑎᑦᑎᓯᓇᕐᓗᑎᒃ ᓵᑕᒃᓴᐅᓂᒃᒥᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᐃᓄᓕᕆᔨᒃᑯᑦ

 ᐃᑲᔪᖅᑐᖅ ᑮᓇᐅᔭᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: 
ᐊᕐᕌᒍᖓ ᓯᕗᓪᓕᖅᐹᖅ

ᐃᓱᒪᓕᐅᕈᑎᖃᕐᓂᖅ ᐱᓕᕆᐊᖑᔪᓐᓇᕐᓂᖓᓂᑦ ᑕᐃᒪᓐᓇᐃᑐᑦ 
ᐱᓕᕆᔪᑎᓂᒃ.

ᐱᓕᕆᒋᐊᕐᓂᖅ 5 ᖃᐅᔨᓇᓱᐊᕐᓗᒍ ᐱᓕᕆᐊᖑᔪᓐᓇᕐᓂᖓ ᓇᓖᕋᒃᑕᐅᔪᓐᓇᕐᓂᖏᑕ, ᓄᓇᕗᑦ ᒐᕙᒪᒃᑯᑦ 
ᑮᓐᓇᐅᔭᒃᓵᖏᑕ ᑐᓂᕈᓯᕈᑎᖏᓐᓄᑦ ᐱᓕᕆᔪᑎᑦ

ᐃᓄᓕᕆᔨᒃᑯᑦ ᐱᓕᕆᖃᑎᖃᕐᓗᑎᒃ ᐱᓪᓗᐊᑕᕐᓂᒃ ᐱᓕᕆᕕᖕᓂᑦ ᖃᐅᔨᓇᓱᒡᓂᐊᕐᒪᑕ ᐱᔭᐅᔭᕆᐊᓕᖕᓂᑦ ᐊᒻᒪᓗ 
ᐱᓕᕆᐊᖑᔪᓐᓇᕐᒪᖔᑕ ᐋᖅᑭᒃᓱᖅᑕᐅᓂᖏᑦ ᓇᓖᕋᒃᑕᐅᔪᓐᓇᕐᓂᖏᓐᓂᑦ ᓄᓇᕗᑦ ᒐᕙᒪᒃᑯᓂᑦ ᑮᓇᐅᔭᒃᓴᓂᒃ ᑐᓂᕈᓯᕈᑎᑦ 
ᐱᓕᕆᔪᑎᖏ ᐱᔭᐅᑎᑦᑎᖁᓗᒋᑦ ᑮᓇᐅᔭᖃᒃᑎᑦᑎᔪᑎᓂᒃ ᑮᓇᐅᔭᓕᐅᕋᓱᐊᖏᑦᑐᓄᑦ ᐃᖃᓇᐃᔭᕐᕕᖁᑎᓄᑦ ᐊᐅᓚᔪᑎᖃᒃᑐᓄᑦ 
ᓄᓇᕗᒻᒥ. ᑕᒪᓐᓇ ᑐᖖᒐᕕᖃᕐᓂᐊᕐᒪᑦ ᕿᒥᕐᕈᔭᐅᓂᖓᓂᑦ ᐊᔾᔨᓪᓗᐊᐸᓗᖏᑕ ᐱᓕᕆᒋᐊᕈᑎᑦ ᒫᓐᓇ ᐊᐅᓚᑕᐅᔪᓂᑦ ᓄᓇᑦᓯᐊᑉ 
ᒐᕙᒪᒃᑯᖏᓂᑦ, ᐊᒻᒪᓗ ᒐᕙᒪᑐᖃᒃᑯᓐᓂᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᐃᓄᓕᕆᔨᒃᑯᑦ

 ᐃᑲᔪᖅᑐᖅ ᑮᓇᐅᔭᓕᕆᔨᒃᑯᑦ, ᐃᓘᓇᑎᒃ ᐱᓕᕆᕕᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: 
ᐊᕐᕌᒍᖓ ᓯᕗᓪᓕᖅᐹᖅ

ᑕᒪᒃᑮᔪᖅ ᓴᓇᔭᒃᓴᖅ ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᒥᑦ 
ᐱᓕᕆᒋᐊᓕᕐᓂᖅ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 6 ᖃᐅᔨᓇᓱᐊᕐᓗᒍ ᐱᔭᐅᔪᓐᓇᕐᓂᖓ ᐋᖅᑭᒃᓯᓂᐅᑉ ᐊᔾᔨᒌᖏᑐᓄᑦ ᐃᖃᓇᐃᔭᕐᕕᖁᑎᓄᑦ 
ᐃᑲᔪᖅᑕᐅᖁᓪᓗᒋᑦ ᑮᓇᐅᔭᓕᐅᕋᓱᐊᖏᓪᓗᑎᒃ ᐃᖃᓇᐃᔭᕐᕕᖁᑎᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᖃᓇᐃᔭᖃᑎᖃᕐᓗᑎᒃ ᐃᓄᓕᕆᔨᒃᑯᓐᓂᑦ ᖃᐅᔨᓇᓱᐊᖅᑕᐅᖁᓗᒍ ᐱᔭᐅᔪᓐᓇᕋᔭᕐᒪᑦ ᐊᒻᒪᓗ 
ᒪᓕᒐᖅᑎᒎᖓᓂᖓ ᐋᖅᑭᒃᓯᔪᑕᐅᔪᓐᓇᕋᔭᕐᒪᖔᑦ ᐊᔾᔨᒌᖏᑦᑐᓂᒃ ᑭᒡᒐᖅᑐᐃᔨᓂᑦ ᐱᔭᐅᑎᑦᑎᖁᓗᒋᑦ ᑮᓇᐅᔭᖃᒃᑎᑦᑎᔪᑎᓂᒃ, 
ᐊᐅᓚᑦᑎᓂᕐᒥᒃ ᐊᒻᒪᓗ ᐃᖃᓇᐃᔭᖅᑎᖃᕐᓂᕐᒧᑦ ᐃᑲᔪᕈᑎᓂᒃ ᑮᓇᐅᔭᓕᐅᕋᓱᐊᖏᑦᑐᓄᑦ ᓇᖕᒥᓂᓕᖕᓄᑦ ᐃᖃᓇᐃᔭᕐᕕᖁᑎᓄᑦ. 
ᖃᐅᔨᓇᓱᐊᕐᓗᒍ ᐊᔪᕐᓇᕋᔭᖏᒪᖓᑦ ᐋᖅᑭᒃᓱᐃᔪᑕᐅᓗᓂ ᑕᒪᑐᒥᖓ ᐱᒋᐊᖅᐹᓪᓗᒍᑎᒥᒃ ᐃᓚᒋᓗᒋᑦ ᓄᓇᕗᑦ 
ᑕᐃᒫᓪᓗᐊᖃᖏᒡᓗᑎᒃ ᐊᔪᖅᓴᐊᕐᓂᕐᒥᒃ ᒥᑭᒡᓕᒋᐊᖅᓯᓂᕐᒧᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᐃᓄᓕᕆᔨᒃᑯᑦ

 ᐃᑲᔪᖅᑐᖅ ᓄᓇᕗᑦ ᑐᖖᒐᕕᒃᑯᑦ, ᓄᓇᕗᑦ ᑕᐃᒫᓪᓗᐊᖃᖏᒡᓗᑎᒃ ᑲᑎᒪᓂᕐᒥ 
ᐊᔪᖅᓴᕐᓂᕐᒥᒃ ᒥᑭᒡᓕᒋᐊᖅᓯᓇᓱᐊᖅᑎᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: 
ᐊᕐᕌᒍᖓ ᓯᕗᓪᓕᖅᐹᖅ

ᐱᒋᐊᕐᓗᓂ ᐅᖃᖃᑎᒋᒍᑎᖃᕐᓂᕐᒥᒃ ᒪᑯᓇᓂ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᓐᓂ, ᐃᓄᓕᕆᔨᒃᑯᓐᓂ, ᐊᒻᒪᓗ ᓄᓇᕗᑦ ᑐᖖᒐᕕᒃᑯᓐᓂ. 

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐊᑭᑐᓗᐊᖏᑦᑐᑦ ᐱᔭᐅᖔᕈᓐᓇᖅᑐᑦ 

ᐱᖃᓯᐅᔨᓯᒪᖏᓐᓃᑦ ᓄᓇᕗᑦ ᐃᒡᓗᖃᒃᑎᑦᑎᓂᕐᒧᑦ ᑲᔪᓯᖃᑎᒋᒃᑐᓂᒃ ᐊᒃᑐᐃᓂᖃᕐᒪᑦ ᐃᓘᓐᓇᓕᒫᑦᑎᐊᑲᓴᖏᓐᓂᑦ ᓄᓇᕗᒻᒥᐅᑦ, 
ᐃᓘᓐᓇᓕᒫᑲᓴᖏᓐᓂ ᑮᓇᐅᔭᒃᓴᔪᑦ ᖁᕝᕙᓯᖕᓂᓕᖕᓂᑦ. ᐱᑕᖃᕆᐊᖃᕐᒪᑦ ᓇᓗᓇᐃᖅᑕᐅᔪᑎᖏᓐᓂᑦ ᐱᑕᖃᖏᓐᓂᖏᑕ 
ᑲᔪᓯᓂᖃᑦᑎᐊᕐᓂᖏᓐᓂᑦ ᐃᒡᓗᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᖅᑐᑦ, ᖃᐅᔨᓇᓱᐊᕐᓗᒋᑦ ᐱᔭᐅᔪᒪᓂᖏᑦ ᐊᒃᓱᕈᕈᑕᐅᔪᑦ ᑕᐃᒃᑯᓄᖓᓪᓗᐊᖅ 
ᖃᓄᐃᑦᑑᓂᖏᓄᑦ ᐃᒡᓗᖃᒃᑎᑦᑎᔪᑎᑦ, ᐊᒻᒪᓗ ᖃᐅᔨᓴᕐᓗᒋᑦ ᐊᑭᖏᑦ ᐊᒻᒪᓗ ᐱᔭᐅᔪᓐᓇᕋᔭᖅᑐᑦ ᐊᐅᓪᓚᖔᕈᒪᔪᖃᕐᓂᖅᐸᑦ ᑕᒪᒃᑯᓇᓂ 
ᐃᒡᓗᖃᒃᑎᑦᑎᔪᑎᓂ ᖃᓄᐃᑦᑑᓂᖏᓐᓄᑦ. 

ᐊᐅᓚᑕᐅᑎᓪᓗᒋᑦ ᒐᕙᒪᒃᑯᓂᑦ ᐱᓕᕆᔪᑎᑦ ᐱᑕᖃᕆᐊᖃᕐᒪᑕ ᐃᓘᓐᓇᓕᒪᖏᓐᓂ ᐃᒡᓗᖃᒃᑎᑦᑎᔪᑎᑦ ᑲᔪᓯᑦᑎᐊᕐᓂᖏᓐᓂ 
ᐱᔭᐅᖁᓗᒋᑦ ᐃᒡᓗᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᕐᓂᖏᑦ ᓱᕐᕋᖏᓗᒋᑦ ᐊᑭᑐᓗᐊᖏᓐᓂᖏᑦ ᐊᒻᒪᓗ ᐱᔭᐅᔪᓐᓇᕐᓂᖏᑦ. ᑕᒪᒃᑮᓗᓂ 
ᐃᒡᓗᖃᒃᑎᑦᑎᓂᕐᒧᑦ ᑲᔪᓯᑦᑎᐊᕈᑎ ᓈᒪᓂᐊᕐᒪᑦ ᐊᒻᒪᓗ ᓈᒪᑦᑎᐊᕐᓗᑎᒃ ᐃᒡᓗᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᖅᑐᑦ ᐃᓘᓐᓇᖏᓄᑦ 
ᓄᓇᕗᒻᒥᐅᑦ ᐊᒻᒪᓗ ᐱᓕᕆᔪᑕᐅᔪᓐᓇᕐᓂᐊᕐᒪᑦ ᒥᑭᒡᓕᒋᐊᖅᓯᔪᑕᐅᓗᓂ ᑕᑎᖃᕐᓂᕐᒥᑦ ᒐᕙᒪᒃᑯᑦ ᑮᓇᐅᔭᖃᒃᑎᑦᑎᔪᑎᖏᓐᓂᑦ 
ᐃᒡᓗᖃᒃᑎᑦᑎᔪᑎᓄᑦ ᐊᒻᒪᓗ ᐱᕕᖃᒃᑎᑦᑎᔪᑕᐅᓗᓂ ᓇᖕᒥᓂᖅᓱᖅᑐᓄᑦ ᐊᑐᐃᓐᓇᐅᑎᑦᑎᕖᑦ ᐊᖏᒡᓕᒋᐊᕈᑕᐅᔪᓐᓇᕐᓂᖓᓄᑦ. 

ᐱᓕᕆᒋᐊᕐᓂᖅ 7 ᐱᓕᕆᐊᖃᕐᓗᓂ ᐊᑐᐃᓐᓇᐅᑎᑦᑎᕕᖕᒥᑦ ᐊᒻᒪᓗ ᑭᒡᓕᓯᓂᐊᕈᑎᓂᒃ ᖃᐅᔨᓴᖅᓯᓂᕐᒥᒃ 
ᐃᓱᒪᓕᐅᕈᑕᐅᖁᓗᒍ ᐱᔭᐅᔭᕆᐊᓕᖕᓄᑦ ᑭᒃᑯᓕᒫᓄᑦ ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓕᐅᕈᑎᓂᒃ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᖃᓇᐃᔭᖃᑎᖃᕐᓂᐊᕐᒪᑕ ᓄᓇᕗᑦ ᐊᐅᓚᑦᑎᕕᖓᑕ ᑭᒡᓕᓯᓂᐊᕈᑎᓕᕆᕕᖓᓂᑦ 
ᐱᓕᕆᖁᓗᒋᑦ ᐊᑐᐃᓐᓇᐅᑎᑦᑎᕕᖕᒥᒃ ᐊᒻᒪᓗ ᑭᒡᓕᓯᓂᐊᕈᑎᑦ ᖃᐅᔨᓴᖅᑕᐅᓂᖏᓂᑦ ᓇᓗᓇᐃᖅᑕᐅᖁᓗᒋᑦ ᐱᔭᐅᔭᕆᐊᓕᑦ 
ᑭᒃᑯᓕᒫᓄᑦ ᐃᒡᓗᖃᒃᑎᑦᑎᔪᑎᑦ ᐃᒡᓗᓕᐊᖑᑎᓪᓗᒋᑦ ᓄᓇᕗᒻᒥ, ᐱᖃᓯᐅᑎᓗᒋᑦ ᐅᓄᖅᑐᑦ ᓄᑖᑦ ᐃᒡᓗᐃᑦ ᐱᔭᐅᔭᕆᐊᓕᑦ 
ᐊᖑᒪᑎᔪᑕᐅᖁᓗᒋᑦ ᐃᓄᒋᐊᒃᓯᕙᓪᓕᐊᓂᖏᑕ ᐱᕈᒃᐸᓪᓕᐊᓂᖏᓐᓄᑦ. ᖃᐅᔨᓇᓱᐊᕐᓂᖅ ᐱᖃᓯᐅᔨᓂᐊᕐᒪᑦ ᖃᐅᔨᓴᖅᓯᓂᕐᒥᒃ 
ᓇᔪᖅᑕᐅᖏᑦᑐᓂᒃ ᐃᒡᓗᓂᒃ, ᐊᒃᑐᐃᓂᖏᓐᓂᑦ ᐊᖏᓂᖅᓴᐅᓗᓂ ᐃᒡᓗᖃᒃᑎᑦᑎᓂᕐᒧᑦ ᑕᑯᔪᑕᐅᔪᓐᓇᖅᑐᒥ, ᐊᒻᒪᓗ 
ᐊᑭᓪᓗᐊᖏᓂᑦ ᐊᑐᓕᒃᑲᓐᓂᕈᓐᓇᕐᓂᖏᓐᓄᑦ ᐅᕝᕙᓗᓂᑦ ᓴᓇᒋᐊᖅᑕᐅᔪᑎᒋᔪᓐᓇᖅᑕᖏᓄᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᒐᕙᒪᓕᕆᔨᒃᑯᑦ (ᓄᓇᕗᑦ ᐊᐅᓚᑦᑎᓂᕐᒧᑦ ᑭᒡᓕᓯᓂᐊᕈᑎᓕᕆᕕᖓ), 
ᑲᓇᑕᒥ ᐃᒡᓗᑖᕈᑎᓕᕆᔨᒃᑯᑦ ᐃᒡᓗᓕᕆᔨᕐᔪᐊᒃᑯᓪᓗ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ:  
ᐊᕐᕌᒍᖓ ᓯᕗᓪᓕᖅᐹᖅ

ᑕᒪᒃᑮᔪᖅ ᓴᓇᔭᒃᓴᖅ ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᒥᑦ 
ᐱᓕᕆᒋᐊᓕᕐᓂᖅ.



20

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

 ᐱᓕᕆᒋᐊᕐᓂᖅ ᐋᖅᑭᒃᑕᐅᖁᓗᒋᑦ ᐱᓕᕆᕕᖕᓂ ᐱᓕᕆᔪᑎᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐱᔭᐅᖁᓗᒋᑦ ᐱᔭᐅᔭᕆᐊᓕᑦ 
ᐊᒃᓲᓂᖅᓴᖅ ᐊᔾᔨᒌᖏᑐᐊᓘᓂᖏᑦ ᓄᓇᕗᒻᒥᐅᓄᑦ:

ᐱᓕᕆᒋᐊᕐᓂᖅ 8
ᐱᓕᕆᐊᖃᕐᓗᓂ ᐃᑲᔪᖅᓱᐃᔪᓐᓇᖅᑐᒥᒃ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ 
ᖃᐅᔨᓴᖅᓯᔪᑎᓂᒃ ᓇᓗᓇᐃᖅᑕᐅᖁᓗᒋᑦ ᐱᕕᒃᓴᖃᕐᓃᑦ ᑕᐃᒪᓪᓗᐊᖃᑕᐅᖁᓗᒋᑦ ᑐᕌᖓᔪᒥᒃ-
ᓴᓇᓂᕐᒧᑦ ᐃᒡᓗᓂᒃ ᐱᓕᕆᔪᑎᒧᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᕐᓂᐊᕐᒪᑕ ᐱᔭᐅᔭᕆᐊᓕᑦ ᖃᐅᔨᓴᖅᓯᔪᑎᖏᓐᓂᑦ ᓄᓇᕗᒻᒥᐅᑦ ᐃᑲᔪᖅᑕᐅᔭᑎᖏᑕ 
ᐱᔨᒃᓯᕈᑎᖏᓐᓂ ᖃᓄᑎᒌᕐᒪᖔᑕ ᐱᔭᐅᔪᒪᓂᖏᑦ ᑐᕌᖓᔪᒥᒃ-ᓴᓇᓂᕐᒧᑦ ᐃᒡᓗᓂᒃ ᓇᔪᒐᖃᒃᑎᑦᑎᔪᓐᓇᕋᔭᖅᑐᓂᒃ ᐃᑲᔪᕈᑎᓄᑦ 
ᐱᔨᒃᓯᖁᑎᓂᑦ ᐅᕝᕙᓗᓂᑦ ᐱᓕᕆᔪᑎᓂᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ 


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐋᖅᑭᒃᓱᖅᓯᒪᓂᖓᓂᑦ ᐱᓕᕆᓂᕐᒧᑦ 
ᐱᔭᐅᔭᕆᐊᓕᑦ ᖃᐅᔨᓴᖅᑕᐅᔪᑎᖏᓐᓂᑦ ᓄᓇᕗᒻᒥᐅᑦ 
ᐱᔭᕆᐊᖃᕐᓂᖏᓂᑦ ᐱᔪᑎᖏᓐᓂᑦ ᓴᓇᔭᐅᓂᖏᑕ 
ᐃᒡᓗᒋᔭᐅᔪᓐᓇᖅᑐᑦ.

ᐱᓕᕆᒋᐊᕐᓂᖅ 9 ᐃᓚᒋᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᑕ ᒪᓕᒃᑕᐅᖁᔭᖏᓂᑦ ᐃᒡᓗᖃᒃᑎᑦᑎᓂᕐᒧᑦ 
ᓴᓇᓯᒪᓂᒃᓴᓂ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᓂᐊᕐᒪᑕ ᐃᓕᖅᑯᓯᓕᕆᔨᒃᑯᓂᑦ ᐱᓕᕆᔪᓯᕐᒥᒃ ᐃᓚᒋᔭᐅᓕᖅᑎᑦᑎᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓂᑦ (IQ) ᒪᓕᒃᑕᐅᖁᔭᐅᔪᓂᒃ ᐃᓚᒋᓕᐅᔭᐅᓗᑎᒃ ᐃᒡᓗᖃᒃᑎᑦᑎᔪᑎᑦ ᓴᓇᓯᒪᓂᒃᓴᖏᓄᑦ, ᐱᓗᐊᖖᒍᐊᖅᑐᒥᒃ 
ᑐᕌᖓᔪᓂᒃ ᐱᔪᑎᖃᒃᑐᓂᒃ ᓴᓇᔭᐅᓂᖏᓄᑦ ᐃᒡᓗᖃᒃᑎᑦᑎᔪᑎᑦ ᑕᐃᒃᑯᓄᖓ ᐱᓕᕐᓗᒃᑕᐅᑐᐃᓐᓇᕆᐊᓕᖕᓄᑦ, ᐱᖃᓯᐅᑎᓗᒋᑦ 
ᐃᓐᓇᑐᖃᐃᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐃᓕᖅᑯᓯᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑲᑎᒪᖃᑎᖃᓕᓚᐅᕐᒪᑕ ᐃᓕᖅᑯᓯᓕᕆᔨᒃᑯᓐᓂᑦ 
ᐅᖃᖃᑎᒋᒍᑎᖃᕈᒪᓪᓗᑎᒃ ᐱᓕᕆᐊᕆᒐᔭᖅᑕᖏᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᑎᒍ IQ ᐃᒡᓗᖃᒃᑎᑦᑎᓂᕐᒧᑦ 
ᓴᓇᓯᒪᓂᐅᒐᔭᖅᑐᓂᒃ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

 ᐱᔪᓐᓇᕋᔭᖁᓗᒋᑦ ᐱᐅᓂᖅᓴᓂᒃ ᑐᑭᓯᐊᓂᖃᕐᓃᑦ ᑕᐃᑯᓂᖓᓪᓗᐊᖅ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ ᐊᒻᒪᓗ 
ᐱᔭᐅᔪᓐᓇᕋᔭᖅᑐᓂᒃ ᐊᑭᑐᓗᐊᖏᓪᓗᑎᒃ ᐃᒡᓗᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᖅᑐᑦ ᐱᔭᐅᔪᓐᓇᖁᓗᒋᑦ ᑕᐃᒃᑯᐊ 
ᐱᔭᐅᔭᕆᐊᓕᑦ, ᒪᑯᐊ ᐱᓕᕆᒋᐊᕐᓂᑦ ᐊᑐᖅᑕᐅᓂᐊᖅᐳᑦ:

ᐱᓕᕆᒋᐊᕐᓂᖅ 10 ᖃᐅᔨᓇᓱᐊᕐᓗᒋᑦ ᒪᓕᒐᓕᐊᖑᓯᒪᔪᑦ ᐊᒻᒪᓗ ᓄᓇᖁᑎᖃᕕᐅᔪᑦ ᓇᓖᕋᒃᑕᐅᔪᓐᓇᕐᓂᖏᑦ 
ᓴᕿᑎᑦᑎᓂᕐᒧᑦ ᐊᑭᑐᓗᐊᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᓴᓇᕕᐅᔪᒪᔪᓂ ᓄᓇᓕᖕᓂ

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᖃᕐᓂᐊᕐᒪᑕ 
ᐱᓕᕆᐊᖑᔪᓐᓇᕋᔭᖅᑐᓂᒃ ᒪᓕᒐᓕᐅᕐᓂᒃᑯᑦ ᐋᖅᑭᒋᐊᖅᓯᔪᑎᓃᒃ ᑲᔪᖏᕈᑕᐅᖁᓗᒋᑦ ᐱᔭᐅᒃᓴᐅᑎᑦᑎᔪᑎᖏᑦ ᐊᑭᑐᓗᐊᖏᑦᑐᑦ 
ᐃᒡᓗᖃᒃᑎᑦᑎᔪᑎᑦ ᓴᓇᕕᐅᔪᒪᔪᓂ ᓄᓇᓕᖕᓂ. ᐃᓱᒪᒃᓴᖅᓯᐅᕈᑎᒃᓴᑦ ᐱᔭᐅᑎᑕᐅᓂᐊᖅᐳᑦ ᐃᑲᔪᖅᓱᐃᔪᓄᑦ ᓄᓇᓕᖕᓄᑦ 
ᓄᓇᖁᑎᖃᕕᐅᔪᑦ ᐱᔭᕆᐊᖃᒃᑎᑕᐅᒃᐸᑕ ᖃᓄᑎᒋ ᐊᑭᑐᓗᐊᖏᑦᑐᓂᒃ ᐃᒡᓗᖃᒃᑎᑦᑎᕕᖕᓂᒃ ᓄᓇᓕᖕᓂ, ᐊᒻᒪᓗ ᑕᒪᒃᑯᐊ 
ᓄᓇᖁᑎᖃᕕᐅᔪᒧᑦ ᒪᓕᒐᕋᓚᑦ ᐋᖅᑭᒋᐊᖅᑕᐅᔭᕆᐊᖃᕐᓂᖅᐸᑕ. ᐃᓱᒪᒃᓴᖅᓯᐅᕈᑎᑦ ᐱᔭᐅᑎᑕᐅᓂᐊᕆᕗᑦ ᐱᔭᕆᐊᖃᒃᐸᑕ 
ᐃᓚᒋᓕᐅᔨᓂᕐᒥᑦ ᐅᕝᕙᓗᓂᑦ ᐱᑕᕈᑕᐅᔭᕆᐊᖃᒃᐸᑕ ᐊᔨᒋᒍᓐᓂᖅᑎᑕᐅᓂᖏᓐᓂᑦ ᐃᒡᓗᖃᒃᑎᑦᑎᔪᑎᑦ ᓴᓇᓯᒪᓂᖏᓐᓄᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᑦ ᐱᓕᕆᕕᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᓂᕈᐊᕐᓗᑎᒃ ᓄᓇᓕᓕᕆᔨᒃᑯᓐᓂᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑲᑎᒪᖃᑎᖃᕆᐊᓕᕐᓗᑎᒃ ᐅᑯᓂᖓ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᓐᓂᑦ. ᐃᓱᒪᓕᐅᕈᑎᒋᓗᒋᑦ ᓴᓇᔭᒃᓴᒧᑦ 
ᐱᖃᑖᓂ ᐱᓕᕆᒋᐊᕐᓃᑦ. 

ᐱᓕᕆᒋᐊᕐᓂᖅ 11 ᕿᒥᕐᕈᓗᒋᑦ ᓈᒪᒃᑲᔭᕋᓗᐊᕐᒪᖔᑕ ᐱᖃᑖᓂ ᐃᒡᓗᕈᓯᑐᐊᖃᖏᑦᑐᑦ ᐊᖏᓂᖅᓴᐅᖁᓗᒍ 
ᐃᒻᒥᒃᑰᖓᔪᑦ ᐊᑭᓕᖅᓱᒐᕐᓂ ᓇᓖᕋᒃᑕᐅᔪᓐᓇᖅᑐᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖅᓯᓂᐊᕐᒪᑕ ᐱᔭᐅᔪᓐᓇᑐᐃᓐᓇᕆᐊᓕᖕᓂᑦ ᐱᖃᑖᓂ ᐃᒡᓗᕈᓯᑐᐊᖃᖏᑦᑐᑦ 
ᐱᓕᕆᔪᑕᐅᖁᓗᒋᑦ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ ᑕᐃᑯᓇᓂᓪᓗᐊᖅ ᓄᓇᓕᖕᓂ, ᐱᖃᓯᐅᑎᓗᒋᑦ: 

i.	 ᑭᒥᕐᕈᓗᒋᑦ ᐊᑐᖅᑕᐅᓂᖏᑦ ᐱᖃᑖᓂ ᐃᒡᓗᕈᓯᑐᐊᖃᖏᑦᑐᑦ ᐊᔾᔨᓪᓗᐊᐸᓗᖏᓂ ᐱᓕᕆᔪᓐᓇᕐᓂᖃᕐᕕᐅᔪᓂ (ᑐᑭᓕᐅᑎᓗᒍ 
ᓄᓇᑦᓯᐊᖅ); 

ii.	 ᓇᓗᓇᐃᕐᓗᒋᑦ ᐊᑐᓪᓗᐊᑕᓱᑦ ᐊᐳᖅᑕᕈᑎᑦ ᐊᒻᒪᓗ ᐊᑐᐊᒐᐃᑦ ᐱᓕᕆᔪᑎᒃᓴᐃᑦ ᐱᔭᐅᔭᕆᐊᓕᑦ 
ᐱᔭᕐᓂᖅᓯᑎᑦᑎᔪᑕᐅᖁᓗᒋᑦ ᐊᒻᒪᓗ ᐊᐅᓚᑕᐅᖁᓗᒋᑦ ᐋᖅᑭᒃᓱᖅᑕᐅᓂᖏᑦ ᐱᖃᑖᓂ ᐃᒡᓗᕈᓯᑐᐊᖃᖏᑦᑐᑦ; 

iii.	 ᐅᖃᖃᑎᒋᓗᒋᑦ ᓄᓇᓕᓕᕆᔨᑦ (ᐱᓕᕆᖃᑎᒋᓗᒋᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ) ᕿᒥᕐᕈᓗᒋᑦ ᐊᒻᒪᓗ 
ᐊᖑᒪᑎᓕᕆᐊᖅᑎᓪᓗᒋᑦ ᐱᖃᓯᐅᔨᓂᕐᒧᑦ ᐱᖃᑖᓂ ᐃᒡᓗᕈᓯᑐᐊᖃᖏᑦᑐᑦ ᓄᓇᖁᑎᖃᕐᕕᖕᓄᑦ ᒪᓕᒐᕋᓚᑦ ᐊᒻᒪᓗ ᓄᓇᓕᑦ 
ᐸᕐᓇᒍᑎᖏᑦ, ᐊᒻᒪᓗ

iv.	 ᓇᓗᓇᐃᕐᓗᒋᑦ ᐱᒋᐊᕈᑎᑦ ᐊᒻᒪᓗ ᑐᓴᐅᒪᔪᑎᒃᓴᐃᑦ ᐱᔭᐅᔭᕆᐊᓕᑦ ᐱᔭᐅᓂᖅᓴᐅᖁᓗᒋᑦ ᐱᖃᑖᓂ ᐃᒡᓗᕈᓯᑐᐊᖃᖏᑦᑐᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ 

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, 
ᓄᓇᓕᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐱᓕᕆᔪᑎᒧᑦ ᐸᕐᓇᒍᑎᒥᒃ 
ᖃᐅᔨᓴᖅᓯᔪᑕᐅᒐᔭᕐᓗᓂ ᐱᖃᑖᓂ ᐃᒡᓗᕈᓯᑐᐊᖃᖏᑦᑐᑦ 
ᐃᒡᓗᖃᒃᑎᑦᑎᓂᕐᒧᑦ ᐋᖅᑭᒍᑎᓕᐊᖑᒐᔭᕐᓗᑎᒃ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

 ᐱᓕᕆᒋᐊᕐᓂᖅ ᐊᖏᒡᓕᒋᐊᕈᑕᐅᓗᓂ ᑎᑭᐅᒪᔭᐅᔪᓂ ᐊᑭᑐᓗᐊᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂᒧᑦ ᓇᓖᕋᒃᑕᐅᔪᓐᓇᖅᑐᓂᒃ 
ᐅᖓᑖᓂ ᐊᑭᓕᖅᓱᒐᐃᑦ-ᐋᖅᑭᒃᓯᒪᔪᑦ ᑮᓐᓇᐅᔭᒃᓴᓂᕐᒧᑦ ᑭᒃᑯᓕᒪᓄᑦ ᐃᒡᓗᖃᒃᑎᑦᑎᔪᑎᓂ:

ᐱᓕᕆᒋᐊᕐᓂᖅ 12 ᕿᒥᕐᕈᓗᒋᑦ ᐱᐅᓛᑦ ᐱᓕᕆᔪᑕᐅᔪᓂ ᐱᔭᐅᖔᕈᓐᓇᖅᑐᓂ ᐃᑲᔪᖅᑕᐅᔪᑎᓕᕐᓂ 
ᐃᒡᓗᖃᒃᑎᑦᑎᓂᕐᒧᑦ ᐊᑐᖅᑕᐅᕙᒃᑐᓂ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓂᐊᕐᒪᑕ ᐱᐅᓚᒥᒃ ᐱᓕᕆᔪᑕᐅᔪᓐᓇᖅᑐᓂᒃ ᑐᕌᖓᔪᓂᒃ ᓇᓪᓕᑐᐃᓐᓇᖏᓄᑦ ᐊᑐᖅᑕᐅᕙᒃᑐᓄᑦ 
ᐃᑲᔪᕈᑎᖃᕐᓗᑎᒃ ᐃᒡᓗᖃᒃᑎᑦᑎᔪᑎᓂ ᐱᔭᐅᖔᕈᓐᓇᖁᓗᒋᑦ ᐊᑭᓕᖅᓱᒐᕆᔭᐅᓗᑎᒃ-ᐋᖅᑭᒃᓯᒪᔪᑦ ᑮᓐᓇᐅᔭᒃᓴᓂᕐᒧᑦ.

i.	 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓂᐊᕐᒪᑕ ᐱᔭᐅᔪᓐᓇᕋᔭᖅᑐᓂᒃ ᐋᖅᑭᒃᓯᒪᔪᓂᒃ ᐊᓯᔾᔨᖅᑕᖏᓗᑎᒃ-ᐊᑭᓕᖅᓱᒐᕐᓂᒃ 
ᐃᑲᔪᖅᑕᐅᔪᑎᓕᖕᓂᑦ ᐃᒡᓗᖃᒃᑎᑦᑎᔪᑎᓂᒃ ᐊᑐᖅᑕᐅᓱᓂᒃ ᐱᔭᐅᓇᓱᒡᓗᑎᒃ ᖁᕝᕙᓯᒃᑐᓂᒃ-ᑮᓐᓇᐅᔭᒃᓴᓂᓖᑦ ᑭᒃᑯᓕᒪᓂᑦ 
ᐃᒡᓗᖃᒃᑎᑦᑎᔪᑎᓂ ᓇᔪᒐᖃᒃᑎᐅᕙᒃᑐᑦ; ᐱᓗᐊᖖᒍᐊᖅᑐᒥᒃ ᑕᐃᒃᑯᐊ ᒫᓐᓇ ᐊᑭᓕᖅᓱᐃᔪᑦ ᐃᓱᓕᑦᑎᓯᒪᔪᓂᒃ 
ᐊᑭᓕᖅᓱᐃᔪᑎᓂᒃ ᑭᒃᑯᓕᒫᓄᑎ ᐃᒡᓗᖃᒃᑎᑦᑎᔪᑎᓂ.

ii.	 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓂᐊᕐᒪᑕ ᓇᐅᒃᑰᕈᓐᓇᕐᒪᖔᑕ ᐃᑲᔪᖅᑕᐅᖁᓗᒋᑦ ᓴᕿᑕᐅᓂᖏᑦ 
ᐱᓕᕆᖃᑎᒋᓐᓂᖅᓴᐅᖁᓗᒋᑦ ᓇᖕᒥᓂᖃᒃᑎᐅᔪᑦ ᓇᓖᕋᒃᑕᐅᔪᓐᓇᖅᑐᓂ, ᓱᕐᓗ ᑲᑐᔨᖃᑎᒋᒡᓂᕐᒥ ᐃᒡᓗᖃᒃᑎᑦᑎᔪᑎᑦ 
ᐊᒻᒪᓗ ᓄᓇᓕᖏᓂ ᓄᓇᑦ ᐸᐸᑕᐅᔪᑦ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐱᓕᕆᓗᓂ ᐱᓕᕆᔪᓐᓇᕐᓂᖃᕐᕕᐅᔪᑦ ᖃᐅᔨᓴᕐᓗᒋᑦ 
ᓇᓪᓕᖏᓐᓂ ᐃᑲᔪᖅᑕᐅᔪᑎᖃᓂᖏᓂᑦ 
ᐃᒡᓗᖃᒃᑎᑦᑎᔪᑎᓂ ᐊᑐᖅᑕᐅᓱᓂᒃ ᐊᓯᖏᓐᓂ 
ᐊᕕᒃᑐᖅᓯᒪᔪᓂ ᐊᒻᒪᓗ ᓄᓇᓕᖃᕐᕕᐅᔪᓂ. 

ᐱᓕᕆᒋᐊᕐᓂᖅ 13
ᐱᓕᕆᖃᑎᒋᓗᒋᑦ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔭᐅᔪᓐᓇᖅᓯᔪᓐᓇᖅᑐᓂᒃ 
ᐱᔭᐅᒃᓴᐅᑎᑦᑎᓂᕐᒥᑦ ᐊᑭᑐᓗᐊᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᐃᓄᖕᓄᑦ ᒪᑯᓇᓂ ᐃᓄᐃᑦ 
ᓇᖕᒥᓂᖏᑕ ᓄᓇᖏᓐᓂ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᓂᐊᕐᒪᑕ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᕿᒥᕐᕈᓗᑎᒃ ᐊᑭᑐᓗᐊᖏᑦᑐᑦ 
ᐃᒡᓗᖃᒃᑎᑦᑎᔪᑎᓂᒃ ᐃᓄᖕᓄᑦ ᒪᑯᓇᓂ ᐃᓄᖕᓂᑦ ᓇᖕᒥᓂᖏᑕ ᓄᓇᖏᓐᓂ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᓇᓗᓇᐃᕐᓗᒋᑦ ᐱᔪᒪᓃᑦ ᐊᒻᒪᓗ ᐱᔭᐅᔪᓐᓇᕐᓂᖏᑦ 
ᐅᑯᑎᒍᓇ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

 ᐱᓕᕆᒋᐊᕐᓃᑦ ᐱᓕᕆᐊᖑᖁᓗᒋᑦ ᐱᔭᐅᑦᑕᐅᓕᑎᑕᐅᔪᑦ ᐊᑭᓖᔪᑎᑦ ᓇᖕᒥᓂᓕᖕᓄᑦ ᐊᖏᕐᕋᓂᒃ ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ 
ᓴᓇᔭᐅᒋᐊᕈᑎᓂᕐᒧᑦ ᐊᒻᒪᓗ ᐱᔭᕐᓂᖅᓯᒋᐊᖅᑎᑦᑎᓗᓂ ᓇᓕᐊᖕᓄᕋᕐᓂᒥᑦ ᑕᒪᒃᑯᓇᓂ ᐃᒡᓗᖃᒃᑎᑦᑎᓂᕐᒧᑦ ᑲᔪᓯᖃᑎᒋᒍᑎᓂ:

ᐱᓕᕆᒋᐊᕐᓂᖅ 14 ᖃᐅᔨᓴᕐᓗᒋᑦ ᐱᔭᐅᔪᓐᓇᕋᔭᕐᒪᖔᑕ ᐊᖏᒡᓕᕙᓪᓕᐊᓂᖏᑦ ᓄᓇᓕᖕᓂ ᐃᒡᓗᖃᒃᑎᑦᑎᓂᕐᒧᑦ 
ᐃᖃᓇᐃᔭᕐᕕᖁᑎᑦ ᐋᖅᑭᐅᒪᑎᑦᑎᓂᕐᒧᑦ ᐱᔨᑦᓯᕈᑎᑦ ᑕᒪᒃᑯᓄᖓ ᐊᖏᕐᕋᓂᒃ ᓇᖕᒥᓂᓕᖕᓄᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖅᓯᓂᐊᕐᒪᑕ ᐱᔭᐅᔪᓐᓇᕋᔭᕐᒪᖔᑕ ᐃᖃᓇᐃᔭᖃᑎᒋᓗᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᐃᖃᓇᐃᔭᕐᕕᖏᑦ ᖃᐅᔨᓇᓱᐊᖃᑎᒋᓗᒋᑦ:

i.	 ᐊᖏᒡᓕᒋᐊᖅᓯᓂᖅ ᓄᓇᓕᑦ ᐃᒡᓗᓕᕆᔨᒃᑯᖏᑕ ᐃᖃᓇᐃᔭᕐᕕᖏᑕ ᐋᖅᑭᐅᒪᑎᑦᑎᓂᕐᒧᑦ ᐱᔨᑦᓯᕈᑎᖏᓐᓂᑦ 
ᐱᖃᓯᐅᔾᔭᐅᖁᓪᓗᒋᑦ ᐃᒻᒥᓂᖅᓱᖅᑐᑦ ᐊᖏᕐᕋᒥᒃ ᓇᖕᒥᓂᖃᒃᑎᐅᔪᑦ ᓄᓇᓕᖕᓂ ᑕᐃᑯᐊ ᐱᔪᓐᓇᖏᑦᑐᑦ ᓄᓇᓕᖕᓂ 
ᑲᓐᑐᕌᒃᑎᐅᔪᓂᒃ;

ii.	 ᐊᖏᒡᓕᒋᐊᖅᑕᐅᒃᐸᑕ ᐊᑐᖅᑕᐅᓂᖏᑦ ᑲᓐᑐᕋᒡᓂᕐᒥᒃ-ᑐᖖᒐᕕᓕᑦ ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ ᓴᓇᒋᐊᖅᓯᓂᕐᒧᑦ 
ᐱᓕᕆᐊᑦ ᓄᓇᓕᖕᓂ ᑕᐃᒃᑯᓇᓂ ᓄᓇᓕᖕᓂ ᑲᓐᑐᕋᒃᑎᖁᑎᓕᖕᓂ ᒥᑭᒡᓕᒋᐊᖅᑕᐅᖁᓗᒍ ᐊᒃᓱᕈᒃᑎᑕᐅᕐᓂᖓ ᓄᓇᓕᑦ 
ᐃᒡᓗᓕᕆᔨᒃᑯᖏᓐᓂ ᐃᖃᓇᐃᔭᕕᖁᑎᓄᑦ ᐊᒻᒪᓗ ᐱᔭᐅᓂᖅᓴᐅᖁᓗᒋᑦ ᓄᓇᓕᖕᓂ ᐱᓕᕆᐊᖁᑎᑦ ᐱᕙᓪᓕᐊᓂᖏᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᓇᓗᓇᐃᕐᓗᒋᑦ ᓯᕗᓪᓕᐅᑎᔭᕆᐊᓕᑦ ᓇᓪᓕᐊᖕᓃᓐᓂᖏᑦ 
ᐱᓕᕆᖃᑎᒋᓗᒋᑦ ᓄᓇᓕᑦ ᐃᒡᓗᓕᕆᔨᒃᑯᖏᑕ 
ᐃᖃᓇᐃᔭᕕᖁᑎᖏᑦ. 

ᐱᓕᕆᒋᐊᕐᓂᖅ 15 ᖃᐅᔨᓴᕐᓗᒋᑦ ᐱᔭᐅᔪᓐᓇᕋᔭᕐᒪᖔᑕ ᐱᓪᓗᐊᑕᐅᔪᑦ ᖁᕝᕙᓯᖕᓂᖏᑦ ᐋᖅᑭᐅᒪᑎᑦᑎᓂᕐᒧᑦ 
ᐊᐃᑦᑐᓯᐊᓄᑦ ᐊᖏᕐᕋᓂᒃ ᓇᖕᒥᓂᖃᒃᑎᐅᔪᓄᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓇᓱᐊᕐᓂᐊᕐᒪᑕ ᐱᔭᒃᓴᐅᑎᑦᑎᔪᓐᓇᕋᔭᕐᒪᖔᒥᒃ ᐱᓪᓗᐊᑕᕐᒥᒃ-ᖁᕝᕙᓯᒡᓂᖓᓂᑦ 
ᐋᖅᑭᐅᒪᑎᑦᑎᓂᕐᒧᑦ ᐊᐃᑦᑐᓯᐊᓂᒃ ᐊᖏᕐᕋᓂᒃ ᓇᖕᒥᓂᓕᖕᓄᑦ ᐊᑭᑦᑐᓗᐊᖁᓇᒋᑦ ᐊᑐᖅᑕᐅᓱᖅ ᐃᒡᓗᖃᕐᓂᕐᒧᑦ ᐋᖅᑭᐅᒪᑎᑦᑎᔪᑎᑦ 
ᐊᒻᒪᓗ ᓴᓇᒋᐊᖅᓯᔪᑎᑦ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑕᒪᒃᑮᔪᖅ ᓴᓇᔭᒃᓴᖅ ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᒥᑦ 
ᐱᓕᕆᒋᐊᓕᕐᓂᖅ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 16 ᕿᒥᕐᕈᓗᓂ ᐊᑐᓚᐅᖅᓯᒪᔪᓂᒃ ᐊᒻᒪᓗ ᒫᓐᓇᓕᓴᕐᓂᒃ ᐊᖏᕐᕋᒥᒃ ᓇᖕᒥᓂᖃᕐᓂᕐᒧᑦ ᐃᑲᔪᕈᑎᑦ 
ᐱᓕᕆᔪᑎᖏᓂᑦ, ᐊᒻᒪᓗ ᐱᓕᕆᔪᑎᑦ ᐱᔭᒃᓴᐅᑎᑕᐅᔪᓂᒃ ᐊᓯᖏᓐᓂ ᐱᓕᕆᔪᓐᓇᕐᓂᖃᕐᕕᐅᔪᓂ

ᑐᕌᖓᔪᓂ ᐊᑭᑐᓗᐊᖏᑦᑐᑦ ᐊᖏᕐᕋᒥᒃ ᓇᖕᒥᓂᖃᕐᓂᕐᒧᑦ ᐱᓕᕆᔪᑎᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᒪᓪᓇᐃᓗᕐᓂᐊᕐᒪᑕ:

i.	 ᕿᒥᕐᕈᓗᑎᒃ ᐊᑐᕐᑕᒥᖕᓂᑦ ᐊᖏᕐᕋᓂᒃ ᓇᖕᒥᓂᖃᕐᓂᕐᒧᑦ ᐱᓕᕆᔪᑎᓂᒃ, ᓱᕐᓗ ᒪᑯᓂᖓ ᓄᓇᕗᑦ 
ᐊᑭᓕᖅᓱᐃᒋᐊᕈᓐᓇᖅᓯᔪᑎᖏᓂᑦ ᐃᑲᔪᖅᑕᐅᔪᑎᑦ ᐱᓕᕆᔪᑎᖏᓐᓂᑦ (NDAP), ᐃᓱᒪᓕᐅᕈᑎᖃᖁᓪᓗᒋᑦ ᖃᓅᒐᔭᕐᒪᖓᑕ 
ᐱᒋᐊᕈᑎᓕᐊᕆᓗᒋᑦ ᓴᓇᓂᕐᒧᑦ ᓄᑖᓂᒃ ᐃᒡᓗᓂᒃ ᐊᒻᒪᓗ ᓇᖕᒥᓂᖅᓱᖅᑐᑦ ᐊᖏᕐᕋᒥᒃ ᓇᖕᒥᓂᖃᒃᑐᓄᑦ;

ii.	 ᖃᐅᔨᓴᕐᓗᒋᑦ ᐊᑐᖅᑕᐅᓚᐅᖅᑐᑦ ᐊᖏᕐᕋᒥᒃ ᓇᖕᒥᓂᖃᕐᓂᕐᒧᑦ ᐱᓕᕆᔪᑎᑦ ᓇᓗᓇᐃᖅᑕᐅᖁᓗᒋᑦ ᐃᓕᓴᔪᑎᑦ 
ᐃᓕᔾᔪᑕᐅᓯᒪᔪᑦ ᐊᒻᒪᓗ ᖃᐅᔨᑎᑦᑎᔪᑕᐅᓗᑎᒃ ᓯᕗᓂᒃᓴᒥ ᐱᓕᕆᔪᑎᓂᒃ;

iii.	 ᕿᒥᕐᕈᓂᖃᕐᓗᓂ ᐊᖏᕐᕋᓂᒃ ᓇᖕᒥᓂᓕᑦ ᐱᓕᕆᔪᑎᖏᓐᓂᑦ ᐊᓯᖏᓐᓂ ᑲᓇᑕᒥ ᐱᓕᕆᔪᓐᓇᕐᓂᖃᕐᕕᐅᔪᓂ 
ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᓄᓇᕗᒻᒥ. 


ᐱᕕᒃᓴᖃᓂᕐᒧᑦ 
ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: 
ᐊᕐᕌᒍᖓ ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐱᓕᕆᔪᑎ ᐸᕐᓇᒍᑎᒥᒃ ᒪᓕᒃᑕᐅᖁᓗᒍ:
ᕿᒥᕐᕈᓗᒍ ᓄᓇᕗᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᒋᐊᕈᑎᒃᓴᑦ 
ᐱᓕᕆᔪᑎᖏᑦ (NDAP);
ᖃᐅᔨᓴᖅᓯᓗᓂ ᐊᑐᖅᑕᐅᓚᐅᖅᓯᒪᔪᓂᒃ ᐊᖏᕐᕋᒥᒃ ᓇᖕᒥᓂᖃᕐᓂᕐᒧᑦ 
ᐱᓕᕆᔪᑎᓂᒃ;
ᐱᓕᕆᔪᓐᓇᕐᓂᖃᕐᕕᐅᔪᓂᒃ ᕿᒥᕐᕈᓗᓂ ᐊᖏᕐᕋᓂᒃ ᓇᖕᒥᓂᖃᕐᓂᕐᒧᑦ 
ᐱᓕᕆᔪᑎᓂᒃ ᐃᓘᓇᖓᓂ ᑲᓇᑕᐅᑉ.

 �ᐱᓕᕆᒋᐊᕐᓂᑦ ᐃᑲᔪᕈᑕᐅᔪᒪᓪᓗᑎᒃ ᑐᑭᓯᐊᑦᑎᐊᕐᓂᖅᓴᐅᔪᑕᐅᖁᓗᒍ ᑮᓇᐅᔭᓂᒃ ᐊᑐᖅᑐᒃᓴᓕᐅᕐᓂᕐᒧᑦ, ᐊᑐᓗᐊᖅᑕᐅᓕᒪᓂᕐᒧᑦ, 
ᐊᒻᒪᓗ ᓇᖕᒥᓂᕐᒧᑦ ᑮᓇᐅᔭᖃᕐᓂᕐᒧᑦ:

ᐱᓕᕆᒋᐊᕐᓂᖅ 17 ᐋᖅᑭᒃᓯᓗᓂ ᐅᖃᓪᓚᒍᓯᑐᐃᓐᓇᒃᑯᑦ “ᐋᖅᑭᒃᓱᐃᔪᑎᓂᒃ ᐊᑭᓕᖅᓱᐃᔨᓄᑦ ᐊᒻᒪᓗ ᐊᖏᕐᕋᓂᒃ 
ᓇᖕᒥᓂᓕᖕᓄᑦ”

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᐱᓕᕆᖃᑎᖃᕐᓗᑎᒃ ᐱᓕᕆᕕᖕᓂᑦ, ᐋᖅᑭᒃᓯᓂᐊᕐᒪᑕ ᐸᕐᓇᒍᑎᒥᒃ ᐅᖃᓪᓚᒍᓯᑐᐃᓐᓇᒃᑯᑦ 
“ᐋᖅᑭᒃᓱᐃᔪᑎᓂᒃ ᐊᑭᓕᖅᓱᐃᔨᓄᑦ ᐊᒻᒪᓗ ᐊᖏᕐᕋᓂᒃ ᓇᖕᒥᓂᓕᖕᓄᑦ”. ᐋᖅᑭᒃᓱᐃᔪᑎᑦ ᐃᒪᓐᓇᐅᓂᐊᕐᒪᑕ ᓄᓇᓕᖕᓄᑦ 
ᑕᐃᒃᑯᓄᖓᓪᓗᐊᖅ ᐊᒻᒪᓗ ᐱᖃᓯᐅᔭᐅᓗᑎᒃ ᑐᓴᐅᒪᔪᑎᒃᓴᑦ ᑮᓇᐅᔭᓂᒃ ᐊᑐᖅᑐᒃᓴᓕᐅᕐᓂᕐᒧᑦ ᐊᒻᒪᓗ ᐱᐅᖅᓱᐊᕐᓂᕐᒧᑦ, ᐱᓕᕆᔪᑎᑦ 
ᐊᑐᐃᓐᓇᐅᓗᑎᒃ ᐃᓘᓐᓇᖏᓄᑦ ᓄᓇᕗᒻᒥᐅᓄᑦ, ᐊᒻᒪᓗ ᐊᓯᖏᑦ ᑐᓴᐅᒪᔪᑎᒃᓴᐃᑦ ᓱᑉᓗ ᒪᑯᐊ ᖃᓄᖅ ᐱᔭᐅᔪᓐᓇᕋᔭᕐᒪᖔᑕ 
ᐱᔭᐅᔭᕆᐊᓕᑦ ᐱᓕᕆᔪᓐᓇᐅᑎᑦ ᐃᓚᓕᐅᔭᐅᔪᓐᓇᖅᑐᑦ ᐃᒡᓗᖁᑎᓄᑦ. ᐋᖅᑭᒃᓱᐃᔪᑎᑦ ᐱᔭᐅᔪᓐᓇᖅᓯᑎᑕᐅᓂᐊᖅᐳᑦ 
ᐅᓄᖅᑐᑲᓪᓛᓗᐃᑦ ᐊᔾᔨᒌᖏᑐᑎᒍ ᐱᓕᕆᒋᐊᓕᕐᕕᖕᓂ ᐊᒻᒪᓗ ᐱᖃᓯᐅᔭᐅᓂᐊᕐᓗᑎᒃ ᐃᓚᒋᔭᐅᑎᑕᐅᓗᑎᒃ ᐱᓕᕆᔪᓯᖏᓄᑦ 
ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ ᖃᐅᔨᒪᓂᖅᓴᐅᓕᖅᑎᑦᑎᔪᑕᐅᓗᑎᒃ ᐱᓕᕆᔪᑕᐅᔪᓐᓇᖅᑐᓂ.


ᐱᕕᒃᓴᖃᓂᕐᒧᑦ 
ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᒐᕙᒪᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ, ᑮᓇᐅᔭᓕᕆᓂᕐᒧᑦ ᐃᖃᓇᐃᔭᕐᕕᖁᑎᑦ, 
ᑲᓇᑕᒥ ᐃᒡᓗᑖᕈᑎᓕᕆᔨᒃᑯᑦ ᐃᒡᓗᓕᕆᔨᕐᔪᐊᒃᑯᓪᓗ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: 
ᐊᕐᕌᒍᖓ ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐱᓕᕆᔪᑕᐅᓂᐊᖅᑐᒧᑦ ᐸᕐᓇᒍᑎᒥᒃ ᐱᕙᓪᓕᐊᑎᑦᑎᓂᕐᒧᑦ 
ᐅᖃᐅᓯᑐᐃᓐᓇᒃᑯᑦ “ᐋᖅᑭᒃᓱᐃᔪᑎᓂᒃ ᐊᑭᓕᖅᓱᐃᔨᓄᑦ ᐊᒻᒪᓗ 
ᐊᖏᕐᕋᓂᒃ ᓇᖕᒥᓂᓕᖕᓄᑦ.” 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 18 ᐱᓕᕆᖃᑕᐅᓕᖅᑎᑕᐅᓗᑎᒃ ᑮᓇᐅᔭᒃᑯᕕᓕᕆᔨᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐃᖃᓇᐃᔭᕐᕕᖁᑎᑦ 
ᐊᖏᒡᓕᒋᐊᖅᓯᔪᑕᐅᓗᓂ ᐱᔨᑦᓯᕈᑎᖃᕐᕕᐅᔪᓂᒃ ᐱᖃᓯᐅᔾᔭᐅᖁᓗᒋᑦ ᒥᑭᓂᖅᓴᐃᑦ ᓄᓇᓕᑦ

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᐊᒻᒪᓗ ᑮᓇᐅᔭᓕᕆᔨᒃᑯᑦ ᖃᐅᔨᓇᓱᐊᕐᓂᐊᕐᒪᑕ 
ᓇᓖᕋᒃᑕᐅᔪᓐᓇᖅᑐᓂᒃ ᑲᔪᖏᖅᓴᐅᔪᑕᐅᖁᓗᒍ ᑮᓇᐅᔭᒃᑯᕕᓕᕆᓂᕐᒥ ᐊᒻᒪᓗ ᑮᓇᐅᔭᓕᕆᓂᕐᒥ ᐃᖃᓇᐃᔭᕐᕕᖁᑎᑦ 
ᐱᔭᒃᓴᐅᑎᑦᑎᖁᓗᒋᑦ ᐱᓕᕆᔪᑕᐅᓱᓂᒃ ᐊᒻᒪᓗ ᓇᖕᒥᓂᕐᒧᑦ ᑮᓇᐅᔭᓕᕆᓂᕐᒥ ᐊᐅᓚᑦᑎᔪᑎᓄᑦ ᐱᔨᑦᓯᕈᑎᓂᒃ ᒥᑭᓂᖅᓴᓂ 
ᓄᓇᓕᖕᓂ.

i.	 ᐊᐅᓚᑕᐅᔪᓐᓇᕐᓗᓂ ᑕᐃᒪᖓᓕᒪᖅ ᑮᓇᐅᔭᑎᒍ ᐃᑲᔪᖅᑕᐅᔪᑎᑦ ᐋᖅᑭᒋᐊᖅᓯᒪᔪᑎᒍ


ᐱᕕᒃᓴᖃᓂᕐᒧᑦ 
ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᑮᓇᐅᔭᓕᕆᔨᒃᑯᑦ, ᐃᓄᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: 
ᐊᕐᕌᒍᖓ ᓯᕗᓪᓕᖅᐹᖅ

ᑲᑎᒪᒋᐊᓕᖅᑎᑦᑎᓗᑎᒃ ᐅᑯᓂᖓ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂᓪᓗ. ᐃᓱᒪᓕᐅᕈᑎᒋᓗᒋᑦ 
ᓴᓇᔭᒃᓴᒧᑦ ᐱᖃᑖᓂ ᐱᓕᕆᒋᐊᕐᓃᑦ.

ᐱᓕᕆᒋᐊᕐᓂᖅ 19
ᐱᓕᕆᖃᑎᒋᓗᒋᑦ ᑮᓇᐅᔭᓕᕆᓂᕐᒥ ᐃᖃᓇᐃᔭᕐᕕᖁᑎᑦ ᐱᔭᐅᑎᑦᑎᔪᑎᒃᑯᑦ ᐊᖏᕐᕋᓂᒃ 
ᓇᖕᒥᓂᖃᕐᓂᕐᒧᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐱᓕᕆᔪᑎᓂᒃ ᐱᔪᓐᓇᖅᑎᑦᑎᔪᑕᐅᓗᓂ 
ᐱᔭᐅᔭᕆᐊᖃᒃᑎᑕᐅᓗᑎᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᐊᖏᕐᕋᓂᒃ ᓇᖕᒥᓂᖃᕐᓂᕐᒧᑦ 
ᐃᑲᔪᕈᑕᐅᔪᓂ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᓂᐊᕐᒪᑕ ᑮᓇᐅᔭᓕᕆᓂᕐᒥ ᐃᖃᓇᐃᔭᕐᕕᖁᑎᓂᒃ ᖃᐅᔨᒋᐊᕐᓗᒋᑦ ᐱᔪᒪᓂᕆᔭᐅᔪᑦ 
ᐱᔭᐅᑎᑦᑎᔪᑎᓂᒃ ᐊᑐᖅᑕᐅᔭᕆᐊᓕᖕᓂ ᓯᕗᓪᓕᖅᐹᒥ ᐊᖏᕐᕋᒥᒃ ᓇᖕᒥᓂᖃᕆᐅᖅᑐᓄᑦ ᐊᔪᕈᓐᓃᖅᓴᑎᑦᑎᔪᑎᑦ 
ᐱᔪᓐᓇᖅᓯᔪᑕᐅᖁᓗᒍ ᐱᔭᐅᔭᕆᐊᖃᕐᓗᑎᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓄᑦ ᐊᖏᕐᖃᒥᒃ ᓇᖕᒥᓂᖃᕐᓂᕐᒧᑦ ᐃᑲᔪᖅᑕᐅᔪᑎᑦ, 
ᐊᒻᒪᓗ ᐱᔭᐅᖁᓗᒋᑦ ᐊᑐᐃᓐᓇᐅᓂᖏᓐᓂ ᑲᓇᑕᒥ ᐃᒡᓗᑖᕈᑎᓕᕆᔨᒃᑯᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᒪᓕᑕᐅᔭᕆᐊᖃᒃᑎᑕᐅᔪᑦ 
ᓴᓇᔭᒃᓴᖁᑎᓄᑦ ᒪᑯᓇᓂ ᐃᒡᓗᑖᕋᓲᑎᓂ ᐊᒻᒪᓗ ᐊᖏᕐᕋᒥᒃ ᓇᖕᒥᓂᖃᕈᑎᓂ.


ᐱᕕᒃᓴᖃᓂᕐᒧᑦ 
ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ
ᑮᓇᐅᔭᓕᕆᓂᕐᒥ ᐃᖃᓇᐃᔭᕐᕕᖁᑎᑦ, ᑲᓇᑕᒥ ᐃᒡᓗᑖᕈᑎᓕᕆᔨᒃᑯᑦ 
ᐃᒡᓗᓕᕆᔨᕐᔪᐊᒃᑯᓪᓗ, ᓄᓇᕗᑦ ᓯᓚᑦᑐᖅᓴᕐᕕᒃ, ᐃᓕᓐᓂᐊᕐᓂᓕᕆᔨᒃᑯᑦ, 
ᐃᓄᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: 
ᐊᕐᕌᒍᖓ ᓯᕗᓪᓕᖅᐹᖅ

ᑲᑎᒪᒋᐊᓕᖅᑎᑦᑎᓗᑎᒃ ᐅᑯᓂᖓ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ 
ᐊᒻᒪᓗ ᑮᓇᐅᔭᓕᕆᓂᕐᒧᑦ ᐃᖃᓇᐃᔭᕐᕕᖁᑎᓂᒃ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᓈᒪᓯᑎᑦᑎᓂᑦ ᐃᒡᓗᖃᒃᑎᑦᑎᔪᑎᓂᒃ ᐱᔭᐅᔭᕆᐊᓕᖕᓂᑦ 
ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ
ᐃᖃᓇᐃᔭᖅᑎᓂᒃ ᐃᒡᓗᖃᒃᑎᑦᑎᔪᑎᑦ ᓱᕐᕋᒃᓯᒪᖏᓚᑦ ᐱᒻᒪᕆᐅᓪᓗᑎᒃ ᐱᓯᒪᒃᓯᓃᑦ ᐊᒻᒪᓗ ᓄᑕᔾᔨᖅᓱᐃᓂᕐᒧᑦ ᐱᓕᕆᔪᑎᑦ ᓄᓇᕗᒻᒥ 
ᑕᒫᓂ ᐊᑭᓖᔪᑕᐅᕙᒃᑐᑦ ᐃᓅᓇᓱᐊᕐᓂᕐᒧᑦ ᐊᑭᑐᔪᐊᓗᑎᓗᒋᑦ ᐊᒻᒪᓗ ᐊᑭᑐᓗᐊᖏᑦᑐᑦ ᐃᒡᓗᖃᒃᑎᑦᑎᔪᑎᑦ ᓇᓖᕋᒃᑕᐅᔪᓐᓇᕐᓂᖏᑦ 
ᑭᒡᓕᓕᓯᒪᑎᓗᒋᑦ. ᑕᒪᑐᒧᖓ ᖃᐅᔨᒪᓇᑐᒧᑦ ᓯᕗᓂᒃᓴᒧᑦ, ᐱᔭᐅᑎᑕᐅᔪᓐᓇᕐᓗᑎᒃ ᐱᔭᐅᔭᕆᐊᓕᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ 
ᐱᔭᕆᐊᖃᕐᓂᐊᕐᒪᑕ ᑲᔪᓯᓗᑎᒃ ᐱᔭᐅᒃᓴᐅᑎᑕᐅᔪᑦ ᐊᑐᖅᑕᐅᔪᓂ ᐊᒻᒪᓗ ᓄᑖᓂ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᑦ ᐃᒡᓗᑦ. 

ᑕᐃᒪᐃᒃᑲᓗᐊᖅᑎᓗᒍ, ᐊᐅᓪᓛᕐᓂᖅ ᓇᖕᒥᓂᕆᓗᒍ ᐊᖏᕐᕋᒧᑦ ᓇᖕᒥᓂᖃᒃᑎᐅᓕᕐᓗᓂ ᐅᕝᕙᓗᓂᑦ ᐊᑭᓕᖅᓱᒐᖁᑎᒧᑦ ᐱᓪᓚᕆᐅᖕᒪᑦ 
ᓇᓖᕋᒃᑕᐅᔪᓐᓇᖅᑐᓂ ᐅᓄᖅᑐᓄᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ. ᑕᒪᒃᑯᓄᖓ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᑦ 
ᐃᒪᓐᓇᐅᓕᕐᓂᐊᕐᒪᑕ ᐱᒋᐊᓕᕈᑕᐅᓗᓂ-ᐃᒡᓗᑕᖅᐸᓪᓕᐊᓂᕐᒧᑦ ᓇᖕᒥᓂᖅᓱᖅᑐᒧᑦ ᐊᑐᐃᓐᓇᐅᑎᑦᑎᕕᖕᒥ ᐊᑭᓕᖅᓱᒐᖁᑎᓂ ᐅᕝᕙᓗᓂᑦ 
ᐊᖏᕐᕋᒥᒃ ᓇᖕᒥᓂᖃᒃᑎᐅᓂᕐᒧᑦ, ᓄᓇᕗᑦ ᒐᕙᒪᒃᑯᑦ ᐃᓱᒪᓕᐅᕈᑎᖃᕆᐊᖃᓕᕐᒪᑕ ᐊᓯᔾᔨᖁᓗᒋᑦ ᐱᓕᕆᔪᑎᑦ ᑲᔪᖏᖅᓴᐃᓗᑎᒃ 
ᐃᖃᓇᐃᔭᖅᑎᓂᒃ ᓅᖁᓪᓗᒋᑦ ᓇᖕᒥᓂᖅᓱᖅᑐᓄᑦ ᓇᖕᒥᓂᖃᕐᓂᕐᒧᑦ ᐊᑐᐃᓐᓇᐅᑎᑦᑎᕕᒃ ᖃᓄᐃᓕᖓᓕᕐᓂᖏᓐᓂ ᑕᒪᓐᓇ 
ᐱᔭᒃᓴᐅᓕᖅᑎᑕᐅᓗᓂ ᓇᓖᕋᕐᕕᒃᓴᐅᓂᖓ.

 �ᐱᓕᕆᒋᐊᕐᓂᑦ ᓴᖅᑭᑦᑎᖁᓗᒍ ᓇᖑᑦᑎᖏᓐᓂᖅᓴᒥᒃ ᐊᒻᒪᓗ ᖃᓄᐃᓕᒋᐊᕈᓐᓇᕐᓗᓂ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓂᑦ 
ᐃᒡᓗᖃᒃᑎᑦᑎᔪᑎᒧ ᐱᓕᕆᔪᑎ:

ᐱᓕᕆᒋᐊᕐᓂᖅ 20 ᐱᓕᕆᐊᖃᕐᓗᓂ ᖃᐅᔨᓇᓱᐊᕐᓂᕐᒥᒃ ᐃᖃᓇᐃᔭᖅᑎᑦ ᐃᒡᓗᖃᒃᑎᑕᐅᔪᑎᖏᓐᓂ ᓇᔪᒐᓕᖕᓂᑦ 
ᖃᐅᔨᓇᓱᐊᖅᑕᐅᖁᓗᒍ ᐱᔪᒪᓂᖃᕐᓂᐅᔪᖅ ᐊᖏᕐᖃᒥᒃ ᓇᖕᒥᓂᖃᒃᑎᐅᓂᖏᒥᒃ

ᑮᓇᐅᔭᓕᕆᔨᒃᑯᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓂᐊᕐᒪᑕ ᐃᖃᓇᐃᔭᖅᑎᑦ ᖃᐅᔨᓇᓱᐊᖅᑕᐅᔪᑎᖏᓂᑦ 
ᐊᑐᖅᑕᐅᔪᓂ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᓂ ᓇᔪᒐᓕᖕᓂᑦ ᓄᐊᑦᑎᔪᑕᐅᓗᓂ ᖃᓄᑎᒋᐅᒡᒪᖔᑕ ᑐᓴᐅᒪᔪᑎᒃᓴᒥᒃ ᐊᒻᒪᓗ 
ᖃᐅᔨᒋᐊᖅᑕᐅᖁᓗᒍ ᐱᔪᒪᓂᖃᕐᓂᐅᔪᖅ ᑕᒪᒃᑯᓂᖓ ᐊᖏᕐᕋᒥᒃ ᓇᖕᒥᓂᖃᒃᑎᐅᓂᕐᒥᒃ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᑮᓇᐅᔭᓕᕆᔨᒃᑯᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑲᑎᒪᑎᑦᑎᒋᐊᓕᕐᓗᑎᒃ ᐅᑯᓂᖓ ᑮᓇᐅᔭᓕᕆᔨᒃᑯᓂᑦ ᐊᒻᒪᓗ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ. ᐋᖅᑭᒃᓱᐃᒋᐊᓕᕐᓗᓂ 
ᖃᐅᔨᓇᓱᐊᕈᑎᒧᑦ ᐱᓕᕆᔪᑎᒥᒃ ᐃᑲᔪᕈᑕᐅᖁᓗᒍ ᐃᖃᓇᐃᖅᑎᑦ 
ᖃᐅᔨᓇᓱᐊᑕᐅᔪᑎᖏᓐᓄᑦ.

ᐱᓕᕆᒋᐊᕐᓂᖅ 21 ᕿᒥᕐᕈᓗᒋᑦ ᐊᒻᒪᓗ ᐋᖅᑭᒋᐊᕐᓗᒋᑦ ᐊᑐᖅᑕᐅᔪᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ 
ᐊᑐᐊᒐᕐᒥᒃ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᕿᒥᕐᕈᓂᐊᕐᒪᑕ ᐊᒻᒪᓗ ᐋᖅᑭᒋᐊᖅᓯᓗᑎᒃ ᓄᓇᕗᑦ ᒐᕙᒪᒃᑯᑦ 
ᐃᖃᓇᐃᔭᖅᑎᖏᓐᓄᑦ ᐊᑐᐊᒐᕐᒥᒃ.

ᓇᓖᕋᒃᑕᐅᔪᓐᓇᖅᑐᒥᒃ ᑎᑎᕋᒃᓯᒪᔪᓕᐅᖅᑐᖃᕐᓂᐊᖅᑐᖅ ᐅᖃᐅᓯᖃᓗᓂ ᖃᓄᐃᓗᖁᔨᔪᑎᓂᒃ ᐱᓕᕆᔪᑎᓂᒃ ᐱᓕᕆᕕᐅᖃᑎᒋᓄᑦ 
ᕿᒥᕐᔪᔭᐅᒐᔭᕐᓗᑎᒃ ᐊᑐᖅᑕᐅᔪᑦ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᑦ ᐊᑐᐊᒐᖏᑦ. ᓇᓖᕋᒃᑕᐅᔪᓐᓇᖅᑐᖅ ᑎᑎᕋᒃᓯᒪᔪᓕᐅᕈᑎ 
ᐱᖃᓯᐅᔨᓂᐊᖅᐳᖅ: 

i.	 ᖃᐅᔨᓴᖅᑕᐅᓗᑎᒃ ᖃᓄᐃᑦᑑᓂᖏᑦ ᐱᐅᓂᖅᓴᐅᓕᖅᑎᑕᐅᖁᓗᒋᑦ ᓇᖑᑦᑎᖏᓐᓂᖏᑦ ᐊᑐᖅᑕᐅᔪᑦ ᐊᑐᐊᒐᐅᑉ;
ii.	 ᐱᔭᐅᔪᒪᔪᖅ ᖁᕝᕙᓯᒡᓂᖓ ᓂᐅᕕᖅᐸᒃᑐᓄᑦ ᐱᔨᑦᓯᕈᑎᑦ ᐊᒻᒪᓗ ᐋᖅᑭᒋᐊᕈᓐᓇᕐᓂᖓ ᐱᔭᐅᑎᑕᐅᔪᓐᓇᕐᓂᖏᑕ ᐃᒡᓗᐃᑦ;
iii.	 ᐱᓕᕆᐊᖑᔪᒪᔪᑦ ᐋᖅᑭᒋᐊᖅᓯᔪᑕᐅᔪᒪᔪᒧᑦ ᐃᖃᓇᐃᔭᖅᑎᑦ ᐃᒡᓗᖃᒃᑎᑦᑎᔪᑎᖏᑕ ᐱᓕᕆᔪᑎᖏᓄᑦ;
iv.	 ᖃᐅᔨᓇᓱᐊᕐᓗᒍ ᐊᒻᒪᓗ ᖃᐅᔨᒪᔪᑎᒃᓴᑦ ᐱᔭᐅᔭᕆᐊᓕᑦ ᐃᑲᔪᕈᑕᐅᖁᓗᒍ ᐋᖅᑭᒃᓱᖅᑕᐅᓂᖓᓄᑦ ᐊᑐᐊᒐᐊᑉ 

ᓇᓖᕋᒃᑕᐅᔪᓐᓇᕐᓂᖓᓄᑦ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᑮᓇᐅᔭᓕᕆᔨᒃᑯᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᓇᓖᕋᒃᑕᐅᔪᑎᑦ ᑎᑎᕋᒃᓯᒪᓂᖏᓐᓂᑦ 
ᐋᖅᑭᒋᐊᖅᓯᔪᑕᐅᓗᓂ ᐊᑐᐊᒐᒧᑦ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 22
ᖃᐅᔨᓇᓱᐊᕐᓗᒋᑦ ᐊᑐᖅᑕᐅᔪᑦ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᑦ ᐃᑲᔪᖅᑕᐅᔪᑎᖏᑦ 
ᐃᓱᒪᓕᐅᕈᑕᐅᖁᓗᒍ ᐃᑲᔪᖅᑕᐅᔪᑎᑦ ᖃᓄᑎᒋᕐᓂᖏᓄᑦ ᑲᔪᖏᖅᓴᐃᔪᑕᐅᖁᓗᒋᑦ ᓅᒃᑲᔭᖅᑐᓄᑦ 
ᒐᕙᒪᒃᑯᑦ-ᐃᑲᔪᖅᓯᔪᑎᖏᓐᓂᑦ ᐃᒡᓗᖃᒃᑎᑦᑎᔪᑎᓂᑦ

ᑮᓇᐅᔭᓕᕆᔨᒃᑯᑦ, ᐱᓕᕆᖃᑎᖃᕐᓗᑎᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ, ᖃᐅᔨᓴᖅᓯᓂᐊᕐᒪᑕ ᒫᓐᓇ ᐃᖃᓇᐃᔭᖅᑎᓄᑦ 
ᐃᒡᓗᖃᒃᑎᑕᐅᔪᑎᑦ ᐊᑭᓕᖅᓱᐃᔪᑎᖏᓂᑦ ᐊᒻᒪᓗ ᐃᑲᔪᖅᑕᐅᔪᑎᓂᒃ ᐃᓱᒪᓕᐅᕈᑎᖃᖁᓗᒋᑦ ᓈᒪᒃᑐᓂᒃ ᐃᑲᔪᖅᑕᐅᔪᑎᑦ 
ᖁᕝᕙᓯᒡᓂᕆᔪᓐᓇᖅᑕᖏᓐᓂᑦ ᑲᔪᖏᓕᖅᑎᑦᑎᖁᓗᒍ ᐃᖃᓇᐃᔭᖅᑎᑦ ᐃᒡᓗᖃᒃᑎᑕᐅᔪᓂᒃ ᓇᔪᒐᓕᖕᓂᑦ ᐊᐅᓪᓛᖁᓗᒋᑦ 
ᒐᕙᒪᒃᑯᓐᓂᑦ-ᐃᑲᔪᑕᐅᔪᑎᓕᖕᓂᑦ ᐃᒡᓗᖃᒃᑎᑕᐅᔪᑎᓂ ᐊᒻᒪᓗ ᐃᓯᖓᕐᓗᑎᒃ ᐃᒻᒥᓂᖅᓱᖅᑐᑦ ᐊᑭᓕᖅᓱᒐᖁᑎᓄᑦ ᐅᕝᕙᓗᓂᑦ 
ᐊᖏᕐᕋᒥᒃ ᓇᖕᒥᓂᖃᒃᑎᐅᓂᕐᒧᑦ.

i.	 ᖃᐅᔨᓴᕈᑎ ᐃᓱᒪᒃᓴᖅᓯᐅᕈᑎᖃᕐᓂᐊᕐᒪᑕ ᐊᑭᓕᖅᓱᒐᖁᑎᓂᒃ ᓴᖖᒐᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᓇᖕᒥᓂᕆᔭᐅᔪᑦ 
ᐃᒡᓗᐃᑦ ᐋᖅᑭᒃᓯᖁᓗᒋᑦ ᓇᓗᓇᖏᑦᑎᐊᖅᑐᓂᒃ ᐋᖅᑭᒃᓱᖅᓯᒪᔪᓄᑦ ᐊᑭᒋᔭᐅᔪᓄᑦ ᐱᓕᕆᔪᑎᒥᒃ

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᑮᓇᐅᔭᓕᕆᔨᒃᑯᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑲᑎᒪᒋᐊᓕᕈᑎᖃᕐᓗᑎᒃ ᐸᕐᓇᒍᑎᒥᒃ ᑮᓇᐅᔭᓕᕆᔨᒃᑯᑦ 
ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ. 
ᐋᖅᑭᒃᓯᓗᓂ ᐋᖅᑭᒃᓱᖅᓯᒪᓂᖓᓂᑦ ᒪᓕᒃᑕᐅᓂᐊᖅᑐᒥᒃ 
ᖃᐅᔨᓴᖅᓯᓂᕐᒧᑦ ᐊᑐᖅᑕᐅᔪᒥ ᐃᖃᓇᐃᔭᖅᑎᓂᒃ 
ᐃᒡᓗᖃᒃᑎᑦᑎᔪᑎᓄᑦ ᐃᖃᑕᐅᔪᑎᓂᒃ.

ᐱᓕᕆᒋᐊᕐᓂᖅ 23 ᕿᒥᕐᕈᓗᒋᑦ ᐱᓕᕆᔪᓯᑦ ᐊᑐᖅᑕᐅᓂᖏᓄᑦ ᓱᖅᑭᔭᖅᑎᑕᐅᔪᑦ ᐃᖃᓇᐃᔭᖅᑎᓄᑦ 
ᐃᒡᓗᖃᒃᑎᑦᑎᔪᑎᑦ ᐊᑐᐃᓐᓇᐅᑎᑕᐅᓂᖏᓄᑦ

ᑮᓇᐅᔭᓕᕆᔨᒃᑯᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᒡᓂᐊᕐᒪᑎᒃ ᐊᑐᖅᑕᐅᑦᑎᐊᕐᓂᖅᓴᐅᖁᓗᒋᑦ ᓴᖅᑭᔭᖅᑐᑦ 
ᐃᖃᓇᐃᔭᖅᑎᓂᒃ ᐃᒡᓗᖃᒃᑎᑦᑎᔪᑎᑦ ᐊᑐᐃᓐᓇᐅᓂᖏᑦ ᕿᒥᕐᕈᔭᐅᓗᑎᒃ ᒪᑯᐊ:

i.	 ᒫᓐᓇᓕᓴᐃᑦ ᓯᕗᓪᓕᐅᑎᖁᔭᐅᓯᒪᔪᑦ ᐱᓕᕆᔪᑎᖏᑦ ᐊᑐᖅᑕᐅᔪᑦ ᑕᐃᒪᓪᓗᐊᖃᑎᒋᓕᖅᑎᑕᐅᔪᑎᒋᓗᓂᒋᑦ 
ᐃᖃᓇᐃᔭᖅᑎᑦ ᐃᒡᓗᖃᒃᑎᑕᐅᔪᑎᖏᓐᓄᑦ ᐃᒡᓗᓄᑦ, 

ii.	 ᐱᓕᕆᓂᖅ ᓴᓂᕐᕙᐃᓂᕐᒧᑦ ᓅᓐᓂᐅᔪᓂᒃ ᐊᑲᕐᕆᓇᕐᓂᖅᓴᒧᑦ ᐊᒻᒪᓗ ᓅᓐᓃᑦ ᑐᕋᖓᔪᑦ ᐊᓯᕈᕐᓂᖏᓐᓄᑦ 
ᐃᓚᒋᓐᓂᐅᑉ ᐊᑐᖅᑕᐅᓂᖏᑦ; ᐊᒻᒪᓗ

iii.	 ᐱᓕᕆᓂᖅ ᓴᓂᕐᕙᒃᑕᐅᒃᑲᓐᓂᕐᓂᖏᓄᑦ ᐃᓄᖃᖏᑦᑐᑦ ᐃᒡᓗᐃᑦ ᑐᖖᒐᕕᒋᓗᒋᑦ ᐃᖃᓇᐃᔭᖅᑎᓄᑦ 
ᐅᑕᖅᑭᑎᑕᐅᔪᓄᑦ ᐊᑐᓂ ᓄᓇᓕᖕᓂ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᑮᓇᐅᔭᓕᕆᔨᒃᑯᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑲᑎᒪᑎᑦᑎᒋᐊᓕᕐᓗᑎᒃ ᐅᑯᓂᖓ ᑮᓇᐅᔭᓕᕆᔨᒃᑯᓂᑦ 
ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ. 
ᐋᖅᑭᒃᓯᓗᓂ ᐋᖅᑭᒃᓱᖅᓯᒪᓂᖏᓐᓂᑦ ᒪᓕᒃᑎᑕᐅᖁᓗᒍ 
ᕿᒥᕐᕈᓂᕐᒧᑦ ᒫᓐᓇ ᓯᕗᓪᓕᐅᑎᑕᐅᔭᕆᐊᓕᖕᓄᑦ 
ᐱᓕᕆᔪᑎᒧᑦ ᐊᒻᒪᓗ ᐱᓕᕆᓂᖅ 
ᓴᓂᕐᕙᒃᑕᐅᒃᑲᓐᓂᕐᓂᖏᓄᑦ ᐃᓄᖃᖏᑦᑐᓄᑦ ᐃᒡᓗᓄᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐋᖅᑭᒃᓯᓇᓱᐊᕈᑕᐅᔪᒪᔪᑦ ᐱᓕᕆᐊᖑᓇᓱᒋᐊᓕᑦ: ᐱᓕᕆᔪᑎᒃᑰᖓᔪᑦ ᐊᐳᖅᑕᕈᑎᑦ 
ᐃᒡᓗᖃᒃᑎᑦᑎᓂᕐᒥ ᐱᔭᒃᓴᐅᑎᑕᐅᔪᑦ

ᓄᑖᓂᒃ ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓕᐅᕐᓂᖅ ᒪᓕᑐᐃᓐᓇᕐᒪᑦ ᐊᑐᐃᓐᓇᐅᓂᖏᓂᑦ ᐋᖅᑭᒃᓱᖅᑕᐅᓯᒪᓂᖏᓐᓂᑦ ᓄᓇᖁᑎᑦ. 
ᑕᐃᒪᐃᒃᑲᓗᐊᖅᑎᓗᒍ, ᐊᑭᑐᔪᐊᓗᓂᖓ ᐋᖅᑭᒃᓱᐃᓂᐅᑉ ᓄᓇᒥᒃ ᐊᒻᒪᓗ ᐋᖅᑭᒃᓱᖅᓯᒪᓂᕆᔭᕆᐊᖃᒃᑕᖏᑕ ᐃᑲᔪᖅᑕᐅᔪᑎᖏᓐᓂᑦ, 
ᐊᑐᖅᑕᐅᖖᒋᑎᑦᑎᖕᒪᑦ ᐱᖏᒡᓇᐃᖅᓯᓂᕐᒥᒃ ᓄᓇᖁᑎᒥᒃ ᐋᖅᑭᒃᓱᖅᑕᐅᓂᖏᓐᓂᑦ ᐊᒻᒪᓗ ᓯᓚᖅᑲᑎᒌᒡᓂᖏᓐᓄᑦ ᐸᕐᓇᒍᑎᒥᒃ 
ᐅᓄᕐᓂᖅᓴᓂ ᓄᓇᓕᖕᓂ. 

ᐃᓚᒋᒃᑲᓐᓂᕐᓗᓂᐅᒃ ᐊᑭᑐᔪᐊᓗᓂᖓᑕ ᒪᑯᓄᖖᒐᖓᓂᖏᓄᑦ ᐋᖅᑭᒃᓱᐃᓂᕐᒧᑦ ᓄᓇᓂᒃ, ᑐᑭᓯᔭᐅᖕᒪᑦ ᖁᒃᓴᓇᕐᓂᖓᓂᑦ ᐋᖅᑭᒃᓱᐃᓂᐅᑉ 
ᐃᒡᓗᖃᒃᑎᑦᑎᔪᑎᓂᒃ ᐅᑭᐅᖅᑕᖅᑐᒥ, ᐃᓚᒋᓗᓂᐅᒃ ᐃᒡᓗᓕᐅᕐᓂᐅᑉ ᐊᑭᖓᑕ ᐊᒻᒪᓗ ᐅᑭᐅᖅᑕᕐᓂᖓᑕ, ᑭᒡᓕᓕᑎᑦᑎᓯᒪᖕᒪᑦ 
ᐋᖅᑭᒃᓱᖅᑕᐅᔪᓐᓇᕐᓂᖏᓂᑦ ᓴᖖᒋᔫᓗᑎᒃ ᐃᒻᒥᓂᖅᓴᖅᑐᓄᑦ ᐊᑐᐃᓐᓇᐅᑎᑦᑎᕕᑦ. ᓄᓇᕗᑦ ᒐᕙᒪᒃᑯᑦ ᑲᔪᖏᖅᓴᐃᔪᓐᓇᕐᒪᑕ ᐱᕈᕐᓂᖓᓂᑦ 
ᓇᖕᒥᓂᖅᓱᖅᑐᑦ ᐊᑐᐃᓐᓇᐃᑎᑦᑎᕕᖕᓂᑦ ᐊᖏᒡᓕᒋᐊᖅᓯᓗᑎᒃ ᓄᓇᓂᒃ ᐊᑐᐃᓐᓇᐅᑎᑕᐅᔪᓂᒃ ᐊᒻᒪᓗ ᓴᕿᑎᑦᑎᓗᑎᒃ ᐊᑐᐊᒐᕐᓂᒃ 
ᐆᒻᒪᕈᕆᐊᖅᓯᔪᑎᓂᒃ ᐃᒡᓗᓕᐅᕐᓂᕐᒧᑦ.

ᓄᓇᕗᑦ ᒐᕙᒪᒃᑯᑦ ᐊᑭᑐᔫᑎᓄᑦ ᑮᓇᐅᔭᖃᒃᑎᑦᑎᔪᑎᖏᑦ ᑐᓂᐅᖃᒃᑕᐅᓱᖑᒪᑕ ᐊᔾᔨᒌᖏᑦᑐᓄᑦ ᐱᔨᑦᓯᕈᑎᓄᑦ ᑐᖖᒐᕕᖃᕐᓗᑎᒃ 
ᐱᔭᐅᔭᕆᐊᓕᖕᓂᑦ ᐊᒻᒪᓗ ᒐᕙᒪᓕᕆᓂᕐᒧᑦ ᐱᓕᕆᐊᖑᖁᔭᐅᔪᓂᒃ. ᐊᑐᖅᑎᓗᒍ ᓄᓇᕗᑦ ᒐᕙᒪᒃᑯᑦ ᐊᑭᑐᔫᑎᓄᑦ ᐸᕐᓇᒍᑎᖏᑕ 
ᐱᓕᕆᐊᖑᔪᑎᖏᑦ, ᐱᓕᕆᕕᑦ ᐊᒻᒪᓗ ᑭᒡᒐᖅᑐᐃᔨᑦ ᐱᔭᕆᒃᓯᔭᕆᐊᖃᓱᖑᒪᑕ ᐊᕐᕌᒍᑕᒪᑦ ᑭᒡᓕᓕᓯᒪᔪᓂᒃ ᐋᖅᑭᒃᓱᖅᓯᒪᓂᐅᔪᓄᑦ 
ᑮᓇᐅᔭᖃᒃᑎᒃᑎᔪᑎᓂᒃ ᑕᒪᒃᑯᓄᖓ ᓄᑖᓄᒃ ᐃᒡᓗᓕᐅᕐᓂᕐᒧᑦ, ᐊᖏᒡᓕᒋᐊᖅᑕᐅᑎᓪᓗᒍ ᐅᕝᕙᓗᓂᑦ ᐃᓚᒋᖅᑕᐅᑎᓪᓗᒍ ᐋᖅᑭᒃᓱᖅᓯᒪᓂᖅ, 
ᐊᒻᒪᓗ ᐱᒪᕆᐊᓗᐃᑦ ᐱᓕᕆᔪᑎᑦ. ᓄᓇᕗᑦ ᒐᕙᒪᒃᑯᑦ ᓇᓂᓯᔭᕆᐊᖃᕐᒪᑕ ᐱᓕᕆᒋᐊᕐᕕᒃᓴᐅᔪᓂᒃ ᐃᖃᓇᐃᔭᕐᕕᖕᒥᓂ ᐱᓕᕆᖃᑎᒋᓂᕐᒥᒃ 
ᐊᒃᓲᓂᖅᐹᖑᓕᖁᓗᒋᑦ ᓴᖅᑭᔭᖅᑐᑦ ᐱᓕᕆᔪᑎᒃᓴᐃᑦ ᖁᕝᕙᕆᐊᖅᑕᐅᖁᓗᒋᑦ ᐊᒃᓱᕈᕈᑕᐅᓂᖏᑦ ᐃᒡᓗᖃᒃᑎᑦᑎᓂᕐᒧᑦ. 

ᐋᖅᑭᒃᓯᓇᓱᐊᕈᑕᐅᔪᒪᔪᑦ 
ᑐᕌᒃᑕᖓ ᐱᓕᕆᒋᐊᕈᑐᒃᓴᖅ

ᐱᓕᕆᐊᖑᔭᕆᐊᓕᑦ 
ᐱᓕᕆᐊᖑᓗᑎᒃ ᑕᒪᑐᒨᓇ 
ᐱᓕᕆᒋᐊᕐᓂᒃᑯᑦ

ᐱᓪᓗᐊᑕᑦ ᐊᑲᐅᖖᒋᓕᐅᕈᑎᑦ

ᐊᖏᒡᓕᒋᐊᕐᓗᒋᑦ 
ᐱᓕᕆᖃᑎᒋᒡᓂᖏᑦ 
ᒪᑯᓇᓂ ᐃᒡᓗᖃᒃᑎᑦᑎᓂᕐᒥᒃ 
ᐱᖃᒃᑎᐅᖃᑕᐅᔪᑦ 

ᐱᓕᕆᔪᑎᒃᑰᖓᔪᑦ ᐊᐳᖅᑕᕈᑎᑦ 
ᐃᒡᓗᖃᒃᑎᑦᑎᓂᕐᒥ 
ᐱᔭᒃᓴᐅᑎᑕᐅᔪᑦ

•• �ᓄᓇᒥᒃ ᐱᕙᓪᓕᐊᑎᑦᑎᓂᖅ
•• �ᐊᑭᑐᔫᑎᑦ ᐸᕐᓇᒍᑎᖏᑦ/ᐋᖅᑭᒃᓱᖅᓯᒪᓂᒃᓴᐃᑦ 

ᑲᒪᒋᔭᐅᓂᖏᑦ

ᑎᑭᑕᐅᔪᒪᔪᖅ 2: ᐲᔭᕐᓗᒋᑦ ᐊᐳᖅᑕᕈᑕᐅᔪᑦ ᐱᔭᒃᓴᐅᑎᑦᑎᓄᕐᒧᑦ ᐃᒡᓗᖃᒃᑎᑦᑎᔪᑎᓄᑦ

ᓄᓇᕗᑦ ᒐᕙᒪᒃᑯᑦ ᑲᒪᒋᔭᖃᕐᒪᑕ ᐱᔭᐅᖁᓗᒋᑦ ᓄᓇᑦ ᐊᑐᐃᓐᓇᐅᑎᑕᐅᓂᖏᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ ᐃᒡᓗᓕᐅᕐᓂᕐᒧᑦ 
ᐱᓕᕆᒋᐊᕈᑎᑦ ᐃᒡᓗᖃᒃᑎᑦᑎᓂᕐᒧᑦ ᐊᑐᐃᓐᓇᐅᑎᑦᑎᕕᖕᒥᒃ. ᖁᕝᕙᓯᖕᓂᐊᓗᐊᑕ ᑐᑭᓯᔭᐅᓯᒪᓂᖓ ᖁᒃᓴᖅᓇᕐᓂᖓᓄᑦ ᐋᖅᑭᒃᓱᐃᓂᐅᑉ 
ᐃᒡᓗᖃᒃᑎᑦᑎᔪᑎᓂᒥᒃ ᐅᑭᐅᑕᖅᑐᒥ, ᐃᓚᒋᓗᐅᓂᕐ ᑐᕌᖓᔪᐅᑉ ᐃᒡᓗᓕᐅᕐᓂᕐᒧᑦ ᐊᑭᖏᑕ ᐊᒻᒪᓗ ᐅᑭᐅᖃᑦᑕᕐᓂᖓᓄᑦ, 
ᑭᒡᓕᓕᑎᑦᑎᓯᒪᖕᒪᑕ ᐋᖅᑭᒃᓱᖅᑕᐅᔪᑎᖏᓂᑦ ᓴᙱᔫᓗᑎᒃ ᓇᖕᒥᓂᖅᓱᖅᑐᓄᑦ ᐊᑐᐃᓐᓇᐅᑎᑦᑎᕕᖕᒥᑦ. ᓴᖅᑭᑦᑎᓗᓂ ᐱᓕᕆᒋᐊᕈᑎᒃᓴᓂᒃ 
ᐊᑐᐊᒐᕐᓂᒃ ᐆᒪᕈᕆᐊᖅᓯᔪᑕᐅᖁᓗᒍ ᐃᒡᓗᓕᐅᕐᓂᕐᒧᑦ ᐃᑲᔪᕋᔭᕐᒥᒃ ᐱᕈᒃᑲᓐᓂᖅᑎᑦᑎᒐᔭᕐᓂᖓᓄᑦ ᓇᖕᒥᓂᖅᓱᖅᑐᓄᑦ 
ᐊᑐᐃᓐᓇᐅᑎᑦᑎᕕᖕᒥᑦ ᐊᒪᓗ ᐱᐅᓂᖅᓴᐅᓕᖅᑎᑦᑎᓗᓂ ᐃᒡᓗᖃᒃᑎᑦᑎᔪᑎᒥᒃ ᓄᓇᕗᓕᒫᒥ. 

ᒥᑭᒡᓕᒋᐊᖅᓯᓂᖅ ᐊᐳᖅᑕᕈᑎᓂᒃ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐱᔭᒃᓴᐅᑎᑕᐅᓂᖏᓂᑦ ᐃᒪᓐᓇᐅᔭᕆᐊᖃᒃᑎᑦᑎᖕᒪᑦ ᐊᒃᓲᓂᖅᓴᖅ 
ᐱᓕᕆᕕᐅᖃᑎᒋᑦ ᐊᒻᒪᓗ ᒐᕙᒪᐅᖃᑎᒋᑦ ᐊᐅᓚᑦᑎᓗᑎᒃ ᓄᓇᒥᒃ ᐋᖅᑭᒃᓱᐃᓂᕐᒥᒃ, ᓄᓇᓕᐅᔪᑎᓂ ᓴᓇᔭᒃᓴᖁᑎᓂ, ᐊᑭᑐᔫᑎᓄᑦ 
ᐸᕐᓇᒍᑎᓂ, ᐊᒻᒪᓗ ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓕᐅᕐᓂᕐᒥᒃ. 

ᐱᔪᒥᓇᕆᔭᐅᔪᖅ ᐱᔭᕆᒃᓯᔪᑎ: 

•• ᓴᖖᒋᒃᑎᒋᐊᖅᑕᐅᓯᒪᑎᓗᒋᑦ ᐱᓕᕆᕕᐅᖃᑎᒋᑦ ᐊᒻᒪᓗ ᒐᕙᒪᐅᖃᑎᖏᑦ ᓯᕗᓪᓕᐅᔨᖁᔨᓃᑦ ᐊᒻᒪᓗ ᐊᐅᓚᑦᑎᓃᑦ ᓄᓇᒥᒃ 
ᐋᖅᑭᒃᓱᐃᓃᑦ ᐊᒻᒪᓗ ᓄᓇᓕᑦ ᐸᕐᓇᒍᑎᖏᓂᑦ; 

•• ᒪᑭᑕᑦᑎᐊᕈᓐᓇᕐᓂᖅᓴᐃᑦ ᓄᓇᓕᑦ-ᑕᐃᒃᑯᐊᓪᓗᐊᖅ ᑐᓴᐅᒪᔪᑎᒃᓴᑦ ᑐᓴᖅᑎᑦᑎᖁᓗᒋᑦ ᓇᓪᓕᑐᐃᓐᓇᖏᓐᓃᓕᖅᑐᓄᑦ 
ᐋᖅᑭᒃᓱᖅᓯᒪᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ (ᐱᒋᐊᕐᓗᓂ ᓄᓇᒥᒃ ᐸᕐᓇᒍᑎᓂᒃ ᑎᑭᓗᒋᑦ ᓴᓇᓂᕐᒧᑦ ᐃᒡᓗᓕᐅᕐᓂᕐᒥ);

•• ᐃᓚᒋᓕᐅᔾᔨᓂᖅ, ᑕᒪᒃᑮᓗᓂ ᐱᓕᕆᐊᖃᕐᓂᕐᒥᒃ ᐋᖅᑭᒃᓱᖅᓯᒪᓂᕐᒧᑦ ᐊᒻᒪᓗ ᐊᑭᑐᔫᑎᑦ ᐸᕐᓇᒍᑎᖏᓂᒃ ᐱᓕᕆᐊᖃᖃᓯᐅᔨᔪᓂᒃ 
ᓄᓇᓕᑦ ᐱᔭᕆᐊᖃᒃᑕᖏᓂᑦ, ᓴᕿᔭᖅᑐᑦ ᐱᖁᑎᓂᒃ, ᓄᓇᕗᑦ ᒐᕙᒪᒃᑯᓕᒫᖏᓂ ᓯᕗᓪᓕᐅᑎᖁᔭᐅᔪᓂᒃ ᐊᒻᒪᓗ ᐱᓕᕆᔪᑎᑦ 
ᐱᓕᕆᐊᖑᖁᔭᐅᔪᓂᒃ;

•• ᐊᖏᒡᓕᒋᐊᕐᓗᒋᑦ ᓇᖕᒥᓂᖅᓱᖅᑐᓄᑦ ᓇᖕᒥᓂᖁᑎᑦ ᓄᓇᑦ ᐋᖅᑭᒃᓱᖅᑕᐅᓂᖏᑦ ᐊᒻᒪᓗ ᐃᒡᓗᖃᒃᑎᑦᑎᔪᑎᑦ ᐃᒡᓗᓕᐊᖑᓂᖏᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᓄᓇᒥᒃ ᐱᕙᓪᓕᐊᑎᑦᑎᓂᖅ

ᐱᑕᖃᕐᒪᑦ ᐅᓄᖅᑐᓂᒃ ᐱᖁᑎᓕᕆᓂᕐᒨᖓᔪᓂᒃ ᐊᒻᒪᓗ ᑮᓇᐅᔭᑎᒍ ᐱᓕᕆᐊᖑᓇᓱᒋᐊᓕᖕᓂᑦ ᓄᓇᑦ ᐋᖅᑭᒃᓱᖅᑕᐅᓂᖏᓐᓂ 
ᐊᒻᒪᓗ ᓯᓚᖅᑲᑎᒌᒡᓂᕐᒧᑦ ᐸᕐᓇᒍᑎᓂ ᓄᓇᕗᒻᒥ. ᐊᖏᓂᖅᓴᒥᒃ ᐱᓕᕆᖃᑎᒋᒋᐊᖃᕐᒪᑕ ᐃᓗᐊᓂ ᒐᕙᒪᒃᑯᑦ ᐊᑐᖅᑕᐅᔭᕆᐊᖃᕐᓗᓂ 
ᐋᖅᑭᒃᓯᔪᑕᐅᖁᓪᓗᒍ ᑕᐃᒪᓪᓗᐊᑐᒥᒃ ᑐᑭᓯᐊᓂᖃᖁᓗᒋᑦ ᑕᒪᑐᒥᖓ ᐱᓕᕆᕕᖃᕈᓐᓃᖅᑎᑦᑎᓯᒪᔪᒥᒃ ᓄᓇᒥᒃ ᐋᖅᑭᒃᓱᐃᔪᑎᒥᒃ, 
ᓯᕗᓪᓕᐅᑎᔭᕆᐊᓕᑦ ᐱᓕᕆᐊᖑᔭᕆᐊᖃᕐᓂᖏᓐᓂᑦ, ᐊᒻᒪᓗ ᓇᓗᓇᐃᖅᑕᐅᓗᑎᒃ ᐋᖅᑭᒃᓯᔪᑕᐅᔪᓐᓇᕋᔭᖅᑐᑦ ᐊᑲᐅᖖᒋᐅᕈᑎᓄᑦ 
ᐱᓕᕆᐊᖑᖁᓗᒋᑦ. 

ᓱᓕᒃᑲᓐᓂᖅ, ᓴᖅᑭᑦᑎᓗᓂ ᐊᑐᐅᒐᕐᓂᒃ ᐱᔭᐅᓂᖅᓴᐅᑎᑦᑎᔪᓂᒃ ᓄᓇᐅᑉ ᐊᑐᐃᓐᓇᐅᓂᖏᓐᓂᑦ, ᓴᖖᒋᓂᖅᓴᐅᓕᖅᑎᒋᐊᕐᓗᒋᑦ 
ᓄᓇᓕᓕᕆᔨᒃᑯᑦ ᐱᓕᕆᔪᓐᓇᑦᑎᐊᕐᓂᖏᑦ, ᐊᐅᓚᑕᐅᓗᓂ ᐋᖅᑭᒃᓯᓇᓱᐊᕈᑕᐅᔪᒪᔪᖅ ᐊᒻᒪᓗ ᓄᓇᓕᑦ ᐸᕐᓇᒍᑎᖓ, ᐊᒻᒪᓗ ᐋᖅᑭᒃᓯᓗᓂ 
ᐊᑐᕐᓂᖃᑦᑎᐊᖅᑐᒥᒃ ᓇᖕᒥᓂᖅᓱᖅᑐᓄᑦ ᐊᑐᐃᓐᓇᐅᑎᑦᑎᕕᖕᒥᑦ ᐱᓕᕆᒋᐊᕈᑎᒥᒃ ᐱᓪᓗᐊᑕᐅᓗᐊᖖᒍᐊᕐᒪᑕ ᒥᑭᒡᓕᒋᐊᖅᑕᐅᖁᓗᒋᑦ 
ᐊᐳᖅᑕᕈᑎᑦ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᒃᓴᐅᑎᑕᐅᔪᑦ.

 ᐱᓕᕆᒋᐊᕐᓂᑦ ᑲᔪᒋᖅᓴᐃᔪᑎᒋᓗᒍ ᓄᓇᒥᒃ ᐋᖅᑭᒃᓱᐃᓂᕐᒧᑦ ᐊᒻᒪᓗ ᐃᒡᓕᖃᒃᑎᑦᑎᔪᑎᓂᒃ ᐃᒡᓗᓕᐅᕐᓂᕐᒧᑦ:

ᐱᓕᕆᒋᐊᕐᓂᖅ 24 ᐋᖅᑭᒃᑲᓐᓂᕐᓗᒍ ᐋᖅᑭᒃᓱᐃᓂᖅ/ᐸᕐᓇᖕᓂᖅ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᑦ 
ᐱᔭᕐᓂᕐᓂᖅᓴᐅᓕᖁᓗᒍ ᐱᐅᓂᖅᓴᐅᓕᖅᑎᑦᑎᔪᑎᖓ ᓄᓇᓕᐅᔪᑎᓄᑦ ᐸᕐᓇᒍᑎᑦ ᐱᓕᕆᔪᑎᖓ

ᐋᖅᑭᒃᑲᓐᓂᕐᓗᒋᑦ ᑕᐃᒃᑯᐊᖑᓚᐅᖅᑐᑦ ᐋᖅᑭᒃᓱᐃᓂᕐᒧᑦ / ᐸᕐᓇᖕᓂᕐᒧᑦ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᑦ ᒪᑯᐊᖑᓚᐅᖅᑐᑦ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᐸᕐᓇᖕᓂᕐᒧᑦ ᐊᒻᒪ ᓄᓇᓂᒃ ᐊᒻᒪᓗ ᓄᓇᓕᑦ ᐋᖅᑭᒃᓱᖅᑕᐅᓂᖏᓂ, ᐊᒻᒪᓗ 
ᐊᖏᒡᓕᒋᐊᖅᑕᐅᓗᑎᒃ ᐱᓕᕆᖃᑎᒋᑦ ᐃᓚᐅᓕᖅᑎᑕᐅᓗᑎᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᓕᕆᔨᒃᑯᑦ, ᖁᓪᓕᖅ 
ᐅᒻᒪᖁᑎᓕᕆᔨᒃᑯᑦ ᑎᒥᖁᑖ, ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᐅᖅᓱᒃᓴᓂᒃ ᓂᐅᕕᐊᒃᓴᓕᕆᔨᑦ 
ᐃᒻᒥᒃᑰᐊᓂᖓ (PPD). ᐱᒻᒪᕆᐅᓚᖅ ᐱᓕᕆᐊᖑᔪᒪᔪᓂ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᓂᑦ ᒪᑯᐊᖑᕗᑦ:

i.	 ᐱᔭᕆᒃᑕᐅᓗᑎᒃ ᐱᓕᕆᐊᖑᔪᓐᓇᑐᐃᓐᓇᕆᐊᓕᑦ ᐊᒻᒪᓗ ᓴᓇᓯᒪᓂᒃᓴᐃᑦ ᑐᒃᓯᕌᖑᖁᔭᐅᔪᑦ ᑐᒃᓯᕋᐅᑎᒃᑯᑦ 
(RFP) ᕿᒥᕐᕈᔭᐅᓂᐊᑐᐃᓐᓇᕐᓗᑎᒃ ᓄᓇᓕᑦ ᐸᕐᓇᒍᑎᖏᑦ (ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᐊᒻᒪ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᓐᓂᑦ),

ii.	 ᐱᔭᕐᓂᖅᓯᑎᑕᐅᒋᐊᓗᑎᒃ ᐊᒃᓲᓂᖅᓴᖅ ᐋᖅᑭᒃᓱᐃᓂᖅ ᓄᓇᒥᒃ ᐊᒻᒪᓗ ᓄᓇᓕᑦ ᐸᕐᓇᒍᑎᖏᓐᓂᑦ ᐱᓕᕆᔪᑏᑦ,

iii.	 ᓇᓗᓇᐃᕐᓗᒋᑦ ᐊᑐᖅᑕᐅᓪᓗᐊᑕᓱᑦ ᓄᓇᓕᖕᓂ ᑐᓴᐅᒪᔪᑎᒃᓴᐃᑦ ᐱᔭᐅᓯᒪᔭᕆᐊᖃᕐᓂᖏᑦ (ᑐᑭᓕᐅᑎᓗᒍ 
ᑎᑎᕋᒃᑕᐅᓯᒪᓂᖏᑦ ᓇᔪᖅᑕᐅᖏᑦᑐᑦ ᓄᓇᖁᑎᑦ ᓄᓇᓕᒃᑎᒍᖓᓗᒋᑦ), 

iv.	 ᐱᔭᐅᑎᑦᑎᓗᓂ ᐊᑐᖅᑕᐅᓪᓗᐊᑕᖅᑐᓂᒃ ᖃᐅᔨᒪᔪᑎᓂᒃ (ᐃᓅᖃᑎᒋᒡᓂᓕᕆᔪᑎᓂᒃ ᐊᒻᒪᓗ ᐱᔭᐅᓯᒪᔭᕆᐊᓕᓂᑦ 
ᖃᐅᔨᒪᔪᑎᒃᓴᓂᑦ) ᑲᑎᖅᓱᖅᑕᐅᓯᒪᔪᑦ ᓄᓇᓕᖕᓂᒃ ᐋᖅᑭᒃᓱᐃᓂᕐᒧᑦ ᐸᕐᓇᒍᑎᓂᒃ ᐊᖑᒪᑎᑦᑎᐊᕐᒪᑦ 
ᖃᐅᔨᒪᑎᑦᑎᔪᑕᐅᖁᓗᒍ ᓯᕗᓪᓕᐅᑎᔭᐅᓕᓕᐅᕈᑎᓂᒃ ᓄᓇᐅᑉ ᐋᖅᑭᒃᓱᖅᑕᐅᓂᖓᓄᑦ, ᐱᖃᓯᐅᑎᓗᒍ 
ᑐᓴᐅᒪᔪᑎᒃᓴᖅ ᐅᑯᓇᖔᖅᑐᖅ ᑮᓇᐅᔭᓕᐅᕋᓱᐊᖏᑦᑐᓂᑦ ᐃᖃᓇᐃᔭᕐᕕᖁᑎᓂᑦ,

v.	 ᑐᓴᖅᑎᑕᐅᓗᑎᒃ ᕿᓚᒻᒥᐅᓗᓂ-ᐊᑯᓂᐅᓂᖓ ᓄᓇᓕᑦ-ᖁᕝᕙᓯᕐᓂᖓᓂᑦ ᐋᖅᑭᒃᓱᐃᓂᕐᒧᑦ ᐸᕐᓇᖕᓂᕐᒥᒃ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᖁᓪᓕᖅ ᐅᒻᒪᖁᑎᓕᕆᔨᒃᑯᑦ 
ᑎᒥᖁᑖ, ᓄᓇᓕᓕᕆᔨᒃᑯᑦ, ᒐᕙᒪᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᑲᓐᓂᕐᓗᒋᑦ ᐊᑐᖅᑕᐅᓚᐅᖅᓯᒪᔪᑦ ᐋᖅᑭᒃᓱᐃᓂᑦ/ 
ᐸᕐᓇᖕᓂᕐᒧᑦ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᑦ.
ᐋᖅᑭᒃᓯᓗᓂ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᑦ 
ᐊᑐᖅᑕᐅᔭᕆᐊᓕᑦ ᐱᓕᕆᔪᓯᐅᖃᑦᑕᕐᓂᐊᕐᓗᑎᒃ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 25 ᓴᖅᑭᑦᑎᓗᓂ ᕿᓚᒥᐅᓗᓂ-ᐊᑐᕐᓂᖏᑦ ᐋᖅᑭᒃᓱᐃᓂᕐᒧᑦ ᐸᕐᓇᐅᑎᑦ ᐃᑲᔪᕈᑕᐅᖁᓗᒍ ᓄᓇᓕᑦ 
ᐸᕐᓇᒍᑎᖏᓄᑦ ᐊᒻᒪᓗ ᐋᖅᑭᒃᓱᖅᓯᒪᓂᖏᑕ ᐋᖅᑭᒃᓱᖅᑕᐅᔪᑎᖏᓄᑦ

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᒡᓂᐊᕐᒪᑕ ᓴᖅᑭᑦᑎᓇᓱᐊᕐᓗᑎᒃ 
ᕿᓚᒻᒥᐅᓗᓂ-ᐊᑐᕐᓂᖓ (1-3 ᐊᕐᕌᒍᓄᑦ) ᖃᐅᔨᒪᔪᑎᖃᕐᓂᕐᒥᑦ-ᑐᖖᒐᕕᖃᕐᓗᓂ ᐋᖅᑭᒃᓱᐃᓂᖅ ᐸᕐᓇᒍᑎᓂᒃ 
ᐊᐃᕙᔾᔪᑎᑦ ᓴᖅᑭᔭᕐᓂᖏᓐᓄᑦ, ᐊᑯᓂ-ᑕᐅᕗᖓᑐᖃᒃ ᓄᓇᓕᑦ ᐸᕐᓇᒍᑎᓂ (5 ᐊᕐᕌᒍᓄᑦ). ᐋᖅᑭᒃᓱᐃᓂᕐᒧᑦ ᐸᕐᓇᒍᑎᑦ 
ᐅᖃᐅᓯᖃᓪᓗᐊᑕᕐᓂᐊᕐᒪᑕ ᑕᐃᒃᑯᓂᖓᓪᓗᐊᖅ ᓄᓇᓕᑦ-ᖁᕝᕙᓯᒡᓂᖏᑎᒍ ᓇᓗᓇᐃᔭᕐᓯᒪᓂᖏᓐᓂᑦ ᓱᕐᓗ ᒪᑯᓇᓂ 
ᓇᔪᖅᑕᐅᖏᑦᑐᓂᒃ ᓄᓇᖁᑎᓂ, ᐊᒻᒪᓗ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᓯᒪᔭᕆᐊᓕᑦ ᓱᕐᓗ ᖃᑦᓯᓂᒃ ᐳᓴᓐᑎᖃᕐᒪᖔᑕ 
ᐊᑐᐃᓐᓇᐅᑎᑕᐅᕕᖕᓂ ᐃᑲᔪᖅᑕᐅᖁᓗᒍ ᐸᕐᓇᒍᑎᑦ, ᓴᓇᓯᒪᓂᑦ ᐊᒻᒪᓗ ᓴᓇᓂᑦ ᐋᖅᑭᒃᓱᖅᓯᒪᔪᑎᓂᒃ.

i.	 ᑕᐅᕗᖓᒃᑲᓐᓂᖅ ᐃᑲᔪᖅᑕᐅᖁᓗᒋᑦ ᓄᓇᓕᑦ-ᖁᕝᕙᓯᒡᓂᖏᑎᒍ ᐸᕐᓇᒍᑎᑦ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ 
ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᖃᓇᐃᔭᕐᓂᐊᕐᒪᑕ ᐱᖃᓯᐅᔭᐅᖁᓗᒋᑦ ᓄᓇᐅᑉ ᖁᐊᖓᑕ ᐅᓗᕆᐊᓇᕐᓂᖓᓂᑦ 
ᓄᓇᖖᒍᐊᓄᖅᓯᓗᑎᒃ ᐊᒻᒪᓗ ᖃᕋᑕᐅᔭᒃᑯᑦ ᓄᓇᐅᑉ ᖁᐊᖓᓂᒃ ᖃᐅᔨᒪᔪᑎᒃᓴᓄᑦ ᓄᐊᑕᐅᕕᖓ ᐋᖅᑭᒃᓱᐃᓂᕐᒧᑦ 
ᐸᕐᓇᒍᑎᓂᒃ; ᐊᒻᒪᓗ ᑐᓴᖅᑎᑦᑎᔪᑕᐅᖁᓗᒍ ᓯᕗᓂᒃᓴᒥ ᖃᐅᔨᓇᓱᐊᕐᓂᕐᒧᑦ ᓯᕗᓪᓕᐅᑎᔭᐅᔭᕆᐊᓕᖕᓂᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᓄᓇᓕᓕᕆᔨᒃᑯᑦ, ᖁᓪᓕᖅ ᐅᒻᒪᖁᑎᓕᕆᔨᒃᑯᑦ ᑎᒥᖁᑖ, 
ᐊᕙᑎᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐅᖃᓚᐅᑎᖃᒃᓯᒪᔪᓂᒃ 
ᖃᓄᐃᑦᑐᔭᕆᐊᖃᕐᒪᖓᑕ ᐋᖅᑭᒃᓱᐃᓂᕐᒧᑦ ᐸᕐᓇᒍᑎᑦ 
ᐱᖃᓯᐅᔾᔨᔭᕆᐊᖃᕐᓂᖏᑦ.
ᐋᖅᑭᒃᓯᓗᓂ ᐋᖅᑭᒃᓱᖅᓯᒪᓂᖓᓂᑦ ᒪᓕᒃᑎᑕᐅᖁᓗᒍ 
ᐋᖅᑭᒃᓱᖅᑕᐅᓂᖓ ᕿᓚᒻᒥᐅᓗᓂ-ᐊᑐᕐᓂᖓ ᓄᓇᓕᑦ 
ᐋᖅᑭᒃᓱᐃᓂᕐᒧᑦ ᐸᕐᓇᒍᑎᖏᑦ.

ᐱᓕᕆᒋᐊᕐᓂᖅ 26 ᐋᖅᑭᒃᓯᓂᖅ ᒪᓕᒃᑕᐅᔭᕆᐊᓕᖕᓂᑦ ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ ᓄᓇᖁᑎᓂᒃ ᐋᖅᑭᒃᓱᐃᓂᕐᒧᑦ 
ᓄᓇᓕᖕᓂ

ᐊᑐᕋᒃᓴᐅᓕᖅᑎᑦᑎᓗᓂ ᓴᖅᑭᔭᖅᑐᓂᒃ ᓄᓇᓕᑦ ᐸᕐᓇᒍᑎᖏᓐᓂᑦ ᖃᐅᔨᒪᔪᑎᓂᒃ, ᐋᖅᑭᒃᓯᓗᓂ ᒪᓕᒃᑕᐅᔭᕆᐊᓕᖕᓂᑦ 
ᐃᓱᒪᓕᕈᑕᐅᔪᓐᓇᖅᑐᓂᒃ ᖃᑦᓯᐅᔭᕆᐊᖃᕐᒪᖔᑕ ᓄᓇᖁᑎᑦ ᐋᖅᑭᒃᓱᖅᑕᐅᔭᕆᐊᓕᑦ ᐊᑐᓂ ᓄᓇᓕᖏᓂ ᒪᓕᒡᓗᒋᑦ 
ᒪᓕᒃᑕᐅᔭᕆᐊᓕᑦ ᓱᕐᓗ ᒪᑯᓇᓂ:

i.	 ᐊᒡᒍᖅᓯᒪᓂᖏᑦ ᓄᓇᓕᑦ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂ ᓴᖅᑭᔭᖅᑎᑕᐅᕗᑦ ᐳᓴᓐᑎᑎᒍ 
ᐊᑐᐃᓐᓇᐅᑎᑕᐅᓂᖏᑦ;

ii.	 ᓄᓇᓕᑦ-ᑕᐃᒃᑯᓂᖓᓪᓗᐊᖅ ᑭᒡᓕᓯᓂᐊᕈᑎᑦ ᑮᓐᓇᐅᔭᒃᓵᓂᒃ ᐊᒻᒪᓗ ᐃᖃᓇᐃᔭᕐᓂᕐᒥᑦ ᑕᐃᒃᑯᐊ 
ᖃᐅᔨᒪᓇᖅᑎᑦᑎᓗᑎᒃ ᐱᔪᓐᓇᑐᐃᓐᓇᕆᐊᓕᖕᓂᑦ ᐊᖏᕐᕋᓂᒃ ᓇᖕᒥᓂᖃᕈᓐᓇᕐᓂᕐᒧᑦ ᐱᕕᒃᓴᖃᓗᑎᒃ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᒐᕙᒪᓕᕆᔨᒃᑯᑦ (ᑭᒡᓕᓯᓂᐊᕐᓂᕐᒧᑦ ᐊᐅᓚᑦᑎᕕᖓ), 
ᓂᕈᐊᕐᓗᑎᒃ ᓄᓇᓕᓕᕆᔨᒃᑯᓐᓂᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐃᖃᓇᐃᔭᕐᓗᓂ ᐸᕐᓇᒍᑎᒥᒃ 
ᐋᖅᑭᒃᓱᐃᓂᕐᒧᑦ ᒪᓕᒃᑕᐅᔭᕆᐊᓕᖕᒥᑦ ᓄᓇᖁᑎᓂᒃ 
ᐋᖅᑭᒃᓱᐃᓂᕐᒧᑦ ᓄᓇᓕᒃᑎᒍᖓᔪᒥᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 27 ᖃᐅᔨᓴᕐᓗᒋᑦ ᐱᓕᕆᐊᖑᔭᕆᐊᓕᑦ ᓄᓇᒥᒃ ᐋᖅᑭᒃᓱᐃᓂᕐᒧᑦ ᑮᓇᐅᔭᖃᑎᑦᑎᔪᑦ

ᖃᐅᔨᓴᕐᓗᒋᑦ ᐊᑐᖅᑕᐅᓂᖏᑦ ᓄᓇᒥᑦ ᐋᖅᑭᒃᓱᐃᓂᕐᒧᑦ ᑮᓇᐅᔭᖃᒃᑎᑦᑎᔪᑎᑦ ᓄᓇᓕᒃᑎᒍ ᐃᓱᒪᓕᐅᕈᑕᐅᖁᓗᒋ ᐊᑐᓂ 
ᓄᓇᓕᑦ ᐱᓕᕆᔪᓐᓇᕐᓂᖏᑦ ᐋᖅᑭᒃᓱᐃᓂᕐᒥᑦ ᓄᓇᒥᒃ. ᐃᓱᒪᓕᐅᕈᑎᖃᕐᓗᓂ ᐱᑕᖃᕆᐊᖃᕐᒪᖓᑦ ᐱᓕᕆᒋᐊᕈᑎᒃᓴᓂᑦ 
ᓇᓖᕋᒃᑕᐅᔪᓐᓇᖅᑐᓂᒃ ᓄᓇᓕᓕᕆᔨᒃᑯᓄᑦ ᓄᓇᓄᑦ ᐋᖅᑭᒃᓱᐃᔪᑎᓂᒃ, ᐊᒻᒪᓗ ᓇᓗᓇᐃᕐᓗᒋᑦ ᐅᕝᕙᓗᓂᑦ ᐊᖏᒡᓕᒋᐊᕐᓗᒋᑦ 
ᐱᓕᕆᔪᑕᐅᔪᓐᓇᖅᑐᑦ ᐋᖅᑭᒃᓯᔪᑕᐅᖁᓗᒋᑦ ᐱᓕᕆᒋᐊᕈᑎᒃᓴᓂᑦ ᓇᓖᕋᒃᑕᐅᔪᓐᓇᖅᑐᓂᒃ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ

 ᐃᑲᔪᖅᑐᖅ ᓄᓇᓕᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᓄᓇᓕᒃᑎᒎᖓᔪᒥᑦ ᖃᐅᔨᓴᖅᓯᓂᕐᒧᑦ 
ᑎᑎᕋᒃᓯᒪᔪᓂᒃ. 
ᐃᓱᒪᓕᐅᕈᑎᒋᓗᒋᑦ ᓴᓇᔭᒃᓴᒧᑦ ᐱᖃᑖᓂ ᐱᓕᕆᒋᐊᕐᓃᑦ.

ᐱᓕᕆᒋᐊᕐᓂᖅ 28
ᓇᓗᓇᐃᓗᒋᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᐸᕐᓇᒍᑎᓕᐅᕐᓂᕐᒧᑦ 
ᐱᓕᕆᑦᑎᐊᕈᓐᓇᕐᓂᖏᓐᓂᑦ ᐊᒻᒪᓗ ᐱᓕᕆᒋᐊᕈᑎᒃᓴᖃᓂᑦ ᐃᑲᔪᕈᑕᐅᖁᓗᒋᑦ ᓄᓇᓕᓕᕆᔨᒃᑯᓂᑦ 
ᓄᓇᓂᒃ ᐋᖅᑭᒃᓱᐊᓂᕐᒧᑦ 

ᓇᓗᓇᐃᕐᓗᒋᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᐸᕐᓇᖕᓂᕐᒥᑦ ᐱᓕᕆᑦᑎᐊᕈᓐᓇᕐᓂᖏᓐᓂᑦ, ᑐᓴᐅᒪᔪᑎᒃᓴᑦ ᐊᒻᒪᓗ 
ᐱᓕᕆᔪᑎᒃᓴᑦ ᐱᔭᐅᓇᓱᒍᓐᓇᖅᑐᑦ ᓄᓇᓕᓕᕆᔨᒃᑯᓂᑦ ᐃᑲᔪᕈᑕᐅᓗᑎᒃ ᓄᓇᓂᒃ ᐋᖅᑭᒃᓱᐃᓂᕐᒧᑦ. ᑲᔪᓯᓗᓂ ᐃᖃᓇᐃᔭᖑᔪᑎᒃ 
ᐱᐅᓂᖅᓴᐅᓕᖁᓗᒋᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᐱᓕᕆᔪᓐᓇᕐᓂᖏᑦ ᐱᔭᐅᑎᑦᑎᔪᓐᓇᖅᓯᖁᓗᒋ ᓄᓇᓕᖕᓂ 
ᐃᑲᔪᖅᑕᐅᔪᑎᖏᓂᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᓇᓗᓇᐃᓗᒋᑦ ᐱᓪᓗᐊᑕᐃᑦ ᐃᖃᓇᐃᔭᕐᕕᖕᓂ 
ᐱᓕᕆᑦᑎᐊᕈᓐᓇᕐᓂᑦ, ᑐᓴᐅᒪᔪᑎᒃᓴᑦ ᐊᒻᒪᓗ 
ᐱᓕᕆᒋᐊᕈᑎᒃᓴᑦ ᐃᑲᔪᖅᑕᐅᖁᓗᒋᑦ ᓄᓇᓕᓕᕆᔨᒃᑯᑦ 
ᐊᒻᒪᓗ ᐃᑲᔪᖅᑕᐅᒃᑲᓐᓂᕈᑎᒋᓗᓂᒋᑦ ᓄᓇᓂᒃ 
ᐋᖅᑭᒃᓱᐃᓂᒧᑦ.

ᐱᓕᕆᒋᐊᕐᓂᖅ 29 ᑲᔪᓯᓗᓂ ᐋᖅᑭᒃᓱᐃᓂᕐᒥᒃ ᖃᕋᑕᐅᔭᒃᑯᑦ ᑎᑎᕋᒃᓯᒪᔪᖁᑎᓂᑦ ᐱᓕᕆᔪᑎᓂᒃ 
ᐊᖏᓂᖅᓴᐅᓕᖁᓗᒋᑦ ᐱᓕᕆᑦᑎᐊᕈᓐᓇᕈᑎᑦ ᐸᕐᓇᖕᓂᕐᒧᑦ ᐊᒻᒪᓗ ᓄᓇᓕᕆᓂᕐᒥ ᐊᐅᓚᑦᑎᔪᑎᑦ

ᑲᔪᓯᓗᓂ ᐋᖅᑭᒃᓱᐃᓂᕐᒥ ᐊᒻᒪᓗ ᐱᐅᓂᖅᓴᐅᓕᖅᑎᑕᓗᓂ ᖃᕋᑕᐅᔭᒃᑯᑦ ᑎᑎᕋᒃᓯᒪᔪᖁᑎᓂᒃ ᐱᓕᕆᔪᑎ ᐸᕐᓇᖕᓂᕐᒧᑦ ᐊᒻᒪᓗ 
ᓄᓇᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᐊᖏᓂᖅᓴᐅᓕᖁᓗᒍ ᐱᓕᕆᑦᑎᐊᕈᓐᓇᕐᓂᖅ ᐊᒻᒪᓗ ᐱᔭᐅᔪᓐᓇᕐᓂᖏᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ

 ᐃᑲᔪᖅᑐᖅ ᓄᓇᓕᓕᕆᔨᒃᑯᑦ, ᒪᓕᒐᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᖃᐅᔨᒪᒋᐊᕐᓗᒋᑦ ᐱᔭᕆᒃᐸᓪᓕᐊᑦᑎᐊᕐᓂᖏᑦ ᐊᒻᒪᓗ 
ᓈᒪᒃᓯᑐᐊᕋᖓᑦ ᐋᖅᑭᒋᐊᖅᑕᐅᕙᒡᓗᑎᒃ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐊᑭᑐᔫᑎᑦ ᐸᕐᓇᒍᑎᖏᑦ/ᐋᖅᑭᒃᓱᖅᓯᒪᓂᒃᓴᐃᑦ 
ᑲᒪᒋᔭᐅᓂᖏᑦ

ᐊᒃᓲᓂᖅᓴᓕᖅᑎᓗᒋᑦ ᐱᓕᕆᖃᑎᒋᒡᓂᐅᔪᑦ ᐱᓕᕆᕕᖁᑎᓂ ᐊᒻᒪᓗ ᑭᒡᒐᖅᑐᐃᔨᓂ ᐱᔭᐅᑎᑦᑎᖁᓗᒍ ᓴᖑᑦᑎᖏᓐᓂᖅᓴᓂᒃ 
ᐱᓕᕆᓂᐅᔪᓂᑦ ᓯᕗᓪᓕᐅᑎᔭᕆᐊᓕᓕᐅᕐᓂᕐᓂ ᒐᕙᒪᒃᑯᑦ ᐊᑭᓕᖅᓱᐃᔪᑎᖏᓐᓂ. ᑕᒪᓐᓇ ᐊᐅᓚᑦᑎᓂᖅ ᓄᓇᓕᐅᔪᑎᓂᒃ 
ᓴᓇᔭᒃᓴᖁᑎᓂᒃ, ᓄᓇᓂᒃ ᐋᖅᑭᒃᓱᐃᔪᑎᓂ, ᐊᑭᑐᔫᑎᑦ ᐸᕐᓇᒃᑕᐅᔪᑎᖏᓐᓂᒃ ᐱᓕᕆᓃᑦ, ᐊᒻᒪᓗ ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓕᐅᕐᓂᑦ, 
ᐊᒃᑐᐃᓂᖓ ᓄᓇᕗᑦ ᒐᕙᒪᒃᑯᑦ ᑭᒡᓕᓕᓯᒪᓂᖓ ᐱᓕᕆᔪᑕᐅᔪᓐᓇᑐᓄᑦ ᑮᓇᐅᔭᖃᒃᑎᑦᑎᔪᑎᑦ ᐊᖏᒡᓕᒋᐊᖅᑕᐅᔪᓐᓇᕐᒪᑕ ᐊᒻᒪᓗ 
ᐱᕕᒃᓴᖃᒃᑎᑦᑎᔪᑕᐅᓂᖅᓴᐅᔪᓐᓇᖅᖢᑎᒃ ᓄᑖᓂᒃ ᐃᒡᓗᖃᒃᑎᑦᑎᓂᕐᒧᑦ ᓴᖅᑭᑎᑦᑎᔪᑕᐅᓗᓂ. 

ᐱᓪᓗᐊᑕᐅᔪᖅ ᐃᓚᖓ ᑕᒪᑐᒪ ᑐᑭᓯᐊᓂᐅᔭᕆᐊᖃᕐᓂᐊᖕᒪᑦ ᐊᑐᖅᑕᐅᔪᒥᒃ ᐱᓕᕆᔪᑎᒥᒃ ᓯᕗᓪᓕᐅᑎᔭᕆᐊᖃᑐᓕᐅᕐᓂᕐᒥᒃ ᐊᑭᑐᔫᑎᓂᒃ, 
ᐱᖃᓯᐅᑎᓗᒋᑦ ᐱᓕᕆᕕᖕᓄᑦ ᐱᔭᐅᔭᕆᐊᓕᑦ ᐊᒻᒪᓗ ᐸᕐᓇᖕᓂᕐᒧᑦ ᐱᓕᕆᔪᑎᑦ, ᐋᖅᑭᒃᓱᐃᔪᑕᐅᖁᓗᒋᑦ ᐋᖅᑭᒃᓯᓇᓱᐊᕈᑕᐅᔪᒪᔪᓄᑦ 
ᑑᕋᒃᑕᐅᔪᒪᔪᓂᒃ ᑐᕌᒃᑎᑕᐅᖁᓗᒋᑦ ᐊᑭᑐᔫᑎᑦ ᐋᖅᑭᒃᓱᖅᓯᒪᓂᕐᒧᑦ ᐋᖅᑭᒃᓱᐃᓂᑦ ᐊᑐᖅᑎᓗᒋᑦ ᕿᓚᒻᒥᐅᔪᑦ ᐊᒻᒪᓗ ᐊᑯᓂ-ᑕᐅᕗᖓᑐᖃᒃ.

 ᐱᓕᕆᒋᐊᕐᓂᑦ ᐋᖅᑭᒃᓱᐅᔪᒪᓕᕈᑕᐅᖁᓗᒋᑦ ᐊᖏᓂᖅᓴᒥᒃ ᐃᓚᒋᓕᐅᔾᔨᓂᕐᒥᒃ ᐊᒻᒪᓗ ᐱᐅᓂᖅᓴᐅᓕᖅᑎᑦᑎᔪᑎᒋᔭᐅᓗᓂ 
ᐊᑭᑐᔫᑎᓂᒃ ᐊᒻᒪᓗ ᐋᖅᑭᒃᓱᖅᓯᒪᓂᕐᒧᑦ ᐸᕐᓇᒍᑎᑦ ᐱᓕᕆᐊᖑᔪᑎᖏᓐᓄᑦ:

ᐱᓕᕆᒋᐊᕐᓂᖅ 30 ᓇᓗᓇᐃᕐᓗᒋᑦ ᐱᓕᕆᕕᑦ ᑭᒡᒐᖅᑐᐃᔨᖏᑦ ᐋᖅᑭᒃᓯᔪᑕᐅᖁᓗᒍ ᐱᓕᕆᕕᐅᖃᑎᒋᓄᑦ 
ᐃᖃᓇᐃᔭᕐᓗᑎᒃ ᐱᓕᕆᖃᑎᒋᒡᓂᑦ ᐋᖅᑭᒃᓯᒪᓂᓕᕆᓂᕐᒥ

ᐃᑲᔪᖅᑕᐅᖁᓗᒋᑦ ᐱᓕᕆᕕᐅᖃᑎᒋᓂ ᑲᑎᒪᔨᕋᓛᓂᑦ ᐊᑭᑐᔪᑎᑦ ᐸᕐᓇᒍᑎᖏᓐᓂ ICCP ᐱᓕᕆᔪᑎᖓ, ᑐᖓᓕᖅ ᒥᓂᔅᑕᐃᑦ 
ᑲᑎᒪᔨᕋᓛᖏᑦ ᓇᓗᓇᐃᖅᓯᓂᐊᕐᒪᑕ ᐱᓕᕆᕕᑦ ᑭᒡᒐᖅᑐᐃᔨᖏᓐᓂᒃ ᐋᖅᑭᒃᓯᔪᑕᐅᖁᓗᒍ ᐱᓕᕆᕕᐅᖃᑎᒋᓂ ᐃᖃᓇᐃᔭᕐᓗᑎᒃ 
ᐱᓕᕆᖃᑎᒋᓂᑦ ᐋᖅᑭᒃᓱᖅᓯᒪᓂᓕᕆᔨᓂᒃ. ᐃᖃᓇᐃᔭᕐᓗᑎᒃ ᐱᓕᕆᖃᑎᒋᑦ ᐃᒪᓐᓇᐅᓗᕐᓂᐊᕐᒪᑕ:

i.	 ᐊᐅᓚᑦᑎᓗᑎᒃ ᐱᓕᕆᕕᐅᖃᑎᒋᑦ ᕿᒥᕐᕈᓂᖏᓐᓂᑦ ᐊᒻᒪᓗ ᐊᖑᒪᑎᓕᕆᐊᖅᑎᖏᓐᓂᑦ ᐊᑭᑐᔫᑎᑦ ᓇᓗᓇᐃᕈᑎᖏᑕ 
ᑎᑎᕋᓯᒪᕕᖏᓂᑦ, ᐱᖃᓯᐅᑎᓗᒋᑦ:

−− ᐋᖅᑭᒃᓯᓗᓂ ᐱᓕᕆᔪᑕᐅᔭᕆᐊᓕᖕᓂᑦ, ᒪᓕᒃᑕᐅᔭᕆᐊᓕᑦ-ᑐᖖᒐᕕᓕᑦ ᓯᕗᓪᓕᐅᑎᔭᕆᐊᓕᖕᓄᑦ ᐱᓕᕆᓂᕐᓄᑦ 
ᐊᑭᑐᔫᑎᓄᑦ ᑮᓇᐅᔭᖃᒃᑎᑦᑎᔪᑎᓂᒃ ᑐᒃᓯᕌᖑᓯᒪᓪᓗᑎᒃ ᑐᖖᒐᕕᒋᓗᒋᑦ ᕿᒥᕐᕈᓂᑦ ᓯᕗᓪᓕᐅᑎᔭᕆᐊᓕᖕᓂᑦ 
ᐱᓕᕆᓂᐅᔪᓂᒃ ᐊᓯᖏᓐᓂ ᐱᓕᕆᔪᓐᓇᕐᓂᖃᕐᕕᐅᔪᓂ;

−− ᐋᖅᑭᒃᓯᓗᓂ ᖃᐅᔨᓴᖅᓯᔪᑎᒃᓴᒥᒃ ᑐᒃᓯᕌᖑᓯᒪᔪᓄᑦ ᐋᖅᑭᒃᓱᖅᓯᒪᓂᕐᓄᑦ ᐃᓚᒋᓕᐅᔨᔪᓂᒃ ᖃᓄᐃᓕᖓᓂᕆᔭᐅᔪᓂᒃ 
ᓱᕐᓗ ᒪᑯᓂᖓ ᐱᓕᕆᔪᑎᒃᓴᓂᒃ ᐊᑭᑐᔫᑎᑦ ᑮᓇᐅᔭᖃᒃᑎᑦᑎᔪᑎᖏᓐᓂᑦ, ᐅᑎᕐᕕᐅᓂᕐᒥᒃ ᐊᑐᕈᒫᕐᓂᐊᖅᑐᓕᐅᕐᓂᕐᒥᑦ 
(ROI), ᐃᓄᐃᑦ-ᒪᑭᒪᔪᑎᖏᑕ ᐊᒃᑐᖅᑕᐅᓂᖓᓂ(ᖏᓐᓂ), ᓄᓇᓕᖕᓄᑦ ᐱᔭᐅᔭᕆᐊᓕᖕᓂᑦ ᐊᒻᒪᓗ 
ᐋᖅᑭᑦᑎᐊᖅᓯᒪᓕᖅᑎᑕᐅᓗᑎᒃ ᐃᓘᓐᓇᑎᒃ ᓄᓇᕗᑦ ᒐᕙᒪᒃᑯᑦ ᐱᓕᕆᐊᖑᖁᔭᖏᑦ/ᓯᕗᓪᓕᐅᑎᔭᕆᐊᓕᑦ, ᐊᒻᒪᓗ 
ᓇᓪᓕᑐᐃᓐᓇᖏᑦ ᐃᑲᔪᕈᑕᐅᔪᑦ ᐱᓕᕆᔪᑎᑦ ᐅᕝᕙᓗᓂᑦ ᐊᐅᓚᔪᑎᓄᑦ ᑮᓇᐅᔭᖃᒃᑎᑦᑎᔪᑎᑦ ᐱᔭᐅᑎᑕᐅᔭᕆᐊᓕᖕᓄᑦ;

ii.	 ᐋᖅᑭᒃᓯᓗᓂ ᐱᓕᕆᓂᕐᒥᑦ ᕿᒥᕐᕈᓂᕐᒧᑦ ᐋᖅᑭᒃᓱᖅᓯᒪᓂᕐᒧᑦ ᑐᒃᓯᕋᐅᑎᓄᑦ;

iii.	 ᐃᑲᔪᖅᑕᐅᓗᑎᒃ ᐋᕿᒃᓱᖅᑕᐅᓂᖏᑦ ᐊᑯᓂ-ᑕᐅᕗᖓᑐᖃᒃ ᐸᕐᓇᒍᑎᑦ ᓄᓇᕗᒻᒧᑦ (ᐱᖃᓯᐅᑎᓗᒋᑦ ᐃᓘᓐᓇᑎᒃ 
ᐋᖅᑭᒃᓱᖅᓯᒪᓂᕐᒧᑦ ᐱᔭᐅᔭᕆᐊᓕᑦ);

iv.	 ᐋᖅᑭᒃᓯᓗᓂ ᐅᖃᓪᓚᐅᑎᖃᕐᓂᕐᒧᑦ ᐱᓕᕆᔪᑎᓂᒃ ᐱᔭᕐᓂᖅᓯᑎᑦᑎᔪᑕᐅᓗᑎᒃ ᐊᓯᕈᕐᓂᖏᓄᑦ ᐸᕐᓇᒍᑎᑦ ᓄᑖᓄᑦ 
ᒐᕙᒪᐅᓕᖅᑐᓄᑦ ᓄᓇᓕᐅᔪᑎᓕᕆᓂᕐᒧᑦ ᓯᕗᓪᓕᐊᑎᔭᕆᐊᓕᑦ ᐊᒻᒪᓗ ᖃᐅᔨᓴᖅᓯᓂᑦ ᓄᓇᕗᑦ ᒐᕙᒪᒃᑯᑦ 
ᐱᓕᕆᔪᑎᓕᒫᖏᓐᓂ ᐊᒻᒪᓗ ᐋᖅᑭᒃᓱᖅᓯᒪᓃᑦ ᓯᕗᓪᓕᐅᑎᔭᕆᐊᓕᖕᓄᑦ ᐊᒻᒪᓗ ᖃᐅᔨᓴᖅᓯᓂᑦ ᓄᓇᕗᑦ ᒐᕙᒪᒃᑯᑦ 
ᐱᓕᕆᔪᑎᓕᒫᖏᓂᑦ ᐊᒻᒪᓗ ᐋᖅᑭᒃᓱᖅᓯᒪᓂᕐᒧᑦ ᐱᔭᐅᔭᕆᐊᓕᖕᓂᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ, 
ᑮᓇᐅᔭᓕᕆᔨᒃᑯᑦ

 ᐃᑲᔪᖅᑐᖅ  ᐃᓘᓇᑎᒃ ᐱᓕᕆᕕᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᓂᑦ.
ᐋᖅᑭᒃᓯᓗᓂ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᑦ 
ᐊᑐᖅᑕᐅᔭᕆᐊᓕᑦ ᐱᓕᕆᔪᓯᐅᖃᑦᑕᕐᓂᐊᕐᓗᑎᒃ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 31 ᐱᓕᕆᐊᖃᕐᓗᓂ ᒐᕙᒪᒃᑯᓐᓂᓕᒫᖅ ᕿᒥᕐᕈᓂᕐᒥᒃ ᐱᓕᕆᕕᐅᖃᑎᒋᓂ ᑲᑎᒪᔨᕋᓛᓂᑦ ᐊᑭᑐᔪᑎᑦ 
ᐸᕐᓇᒍᑎᖏᓐᓂ (ICCP) ᐱᓕᕆᔪᑎᓂ

ᐊᐅᓚᑦᑎᓗᓂ ᒐᕙᒪᒃᑯᓐᓂᓕᒫᖅ ᕿᒥᕐᕈᓂᕐᒥᒃ ᐱᓕᕆᑦᑎᐊᕈᓐᓇᕐᓂᖏᓂᑦ ᐃᖃᓇᐃᔭᕐᕕᖕᒥᓂ ᓄᓇᕗᑦ ᒐᕙᒪᒃᑯᑦ ᐊᑭᑐᔫᑎᑦ 
ᐸᕐᓇᒍᑎᖏᓐᓂᑦ ᐱᓕᕆᔪᑎᓂᒃ ᐃᓱᒪᓕᐅᕈᑕᐅᖁᓗᒋᑦ ᐱᓕᕆᑦᑎᐊᕐᓂᖏᑕ ᐱᔭᐅᓂᖏᓐᓂᑦ ᐊᑭᑐᔫᑎᓄᑦ ᐱᔭᐅᔭᕆᐊᓕᖕᓂᑦ 
ᓄᓇᕗᑦ ᒐᕙᒪᒃᑯᓂᑦ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᑮᓇᐅᔭᓕᕆᔨᒃᑯᑦ

 ᐃᑲᔪᖅᑐᖅ ᐃᓘᓇᑎᒃ ᐱᓕᕆᕕᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐱᓕᕆᓂᕐᒥᒃ ᐱᓕᕆᐊᖑᑎᓗᒋᑦ ᕿᒥᕐᕈᓂᑦ.
ᐱᒋᐊᕐᓗᓂ ᐱᓕᕆᕕᖕᓂᑦ ᐊᐱᖅᓱᕐᓂᕐᒥᑦ.

ᐱᓕᕆᒋᐊᕐᓂᖅ 32 ᖃᐅᔨᓴᕐᓗᒋᑦ ᐱᔭᐅᔭᕆᐊᓕᑦ ᑐᓴᐅᒪᔪᑎᒃᓴᓄᑦ ᐃᑭᐊᕿᕕᒃᑰᕈᑎᓂᑦ ᐃᑲᔪᕈᑕᐅᖁᓗᒋᑦ 
ᐃᓚᒋᓕᐅᔭᐅᓗᑎᒃ ᐊᑭᑐᔫᑎᓄᑦ ᐊᒻᒪᓗ ᐋᖅᑭᒃᓱᖅᓯᒪᓂᕐᒧᑦ ᐸᕐᓇᒍᑎᓄᑦ ᐱᓕᕆᔪᑎᓄᑦ

ᖃᐅᔨᓴᕐᓗᒋᑦ ᐱᔭᐅᔭᕆᐊᖃᕐᓂᖏᑦ ᑐᑦᑕᕐᕕᓕᐊᖑᓯᒪᔪᑦ ᖃᐅᔨᒪᔪᑎᓄᑦ ᐃᑭᐊᕿᕕᒃᑰᕈᑎ ᐃᑲᔪᕈᑕᐅᖁᓗᒍ ᐃᓚᒋᓕᐅᔭᐅᓗᓂ 
ᓄᓇᕗᑦ ᒐᕙᒪᒃᑯᑦ ᐊᑭᑐᔫᑎᑦ ᐸᕐᓇᒍᑎᖏᓐᓄᑦ ᐱᓕᕆᔪᑎᖏᑕ ᓄᓇᓕᐅᔪᑎᓄᑦ ᐱᔭᐅᔭᕆᐊᓕᖕᓂᑦ. ᑕᐃᒪᓕ ᐱᔭᐅᔭᕆᐊᖃᕐᓂᐸᑕ 
ᐃᑭᐊᕿᕕᒃᑰᕈᑎᑦ ᐃᓱᒪᓕᐅᕈᑕᐅᓗᓂ:

i.	 ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᖃᐅᔨᓇᓱᐊᕐᓂᐊᕐᒪᑕ ᐱᔭᐅᔪᓐᓇᕋᔭᕐᒪᖔᑦ ᐊᖏᒡᓕᒋᐊᖅᑕᐅᓂᖓ 
ᐃᓚᒋᓕᐅᔨᓂᐅᑉ ᓄᓇᓖᑦ ᑲᔪᓯᑦᑎᐊᕈᓐᓇᕐᓂᕐᒧᑦ ᐸᕐᓇᒍᑎᖓ (ICSP) ᐱᓕᕆᒋᐊᖅᐸᓗᒍᑎ ᐃᓚᒋᓕᐅᑎᓗᒍ 
ᑐᑦᑕᕐᕕᓗᐊᑕᕐᒧᑦ ᑐᓴᐅᒪᔪᑎᒃᓴᓄᑦ ᐱᓕᕆᔪᑎᖅᑲᖃᑎᒋᒡᓂᕐᒧᑦ ᐊᒻᒪᓗ ᓯᕗᓪᓕᐅᑎᔭᕆᐊᖃᒃᑐᓕᐅᕈᑎᑦ ᐊᑐᖅᑕᐅᖁᓗᒋᑦ 
ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᓂᑦ ᑐᓴᖅᑕᐅᖁᓗᒋᑦ ᐋᖅᑭᒃᓴᖅᓯᒪᔪᑎᓄᑦ ᐃᓱᒪᓕᐅᕈᑎᓕᐊᖑᔪᑦ;

ii.	 ᑐᖖᒐᕕᒋᓗᒍ ᐱᔭᕆᒃᓯᓂᖅ ᖃᐅᔨᓴᖅᓯᓂᕐᒧᑦ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᓯᕗᓪᓕᖅᐹᖅᓯᐅᑎᓕᐅᕐᓂᐊᖅᐳᑦ 
ᑎᑎᕋᒃᓯᒪᔪᒥᒃ ᑐᒃᓯᕋᐅᑕᐅᖁᓗᒍ ᐃᓚᒋᓕᐅᔨᓂᕐᒧᑦ ᓄᓇᓖᑦ ᑲᔪᓯᑦᑎᐊᕈᓐᓇᕐᓂᕐᒧᑦ ᐸᕐᓇᒍᑎᖏᓐᓂᑦ ICSP 
ᐊᑐᐊᒐᓕᐊᖑᓯᒪᔪᒥᒃ ᒪᓕᒐᖅᑎᒍ ᐊᖏᒡᓕᒋᐊᖅᑕᐅᓗᓂ ᐱᖃᓯᐅᔭᐅᖁᓗᒍ ᐅᖃᕐᕕᐅᔪᓐᓇᕐᓂᖓ ᐃᓘᓐᓇᖏᓂᑦ 
ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐊᒻᒪᓗ ᑭᒡᒐᖅᑐᐃᔨᖏᓂᑦ. ᐅᖃᖃᑎᒋᒍᑎ ᑎᑎᕋᒃᓯᒪᔪᖅ ᐱᖃᓯᐅᔨᓂᐊᖅᐳᖅ 
ᐊᑐᖅᑕᐅᓗᐊᑕᖅᑐᓂᒃ ᖃᐅᔨᒪᔪᑎᒃᓴᓂᒃ ᐱᔭᐅᔭᕆᐊᓕᖕᓂᑦ ᐃᓚᒋᓕᐅᔨᓂᕐᒧᑦ ᓄᓇᓖᑦ ᑲᔪᓯᑦᑎᐊᕈᓐᓇᕐᓂᕐᒧᑦ 
ᐸᕐᓇᒍᑎᖏᓐᓂᑦ ICSP, ᐱᓕᕆᔪᑕᐅᔪᓐᓇᖅᑎᑕᐅᔪᑦ ᐃᑲᔪᕈᑕᐅᖁᓗᒍ ᓇᓚᐅᑦᑎᔪᓂᒃ, ᐊᑐᖅᑐᓂᒃ ᐊᒻᒪᓗ ᓈᒪᓇᖅᑐᓂᒃ 
ᖃᐅᔨᒪᔪᑎᑦ ᓄᐊᑕᐅᓂᖏᓂᑦ, ᐊᒻᒪᓗ ᐱᓕᕆᔪᑎᓕᐊᖑᓗᑎᒃ ᐃᓚᒋᓕᐅᔨᓃᑦ ᓄᓇᓖᑦ ᑲᔪᓯᑦᑎᐊᕈᓐᓇᕐᓂᕐᒧᑦ 
ᐸᕐᓇᒍᑎᖏᓐᓂᑦ ICSP ᐱᓕᕆᔪᑎᖏᓂᒃ ᐃᓘᓐᓇᓕᒫᖏᓂ ᓄᓇᓖᑦ;

iii.	 ᑎᑎᕋᒃᓯᒪᔪᑦ ᐅᖃᖃᑎᒋᒍᑎᖃᕆᐊᖃᕋᓗᐊᖅᐳᑦ ᖃᓄᖅ ᓄᓇᓕᑦ ᐱᔭᕆᐊᖃᕐᒪᖔᑕ ᐅᖃᕐᕕᐅᔪᓐᓇᕐᓗᑎᒃ ᓄᓇᕗᑦ 
ᑐᖖᒐᕕᒃᑯᓐᓂᑦ ᐊᒻᒪᓗ ᓄᓇᓕᖃᕐᕕᖏᑕ ᐃᓄᐃᑦ ᐃᖃᓇᐃᔭᕐᕕᖁᑎᖏᓂᑦ ᐃᓚᒋᓕᐅᔭᐅᔪᓐᓇᖅᑐᓂᒃ ᑕᒪᒃᑯᓄᖓ 
ᖃᐅᔨᒪᔪᑎᖃᕐᕕᖕᓄᑦ, ᐱᖃᓯᐅᔭᐅᓗᑎᒃ ᑐᓴᐅᒪᔪᑎᒃᓴᐃᑦ ᑮᓇᐅᔭᓕᐅᕋᓱᐊᖏᑦᑐᓂᑦ ᓇᖕᒥᓂᖃᒃᑎᓃᖓᖅᑐᑦ, ᑕᐃᑯᓇᓂ 
ᑕᐃᒪᓐᓇᐅᔪᓐᓇᑐᐊᖅᐸᑕ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ ᐃᓘᓐᓇᓕᒫᖏᓂᑦ ᖃᐅᔨᓴᖅᓯᓃᑦ ᐱᔭᐅᔭᕆᐊᓕᖕᓂᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

 �ᐱᓕᕆᒋᐊᕈᑎᑦ ᑲᔪᖏᓕᖁᓗᒋᑦ ᓇᖕᒥᓂᖅᓱᖅᑐᑦ ᓇᖕᒥᓂᓕᑦ ᐱᓕᕆᖃᑕᐅᓂᖏᑦ ᓄᓇᑦ ᐋᖅᑭᒃᓱᖅᑕᐅᓂᖏᓐᓂ ᐊᒻᒪᓗ 
ᐃᒡᓗᖃᒃᑎᑦᑎᔪᑎᒃᓴᓂᒃ ᐃᒡᓗᓕᐅᕐᓂᕐᒥ:

ᐱᓕᕆᒋᐊᕐᓂᖅ 33 ᐋᖅᑭᒃᓯᓗᓂ ᑎᑎᕋᒃᓯᒪᔪᓂᒃ ᑭᒃᑯᓕᒫᓄᑦ ᐃᒡᓗᖃᒃᑎᑦᑎᔪᑎᓂᒃ ᐱᔭᐅᔭᕆᐊᖃᓂᖏᓂᑦ 
ᓄᓇᓕᖕᓄᑦ ᑐᓴᖅᑎᑕᐅᖁᓗᒋᑦ ᓇᖕᒥᓂᖅᓴᖅᑐᑦ ᓇᖕᒥᓂᓕᑦ ᓯᕗᓪᓕᐅᑎᔭᕆᐊᖃᕐᓂᖏᓐᓂᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᓂᐊᕐᒪᑕ ᐊᒻᒪᓗ ᐃᓄᓕᒫᓄᑦ ᐱᔭᐅᔪᓐᓇᖅᓯᓗᑎᒃ ᑎᑎᕋᒃᓯᒪᔪᑦ ᐃᒡᓗᖃᒃᑎᑦᑎᓂᕐᒧᑦ 
ᐱᔭᐅᔭᕆᐊᓕᑦ ᓄᓇᓕᒃᑎᒍᖓᓗᑎᒃ ᐊᑐᖅᑎᓗᒋᑦ ᕿᒪᒻᒥᐅᔪᒥ-ᐊᑐᑲᐃᓇᕐᓂᐊᑐᓂ ᑐᓴᖅᑎᑕᐅᖁᓗᒋᑦ ᓇᖕᒥᓂᖅᓱᖅᑐᑦ ᓇᖕᒥᓂᓕᑦ 
ᓯᕗᓪᓕᐅᑎᔭᕆᐊᖃᕐᓂᖏ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐸᕐᓇᒍᑎᒥᒃ ᐅᖃᓕᒫᒐᓕᐊᖑᓗᑎᒃ 
ᑎᑎᕋᒃᓯᒪᔪᑦ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᑦ 
ᓄᓇᓕᖕᓄᑦ. 

ᐱᓕᕆᒋᐊᕐᓂᖅ 34 ᐃᓱᒪᓕᐅᕈᑎᖃᕐᓗᓂ ᓄᓇᓕᑦ ᐱᔪᒪᓂᖃᓂᖏᓂᑦ ᓇᖕᒥᓂᖅᓱᖅᑐᑦ ᓄᓇᓂᒃ ᐋᖅᑭᒃᓱᐃᔪᑎᖏᓂᑦ 
ᐅᕝᕙᓗᓂᑦ ᐊᓯᖏᓄᑦ ᐋᖅᑭᒃᓱᐃᔪᑎᓄᑦ

ᐋᖅᑭᒃᓱᐃᓂᖅ ᐱᒪᕆᐅᓚᓂᒃ ᐃᖃᓇᐃᔭᖑᔪᓂ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᓐᓂᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓂᑦ 
ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᐅᐸᒃᓯᓂᐊᕐᒪᑕ ᓄᓇᓕᓕᕆᔨᒃᑯᓂᑦ ᐃᓱᒪᓕᐅᕈᑎᖃᕋᓱᐊᕐᓗᑎᒃ ᐱᔪᒪᓂᖃᕐᒪᖔᑕ 
ᓇᖕᒥᓂᖅᓱᕐᓗᑎᒃ ᐋᖅᑭᒃᓱᐃᓂᕐᒥᒃ ᓄᓇᓂᒃ, ᐅᕝᕙᓗᓂᑦ ᐊᓯᖏᓐᓂᑦ ᐱᔭᐅᖔᕈᓪᓇᖅᑐᓂᒃ ᐋᖅᑭᒃᓱᐃᔪᑎᓂᒃ ᐱᓕᕆᔪᑕᐅᔪᓐᓇᖅᑐᓂᒃ 
ᑕᐃᒃᑯᓇᓂ ᓄᓇᓂᒃ ᐋᖅᑭᒃᓱᐃᓂᖅ ᐱᓕᕆᐊᖑᓗᓂ ᐅᑯᓇᖖᒐᑦ:

i.	 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᐅᕝᕙᓗᓂᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᓐᓂᑦ, ᐃᓄᐃᑦ ᐃᖃᓇᐃᔭᕐᕕᖁᑎᖏᓂᑦ, 
ᐅᕝᕙᓗᓂᑦ ᐊᓯᖏᓐᓂᑦ ᓄᓇᕗᑦ ᐃᖃᓇᐃᔭᕐᕕᖁᑎᖏᓂᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᓄᓇᓕᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᓇᓗᓇᐃᕐᓗᒋᑦ ᑐᕌᒃᑕᐅᔪᒪᔪᑦ ᓄᓇᓕᓕᕆᔨᒃᑯᑦ 
ᐱᓕᕆᖃᑎᒋᔭᐅᓇᓱᐊᒃᑲᓐᓂᕐᓗᑎᑦ.

ᐱᓕᕆᒋᐊᕐᓂᖅ 35 ᖃᐅᔨᓇᓱᐊᕐᓂᖅ ᐱᓕᕆᒋᐊᕈᑎᓂᒃ ᐱᒋᐊᒃᑲᓐᓂᕈᓐᓇᖅᓯᑎᑕᐅᓗᑎᒃ ᓇᖕᒥᓂᖅᓱᖅᑐᑦ ᓄᓇᓂᒃ 
ᐋᖅᑭᒃᓱᐃᓂᕐᒥᒃ ᐊᒻᒪᓗ ᐃᒡᓗᖃᒃᑎᑦᑎᓂᕐᒧᑦ ᐃᒡᓗᓕᐅᕐᓂᕐᒥᑦ ᓄᓇᓕᖕᓂ

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖁᓗᒋᑦ ᖃᐅᔨᓇᓱᐊᕐᓂᕐᒥᑦ ᓇᖕᒥᓂᖅᓱᖅᑐᑦ 
ᓄᓇᓂᒃ ᐋᖅᑭᒃᓱᐃᓂᕐᒧᑦ ᐱᓕᕆᔪᑕᐅᔪᓐᓇᖅᑐᓂᒃ ᐊᒻᒪᓗ ᒐᕙᒪᒃᑯᓂᑦ ᐱᓕᕆᒋᐊᕈᑎᓂᒃ ᐱᒋᐊᒃᑲᓐᓂᕈᓐᓇᖅᑎᑕᐅᔪᑎᓂᒃ ᓄᓇᓂᒃ 
ᐋᖅᑭᒃᓱᐃᓂᕐᒥᒃ ᐊᒻᒪᓗ ᐃᒡᓗᖃᒃᑎᑦᑎᓂᕐᒧᑦ ᐃᒡᓗᓕᐅᓂᕐᒥ ᓄᓇᓕᓕᕆᔨᒃᑯᓂ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ 

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑕᒪᒃᑮᔪᖅ ᓴᓇᔭᒃᓴᖅ ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᒥᑦ 
ᐱᓕᕆᒋᐊᓕᕐᓂᖅ.



35

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 36
ᐱᓕᕆᖃᑎᒋᓗᒋᑦ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔭᐅᔪᓐᓇᑐᐃᓐᓇᕆᐊᖃᓂᖓᓄᑦ 
P3 ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓕᐅᕐᓂᕐᒧᑦ, ᐃᓗᐃᒃᑲᑦ ᓄᓇᖁᑎᑦ ᐋᖅᑭᒃᓱᖅᑕᐅᓂᖏᓂᑦ ᐊᒻᒪᓗ 
ᐊᓯᖏᓐᓂ ᐱᓕᕆᒋᐊᕕᒃᓴᐅᑎᑕᐅᔪᓂ ᓄᓇᓕᓕᕆᔨᒃᑯᓐᓄᑦ ᐃᓄᖕᓂᑦ ᓇᖕᒥᓂᕆᔭᐅᔪᓂ ᓄᓇᓂ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ ᐱᓕᕆᖃᑎᖃᕐᓂᐊᕐᒪᑕ ᐊᕕᑦᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ (RIAs) ᐊᒻᒪᓗ ᑲᑐᔾᔨᖃᑎᒋᔭᖏᓂᑦ ᐱᓕᕆᐊᖁᑎᓕᖕᓂᑦ ᐱᓕᕆᖃᑎᒋᔭᐅᔪᓂᒃ ᐱᔭᐅᔪᓐᓇᕋᔭᖅᑐᓂᒃ ᑭᒃᑯᓕᒪᓄᑦ 
ᓇᖕᒥᓂᖅᓱᖅᑐᓄᑦ ᐱᓕᕆᖃᑕᐅᔪᓂᒃ (P3) ᐅᕝᕙᓗᓂᑦ ᓇᖕᒥᓂᖅᓱᖅᑐᓂ ᐊᑐᕈᒫᕐᓂᐊᖅᑐᓕᐅᕐᓂᕐᒥ ᐱᓕᕆᒋᐊᕕᐅᔪᓐᓇᖅᑐᓂᒃ 
ᐃᒡᓗᖃᒃᑎᑦᑎᓂᕐᒧᑦ ᐋᖅᑭᒃᓱᐃᓂᕐᓂᒃ, ᐃᓗᐃᒃᑲᑦ ᓄᓇᖁᑎᓂᒃ ᐋᖅᑭᒃᓱᐃᓂᕐᒥᑦ, ᐊᒻᒪᓗ ᐋᖅᑭᒃᓱᐃᓂᕐᒥᑦ ᐃᓄᖕᓄᑦ 
ᓇᖕᒥᓂᕆᔭᐅᔪᓂᒃ ᓄᓇᓂᒃ (IOL) ᐃᓗᐊᓂ ᓄᓇᓕᓕᕆᔨᒃᑯᑦ ᑭᒡᓕᖃᑦᑎᑦᑎᕕᖏᑕ, ᓯᕗᓪᓕᐅᑎᔭᕆᐊᖃᒃᑎᑦᑎᓗᑎᒃ 
ᐱᓕᕆᒋᐊᕈᑕᐅᒐᔭᖅᑐᓂᒃ ᐃᑲᔪᕈᑕᐅᒐᔭᕐᓗᑎᒃ ᐱᓕᕆᖃᑕᐅᑎᑦᑎᓂᕐᒧᑦ, ᓄᓇᓕᑦ ᒪᑭᒪᓇᓱᐊᕈᑎᖏᑕ ᐋᖅᑭᒃᓱᖅᑕᐅᓂᖏᓐᓂ, 
ᐊᒻᒪᓗ ᐋᖅᑭᒃᓱᐃᓗᑎᒃ ᓄᓇᓕᖕᓂ ᐃᖃᓇᐃᔭᖅᑎᑦᑎᔪᓐᓇᕐᓂᕐᒥᑦ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᒃᓯᕋᒃᑎᒃᑯᑦ

 ᐃᑲᔪᖅᑐᖅ
ᑮᓇᐅᔭᓕᕆᔨᒃᑯᑦ, ᐊᕕᑦᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ/ᑐᕌᖓᔪᓂ ᐋᖅᑭᒃᓱᐃᓂᕐᒧᑦ 
ᑎᒥᖁᑕᐅᔪᓂ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᓇᓗᓇᐃᕐᓗᒋᑦ ᐱᓕᕆᒋᐊᕐᓂᐅᔪᓐᓇᖅᑐᑦ 
ᐱᔭᐅᔪᓐᓇᕋᔭᖅᑐᓂᒃ ᑭᒃᑯᓕᒪᓄᑦ ᓇᖕᒥᓂᖅᓱᖅᑐᓄᑦ 
ᐱᓕᕆᖃᑕᐅᔪᓄᑦ ᐅᕝᕙᓗᓂᑦ ᐊᑐᕈᒫᕐᓂᐊᖅᑐᓕᐅᕐᓂᕐᒧᑦ. 

ᐱᓕᕆᒋᐊᕐᓂᖅ 37
ᑲᔪᓯᓗᓂ ᐱᓕᕆᖃᑕᐅᓂᕐᒥ ᐃᓄᐃᑦ-ᒪᑭᒪᔪᑎᖏᑕ ᖃᐅᔨᓴᖅᑕᐅᓂᖏᓐᓂᑦ ᑲᑎᒪᔨᕌᓚᓂ 
SEAC ᐱᔭᐅᑎᑦᑎᖁᓗᒋᑦ ᐊᐅᓚᑕᐅᓂᕐᒧᑦ ᑐᓴᖅᑕᐅᑎᑦᑎᔪᑎᓂᒃ ᐱᔭᐅᔪᓐᓇᑐᐃᓐᓇᕆᐊᓕᖕᓂᑦ 
ᐱᓕᕆᔪᑎᒃᓴᑦ ᐋᖅᑭᒃᓱᖅᑕᐅᓂᖏᓐᓂᑦ ᐱᓕᕆᖃᑕᐅᔪᓄᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᐊᓂᕐᒪᑕ ᐱᓕᕆᖃᑕᐅᓂᕐᒥᓂᑦ ᐃᓄᐃᑦ-ᒪᑭᒪᓇᓱᐊᕐᕈᑎᖏᓐᓂ ᖃᐅᔨᓴᖅᓯᓂᕐᒧᑦ 
ᑲᑎᒪᔨᕋᓛᖏᓐᓂᑦ (SEAC), ᓯᕗᓕᖅᑕᐅᓗᑎᒃ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᓪᓗ, ᐱᔭᐅᑎᑦᑎᖁᓗᒋᑦ 
ᐊᐅᓚᑕᐅᓗᓂ ᑐᓴᖅᑎᑦᑎᓂᕐᒥᒃ ᐱᔭᐅᔭᕆᐊᓕᖕᓂ ᒪᑯᓄᖓ, ᐊᒻᒪᓗ ᐃᑲᔪᕈᑕᐅᔪᓂᒃ ᒪᑯᓂᖓ, ᓇᖕᒥᓂᖅᓱᖅᑐᓄᑦ 
ᐊᑐᕈᒫᕐᓂᐊᖅᑐᓕᐅᕐᓂᕐᒧᑦ ᐃᒡᓗᖃᒃᑎᑦᑎᔪᑎᓂ ᐱᔭᐅᔪᓐᓇᑐᐃᓐᓇᕆᐊᓕᖕᓂ ᐅᔭᕋᒡᓂᐊᕐᓂᕐᒧᑦ ᓴᓇᕕᖁᑎᓂ ᐱᓕᕆᖃᑕᐅᔪᓂᒃ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᓇᓗᓇᐃᕐᓗᒋᑦ ᐱᓕᕆᒋᐊᕐᕕᐅᔪᓐᓇᖅᑐᑦ 
ᑐᓴᖅᑕᐅᑎᑦᑎᔪᑎᓂ. 
ᐋᖅᑭᒃᓯᓗᓂ ᐊᒻᒪᓗ ᐊᑐᖅᑕᐅᓂᖅᓴᐅᓕᖅᑎᑦᑎᓗᓂ 
ᐊᑐᕈᒫᕐᓂᐊᖅᑐᓕᐅᕐᓂᕐᒥᒃ ᓇᓖᕋᒃᑕᐅᔪᓐᓇᕐᓂᖏᑦ 
ᓴᓇᕕᖁᑎᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᖁᓗᒋᑦ.

ᖃᐅᔨᓴᕐᓗᒍ ᐱᓕᕆᐊᖑᔪᓐᓇᑐᐃᓐᓇᕆᐊᖃᕐᓂᖓ ᐊᑐᖅᑕᐅᓗᑎᒃ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐱᓕᕆᐊᖁᑎᑦ ᐋᖅᑭᒃᓱᖅᑕᐅᓂᖏᓄᑦ ᐱᓕᕆᔪᑎᖏᑦ 
ᑲᔪᖏᓕᖅᑎᑕᐅᖁᓗᒋᑦ ᐱᕈᒃᐸᓪᓕᐊᓂᑦ ᓄᓇᕗᒻᒥᐅᑕᐃᑦ ᑲᓐᑐᕋᒃᓯᔨᑦ ᐃᒡᓗᖃᒃᑎᑦᑎᓂᕐᒨᖓᔪᑦ 
ᐃᖃᓇᐅᔮᑦ

ᑕᐅᕗᖓᒃᑲᓐᓂᖅ ᑲᔪᖏᓕᖅᑎᑕᐅᖁᓗᒋᑦ ᐃᒡᓗᓕᐅᕐᓂᑦ ᐊᑭᑐᓗᐊᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᓇᖕᒥᓂᖅᓱᖅᑐᓄᑦ 
ᓇᖕᒥᓂᖁᑎᓕᖕᓄᑦ, ᐱᖃᓯᐅᔾᔭᐅᓗᓂ ᑲᔪᓯᓂᖅ ᐋᖅᑭᒃᓱᐃᓂᕐᒥ ᖃᑦᓰᓐᓇᕈᓗᖕᓂᑦ ᐱᓕᕆᓂᕐᓂᑦ ᐋᖅᑭᐅᒪᑎᑦᑎᓂᕐᒧᑦ, ᐊᒻᒪᓗ 
ᐃᒡᓗᓕᐅᕐᓂᕐᒧᑦ ᐊᒻᒪᓗ ᐱᓕᕆᐊᖁᑎᓅᖓᔪᓂᒃ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᖃᓇᐃᔭᖃᑎᖃᕐᓂᐊᕐᒪᑕ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᓐᓂᑦ ᖃᐅᔨᓴᖅᓯᓂᐊᕐᓗᑎᒃ ᐱᔭᐅᔪᓐᓇᕋᔭᕐᒪᖔᑕ ᐊᑐᖅᑕᐅᓗᑎᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᓕᕆᐊᖁᑎᑦ ᐋᖅᑭᒃᓱᖅᑕᐅᓂᖏᓐᓄᑦ ᐱᓕᕆᔪᑎᓂᒃ ᑲᔪᖏᓕᖅᑎᑕᐅᖁᓗᒍ ᐱᕈᒃᐸᓪᓕᐊᓂᖓ ᓄᓇᕗᒥᐅᑕᐃᑦ ᑲᓐᑐᕋᒃᑎᑦ 
ᐃᓗᖃᒃᑎᑦᑎᓂᕐᒨᖓᔪᑦ ᐃᖃᓇᐃᔭᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐃᖃᓇᐃᔭᕐᓂᕐᒧᑦ ᐸᕐᓇᒍᑎᒥᒃ 
ᑐᕌᒃᑎᑕᐅᖁᓗᒍ ᐱᔭᐅᔪᓐᓇᑐᐃᓐᓇᕆᐊᖃᕐᓂᖓ 
ᖃᐅᔨᓴᖅᑕᐅᓂᖓᓄᑦ ᐊᑐᕐᓗᒋᑦ ᐱᓕᕆᐊᖁᑎᑦ 
ᐃᑲᔪᖅᑕᐅᔪᑎᖏᓄᑦ ᐱᓕᕆᔪᑎ ᑲᔪᖏᓕᖁᓗᒋᑦ 
ᐱᕈᕐᓂᖏᑦ ᓄᓇᕗᒥᐅᑕᐃᑦ ᑲᓐᑐᕋᒃᑎᑦ.

ᐱᓕᕆᒋᐊᕐᓂᖅ 39 ᐊᐱᖅᓱᕐᓗᒋᑦ ᓇᖕᒥᓂᖅᓱᖅᑐᑦ ᓇᖕᒥᓂᓕᑦ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᑦ 
ᐱᓕᕆᒋᐊᕈᑎᒃᓴᖏᓂᑦ ᐃᒡᓗᖃᒃᑎᑦᑎᓂᕐᒧᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᓂᐊᕐᒪᑕ ᐱᓕᕆᔪᓯᕐᒥᑦ ᑲᔪᖏᕈᑕᐅᖁᓪᓗᒍ ᐱᓕᕆᖃᑎᒋᔭᐅᑦᖤᐅᑎᒋᓗᑎᒃ ᓇᖕᒥᓂᖅᓱᖅᑐᑦ 
ᓇᖕᒥᓂᓕᑦ ᐊᑐᕐᓂᖃᑦᑎᐊᕐᓂᖏᓐᓂ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᑦ ᐱᓕᕆᒋᐊᕈᑕᐅᖁᓗᒋᑦ, ᓱᕐᓗ ᒪᑯᓂᖓ ᐊᑭᑐᓗᐊᖏᓪᓗᑎᒃ 
ᐊᑭᓕᖅᓱᒐᕐᓂ, ᐊᖏᕐᕋᓂᒃ ᓇᖕᒥᓂᖃᕐᓂᕐᒧᑦ, ᐊᒻᒪᓗ ᓄᓇᓂᒃ ᐋᖅᑭᒃᓱᐃᓂᕐᒧᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐃᓱᒪᓕᐅᕈᑎᖃᕐᓗᓂ ᓇᖕᒥᓂᖅᓱᖅᑐᑦ ᓇᖕᒥᓂᖁᑎᓕᑦ 
ᐱᓕᕆᖃᑕᐅᕙᒃᑐᑦ ᐊᒻᒪᓗ ᖃᐅᔨᓇᓱᐊᓕᕐᓗᒋᑦ 
ᐊᐱᖅᓱᖃᑦᑕᕐᓂᑦ/ᐱᓕᕆᖃᑎᖃᕐᓂᑦ 
ᐱᓕᕆᓂᐅᔪᓐᓇᑐᐃᓐᓇᕆᐊᓕᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 40 ᐱᓕᕆᐊᖃᕐᓗᓂ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ ᐊᒻᒪᓗ ᐱᔪᒪᔭᐅᓂᖏᓂᑦ 
ᖃᐅᔨᓇᓱᐊᕐᓗᓂ ᐃᓱᒪᓕᐅᕈᑎᒋᓂᐊᕐᓗᒍ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓄᑦ ᓄᓇᕗᒻᒥᐅᓄᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓂᐊᕐᒪᑕ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ ᐊᒻᒪᓗ ᐱᔪᒪᔭᐅᓂᖏᓂᑦ ᖃᐅᔨᓇᓱᐊᕐᓗᑎᒃ 
ᐃᓱᒪᓕᐅᕈᑎᖃᖁᓗᒋ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ ᓄᓇᕗᒻᒥᐅᓕᒫᓄᑦ, ᐱᖃᓯᐅᑎᓗᒋᑦ ᑮᓇᐅᔭᒃᓴᓂᖏᑦ ᐊᒻᒪᓗ 
ᐊᑭᑐᓗᐊᖏᓂᖏᑕ ᖃᓄᑎᒋᐅᓂᖏᑦ, ᐱᓕᕆᐊᖑᖃᓯᐅᑎᓗᑎᒃ ᐱᔭᐅᔭᕆᐊᓕᑦ ᐃᑲᔪᖅᓱᐃᓂᕐᒧᑦ ᐃᒡᓗᖃᒃᑎᑦᑎᔪᑎᓄᑦ. ᑖᓐᓇ 
ᑐᓴᐅᒪᔪᑎᒃᓴᖅ ᐊᑐᖅᑕᐅᓂᐊᕐᒪᑦ ᐃᒪᓐᓇᐃᓗᕈᑕᐅᓗᓂ:

i.	 ᐃᓱᒪᓕᐅᕈᑕᐅᓗᓂ ᖃᓄᐃᓕᖓᓕᕐᒪᖔᑕ ᐊᑐᖅᑕᐅᔪᑦ ᐊᑭᓕᖅᓱᐃᔨᐅᕙᒃᑐᓄᑦ/ᓇᔪᒐᖃᒃᑎᐅᔪᓄᑦ, ᐊᒻᒪᓗ ᐊᓯᖏᓐᓄᑦ 
ᓄᓇᕗᒻᒥᐅᓄᑦ ᐃᒡᓗᖃᒃᑎᑦᑎᓂᕐᒨᖓᔪᓂ ᑲᔪᓯᖃᑎᒋᑦᑎᐊᕐᓂᕐᒥ;

ii.	 ᑐᕌᒃᑕᐅᓗᑎᒃ ᐃᓚᒋᑦ ᐊᒻᒪᓗ ᐃᒻᒥᓂᖅᓱᖅᑐᑦ ᐃᖃᓇᐃᔮᖃᕐᓂᖏᑎᒍ, ᑮᓇᐅᔭᒃᓵᖏᑕ ᖃᓄᑎᒋᐅᓂᖏᓐᓂ, ᖃᓄᑎᒋᓗ 
ᐃᖃᓇᐃᔭᓕᕐᒪᖔᑕ, ᐊᓯᒃᑲᓐᓂᖏᓐᓂᓪᓗ ᒪᑯᓇᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᖏᕐᕋᓂᒃ ᓇᖕᒥᓂᖃᕐᓂᕐᒧᑦ 
ᐱᓕᕆᔪᑎᖏᓐᓂ; 

iii.	 ᐋᖅᑭᒃᓯᓗᓂ ᐊᑐᐊᒐᓕᐅᕐᕈᑎᓂᒃ ᐃᑲᔪᕈᑕᐅᖁᓗᒋᑦ ᐊᓯᐊᓅᖅᑎᓪᓗᒋᑦ ᒐᕙᒪᒃᑯᑦ ᐃᑲᔪᖅᑕᐅᔪᑎᓕᖕᓂᑦ 
ᐃᒡᓗᖃᒃᑎᑦᑎᔪᑎᓂᑦ, ᓱᕐᓗ ᒪᑯᓇᓂ ᐊᑭᓕᖅᓱᐃᓂᐅᑉ ᖃᓄᑎᒋᐅᔭᕆᐊᖃᕐᓂᖏᓐᓂᑦ ᐅᕝᕙᓗᓂᑦ ᐊᑭᓕᖅᓱᐃᓗᓂ-
ᓇᖕᒥᓂᖅᑖᕆᕙᓪᓕᐊᕐᓗᒍ ᐋᖅᑭᒃᓱᐃᔪᑎᓂ;

iv.	 ᐃᓱᒪᓕᐅᕈᑎᖃᕐᓗᓂ ᖃᓄᑎᒋ ᐅᓄᖅᑎᒋᒡᒪᖔᑕ ᓄᓇᕗᒻᒥᐅᑦ ᐱᔭᕆᐊᓕᑦ ᐱᔭᐅᖔᕈᓐᓇᖅᑐᓂᒃ ᐃᒡᓗᖃᒃᑎᑦᑎᓂᕐᒧᑦ 
ᐋᖅᑭᒃᓱᐃᔪᑎᓂᒃ, ᐃᓚᒋᔭᐅᓗᑎᒃ ᐸᖅᑭᒃᓯᓂᕐᒧᑦ ᐃᒡᓗᖃᒃᑎᑦᑎᔪᑎᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ, ᒐᕙᒪᓕᕆᔨᒃᑯᑦ 


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑕᒪᒃᑮᔪᖅ ᓴᓇᔭᒃᓴᖅ ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᒥᑦ 
ᐱᓕᕆᒋᐊᓕᕐᓂᖅ.

ᐱᓕᕆᒋᐊᕐᓂᖅ 41 ᐱᓕᕆᐊᖃᕐᓗᓂ ᐊᒃᑐᖅᑕᐅᓂᖏᓂᑦ ᐊᒻᒪᓗ ᐱᔭᐅᔪᓐᓇᕋᔭᕐᒪᖔᑕ ᖃᐅᔨᓴᖅᓯᓂᕐᒥ ᐊᔾᔨᒋᖏᑐᑎᒍ 
ᐱᓕᕆᐊᕆᓗᒋᑦ ᐃᓄᓕᒪᓄᑦ ᐊᒻᒪᓗ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᑦ ᐱᔭᐅᑎᑕᐅᓂᖏᑦ

ᐱᓕᕆᐊᖃᕐᓗᓂ ᐊᑐᒃᖅᑕᐅᓂᖏᑕ ᖃᐅᔨᓴᖅᑕᐅᔪᑎᖏᓂᑦ (ᐊᒃᑐᖅᑕᐅᑎᓗᒋᑦ ᒐᕙᒪᒃᑯᑦ) ᐊᔾᔨᒌᖏᑦᑐᓄᑦ ᐱᓕᕆᒋᐊᓂᐅᔪᓄᑦ 
ᐃᓄᓕᒪᓄᑦ ᐊᒻᒪᓗ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᑦ ᐱᔭᐅᑎᑕᐅᑎᓂᖏᑦ ᖃᐅᔨᓴᕐᓗᒋᑦ ᐱᔭᐅᔪᓐᓇᕋᔭᕐᓂᖏᑦ. ᑕᒪᒃᑯᑎᒍᓇ 
ᐊᑐᖅᑕᐅᓗᑎᒃ ᑲᔪᓯᔪᓐᓇᕐᒪᖔᑕ ᓴᓇᔭᒃᓴᑦ, ᕿᒥᕐᕈᓗᒋᑦ ᐃᑲᔪᖅᑕᐅᔪᑎᖏᑦ ᒪᑯᐊ:

i.	 ᐊᑭᓕᖅᓱᒐᖁᑎᑐᐃᓐᓇᐃᑦ ᐋᖅᑭᒃᓱᐃᔪᑎᖏᑦ ᑕᐃᒃᑯᓄᖓᓪᓗᐊᖅ ᓄᓇᓕᖕᓄᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ 
ᐊᑭᓕᖅᓱᒐᖁᑎᒋᔭᐅᔪᓄᑦ ᐃᖃᓇᐃᔭᖅᑎᓂᒃ ᐃᒡᓗᖃᒃᑎᑦᑎᔪᑎᑦ ᐃᒡᓗᑦ ᒪᑯᓇᖖᒐᑦ ᓇᖕᒥᓂᖅᓱᖅᑐᑦ ᐋᖅᑭᒃᓱᐃᔨᓂᑦ 
(ᐊᑭᓴᖅᑐᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖏᑦ ᐊᒻᒪᓗ ᐊᐅᓚᑕᐅᓗᑎᒃ ᐱᓕᕆᔪᓯᐅᖃᑦᑕᕐᓂᐊᖅᑐᓄᑦ), 
ᖃᐅᔨᒪᖁᔨᔪᑎ: ᒫᓇᓕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᕐᒪᑕ ᑲᑎᓯᒪᔪᓂᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ 
ᓇᖕᒥᓂᕆᔭᐅᔪᑦ ᐊᒻᒪᓗ ᐊᑭᓕᖅᓱᒐᖁᑎᒋᔭᐅᔪᑦ ᐃᖃᓇᐃᖅᑎᓄᑦ ᐃᒡᓗᖃᒃᑎᑦᑎᔪᑎᑦ ᐃᓗᐃᑦ;

ii.	 ᑲᓐᑐᒐᑎᑦ ᐃᒪᓐᓇᐅᓇᓱᒋᒃᓯᒍᑎᖏᑦ ᐊᑭᖏᓐᓂᑦ ᐃᒡᓗᖃᒃᑎᑦᑎᓂᕐᒧᑦ ᐃᒡᓗᓕᐅᕈᑎᑦ ᐊᒻᒪᓗ ᓄᓇᖁᑎᑦ 
ᐊᐅᓚᑕᐅᔪᑎᖏᓂᑦ (ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᔭᐅᓂᐅᓴᑐᐃᓐᓇᖅᑎᑦᑎᕗᑦ ᓂᐅᕕᐊᖑᓗᑎᒃ-ᐅᑎᖅᑎᑦᑎᔪᓐᓇᕐᓂᕐᒥᒃ);

iii.	 ᐅᓄᖅᓯᒃᑲᓐᓂᕐᓂᖏᑦ ᐊᑐᕈᑎᖃᓕᒃᑲᓐᓂᓕᖅᑎᑕᐅᔪᑎᖏᑦ ᐱᐅᔪᓐᓃᔨᐊᖑᓯᒪᔪᑦ ᐅᕝᕙᓗᓂᑦ ᐊᑐᖅᑕᐅᓯᒪᖏᑦᑐᑦ ᐃᒡᓗᐃᑦ 
ᐊᒻᒪᓗ ᐃᒡᓗᖁᑎᑦ ᐃᓄᖃᑎᒋᓂᑦ ᐃᒡᓗᖃᒃᑎᑦᑎᔪᑎᑐᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑕᒪᒃᑮᔪᖅ ᓴᓇᔭᒃᓴᖅ ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᒥᑦ 
ᐱᓕᕆᒋᐊᓕᕐᓂᖅ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐋᖅᑭᒃᓯᓇᓱᐊᕈᑕᐅᔪᒪᔪᑦ ᐱᓕᕆᐊᖑᓇᓱᒋᐊᓕᑦ: ᐊᑭᑐᔪᐊᓘᓂᖏᑦ ᐃᒡᓗᖃᒃᑎᑦᑎᔪᑎᑦ

ᐊᑭᖏᑦ ᐃᒡᓗᖃᒃᑎᑦᑎᓂᕐᒧᑦ ᐃᒡᓗᓕᐅᕈᑎᑦ ᓄᓇᕗᒻᒥ ᐊᑭᑐᔪᐋᓗᖕᒪᑕ. ᐃᒪᓐᓇᑎᒋᐅᓱᖑᒡᒪᑕ, ᐃᒡᓗᓕᐅᕐᓂᕐᒧᑦ ᐊᑭᒋᔭᐅᔪᑦ ᓄᓇᕗᒻᒥ 
ᖃᓂᒋᔮᓂᓪᓗᑎᒃ ᐱᖓᓱᐃᖅᓱᑎᓗᐊᐸᓗᖏᓐᓂ ᐊᑭᑐᓂᖅᓴᐅᓗᑎᒃ ᑕᐃᑯᓇᖖᒐᑦ ᖃᓪᓗᓇᑦ ᓄᓇᖓᓐᓂ ᐊᓐᑎᐅᕆᔪᒥ. ᓱᓕᒃᑲᓐᓂᖅ, 
ᐊᐅᓚᔪᑎᖏᑕ ᐋᖅᑭᐅᒪᔪᑎᖏᑕᓗ ᐊᑭᖏᑦ ᐃᓄᓕᒪᓄᑦ ᐃᒡᓗᖃᒃᑎᑦᑎᔪᑎᑦ ᐊᑭᑐᔪᑲᓪᓛᓗᖕᒪᑕ ᐊᒻᒪᓗ ᐊᑭᑦᑐᖅᐸᓪᓕᐊᑐᐃᓐᓇᖅᖢᑎᒃ 
ᐊᕐᕋᒍᑎ ᐊᑐᖅᑎᓗᒋᑦ ᐊᕐᕌᒍᐃᑦ. ᐊᐅᓚᔪᑎᓄᑦ ᐊᑭᒋᔭᐅᔪᑦ ᑐᕌᖓᓗᐊᖖᒍᐊᕐᒪᑕ ᐃᒥᕐᒧᑦ, ᓱᑲᓐᓇᖅᑐᓄᑦ, ᐊᒻᒪᓗ ᑭᓈᕐᓗᖕᒧᑦ ᐱᔨᑦᓯᕈᑎᓂ, 
ᖃᑦᓰᓐᓇᕈᓘᖕᒪᑕ ᐳᓴᓐᑎᖏᑦ ᑕᒪᒃᑯᐊ ᐊᑭᖏᑕ ᑕᓱᖅᑕᐅᓂᖏᑦ ᐊᑭᓕᖅᓱᐃᔪᑎᑦ ᑮᓇᐅᔭᓕᐅᕈᑎᖏᑎᒍ.

ᓄᓇᕗᑉ ᐅᓄᕐᓂᖏᑦ ᐱᓕᕆᔪᓐᓇᖅᑐᑦ ᓴᓇᓂᕐᒥ, ᐱᓗᐊᖖᒍᐊᖅᑐᒥᒃ ᐃᒡᓗᓕᐅᕐᓂᕐᒥ, ᐋᖅᑭᐅᒪᑎᑦᑎᓂᕐᒥ ᐊᒻᒪᓗ ᐊᐅᓚᑦᑎᓂᕐᒥ 
ᐃᒡᓗᖃᒃᑎᑦᑎᔪᑎᓂ ᐊᒻᒪᓗ ᑕᒪᒃᑯᓄᖓᖓᔪᓂ ᐋᖅᑭᒃᓯᒪᔪᑎᓂ, ᒥᑭᔪᐊᓘᖕᒪᑦ. ᑕᒪᓐᓇ ᐱᒡᒐᓕᖅᑎᑦᑎᖕᒪᑦ ᐱᓕᕆᔪᓐᓇᕐᓂᖏᓂᑦ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᐅᒪᑎᑦᑎᓂᕐᒧᑦ ᓇᖕᒥᓂᕆᓪᓗᒋᑦ ᐃᒡᓗᖁᑎᒥᖕᓂ, ᑭᒡᓕᓕᑎᑦᑎᓯᒪᖕᒪᑦ ᐃᖃᓇᐃᔭᖑᔪᓐᓇᕐᓂᖏᓂᑦ 
ᐃᒡᓗᓕᐅᕐᓂᕐᒧᑦ ᓴᓇᕕᖁᑎᓂᒃ ᓴᓇᒃᑲᓐᓂᕈᓐᓇᕐᓂᖏᓐᓂᑦ ᓇᖕᒥᓂᓱᖅᑐᓄᑦ ᓇᔪᖅᑕᐅᓱᓂᒃ ᐊᒻᒪᓗ ᐃᓚᖏᓐᓂ ᐱᓕᕆᐊᖑᔪᓂ, 
ᐱᔪᓐᓇᐃᓕᑎᑦᑎᓯᒪᖕᒪᑦ ᐃᒻᒥᓂᖅᓱᖅᑐᓂᒃ ᓂᐅᕕᕈᓐᓇᐃᓕᓪᓗᑎᒃ ᐅᕝᕙᓗᓂᑦ ᐱᓯᒪᐃᓇᕈᓐᓇᐃᓕᓪᓗᑎᒃ ᓇᖕᒥᓂᖅᓴᕐᓗᓂ ᐊᖏᕐᕋᓂᒃ 
ᐱᔾᔪᑎᒋᓪᓗᒍ ᐊᑭᑐᔪᐊᓗᓂᖓᓄᑦ ᐋᖅᑭᐅᒪᑎᑦᑎᓂᕐᒧᑦ ᐊᑭᒋᔭᐅᔪᑦ. ᓴᖖᒋᔫᒃᐸᑦ ᓄᓇᓕᖕᓂ ᐃᖃᓇᐃᔭᖅᑎᖃᕐᓂᖅ ᐱᔪᓐᓇᖅᓯᔪᑕᐅᒐᔭᕐᒪᑦ 
ᓄᓇᕗᑦ ᒐᕙᒪᒃᑯᓐᓂᑦ ᓴᓇᔪᓐᓇᖅᓯᓗᑎᒃ ᐊᒻᒪᓗ ᐋᖅᑭᐅᒪᑎᑦᑎᔪᓐᓇᖅᓯᓗᑎᒃ ᐃᒡᓗᖃᒃᑎᑦᑎᔪᑎᓂᒃ ᓇᖑᑦᑎᖏᓪᓗᑎᒃ. ᐊᖏᒡᓕᒋᐊᖅᓯᓂᖅ 
ᓄᓇᓕᖕᓂ ᐃᖃᓇᐃᔭᖅᑎᖃᕐᓂᕐᒥᑦ ᐱᕚᓪᓕᕈᑕᐅᒐᔭᕐᒪᑦ ᒪᑭᒪᓇᓱᐊᕐᓂᕐᒧᑦ ᐊᒻᒪᓗ ᐃᑲᔪᕈᑕᐅᓗᓂ ᓇᖕᒥᓂᖅ-ᑕᑎᒋᑦᑎᐊᕐᓂᕐᒧᑦ. 

ᐋᖅᑭᒃᓯᓇᓱᐊᕈᑕᐅᔪᒪᔪᑦ 
ᑐᕌᒃᑕᖓ ᐱᓕᕆᒋᐊᕈᑐᒃᓴᖅ

ᐱᓕᕆᐊᖑᔭᕆᐊᓕᑦ 
ᐱᓕᕆᐊᖑᓗᑎᒃ ᑕᒪᑐᒨᓇ 
ᐱᓕᕆᒋᐊᕐᓂᒃᑯᑦ

ᐱᓪᓗᐊᑕᑦ ᐊᑲᐅᖖᒋᓕᐅᕈᑎᑦ

ᐋᖅᑭᒃᓯᓗᓂ ᓇᖕᒥᓂᖅ-
ᑕᑎᒋᑦᑎᐊᕐᓂᕐᒥᑦ 
ᒥᑭᓂᖅᓴᐅᓕᖁᓗᒍ ᑕᑎᖃᕐᓂᖅ 
ᒐᕙᒪᒃᑯᓂᑦ

ᒥᑭᒡᓕᒋᐊᖅᓯᓂᖅ ᐊᑭᖓᓂᑦ 
ᐃᒡᓗᖃᒃᑎᑦᑎᔪᑎᐅᑉ

•• ᐃᖃᓇᐃᔭᖅᑎᐅᖃᑎᒋᑦ ᐱᕙᓪᓕᐊᑎᑕᐅᓗᑎᒃ 
•• ᐋᖅᑭᑦᑎᐊᖅᓯᒪᔭᕆᐊᓕᖕᓂᒃ 

ᐃᓱᒪᒃᓴᖅᓯᐅᕈᑎᖃᑦᑎᐊᕐᓃᑦ
•• ᓄᓇᓕᓕᕆᔨᓂᑦ ᑮᓇᐅᔭᖃᒃᑎᑦᑎᓂᖅ

ᑎᑭᑕᐅᔪᒪᔪᖅ 3: ᒥᑭᒡᓕᒋᐊᕐᓗᒋᑦ ᐊᑭᖏᑦ ᐃᒡᓗᖃᒃᑎᑦᑎᔪᑏᑦ

ᐊᑭᑐᓗᐊᕈᓐᓂᖅᑎᒋᐊᕐᓗᒍ ᐊᑭᖓ ᐃᒡᓗᖃᒃᑎᑦᑎᓂᐅᑉ ᓄᓇᕗᒻᒥ ᑕᒪᐃᓂᓕᒪᖅ ᐱᔭᐅᔪᓐᓇᕐᒪᑦ ᓇᖑᑦᑎᖏᓐᓂᖅᓴᒃᑯᑦ 
ᓱᑐᐃᓐᓇᖃᑎᖃᒃᐸᑕ ᐊᑐᖅᑕᖏᓂᑦ ᐊᒻᒪᓗ ᐊᑭᖏᓐᓂᑦ ᒥᑭᒡᓕᒋᐊᖅᓯᔪᑕᐅᓗᓂ ᐊᒻᒪᓗ ᓇᖑᑦᑎᖏᓐᓂᖅᓴᒥᒃ 
ᐱᓕᕆᒋᐊᖅᐸᓗᒍᑎᖃᓗᑎᒃ, ᐃᒡᓗᓕᐅᕐᓂᕐᒧᑦ ᐱᓕᕆᔪᓯᕐᓂᒃ ᐊᒻᒪᓗ ᐊᐅᓚᑦᑎᓂᕐᒥᒃ ᒥᑭᒡᓕᒋᐊᖅᓯᓗᓂ. ᐊᑐᐃᓐᓇᕐᓗᒋᑦ ᓄᓇᕗᑦ 
ᐃᒡᓗᖃᒃᑎᑦᑎᔪᑎᖏᑦ ᐸᐸᑦᑎᓂᕐᒧᑦ ᐃᓕᓴᐃᔪᑎᑦ ᐃᓕᑕᐅᓯᒪᔪᑦ ᑎᑎᕋᒃᓯᒪᔪᖁᑎᓂᑦ, ᐱᔭᐅᑎᑦᑎᔪᑎ ᑭᒃᑯᓕᒫᓄᑦ ᐃᒡᓗᖃᒃᑎᑦᑎᔪᑎᓂᒃ 
ᒪᑯᑎᒎᓇᐅᒐᔭᕐᒪᑦ ᐅᓄᖅᑐᓄᑦ-ᐃᒪᒋᓄᑦ ᐱᔭᐅᔭᕆᐊᓕᖕᓂᑦ-ᑐᖖᒐᕕᖃᕐᓗᓂ ᐃᒡᓗᖃᒃᑎᑦᑎᔪᑎᓂᒃ.

ᒥᑭᒡᓕᒋᐊᖅᓯᓗᓂ ᐊᑭᖏᓐᓂᑦ ᐃᒡᓗᖃᒃᑎᑦᑎᔪᑎᑦ ᒪᓕᑲᔭᕐᒪᑦ ᓴᙱᓂᖅᓴᐅᓕᖅᑎᑕᐅᓂᖏᓂᑦ ᓄᓇᓕᖕᓂ ᐃᖃᓇᐃᔭᖅᑎᑦ 
ᐃᒡᓗᓕᐅᕐᓂᕐᒥ, ᐋᖅᑭᐅᒪᑎᑦᑎᓂᕐᒥ, ᐊᒻᒪᓗ ᐊᐅᓚᑦᑎᓂᕐᒥ ᐃᒡᓗᖃᒃᑎᑦᑎᔪᑎᓂ ᐊᒻᒪᓗ ᑕᒪᒃᑯᓄᖖᒐᖓᔪᓂᒃ ᐋᖅᑭᒃᓱᖅᓯᒪᓂᕐᓄᑦ; 
ᐊᖏᒡᓕᒋᐊᕐᓗᒋᑦ ᐋᖅᑭᑦᑎᐊᖅᓯᒪᔭᕆᐊᓕᑦ ᐱᓕᕆᐊᖑᖃᓯᐅᑎᑎᑕᐅᓂᖏᑦ ᓴᓇᔪᑕᐅᓗᓂ ᐊᒻᒪᓗ ᐋᖅᑭᐅᒪᑎᑦᑎᔪᑕᐅᓗᓂ 
ᐃᒡᓗᖃᒃᑎᑦᑎᓂᕐᒧᑦ ᓇᖑᑦᑎᖏᓐᓂᖅᓴᐅᔪᑎᓂᒃ; ᐊᒻᒪᓗ ᐱᐅᓂᖅᓴᐅᓕᖅᑎᑕᐅᓗᓂ ᑐᑭᓯᐊᓂᖅ ᐊᑐᓚᕆᒃᑐᓂᒃ ᐊᑭᒋᔭᐅᔪᓂᒃ 
ᐱᔨᑦᓯᕈᑎᓄᑦ ᐱᔭᐅᑎᑕᐅᔪᑎᓂᒃ. 

ᐱᔪᒥᓇᕆᔭᐅᔪᖅ ᐱᔭᕆᒃᓯᔪᑎ:

•• ᑕᒪᐃᑎᒍᑦ ᐊᔪᕈᓐᓃᖅᓴᑎᑦᑎᓂᖅ ᑲᔪᓯᑦᑎᐊᕐᓂᖓ ᓴᖖᒋᓂᖅᓴᐅᓕᖅᑎᑦᑎᒐᔭᕐᒪᑦ ᓄᓇᓕᖕᓂ ᐃᖃᓇᐃᔭᖅᑎᓂᒃ 
ᐃᒡᓗᖃᒃᑎᑦᑎᓂᕐᒨᖓᔪᓂ ᐃᖃᓇᐃᔮᓂ. 

•• ᐊᑐᖔᓕᕐᓂᖅ ᓄᑖᓂᒃ ᐱᓕᕆᑦᑎᐊᕈᑎᓂᒃ ᐊᒻᒪᓗ ᓄᑕᔾᔨᖅᓱᐃᓂᖅ ᓯᕗᓕᖅᓯᒐᔭᕐᒪᑦ ᐊᒃᓲᓂᖅᓴᐅᓕᕈᑎᓂ ᓇᖑᑦᑎᖏᓐᓂᒻᓱᒥᒃ 
ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ ᐊᐅᓚᔪᑎᓂ, ᒥᑭᒡᓕᒋᐊᖅᓯᓗᓂᖅ ᐊᑭᖓᓂᑦ ᐊᒻᒪᓗ ᐊᑯᓂᐅᓂᖅᓴᐅᓕᖅᑎᑦᑎᓗᓂ ᐊᑐᕈᓐᓇᕐᓂᖓᑕ 
ᓂᕆᐅᓇᕐᓂᖓᓂᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖃᒃᑎᑦᑎᔪᑎᖏᑕ ᐊᑐᐃᓐᓇᐅᑎᑦᑎᕕᖏᓐᓂ. 

•• ᐊᒃᓲᓂᖅᓴᖅ ᑐᑭᓯᐊᓂᖅ ᐊᒻᒪᓗ ᐃᔨᖅᓯᒪᔪᖃᖏᓪᓗᓂ ᓄᓇᓕᓕᕆᔨᒃᑯᑦ ᓈᒪᑎᑦᑎᔪᑎᖏᑕ ᐊᑭᖏᓐᓂ ᐋᖅᑭᒃᓱᖅᓯᒪᓂᖏᑦ 
ᖃᐅᔨᒪᓇᕐᓂᖅᓴᐅᓕᖅᑎᑦᑎᒐᔭᕐᒪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐃᖃᓇᐃᔭᖅᑎᐅᖃᑎᒋᑦ ᐱᕙᓪᓕᐊᑎᑕᐅᓗᑎᒃ

 ᐋᖅᑭᒃᓱᐃᓂᖅ ᑕᒪᐃᑎᒍᑦ ᐊᔪᕈᓐᓃᖅᓴᑎᑦᑎᓂᕐᒥᒃ ᑲᔪᓯᑦᑎᐊᕐᓂᕐᒥᒃ ᓴᖅᑭᑎᑦᑎᓗᓂ ᐃᓘᓐᓇᓕᒫᖏᓂᑦ ᐊᑐᖅᑕᐅᔪᑦ ᓄᓇᕗᑦ 
ᒐᕙᒪᒃᑯᓐᓂᑦ ᐊᐅᓚᑦᑎᓂᕐᒧᑦ/ᑲᓐᑐᕌᒃᓯᓂᕐᒧᑦ ᐱᓕᕆᓃᑦ, ᐱᓕᕆᔪᑎᑦ ᐊᒻᒪᓗ ᐊᑭᓕᖅᓱᐃᔪᑎᑦ ᐃᑲᔪᕈᑕᐅᔪᑦ, ᐅᕝᕙᓗᓂᑦ 
ᐊᑐᖅᑕᐅᔪᓐᓇᖅᑐᑦ ᐃᑲᔪᕈᑕᐅᓗᑎᒃ ᐊᒻᒪᓗ ᐊᓯᔾᔨᖅᑕᖅᑎᑦᑎᖏᓗᑎᒃ ᐊᑐᖅᑕᐅᖏᓐᓇᖅᑐᒥᒃ ᐊᔪᕈᓐᓃᖅᓴᑎᑦᑎᓂᕐᒧᑦ ᐊᒻᒪᓗ 
ᐱᓕᕆᔪᓐᓇᕐᓂᕐᒥᒃ ᐋᖅᑭᒃᓱᐃᔪᑎᓂ. ᑲᔪᓯᑦᑎᐊᕐᓂᖅ ᐱᓕᕆᐊᖑᖃᓯᐅᑎᒐᔭᕐᒪᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐃᓕᓐᓂᐊᖅᓯᒪᓂᕐᒥ, ᐃᖃᓇᐃᔭᒥᒃ 
ᐱᕙᓪᓕᐊᑎᑦᑎᓂᕐᒥ, ᑮᓇᐅᔭᑎᒍ ᐃᑲᔪᕈᑎᓂᒃ, ᐊᓯᒃᑲᓐᓂᖏᓐᓂᓪᓗ, ᐊᒻᒪᓗ ᐃᑲᔪᕋᔭᕐᒪᑦ ᓇᓗᓇᐃᖅᓯᓗᓂ ᐊᔪᕈᓐᓃᖅᓴᑎᑦᑎᓂᕐᒥ 
ᐱᔭᐅᖏᑦᑐᓂᑦ ᐊᑐᖅᑕᐅᔪᓂ. 

ᓱᖖᒋᓂᖅᓴᐅᓕᖅᑎᑦᑎᓂᖅ ᓄᓇᓕᖕᓂ ᐃᖃᓇᐃᔭᖅᑎᓂᒃ ᐱᓕᕆᔪᓐᓇᖅᓯᑎᑦᑎᒐᔭᕐᒪᑦ ᓄᓇᕗᑦ ᒐᕙᒪᒃᑯᓐᓂᑦ ᓴᓇᔪᓐᓇᖅᓯᑎᑦᑎᓗᑎᒃ 
ᐋᖅᑭᐅᒪᔪᓐᓇᖅᓯᑎᑦᑎᓗᑎᒡᓗ ᐃᒡᓗᖃᒃᑎᑦᑎᔪᑎᑦ ᓇᖑᑦᑎᖏᓐᓂᖅᓴᐅᓕᕐᓂᖏᓂᑦ, ᑕᒪᑐᒨᓇ ᒥᑭᒡᓕᒋᐊᖅᓯᓂᒃᑯᑦ ᐊᑭᖏᓐᓂᑦ. 
ᐊᖏᒡᓕᒋᐊᖅᓯᓂᖅ ᓄᓇᓕᖕᓂ ᐃᖃᓇᐃᔭᖅᑎᖃᕐᓂᕐᒥᑦ ᐱᕚᓪᓕᕈᑕᐅᒐᔭᕐᒪᑦ ᒪᑭᒪᓇᓱᐊᕐᓂᕐᒧᑦ ᐊᒻᒪᓗ ᐃᑲᔪᕈᑕᐅᓗᓂ ᓇᖕᒥᓂᖅ-
ᑕᑎᒋᑦᑎᐊᕐᓂᕐᒧᑦ. ᓇᓗᓇᐃᖅᓯᓂᖅ ᐱᓕᕆᒋᐊᕐᕕᒃᓴᖃᕐᓂᐅᔪᓂᒃ ᐱᓕᕆᖃᑎᒋᒡᓂᕐᒥᑦ ᐊᒻᒪᓗ ᐊᐅᓚᑦᑎᑦᑎᐊᕐᓂᖅᓴᐅᓂᕐᒥᑦ 
ᐱᓕᕆᕕᖁᑎᓂ ᐱᓕᕆᖃᑕᐅᔪᓂᑦ ᓄᓇᓕᑦ ᐃᖃᓇᐃᔭᖅᑎᖏᓐᓂ ᐋᖅᑭᒃᓱᐃᓂᖅ ᐱᓪᓗᐊᑕᐅᖕᒪᑦ ᓴᖖᒋᓂᖅᓴᐅᓕᖅᑎᑦᑎᓂᕐᒧᑦ ᓄᓇᕗᑉ 
ᐃᖃᓇᐃᔭᑎᖃᕐᓂᖓᓂ ᐱᔭᐅᔪᓐᓇᖁᓗᒋᑦ ᐱᔪᒪᔭᐅᔪᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᑕᒪᒃᑯᓄᖖᒐᖓᔪᓂ ᐋᖅᑭᒃᓱᖅᓯᒪᔪᑎᓄᑦ. 

 ᐱᓕᕆᒋᐊᕐᓂᖅ ᐃᑲᔪᕈᑕᐅᓗᓂ ᐱᓕᕆᐊᖑᐃᓐᓇᖅᑐᒥ ᐃᓕᓐᓂᐊᖅᓯᒪᓂᕐᒥ, ᐊᔪᕈᓐᓃᖅᓴᓂᕐᒥ, ᐊᒻᒪᓗ ᐱᓕᕆᔪᓐᓇᕐᓂᕐᒧᑦ 
ᐋᖅᑭᒃᓱᖅᓯᒪᓂᕐᒥ ᐃᒡᓗᖃᒃᑎᑦᑎᔪᑎᓂ ᑐᕌᖓᔪᓂ ᐃᖃᓇᐃᔮᓄᑦ: 

ᐱᓕᕆᒋᐊᕐᓂᖅ 42
ᑲᔪᓯᓗᓂ ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ ᐱᔭᐅᑎᑦᑎᓂᕐᒥᒃ “ᓴᓇᓂᕐᒥᑦ ᐃᖃᓇᐃᔭᓂ 
ᐃᑲᔪᖅᑎᒥᒃ” ᐱᓕᕆᔪᑎ ᐱᔭᐅᑎᑦᑎᔪᑎᒋᓗᒍ ᐃᓕᓐᓂᐊᖅᑎᓄᑦ ᐱᒋᐊᕈᑎᓂᒃ-ᖁᕝᕙᓯᒡᓂᓕᖕᓂᑦ 
ᐃᖃᓇᐃᔭᕐᓂᕐᒧᑦ ᐱᓕᕆᔪᓐᓇᕐᓂᐅᔪᓂᒃ ᐃᒡᓗᓂᒃ ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ ᐃᒡᓗᓕᐅᕐᓂᕐᒧᑦ 
ᓴᓇᕕᖁᑎᓂ

ᐃᓄᓕᕆᔨᒃᑯᑦ ᑲᔪᓯᓂᐊᕐᒪᑕ ᐱᓕᕆᖃᑎᖃᕐᓂᕐᒥᖕᓂᑦ ᓄᓇᕗᑦ ᓯᓚᑦᑐᖅᓴᕐᕕᖕᒥᑦ (NAC) ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓂᑦ 
ᐋᖅᑭᒃᓱᐃᓗᑎᒃ ᐊᒻᒪᓗ ᐱᔭᐅᑎᑦᑎᓗᑎᒃ “ᓴᓇᓂᕐᒥᑦ ᐃᖃᓇᐃᔭᓂ ᐃᑲᔪᖅᑎᒥᒃ” ᐱᓕᕆᔪᑎᒥᒃ. ᐱᓕᕆᔪᑎ ᑲᔪᓯᓂᐊᕐᒪᑦ 
ᐱᔭᐅᑎᑦᑎᓗᓂ ᐃᓕᓐᓂᐊᖅᑎᓄᑦ ᐱᔭᐅᔭᕆᐊᓕᖕᓂᑦ ᐱᓕᕆᔪᓐᓇᕐᓂᕐᓂᑦ ᐱᓇᓱᐊᕈᑕᐅᓗᓂ ᐱᒋᐊᕈᓐᓇᖅᓯᓂᕐᒥᒃ-
ᖁᕝᕙᓯᖕᓂᓕᖕᒥᑦ ᐃᖃᓇᐃᔭᕐᓂᕐᒧᑦ ᐱᕕᒃᓴᖃᓕᕐᓂᕐᒧᑦ ᐃᒡᓗᓂᒃ ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ ᐃᒡᓗᓕᐅᕐᓂᕐᒧᑦ ᓴᓇᕕᖕᓂ 
ᐃᖃᓇᐃᔮᓂ ᓱᕐᓗ ᒪᑯᓇᓂ ᕿᔪᓕᕆᓂᕐᒥ ᐊᒻᒪᓗ ᓱᓪᓗᓕᕆᓂᕐᒥ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᐃᓄᓕᕆᔨᒃᑯᑦ

 ᐃᑲᔪᖅᑐᖅ
ᓄᓇᕗᑦ ᓯᓚᑦᑐᖅᓴᕐᕕᒃ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ,ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᒃᓯᕋᒃᑎᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑲᔪᓯᓗᓂ ᐋᖅᑭᒃᓱᐃᓂᕐᒥᑦ ᐊᑐᖅᑕᐅᓪᓗᐊᑕᓱᓂᒃ 
ᓴᓇᓂᕐᒥᑦ ᐃᖃᓇᐃᔭᓂ ᐃᑲᔪᖅᑎᒧᑦ ᐱᓕᕆᔪᑎᒥᒃ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 43
ᕿᒥᕐᕈᓗᒋᑦ ᐃᓕᓴᔪᑎᑦ ᐃᓕᑕᐅᓯᒪᔪᑦ ᐅᑯᓇᖖᒐᑦ ᓄᓇᕗᑦ ᐃᖃᓇᐃᔭᖅᓯᓐᓈᕆᐊᖅᓴᕋᐃᓪᓗᓂ 
ᐊᔪᕈᓐᓃᖅᓴᑎᑦᑎᓂᕐᒧᑦ NEAT ᐱᓕᕆᔪᑎ ᖃᐅᔨᓴᖅᑕᐅᓗᓂ ᐱᓕᕆᐊᕆᔭᕐᓂᕐᒪᖓᑦ ᐱᓕᕆᔪᑎ 
ᐋᖅᑭᒃᑕᐅᒃᑲᓐᓂᖁᓪᓗᒍ

ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖅᑕᐅᓗᑎᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᕿᒥᕐᕈᓂᐊᕐᒪᑕ ᐃᓕᓴᔪᑎᓂᒃ ᐃᓕᑕᐅᓯᒪᔪᓂᒃ 
ᓄᓇᕗᑦ ᐃᖃᓇᐃᔭᖅᓯᓐᓈᕆᐊᖅᓴᕋᐃᓪᓗᓂ ᐊᔪᕈᓐᓃᖅᓴᑎᑦᑎᓂᕐᒧᑦ (NEAT) ᐱᓕᕆᔪᑎᒥᒃ ᐊᒻᒪᓗ ᖃᐅᔨᓴᕐᓗᒍ ᐱᔭᐅᔪᒪᓂᖓ 
ᐊᒻᒪᓗ ᐱᓕᕆᐊᖑᔪᓐᓇᕋᔭᕐᒪᖓᑦ ᐋᖅᑭᒃᑕᐅᒃᑲᓐᓂᖅᑎᓪᓗᒍ ᐱᓕᕆᔪᑎ ᐱᔭᐅᑎᑦᑎᖁᓗᒍ ᐃᓪᓕᓐᓂᐊᕐᕕᐊᓗᖕᒥ-ᐃᓕᓐᓂᐊᖅᑐᑦ 
ᐱᕕᒃᓴᖃᒃᑎᑕᐅᖁᓪᓗᒋᑦ ᐃᓪᓕᓐᓂᐊᕈᑎᖃᖁᓪᓗᒋᑦ ᐃᖃᓇᐃᔮᖃᒃᑎᓪᓚᕆᐅᓂᕐᒧᑦ ᓇᓗᓇᐃᑯᑕᖅᑖᕐᓗᑎᒃ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ  ᐃᓕᓐᓂᐊᕐᓂᓕᕆᔨᒃᑯᑦ

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᐃᓄᓕᕆᔨᒃᑯᑦ, ᓄᓇᕗᑦ 
ᓯᓚᑦᑐᖅᓴᕐᕕᒃ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᕿᒥᕐᕈᓗᒋᑦ ᐃᓕᓴᔭᒃᓴᑦ ᐃᓕᑕᐅᔪᑦ ᐅᕙᖖᒐᑦ 
ᓄᓇᕗᑦ ᐃᖃᓇᐃᔭᖅᓯᓐᓈᕆᐊᖅᓴᕋᐃᓪᓗᓂ 
ᐊᔪᕈᓐᓃᖅᓴᑎᑦᑎᓂᕐᒥᑦ NEAT ᐱᓕᕆᔪᑎᒥᑦ. ᐋᖅᑭᒃᓯᓗᓂ 
ᐊᓯᐊᒍᖅᑎᑦᑎᕕᖃᓗᐊᖏᓐᓂᕐᒥᒃ ᐱᔪᒪᔭᐅᔪᓄᑦ 
ᐊᒻᒪᓗ ᐱᓕᕆᐊᖑᔪᓐᓇᖅᑐᑦ ᖃᐅᔨᓴᖅᑕᐅᔪᑎᖏᓐᓂᑦ 
ᐋᖅᑭᒃᓯᒃᑲᓐᓂᕐᓂᕐᒧᑦ ᐱᓕᕆᔪᑎᒥᒃ.

ᐱᓕᕆᒋᐊᕐᓂᖅ 44
ᑲᔪᓯᓗᓂ ᐋᖅᑭᒃᓯᓂᕐᒥᑦ ᐅᐸᓗᖓᐃᔭᕐᓂᕐᒥᒃ ᐃᖃᓇᐃᔭᓂᕐᒧᑦ ᐊᒻᒪᓗ ᐊᔪᕈᓐᓃᖅᓴᑎᑕᐅᓂᕐᒧᑦ 
GREAT ᐱᓕᕆᔪᑎᒥ ᐋᖅᑭᒃᓱᐃᔪᑕᐅᓗᓂ ᐃᓅᖃᑎᒋᓂᒃ ᐃᑲᔪᕈᑕᐅᓗᓂ ᐱᔨᒃᓯᖅᑕᐅᕙᒃᑐᓄᑦ 
ᐃᖃᓇᐃᔭᖅᑎᑕᐅᓂᕐᒧᑦ

ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᖓ ᐃᖃᓇᐃᔭᖃᑎᒋᒡᓂᐊᕐᒪᑎᒃ  ᐊᖅᑭᒃᓱᐃᓗᑎᒃ ᐅᐸᓗᖓᐃᔭᕐᓂᕐᒥᒃ 
ᐃᖃᓇᐃᔭᓂᕐᒧᑦ ᐊᒻᒪᓗ ᐊᔪᕈᓐᓃᖅᓴᑎᑕᐅᓂᕐᒧᑦ (GREAT) ᐱᓕᕆᔪᑎᒥᒃ ᐋᖅᑭᒃᓱᐃᔪᑕᐅᓗᓂ ᐃᓄᓕᒫᓂᒃ ᐃᑲᔪᕈᑕᐅᓗᓂ 
ᐱᔨᑦᓯᖅᑕᐅᕙᒃᑐᓂᒃ (ᐅᑯᓇᓂᓪᓗᓂ ᑮᓇᐅᔭᐅᑎᒍ ᐃᑲᔪᐳᑕᐅᕙᒃᑐᑦ ᐱᓕᕆᔪᑎᖏᓐᓂ) ᐃᖃᓇᐃᔭᕐᓂᕐᒧᑦ ᐱᕕᒃᓴᖃᒃᑎᑦᑎᓂᕐᒥ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᐃᓄᓕᕆᔨᒃᑯᑦ, ᓄᓇᕗᑦ ᓯᓚᒃᑐᖅᓴᕐᕕᒃ

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᓴᖅᑭᑦᑎᓗᓂ ᓇᐃᓈᕈᑎᓂᒃ ᑭᒡᓕᓯᓂᐊᕈᑎᓂᒃ 
ᐅᑯᓇᓂ ᓄᓇᕗᑦ ᐃᖃᓇᐃᔭᖅᓯᓐᓈᕆᐊᖅᓴᕋᐃᓪᓗᓂ 
ᐊᔪᕈᓐᓃᖅᓴᑎᑦᑎᓂᕐᒧᑦ NEAT ᐱᓕᕆᔪᑎᐅᑉ ᖃᓄᑎᒋ 
ᐃᓕᓐᓂᐊᖅᑕᐅᔪᒪᑎᒋᒡᒪᖔᑦ ᐊᑎᓕᐅᕐᓗᑎᒃ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

 �ᐱᓕᕆᒋᐊᕐᓂᖅ ᑕᐃᒪᓪᓗᐊᖃᑕᐅᖁᓪᓗᒍ ᐊᔪᕈᓐᓃᖅᓴᑎᑦᑎᓂᕐᒧᑦ ᐊᒻᒪᓗ ᐱᓕᕆᑦᑎᐊᕈᓐᓇᕆᐊᖃᕐᓂᕐᒧᑦ ᐱᑕᖃᖁᔭᐅᔪᑦ 
ᐃᖃᓇᐃᔮᓂ ᐃᒡᓗᖃᒃᑎᑦᑎᓂᕐᒨᖓᔪᓂ ᐃᖃᓇᐃᔭᕐᓂᕐᒥ:

ᐱᓕᕆᒋᐊᕐᓂᖅ 45
ᕿᒥᕐᕈᓗᒋᑦ ᐃᖃᓇᐃᔭᑦ ᐃᓗᐊᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᑦ 
ᐃᒡᓗᓕᕆᔨᖏᓐᓂ ᖃᐅᔨᓴᖅᑕᐅᖁᓗᒋᑦ ᐋᖅᑭᒃᓯᑦᑎᐊᕈᓐᓇᕐᓂᖏᑦ ᐊᒻᒪᓗ ᐊᓯᔾᔨᖅᑕᖏᓐᓂᖏᑦ 
ᐊᑐᖅᑕᐅᔪᓂ ᐃᖃᓇᐃᔭᕐᓂᕐᒧᑦ ᐱᓕᕆᔪᑎᓕᐊᖑᓯᒪᔪᓂ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓂᐊᕐᒪᑕ ᐊᕕᒃᑐᖅᓯᒪᓂᖏᓐᓂᑦ ᐃᖃᓇᐃᔮᑦ ᐃᓗᐊᓂ ᐃᖃᓇᐃᔭᕐᕕᖁᑎᖏᑕ (ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᑦ ᐃᒡᓗᓕᕆᔨᖏᓐᓂ) ᐃᒪᓐᓇᐃᓗᕈᑕᐅᓗᓂ:

i.	 ᐊᔾᔨᐅᓂᖅᓯᐅᕐᓗᒋᑦ ᑲᓇᑕᓕᒫᒥ ᐃᖃᓇᐃᔮᓄᑦ ᓇᓗᓇᐃᔭᖅᓯᔪᑎ ᖃᓄᐃᑦᑐᓪᓚᕆᐅᒡᒪᖔᑕ (NOC) ᑐᓴᐅᒪᔪᑎᒃᓴᑦ;

ii.	 ᐱᓕᕆᐊᖃᕐᓗᓂ ᐱᓕᕆᔪᓐᓇᕐᓂᖃᕐᕕᐅᔪᒥᒃ ᕿᒥᕐᕈᓂᕐᒥᒃ ᐃᖃᓇᐃᔭᓄᑦ ᐱᓕᕆᔪᑎᓕᐊᕆᓯᒪᔪᓂᒃ ᐃᓘᓐᓇᓕᒫᖓᓂ 
ᓄᓇᕗᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓱᒪᓕᐅᕈᑕᐅᖁᓗᒍ ᖃᓄᐃᑦᑐᑦ ᐱᐅᒐᓗᐊᕐᒪᑕᖔᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓄᑦ/
ᓄᓇᓖᑦ ᐃᒡᓗᓕᕆᔨᖏᓐᓄᑦ ᐱᔭᐅᖁᓗᒋᑦ ᓄᓇᕗᒻᒥ; 

iii.	 ᐱᓕᕆᖃᑎᒋᓗᒋᑦ ᓄᓇᓕᖕᓂ ᐃᒡᓗᓕᕆᔨᖏᑦ ᐃᓱᒪᓕᐅᕈᑎᖃᕐᕋᓱᐊᕐᓂᕐᒥ ᑕᒪᓐᓇ ᐊᑐᖅᑕᐅᔪᖅ ᐃᖃᓇᐃᔭᓄᑦ 
ᐱᓕᕆᔪᑎᓕᐊᖑᓯᒪᔪᑦ ᐊᑐᕐᓂᖃᑦᑎᐊᕋᓗᐊᕐᒪᖔᑕ, ᐅᕝᕙᓗᓂᑦ ᓴᖅᑭᑦᑎᖃᑦᑕᕐᒪᖔᑕ ᐊᑐᖅᑕᐅᔭᐅᖏᑦᑐᓂᒃ 
ᐃᖃᓇᐃᔭᖅᑎᑦᑎᓂᕐᒧᑦ ᐊᐳᖅᑕᕈᑎᓂᒃ ᐅᕝᕙᓗᓂᑦ ᐱᓕᕆᐊᖑᓇᓱᐊᖅᑐᓄᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᑮᓇᐅᔭᓕᕆᔨᒃᑯᑦ, ᐃᓄᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑕᒪᒃᑮᔪᖅ ᓴᓇᔭᒃᓴᖅ ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᒥᑦ 
ᐱᓕᕆᒋᐊᓕᕐᓂᖅ.

ᐱᓕᕆᒋᐊᕐᓂᖅ 46 ᖃᐅᔨᓴᕐᓗᒋᑦ ᐃᓚᒋᓕᐅᔾᔭᐅᔪᓐᓇᕋᔭᕐᒪᖔᑕ ᐱᓕᕆᔪᓐᓇᕐᓃᑦ ᐊᒻᒪᓗ ᐱᓕᕆᑦᑎᐊᕈᓐᓇᕐᓃᑦ 
ᐃᓕᓴᔪᑎᓄᐊᖃᓯᐅᑎᓗᒍ ᐃᖃᓇᐃᔭᖅᑎᑦᑎᓂᕐᒧᑦ ᐃᒡᓗᖃᒃᑎᑦᑎᓂᕐᒨᖓᔪᓄᑦ ᐃᖃᓇᐃᔮᓄᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᖃᓇᐃᔭᖃᑎᖃᕐᓂᐊᕐᒪᑕ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐃᓱᒪᓕᐅᕈᑎᖃᕋᓱᐃᓗᑎᒃ 
ᐱᓕᕆᐊᖑᔪᓐᓇᕋᔭᕐᒪᖔᑦ ᐃᓚᒋᓕᐅᔾᔭᐅᓂᖓ, ᐃᓕᓐᓂᐊᓕᕋᑖᖅᑎᑦ ᐱᖃᑖᓂᓗ ᐃᓕᓐᓂᐊᕕᖕᒥ ᐃᓕᓴᑎᑦᑎᔪᑎᓄᑦ, 
ᐱᓕᕆᔪᓐᓇᕐᓃᑦ ᐊᒻᒪᓗ ᐱᓕᕆᔪᓐᓇᑦᑎᐊᕐᓃᑦ ᐱᔭᐅᔭᕆᐊᓕᑦ ᐃᖃᓇᐃᔭᖅᕐᓂᕐᒧᑦ ᐅᕝᕙᓗᓂᑦ ᖁᕝᕙᓯᒡᓂᖅᓴᒥᒃ-ᐃᓕᓐᓂᐊᕐᓂᕐᒥ 
ᐊᔪᕈᓐᓃᖅᓴᑎᑕᐅᓂᕐᒧᑦ ᐃᒡᓗᖃᒃᑎᑦᑎᓂᕐᒨᖓᔪᓂ ᐃᖃᓇᐃᔮᓂ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᐃᓕᓐᓂᐊᕐᓂᓕᕆᔨᒃᑯᑦ

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᐃᓄᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᖃᐅᔨᒪᓇᖅᓯᑎᑦᑎᔪᑎᖃᕐᓗᑎᒃ ᑲᑎᒪᖃᑎᒋᒡᓗᑎᒃ 
ᐱᓕᕆᕕᐅᖃᑎᒋᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐋᖅᑭᑦᑎᐊᖅᓯᒪᔭᕆᐊᓕᖕᓂᒃ 
ᐃᓱᒪᒃᓴᖅᓯᐅᕈᑎᖃᑦᑎᐊᕐᓃᑦ 

ᐃᓚᖃᒃᑲᓐᓂᕐᓗᓂ ᖃᐅᔨᓇᓱᐊᕐᓂᕐᒥᒃ ᐱᓕᕆᔪᑕᐅᑦᑎᐊᕈᓐᓇᖅᑐᒥᒃ ᐊᒻᒪᓗ ᐱᓕᕆᔪᓯᐅᔪᓐᓇᖅᑐᓂᒃ ᐱᔭᐅᔭᕆᐊᓕᖕᓂᑦ 
ᓴᖖᒋᓂᖅᓴᐅᓕᖅᑎᑦᑎᔪᑕᐅᓗᓂ ᑐᑭᓯᐅᒪᓂᕐᒧᑦ ᖃᓄᖅ ᐱᓕᕆᑦᑎᐊᕈᓐᓇᕐᓃᑦ ᓄᑕᔾᔨᖅᓱᐃᓂᕐᒥ ᐃᑲᔪᕈᓐᓇᕋᔭᕐᒪᖔᑕ ᐋᖅᑭᒃᓱᐃᓗᓂ 
ᐊᒻᒪᓗ ᐋᖅᑭᐅᒪᑎᑦᑎᓗᓂ ᐃᒡᓗᖃᒃᑎᑦᑎᔪᑎᓂᒃ ᐱᓕᕆᔪᑕᐅᑦᑎᐊᒃᑲᓐᓂᕈᓐᓇᕐᓗᓂ. ᐱᓕᕆᖃᑎᒋᑦᑎᐊᕐᓂᖅᓴᐅᓗᑎᒃ ᓄᓇᕗᑦ ᒐᕙᒪᒃᑯᑦ 
ᐱᓕᕆᕕᖁᑎᖏᑦ ᐊᒻᒪᓗ ᑭᒡᒐᖅᑐᐃᔨᖏᑦ ᐱᔭᐅᔪᓐᓇᕋᔭᖅᑐᓂᒃ ᑲᔪᓯᔪᓐᓇᕋᔭᕐᒪᖔᑕ ᓴᓇᔭᒃᓴᖁᑎᑦ ᐱᓕᕆᔪᓐᓇᖅᓯᑎᑦᑎᒐᔭᕐᓗᓂ 
ᐊᑭᑐᓗᐊᖏᑦᑐᓂᒃ ᐃᒡᓗᓕᐅᕐᓂᕐᒥᒃ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᑦ ᓇᓖᕋᒃᑕᐅᔪᓐᓇᖅᑐᓂ. 

ᑕᒪᓐᓇᐅᑎᓪᓗᒍ ᐊᑭᑐᓛᖑᓂᖓ ᓈᒪᔪᑎᑦ ᐃᓘᓐᓇᓕᒫᖓᓂ ᓄᓇᕗᑉ, ᐆᒪᖁᑎᓂᒃ-ᐊᑐᓗᐊᖏᓐᓂᖅᓴᓂᒃ ᐊᖏᕐᕋᓂᒃ ᐊᒻᒪᓗ 
ᓈᒪᖕᓂᖅᓴᓂᒃ ᐆᒪᖁᑎᓄᑦ ᐋᖅᑭᒍᑎᓂᒃ ᐊᖏᔪᐊᓗᖕᒥᒃ ᐊᒃᑐᐃᓂᖃᕈᓐᓇᕐᒪᑦ ᐊᑭᖓᓂᑦ ᐃᒡᓗᖃᒃᑎᑦᑎᔪᑎᑦ ᐊᑐᖅᑎᓗᒋᑦ ᐊᑯᓂ-
ᑕᐅᕗᖓᑐᖃᒃ.

 ᐱᓕᕆᒋᐊᕈᑎᒃᓴᐃᑦ ᐊᑐᖁᓗᒋᑦ ᐱᓕᕆᑦᑎᐊᕈᓐᓇᕐᓂᕐᒥᒃ ᐊᒻᒪᓗ ᓄᑕᔾᔨᖅᓱᐃᓂᕐᒥᒃ ᐊᑭᑐᓗᐊᕈᓐᓃᖁᓗᒍ ᑐᕌᖓᔪᖅ 
ᐋᖅᑭᐅᒪᑎᑦᑎᓂᕐᒧᑦ ᐊᐅᓚᔪᑎᓄᓪᓗ ᐃᒡᓗᖃᒃᑎᑦᑎᔪᑎᓄᑦ:

ᐱᓕᕆᒋᐊᕐᓂᖅ 47 ᖃᐅᔨᓇᓱᐊᕐᓗᒍ ᐱᓕᕆᑦᑎᐊᕐᓂᖅ ᐊᓯᐊᓂᓪᓗᓂ ᖃᐅᔨᒪᒋᐊᖅᓯᓂᖅ ᓇᔪᖅᑕᐅᖏᑦᑐᓂᒃ 
ᐃᒡᓗᓂᒃ ᐊᑐᕈᑕᐅᖁᓗᒍ ᑕᐃᒪᖖᒐᓕᒪᖅ ᓇᖑᑦᑎᖏᑦᑐᓂᒃ ᐃᒡᓗᓄᑦ ᐊᐅᓚᔪᑎᓂᒃ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓇᓱᐊᖁᓗᒋᑦ ᐱᓕᕆᑦᑎᐊᕈᑕᐅᔪᓐᓇᖅᑐᓂᒃ ᐋᖅᑭᒃᓯᑦᑎᐊᕈᑎᓂᒃ ᐊᓯᐊᓂᒃᑲᓗᐊᕐᓗᓂ 
ᖃᐅᔨᒪᒋᐊᖅᓯᔪᑎᓂᒃ ᓇᔪᖅᑕᐅᖏᑦᑐᓄᑦ ᐃᒡᓗᓄᑦ, ᐊᒻᒪᓗ ᐊᐅᓚᑦᑎᔪᑎᑦ ᐱᓕᕆᔪᑎᖏᓐᓂᑦ ᐅᓄᖅᑐᓂ ᑲᑎᖕᒪᔪᓂ 
ᐱᔭᐅᖁᓗᒍ ᑕᐃᒪᖖᒐᓕᒪᖅ ᓇᖑᑦᑎᖏᓗᑎᒃ ᐃᒡᓗᒃ ᐊᐅᓚᔪᑎᖏᑦ ᐊᒻᒪᓗ ᖁᐊᖅᑎᑦᑎᑕᐃᓕᒪᔪᑕᐅᓗᓂ ᐊᒻᒪᓗ ᐊᓯᖏᓐᓂᑦ 
ᐊᑲᐅᖖᒋᓕᐅᕈᑎᓂᒃ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑕᒪᒃᑮᔪᖅ ᓴᓇᔭᒃᓴᖅ ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᒥᑦ 
ᐱᓕᕆᒋᐊᓕᕐᓂᖅ.

ᐱᓕᕆᒋᐊᕐᓂᖅ 48
ᕿᒥᕐᕈᓗᒍ ᐊᒻᒪᓗ ᐊᖑᒪᑎᓕᖅᑎᒋᐊᕐᓗᒍ ᖃᕋᑕᐅᔭᒃᑯᑦ ᐱᓕᕆᔪᑎ ᐋᖅᑭᐅᒪᑎᑦᑎᓂᕐᒧᑦ 
ᐃᖃᓇᐃᔮᖑᑎᑦᑎᔪᑎᑦ ᐱᐅᓂᖅᓴᐅᓕᖁᓗᒋᑦ ᓇᖑᑦᑎᖏᓪᓗᓂ ᐊᒻᒪᓗ 
ᐱᓕᕆᒋᐊᖅᓴᕋᐃᑦᑐᓐᓇᕐᓗᑎᒃ ᓄᓇᓕᑦ ᐃᒡᓗᓕᕆᔨᒃᑯᖏᑕ ᐃᖃᓇᐃᔭᕐᕕᖁᑎᖏᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓂᐊᕐᒪᑕ ᐊᒻᒪᓗ ᐊᖑᒪᑎᓕᖅᑎᑦᑎᒋᐊᕐᓗᑎᒃ ᖃᕋᑕᐅᔭᒃᑯᑦ ᐱᓕᕆᔪᑎᓂᒃ ᐋᖅᑭᐅᒪᑎᑦᑎᓂᕐᒧᑦ 
ᐃᖃᓇᐃᔮᖑᖁᔨᔪᑎᓂᒃ ᐱᐅᓂᖅᓴᐅᓕᖅᑎᑕᐅᖁᓗᒋᑦ ᓇᖑᑦᑎᖏᓐᓂᖏᑦ ᐊᒻᒪᓗ ᐱᓕᕆᒋᐊᕈᓐᓇᕐᓂᖏᓐᓂᑦᓄᓇᓕᖕᓂ 
ᐃᒡᓗᓕᕆᔨᒃᑯᑦ ᐃᖃᓇᐃᔭᕐᕕᖏᑦ (LHO) ᐱᔨᑦᓯᖅᑕᐅᕙᒃᑐᓂᒃ ᑐᒃᓯᕌᖑᔪᓂᒃ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᐱᔭᐅᔪᒪᔪᓂᒃ 
ᓴᓇᔭᐅᔭᕆᐊᓕᖕᓂᒃ, ᐊᒻᒪᓗ ᐱᔭᐅᖁᓗᒋᑦ ᐱᓕᕆᑦᑎᐊᕐᓂᑦ ᐃᓕᖓᒃᒃᑕᐃᓕᒪᑎᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒥᒃ ᐱᓕᔪᖃᖃᑦᑕᖁᓗᒍ. 
ᓈᒪᓇᖅᑐᓂᒃ ᐋᖅᑭᓱᔪᑎᑦ ᐋᖅᑭᐅᒪᑎᑦᑎᓂᕐᒥᒃ ᐊᑲᐅᖖᒋᓕᐅᕈᑎᓂᒃ ᐊᑯᓂᐅᓂᖅᓴᐃᓕᖅᑎᑦᑎᒐᔭᕐᒪᑦ ᐊᑐᕈᓐᓇᕐᓂᖏᑕ 
ᓂᕆᐅᓇᕐᓂᖏᓂᑦ ᐃᒡᓗᖃᒃᑎᑦᑎᔪᑎᑦ ᐃᒡᓗᖏᓐᓂ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᓴᓇᓯᒪᓂᖓᑕ ᐋᖅᑭᒃᓱᖅᓯᒪᓂᖓᓂᑦ 
ᕿᒥᕐᕈᓂᕐᒧᑦ ᐊᑐᓂᖃᑦᑎᐊᕐᑐᓂᒃ ᖃᕋᑕᐅᔭᒃᑯᑦ 
ᐃᖃᓇᐃᔮᖑᖁᔨᓂᕐᒧᑦ ᐱᓕᕆᔪᑎᓂᒃ. 

ᐱᓕᕆᒋᐊᕐᓂᖅ 49
ᑲᔪᓯᓗᓂ ᐱᓕᕆᐊᖑᔪᓂ ᖃᐅᔨᒪᒋᐊᖅᓯᓗᓂ-ᓯᕿᖖᒍᔭᐅᔭᒃᑯᕐᓂᖓᓂᑦ ᐊᑐᐊᒐᕐᒥᒃ ᐊᒻᒪᓗ 
ᐃᑲᔪᕈᑕᐅᔪᓂᒃ ᒪᓕᒐᓕᐊᖑᓯᒪᔪᓂᒃ ᐱᔭᐅᔭᕆᐊᖃᕐᓗᑎᒃ ᐱᕕᒃᑲᒃᑎᑕᐅᖁᓗᒋᑦ ᐊᑐᖅᐸᒃᑐᑦ 
ᓴᕿᑦᑎᖁᓗᒋᑦ ᓇᖕᒥᓂᕐᒥᖕᓂᒃ ᓱᑲᓐᓇᖅᑐᓂᒃ ᐊᒻᒪᓗ ᐊᑭᑐᓗᐊᕈᓐᓃᖁᓗᒋᑦ ᐊᑭᖏᑦ

ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖁᑖ ᑲᔪᓯᓂᐊᕐᒪᑕ ᐃᖃᓇᐃᔭᖃᕐᓗᑎᒃ ᖃᐅᔨᒪᒋᐊᖅᓯᓗᓂ-ᓯᕿᖖᒍᔭᐅᔭᒃᑯᕐᓂᖓᓂᑦ ᐊᑐᐊᒐᕐᒥᒃ 
ᐱᕕᖃᒃᑎᑕᐅᖁᓗᒋᑦ ᐊᑐᖅᐸᒃᑐᑦ ᓴᖅᑭᒃᑎᔪᓐᓇᕐᓗᑎᒃ ᓇᖕᒥᓂᕆᔭᒥᖕᓂᒃ ᓱᑲᓐᓇᖅᑐᓂᒃ (ᓇᓕᐊᖕᓄᑐᐃᓐᓈᕈᓐᓇᕐᓗᑎᒃ 
ᓴᑲᓐᓇᖅᑐᖃᕈᑎᑦ) ᐊᒻᒪᓗ ᐊᑭᑐᓗᐊᕈᓐᓃᖁᓇᒍ ᓴᑲᓐᓇᖅᑐᑉ ᐊᑭᖓ.

i.	 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᓂᐊᕐᒪᑕ ᐃᑲᔪᕐᓂᕐᒥᖕᓂ ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖁᑖᓂᑦ ᑲᔪᓯᔪᓐᓇᕐᒪᖓᑦ 
ᓴᓇᔭᒃᓴᖁᑎ ᖃᐅᔨᒪᒋᐊᖅᓯᓗᓂ-ᓯᕿᖖᒍᔭᐅᔭᒃᑯᕐᓂᖓᓂᑦ ᐱᓕᕆᑦᑎᐊᕈᓐᓇᖅᑐᒥᒃ ᐋᖅᑭᒃᓯᓂᒃᑯᑦ ᓯᕿᓂᕐᒨᑦ 
ᐆᒻᒪᖁᑎᓕᐅᕈᑎᓂᒃ ᓂᕈᐊᖅᑕᐅᓯᒪᔪᓂ ᐊᖏᕐᕋᓂ ᓄᓇᕗᒻᒥ. 

ii.	 ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᖓ (NRI) ᐊᑐᐃᓐᓇᐅᑎᑦᑎᓂᐊᕐᒪᑦ ᐊᑐᖅᑕᐅᔪᒥᒃ ᖃᐅᔨᒪᔪᑎᒥᒃ ᓯᕿᓂᕐᒨᑦ 
ᐆᒻᒪᖁᑎᓕᐅᕈᑎ ᐱᓕᕆᔪᑕᐅᔪᓐᓇᕐᒪᖓᑦ ᑕᐅᕗᖓᒃᑲᓐᓂᖅ ᐃᑲᔪᕈᑕᐅᓂᖓᑦ ᖃᐅᔨᓇᓱᐊᕐᓂᕐᒧᑦ ᐊᒻᒪᓗ ᑐᑭᓯᐅᒪᓂᕐᒧᑦ 
ᐱᔭᐅᖔᕈᓐᓇᕐᒪᖔᑦ ᐆᒻᒪᖁᑎᒧᑦ ᐋᖅᑭᒋᐊᖅᓯᔪᑎ ᓄᓇᕗᒻᒥ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖁᑖ

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᑦ ᖃᐅᔨᓇᓱᐊᕐᓂᕐᒧᑦ 
ᐃᖃᓇᐃᔭᕐᕕᖓ, ᐆᒪᖁᑎᓕᕆᓂᕐᒧᑦ ᐊᐅᓚᑦᑎᕕᒃ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᑲᔪᓯᓗᓂ ᐋᖅᑭᒃᓱᐃᓂᕐᒥᒃ ᖃᐅᔨᒪᒋᐊᖅᓯᓗᓂ-
ᓯᕿᖖᒍᔭᐅᔭᒃᑯᕐᓂᖓᓂᑦ ᐊᑐᐊᒐᕐᒥᒃ ᐊᒻᒪᓗ 
ᐃᑲᔪᖅᓱᐃᔪᒥᒃ ᒪᓕᒐᓕᐊᖑᓯᒪᔪᒥᑦ ᐋᖅᑭᒋᐊᖅᓯᔪᑎᒥᒃ. 
ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᖓ 
(NRI) ᐱᔭᐅᑎᑦᑎᖁᓗᒍ ᖃᐅᔨᒪᔪᑎᒥᒃ ᓯᕿᓂᕐᒨᑦ 
ᐆᒻᒪᖁᑎᓕᐅᕐᓂᖅ ᐱᔭᐅᔪᓐᓇᕐᒪᖔᑦ ᖁᓪᓕᖅ 
ᐆᒪᖁᑎᓕᕆᔨᒃᑯᑦ ᑎᒥᖁᑖᓐᓂᑦ.

ᐱᓕᕆᒋᐊᕐᓂᖅ 50
ᐋᖅᑭᒃᓯᓗᓂ ᑕᒪᐃᑎᒍᑦ ᐱᓕᕆᓂᕐᒥᒃ ᐱᔭᐅᔪᑎᒋᒐᔭᖅᑕᖓᓂᑦ ᓄᑖᑉ ᐃᒡᓗᓕᐅᕐᓂᕐᒧᑦ 
ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᐱᓕᕆᑦᑎᐊᕈᑎᐅᑉ ᐱᔭᐅᖁᓗᒍ ᓄᑖᖅ ᐱᓕᕆᑦᑎᐊᕈᓐᓇᕈᑎ 
ᓈᒪᒃᑲᓗᐊᕐᒪᖓᑦ ᐃᓗᐊᓂ ᓄᓇᕗᑦ ᐊᑐᖅᑕᐅᒐᔭᕐᓂᖓ

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᐊᒻᒪᓗ ᐆᒻᒪᖁᑎᓕᕆᓂᕐᒧᑦ ᐊᐅᓚᑦᑎᕕᒃ 
ᐃᖃᓇᐃᔭᖃᑎᒋᒡᓂᐊᕐᒪᑕ ᐋᖅᑭᒃᓯᓇᓱᐊᕐᓗᑎᒃ ᑕᒪᐃᑎᒍ ᐱᓕᕆᓂᕐᒥᑦ ᐱᔭᐅᖁᓗᒍ ᓄᑖᖅ ᐃᒡᓗᓕᐅᕐᓂᕐᒧᑦ ᐊᒻᒪᓗ 
ᐋᖅᑭᐅᒪᑎᑦᑎᓂᕐᒧᑦ ᐱᓕᕆᑦᑎᐊᕈᑎ, ᐅᖃᒃᕕᖃᒃᑎᑕᐅᓗᓂ ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᒃ, ᑕᐃᒪᓐᓇ 
ᐱᔭᕆᐊᖃᑐᐊᖅᐸᑕ. ᐱᓕᕆᓂᖅ ᐱᔭᐅᑎᑦᑎᒐᔭᕐᒪᑦ ᓄᑖᒥᒃ ᐱᓕᕆᑦᑎᐊᕈᓐᓇᕐᓂᕐᒥᒃ ᓈᒪᒃᑲᓗᐊᕐᒪᖓᓪᓗ ᐃᓗᐊᓂ ᓄᓇᕗᑦ-
ᐊᑐᖅᑕᐅᒐᔭᕐᓂᖓᓂ ᐊᒻᒪᓗ ᐋᖅᑭᑦᑎᐊᕐᓗᓂ ᐃᓚᒋᓕᐅᔭᐅᖁᓪᓗᒍ, ᐋᖅᑭᐅᒪᑎᑕᐅᓗᓂ, ᐊᒻᒪᓗ ᓴᓇᒋᐊᖅᑕᐅᓗᓂ. 
ᐱᓕᕆᐊᖑᓂᖓ ᐱᖃᓯᐅᔾᔨᓂᐊᕐᒪᑦ ᒪᑯᓂᖓ ᑭᓱᑯᑦᑎᖏᓐᓂᑦ:

i.	 ᕿᒥᕐᕈᔭᐅᓗᓂ ᐱᔭᐅᒐᔭᕐᓂᖓᓂᑦ ᐱᓕᕆᑦᑎᐊᕈᓐᓇᕐᓂᐅᑉ ᐊᓯᖏᓐᓂ ᐱᓕᕆᔪᓐᓇᕐᓂᖃᕐᕕᐅᔪᓂ;

ii.	 ᐋᖅᑭᒃᓯᓗᓂ ᑐᑭᓯᓇᑦᑎᐊᖅᑐᒥᒃ ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎᒥᒃ ᖃᐅᔨᓴᖅᓯᓂᕐᒧᑦ;

iii.	 ᑲᔪᓯᔪᓐᓇᕐᒪᖓᑦ ᐱᓕᕆᔪᑎᐅᑉ ᑭᓱᑯᑦᑎᖏᑦ, ᐱᖃᓯᐅᑎᓗᒍ ᑲᔪᓯᔪᓐᓇᕐᒪᖓᑦ ᓴᓇᔭᒃᓴᖁᑎ ᓴᓇᓯᒪᓂᖓᑕ 
ᐋᖅᑭᒃᓱᖅᓯᒪᓂᖓᓄᑦ ᐱᔭᐅᖁᓗᒍ ᐱᓕᕆᖃᑕᐅᑦᑎᐊᕈᑎ ᐊᒻᒪᓗ ᐱᓕᕆᔪᑎᓕᐊᕆᓯᒪᔪᒃᑯᑦ ᐱᓕᕆᐊᖑᓗᓂ 
ᐃᓘᓐᓇᓕᒫᖏᓂᑦ ᐱᓕᕆᕕᑦ;

iv.	 ᐋᖅᑭᒃᓱᐃᓂᖅ ᑕᒪᐃᑎᒍᑦ ᐱᓕᕆᐊᖁᑎᐅᑉ ᐋᖅᑭᒃᓱᖅᓯᒪᓂᖓᓂ ᐃᑲᔪᕈᑕᐅᖁᓗᒍ ᐱᔭᐅᓂᖓᓂᑦ ᐱᓕᕆᑦᑎᐊᕈᓐᓇᕐᓂᐅᑉ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ, 

 ᐃᑲᔪᖅᑐᖅ ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᖓ, 
ᐆᒻᒪᖁᑎᓕᕆᓂᕐᒧᑦ ᐊᐅᓚᑦᑎᕕᒃ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐱᓕᕆᒋᐊᓕᕐᓂᕐᒧᑦ ᐸᕐᓇᖕᓂᕐᒥᒃ ᑲᑎᒪᔪᑎᖃᒃᑎᑦᑎᓗᓂ 
ᒪᑯᓂᖓ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂᑦ, 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ, ᐊᒻᒪᓗ 
ᐆᒻᒪᖁᑎᓕᕆᔨᒃᑯᑦ ᐊᐅᓚᑦᑎᕕᖓᓐᓂᒃ. 
ᐋᖅᑭᒃᓯᓗᓂ ᐃᖃᓇᐃᔭᕐᓂᕐᒧᑦ ᐸᕐᓇᒍᑎᒥᒃ 
ᐋᖅᑭᒃᓯᔪᑕᐅᓗᓂ ᑕᒪᐃᑎᒍ ᐱᓕᕆᔪᑎᒥᒃ ᐱᔭᐅᖁᓗᒍ 
ᓄᑖᖅ ᐱᓕᕆᑦᑎᐊᕈᓐᓇᕐᓂᖅ. 

ᐱᓕᕆᒋᐊᕐᓂᖅ 51 ᐱᓕᕆᖃᑎᒋᓗᒋᑦ ᑲᓇᑕᒥ ᖁᑦᑎᒃᑐᖅ ᐅᑭᐅᖅᑕᖅᑐᕐᒥ ᖃᐅᔨᓇᓱᐊᕐᕕᐅᑉ ᐱᓕᕆᕕᖓ (CHARS) 
ᒪᑯᓂᖓ ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᓂᑦ ᐊᑭᑐᓗᐊᕈᓐᓃᖁᓗᒋᑦ ᐃᒡᓗᖃᒃᑎᑦᑎᓃᑦ ᓄᓇᕗᒻᒥ

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᖓ, 
ᐊᒻᒪᓗ ᐆᒪᖁᑎᓕᕆᓂᕐᒧᑦ ᐊᐅᓚᑦᑎᕕᒃ ᐱᓕᕆᖃᑎᖃᕐᓂᐊᕐᒪᑕ ᑲᓇᑕᒥ ᖁᑦᑎᒃᑐᖅ ᐅᑭᐅᖅᑕᖅᑐᕐᒥ ᖃᐅᔨᓇᓱᐊᕐᕕᐅᑉ 
ᐱᓕᕆᕕᖓᓂᑦ (CHARS) ᐱᔭᐅᔪᓐᓇᑐᐃᓐᓇᕆᐊᓕᖕᒥᒃ ᑲᔪᓯᔪᓐᓇᕐᒪᖔᑦ ᐱᓕᕆᔪᑎᑦ, ᖃᐅᔨᓇᓱᐊᕐᓗᑎᒃ ᐊᒻᒪᓗ 
ᑮᓇᐅᔭᖃᒃᑎᑦᑎᔪᑎᓂᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐋᖅᑭᒍᑎᒃᓴᓂᒃ, ᒥᑭᒡᓕᒋᐊᖁᓪᓗᒍ ᐊᑭᖓ ᐊᐅᓚᔪᑎᑦ, ᐋᖅᑭᐅᒪᔪᑎᑦ, 
ᐊᒻᒪᓗ ᓴᓇᓂᖅ ᐃᒡᓗᖃᒃᑎᑦᑎᔪᑎᓂᒃ ᓄᓇᕗᒻᒥ. ᑕᐃᒪᓐᓇ ᐃᓚᒋᔭᐅᓗᓂ ᐱᓕᕆᐊᖑᓂᖓᓄᑦ ᐊᑐᖅᑕᐅᓂᐊᓕᖅᑐᒧᑦ ᐊᒻᒪᓗ 
ᑲᔪᓯᑎᑕᐅᓇᓱᐊᕐᓗᓂ ᓄᑖᖅ ᐱᓕᕆᑦᑎᐊᕈᓐᓇᕐᓂᖅ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓇᓱᐊᕐᓂᐊᕐᒪᑕ ᐊᑐᖅᑕᐅᓂᖏᓐᓂᑦ 
ᐊᕐᕕᐊᒥ ᑲᔪᓯᑦᑎᐊᕈᓐᓇᕐᒪᖓᑦ ᐃᒡᓗ ᓄᑕᔾᔨᖅᓱᐃᓂᕐᒧᑦ ᖃᐅᔨᓴᕐᕕᒃ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᓄᓇᓕᓐᓂ 
ᒐᔭᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 
ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᖓ

 ᐃᑲᔪᖅᑐᖅ ᑲᓇᑕᒥ ᖁᑦᑎᒃᑐᖅ ᐅᑭᐅᖅᑕᖅᑐᕐᒥ ᖃᐅᔨᓇᓱᐊᕐᕕᐅᑉ 
ᐱᓕᕆᕕᖓ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᓯᕗᓪᓕᖅᐹᒥᒃ ᑲᑎᒪᑎᖃᕐᓗᓂ ᑲᓇᑕᒥ ᖁᑦᑎᒃᑐᖅ 
ᐅᑭᐅᖅᑕᖅᑐᕐᒥ ᖃᐅᔨᓇᓱᐊᕐᕕᐅᑉ ᐱᓕᕆᕕᖓᓂᑦ 
(CHARS). 
ᓇᓗᓇᐃᕐᓗᒋᑦ ᐱᓕᕆᒋᐊᕕᒃᓴᐃᑦ ᑲᔪᓯᔪᓐᓇᕐᒪᖓᑦ 
ᐱᓕᕆᔪᑎᒧᑦ, ᖃᐅᔨᓇᓱᐊᕐᓗᓂ ᐊᒻᒪᓗ 
ᑮᓇᐅᔭᖃᒃᑎᑦᑎᔪᑎᑦ ᓄᑕᔾᔨᖅᓱᐃᓂᕐᒧᑦ 
ᐋᖅᑭᒍᑕᐅᔪᓐᓇᕋᔭᕐᒪᖓᑦ. 

ᐱᓕᕆᒋᐊᕐᓂᖅ 52
ᐋᖅᑭᒃᓯᓗᓂ ᑐᓴᐅᒪᔪᑎᒃᓴᓂᒃ, ᖃᐅᔨᓇᓱᐊᕐᓂᕐᒥᒃ ᐊᒻᒪᓗ ᐱᒋᐊᕈᑎᓂᒃ ᑲᔪᒋᓕᖅᑎᑦᑎᒐᔭᖅᑐᓂᒃ 
ᐃᒡᓗᖃᒃᑎᑦᑎᓂᕐᒥᒃ ᓇᔪᒐᓖᑦ ᖃᐅᔨᒪᒋᐊᖅᓯᖁᓪᓗᒋᑦ, ᐸᖅᑭᒃᓯᓗᑎᒃ ᐊᒻᒪᓗ ᐋᖅᑭᐅᒪᑎᑦᑎᓗᑎᒃ 
ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓂᒃ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᓂᐊᕐᒪᑕ ᐱᓕᕆᔪᑎᒃᓴᓂᒃ ᓴᓇᔭᒃᓴᓂᒃ ᐊᒻᒪᓗ ᐋᖅᑭᒃᓯᓗᑎᒃ ᐱᒋᖅᐹᓪᓗᒍᑎᓂᒃ 
ᑲᔪᖏᓕᖁᓪᓗᒍᑦ ᐃᒡᓗᖃᒃᑎᑦᑎᔪᑎᓂᒃ ᓇᔪᒐᓕᑦ ᖃᐅᔨᒪᒋᐊᖅᓯᖁᓗᒋᑦ, ᐸᖅᑭᒃᓯᓗᑎᒃ, ᐊᒻᒪᓗ ᐋᖅᑭᐅᒪᑎᑦᑎᓗᑎᒃ 
ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓂᒃ, ᐱᓕᕆᖃᑕᐅᓗᑎᒃ ᓇᖑᑦᑎᓗᐊᖅᑕᐅᓕᒪᓂᕐᒥᒃ, ᐊᒻᒪᓗ ᐃᓕᓴᕆᓗᒋᑦ ᑲᒪᒋᔭᖃᕆᐊᖃᕐᓂᖏᑦ 
ᓇᔪᒐᖃᒃᑎᐅᑉ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐆᒪᖁᑎᓕᕆᓂᕐᒧᑦ ᐊᐅᓚᑦᑎᕕᒃ, ᐊᕕᑦᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᕗᑦ ᑐᖖᒐᕕᒃ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᓇᓗᓇᐃᕐᓗᒋᑦ ᐱᓪᓗᐊᑕᐃᑦ ᓇᓪᓕᐊᖑᒪᖔᑕ 
ᓇᔪᒐᖃᒃᑎᐅᑉ ᐱᓕᕆᖃᑕᐅᓂᖅᓴᐅᕕᒋᔪᓐᓇᖅᑕᖏᓐᓂ 
ᐊᒻᒪᓗ ᐃᓕᓐᓂᐊᓯᒪᓕᕐᓗᓂ ᑕᐃᒪᓐᓇᐅᔭᕆᐊᖃᑐᐊᖅᐸᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᓄᓇᓕᓕᕆᔨᓂᑦ ᑮᓇᐅᔭᖃᒃᑎᑦᑎᓂᖅ

ᓄᓇᓕᓕᕆᔨᒃᑯᑦ ᑮᓇᐅᔭᖃᒃᑎᑕᐅᔪᑎᖏᑕ ᐋᖅᑭᒃᓱᖅᓯᒪᓂᖏᑦ ᐊᐅᓚᑦᑎᖕᒪᑕ ᐊᑭᖏᓐᓂᑦ ᐃᒡᓗᖃᒃᑎᑦᑎᔪᑎᑦ. 
ᖃᐅᔨᓇᓱᐊᖅᑕᐅᔭᕆᐊᖃᕋᓗᐊᕐᒪᑕ ᐊᑐᖅᑕᐅᔪᑦ ᓄᓇᓕᓕᕆᔨᒃᑯᓂᑦ ᑮᓇᐅᔭᖃᒃᑎᑦᑎᔪᑎᑦ ᐋᖅᑭᒃᓱᖅᓯᒪᓂᖏᑦ, ᐊᒻᒪᓗ 
ᐱᓕᕆᐊᕆᔭᖏᑦ ᓈᒪᔪᑎᓂ ᐊᑭᓖᑎᑦᑎᖃᑦᑕᕐᓂᕐᒧᑦ ᐋᖅᑭᑦᑎᐊᖅᓯᒪᓕᖁᓗᒋᑦ ᓄᓇᓕᓕᕆᔨᒃᑯᑦ ᑮᓇᐅᔭᖏᑦ. ᖃᐅᔨᓇᓱᐊᖅᑕᐅᓂᖏᑕ 
ᖁᕝᕙᓯᒡᓂᖏᑦ ᐊᒻᒪᓗ ᓈᒪᒃᑲᓗᐊᕐᒪᖔᑕ ᐊᐅᓚᑕᐅᔪᑎᖏᑦ ᑐᓂᔭᐅᕙᒃᑐᑦ ᓄᓇᓕᓕᕆᔨᒃᑯᓄᑦ ᐃᓱᒪᓕᐅᕈᑕᐅᓇᓱᐊᖅᑎᓗᒋᑦ 
ᐊᑭᖏᑦ ᓄᓇᓕᓕᕆᔨᒃᑯᑦ ᐱᔨᑦᓯᕈᑎᖏᑕ ᐊᒻᒪᓗ ᓄᓇᓂᒃ ᐋᖅᑭᒃᓱᐃᔪᑎᑦ ᐱᒻᒪᕆᐅᖃᑕᐅᖕᒪᑕ, ᐱᖃᓯᐅᑎᓪᓗᒋᑦ ᖃᐅᔨᓇᓱᐊᕐᓂᑦ 
ᐱᔭᐅᔪᓐᓇᕋᔭᑐᐃᓐᓇᕆᐊᖃᕐᓂᖏᑦ ᐱᔭᐅᖔᕈᓐᓇᖅᑐᑦ ᑮᓇᐅᔭᓕᕆᓂᕐᒧᑦ ᐋᖅᑭᒃᓯᒪᓃᑦ. 

 ᐱᓕᕆᒋᐊᕐᓂᑦ ᐋᖅᑭᒃᑕᐅᖁᓗᒋᑦ ᐊᑭᖏᓐᓂᑦ ᐃᒡᓗᖃᒃᑎᑦᑎᓂᕐᒧᑦ ᖃᐅᔨᒪᓇᕈᓐᓇᕐᓂᖅᓴᐅᖁᓗᒋᑦ, ᐊᒻᒪᓗ ᖃᐅᔨᓇᓱᐊᕐᓗᒋᑦ 
ᐊᒃᓲᓂᖅᓴᖅ ᐊᑐᕐᓂᖃᑦᑎᐊᕐᓂᖅᓴᖁᓪᓗᒋᑦ ᐃᒥᐅᑉ ᐊᒻᒪᓗ ᑭᓈᕐᓗᑉ ᐃᑲᔪᖅᑕᐅᔪᑎᖏᑦ: 

ᐱᓕᕆᒋᐊᕐᓂᖅ 53
ᐋᖅᑭᒃᓯᓗᓂ ᐃᖃᓇᐃᔭᖃᑎᒋᒃᑐᓂᒃ ᐱᓕᕆᖃᑎᒋᒡᓗᑎᒃ ᒪᑯᓂᖓ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᓐᓂᑦ, ᓄᓇᓕᓕᕆᔨᒃᑯᓐᓂᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᖁᓪᓗᒋᑦ ᐃᒥᕐᒧᑦ 
ᐊᒻᒪᓗ ᑭᓈᕐᓗᖕᒧᑦ ᐱᔨᑦᓯᕈᑎᑦ ᐃᑲᔪᖅᑕᐅᔪᑎᖏᑕ ᐱᓕᕆᔪᑎᖏᓐᓂᑦ

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐋᖅᑭᒃᓯᓗᑎᒃ ᐃᖃᓇᐃᔭᖃᑎᒋᓂᒃ ᐱᓕᕆᖃᑎᒋᓂᒃ ᒪᑯᓂᖓ ᓄᓇᓕᓕᕆᔨᒃᑯᓂᑦ ᐊᒻᒪᓗ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓂᑦ ᕿᒥᕐᕈᖁᓗᒋᑦ ᐃᒥᕐᒧᑦ ᐊᒻᒪᓗ ᑭᓈᕐᓗᖕᒧᑦ ᐱᔨᑦᓯᕈᑎᖏᑕ ᐱᓕᕆᔪᑎᖏᓐᓂᑦ: 

i.	 ᐃᓱᒪᒃᓴᖅᓯᐅᕈᑎᒋᓗᒋᑦ ᐊᑐᓕᖁᔭᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᒫᓐᓇᕋᑕᓕᓴᐃᑦ ᐃᒥᕐᒧᑦ ᑭᓈᕐᓗᖕᒧᓪᓗ ᐱᔨᑦᓯᕈᑎᑦ 
ᐃᑲᔪᖅᑕᐅᔪᑎᖏᑕ ᐊᑐᐊᒐᖏᑦ (WSSSP) ᕿᒥᕐᕈᔭᐅᓗᑎᒃ;

ii.	 ᐱᓕᕆᐊᖃᕐᓗᓂ ᕿᒥᕐᕈᓂᕐᒥᑦ ᐊᑭᖏᓐᓂᑦ ᐊᑐᓂ ᖃᓪᓗᑎᑦ ᐃᒥᕐᒧᑦ ᐊᒻᒪᓗ ᑭᓈᕐᓗᖕᒧᑦ ᐱᔨᑦᓯᕈᑎᑦ 
ᓄᓇᓕᓕᕆᔨᒃᑯᓐᓂᑦ ᐊᑭᓕᕆᐊᖃᒃᑎᑕᐅᕙᒃᑐᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᐊᖏᕐᕋᕆᔭᐅᓗᑎᒃ ᐃᒡᓗᓂ. 
ᕿᒥᕐᕈᓂᖅ ᐃᓱᒪᒃᓴᖅᓯᐅᕈᑎᖃᕋᔭᕐᒪᑦ ᐊᒃᑐᐃᓂᖏᓐᓂᑦ ᐊᑭᓕᖅᑕᐅᖁᔭᐅᔪᑦ ᐊᑭᖏᓐᓂᑦ ᐊᑭᓖᖁᔨᔪᑎᓂᒃ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ, ᓱᕐᓗ ᒪᑯᓂᖓ ᐱᔭᒃᓴᐅᑎᑦᑎᓗᓂ ᐊᑐᖅᑕᐅᓪᓗᐊᑕᓱᓂᒃ ᐊᖏᕋᖃᒃᑎᓄᑦ ᐊᑭᓖᑎᑦᑎᔪᑎᓂᒃ 
ᐃᓘᓐᓇᖏᓄᑦ ᐊᑭᓖᑎᑕᐅᕙᒃᑐᓄᑦ. 

iii.	 ᐊᖏᕐᕋᕆᔭᐅᔪᓄᑦ ᐃᑲᔪᕈᑎᑦ ᐊᖏᖃᑎᒋᒍᑎᖏᑦ ᐅᑯᓇᓂ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂ ᐊᒻᒪᓗ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᓂᑦ ᐋᖅᑭᒃᑕᐅᔪᓐᓇᕐᒪᑕ ᐱᔭᐅᖁᓗᒋᑦ ᓄᓇᓕᓕᕆᔨᒃᑯᑦ ᐱᐅᓈᖏᑦᑐᒃᑯᑦ ᐊᒃᑐᖅᑕᐅᖁᓇᒋᑦ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᓂᑦ. 
ᐋᖅᑭᒃᓯᓗᓂ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᑦ 
ᐊᑐᖅᑕᐅᔭᕆᐊᓕᑦ ᐱᓕᕆᔪᓯᐅᖃᑦᑕᕐᓂᐊᕐᓗᑎᒃ.

ᐱᓕᕆᒋᐊᕐᓂᖅ 54
ᐱᓕᕆᖃᑎᒋᓗᒋᑦ ᓄᓇᕗᑦ ᑲᑐᔾᔨᖃᑎᒋᖏᑦ ᓄᓇᓕᓕᕆᔨᕐᑯᓐᓂ (NAM) ᐋᖅᑭᒃᓱᐃᓂᕐᒥ 
ᐱᔨᑦᓯᕈᑎᑦ ᖃᓄᑎᒋᐅᓂᖏᓐᓂᑦ ᐱᓕᕆᔪᑎᑦ ᒪᓕᒃᓯᒪᖁᓗᒋᑦ ᐱᐅᓛᒃᑯᑦ ᐱᓕᕆᐊᖃᕐᓗᑎᒃ 
ᒥᑭᒡᓕᒋᐊᖅᓯᖁᓪᓗᒋᑦ ᐱᔨᑦᓯᕈᑎᑦ ᐱᔭᐅᑎᑕᐅᓂᖏᑕ ᐊᑭᖏᓐᓂᑦ

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯ ᐱᔨᕆᖃᑎᖃᕐᓕᐊᕐᒪᑕ ᓄᓇᕗᑦ ᑲᑐᔾᔨᖃᑎᒋᖏᓂᑦ ᓄᓇᓕᓕᕆᔨᒃᑯᓐᓂᑦ (NAM) 
ᐋᖅᑭᒃᓱᐃᓂᕐᒥ ᐱᔨᑦᓯᕈᑎᑦ ᖃᓄᑎᒋᐅᓂᖏᑕ ᐱᓕᕆᔪᑎᖏᑦ ᒪᓕᒃᓯᒪᓗᑎᒃ ᐱᐅᓛᒃᑯᑦ ᐱᓕᕆᐊᖃᓪᓗᒋᑦ ᒥᑭᒡᓕᒋᐊᖅᓯᖁᓪᓗᒋᑦ 
ᐱᔨᑦᓯᕈᑎᑦ ᐱᔭᐅᑎᑕᐅᓂᖏᑕ ᐊᑭᖏᓐᓂᑦ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ

 ᐃᑲᔪᖅᑐᖅ ᓄᓇᕗᑦ ᑲᑐᔾᔨᖃᑎᒋᖏᑦ ᓄᓇᓕᓕᕆᔨᕐᑯᓐᓂ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᐱᓕᕆᔪᑎᖏᓐᓂᑦ ᐋᖅᑭᒃᓱᐃᓂᕐᒧᑦ 
ᐱᔨᑦᓯᕈᑎᑦ ᖃᓄᑎᒋᐅᓂᖏᑕ ᐱᓕᕆᔪᑎᖏᓐᓂᑦ ᓈᒪᔪᑎᑦ 
ᐱᔭᐅᑎᑕᐅᔪᑎᖏᓐᓂ. 

ᐱᓕᕆᒋᐊᕐᓂᖅ 55

ᐋᖅᑭᒃᓯᓗᓂ ᐃᑭᐊᕿᕕᖕᒥᑦ-ᑐᖖᒐᕕᓕᖕᒥᑦ ᓈᓴᖅᑕᐅᓂᖏᓐᓄᑦ ᐃᒡᓗᐃᑦ 
ᓄᓇᓕᒃᑎᒍ ᐱᕕᖃᒃᑎᑕᐅᖁᓗᒋᑦ ᐱᓕᕆᕖᑦ ᓇᓗᓇᐃᖅᓯᖁᓗᒋᑦ ᐱᓕᕆᒋᐊᕐᕕᒃᓴᓂᒃ 
ᐱᔾᔪᑎᖃᓕᖅᑎᑦᑎᑲᓐᓂᕐᓗᓂᒃ ᐃᒡᓗᓂᒃ ᐊᖑᒪᑎᓕᖁᓗᒋᑦ ᐊᔾᔨᒌᖏᓂᖏᓄᑦ 
ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᖃᓇᐃᔭᖃᑎᖃᕐᓂᐊᕐᒪᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᓐᓂᑦ ᐋᖅᑭᒃᓯᖁᓗᒋᑦ 
ᐃᑭᐊᕿᕕᖕᒥᑦ-ᑐᖖᒐᕕᓕᖕᒥᑦ ᓈᓴᖅᑕᐅᓂᖏᓐᓂᑦ ᐃᒡᓗᐃᑦ ᓄᓇᓕᒃᑎᒍ, ᐃᓚᒋᓕᐅᔾᔭᐅᖁᓗᒋᑦ ᐊᑐᖅᑕᐅᔪᓂ ᐸᕐᓇᖕᓂᕐᒧᑦ ᐊᒻᒪᓗ 
ᓄᓇᐃᑦ ᐱᓕᕆᔪᑎᖏᓐᓄᑦ. 

ᐃᑭᐊᕿᕕᖕᒥᑦ-ᑐᖖᒐᕕᓕᑦ ᐱᓕᕆᔪᑎᑦ ᐃᓚᖃᕋᔭᖅᐳᑦ ᑐᓴᐅᒪᔪᑎᒃᓴᓂᒃ ᐃᒡᓗᐃᑦ ᐊᑐᕈᓐᓇᕐᓂᓕᒪᖏᓐᓂ ᓂᕆᐅᓇᕐᓂᖏᓂᑦ, 
ᓇᔪᖅᑕᐅᔪᓐᓇᕐᓂᖏᑕ ᖃᓄᐃᓕᖓᓂᖏᓐᓂ, ᖃᓂᒪᖃᖏᓐᓂᕐᒧᑦ ᐊᒻᒪᓗ ᐊᑦᑕᕐᓇᖏᓐᓂᕐᒧᑦ ᐃᓱᒫᓗᑎᓂ ᐊᒻᒪᓗ 
ᐊᓯᖏᓐᓂᑦ ᑐᓴᐅᒪᔪᑎᒃᓴᓂᒃ ᐱᕕᖃᒃᑎᑕᐅᖁᓗᒋᑦ ᐱᓕᕆᕕᑦ ᓇᓗᓇᐃᓯᔪᓐᓇᖁᓗᒋᑦ ᐱᓕᕆᒋᐊᕕᐅᔪᓐᓇᑐᐃᓐᓇᕆᐊᓕᖕᓂᑦ 
ᐱᔾᔪᑎᖃᓕᖅᑎᑕᐅᒃᑲᓐᓂᕈᑎᖏᓐᓂᑦ ᐃᒡᓗᐃᑦ ᐱᔭᐅᔪᓐᓇᖅᓯᖁᓗᒋᑦ ᐊᔾᔨᒌᖏᓐᓂᖏᑦ ᐃᒡᓗᖃᒃᑎᑦᑎᔪᑎᑦ ᐱᔭᐅᔭᕆᐊᖃᕐᓂᖏᑦ. 
ᐃᓱᒪᒃᓴᖅᓯᐅᕈᑕᐅᓂᐊᖅᐳᑦ ᐃᓚᒋᓕᐅᔾᔭᐅᓂᖏᑦ ᓈᓴᐃᔪᑎᑦ ᐊᑐᖅᑕᐅᔪᓂ ᐊᑐᐊᒐᓕᐊᖑᓯᒪᔪᓂ, ᓱᕐᓗ ᒪᑯᓇᓂ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐱᖁᑎᖏᓐᓂ ᐸᕐᓇᒃᑎᓂ ᐊᒻᒪᓗ ᐃᓚᒋᓕᐅᑎᔭᐅᓗᑎᒃ ᓄᓇᓕᑦ ᒪᑭᒪᑎᑕᐅᖏᓐᓇᕈᓐᓇᕐᓂᖏᓐᓄᑦ 
ᐸᕐᓇᒍᑎᑦ. 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓐᓇᕿᔪᖅ-ᐱᕕᖃᕐᓂᖓ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᒃᓯᕋᒃᑎᒃᑯᑦ

 ᐃᑲᔪᖅᑐᖅ ᑮᓇᐅᔭᓕᕆᔨᒃᑯᑦ, ᐃᓘᓇᑎᒃ ᐱᓕᕆᕕᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐋᖅᑭᒃᓯᓗᓂ ᓴᓇᓯᒪᓂᖓᑕ ᐋᖅᑭᒃᓱᖅᓯᒪᓂᖓᓂᑦ 
ᑲᔪᓯᓗᓂ ᐋᖅᑭᒃᓱᐃᔪᑎᒧᑦ ᐃᑭᐊᕿᕕᖕᒥᒃ-ᑐᖖᒐᕕᓕᖕᒥᒃ 
ᓈᓴᖅᑕᓯᒪᔪᒧᑦ.

ᐱᓕᕆᐊᖑᔭᕆᐊᓕᑦ: ᑭᒡᓕᓕᓯᒪᓂᖏᑦ ᐊᑐᕈᒫᕐᓂᐊᖅᑐᓕᐅᕐᓂᑦ ᑐᕌᖓᑎᑕᐅᔪᑦ 
ᐃᒡᓗᖃᒃᑎᑦᑎᓂᕐᒧᑦ

ᐊᑐᕐᓂᖃᑦᑎᐊᕐᓗᓂ ᐋᖅᑭᑦᑎᐊᖅᓯᔪᑎ ᓄᓇᕗᑦ ᐃᒡᓗᖃᒃᑎᑦᑎᓂᕐᒧᑦ ᐱᓕᕆᐊᖑᓇᓱᒋᐊᓕᑦ ᐃᒪᓐᓇᐅᔭᕆᐊᖃᒃᑎᑦᑎᖕᒪᑕ ᐊᒃᓱᑲᓪᓛᓗᒃ 
ᑮᓇᐅᔭᑎᒍ ᐊᑐᕈᒫᕐᓂᐊᖅᑐᓕᐅᕈᑕᐅᓗᑎᒃ ᐊᒻᒪᓗ ᐃᑲᔪᕈᑕᐅᔪᓂ ᐊᒻᒪᓗ ᐱᓕᕆᖃᑎᒋᒍᑕᐅᓗᓂ ᐅᓄᖅᑐᓄᑦ ᐱᓕᕆᕕᖃᑎᒋᓄᑦ, 
ᐃᓚᒋᔭᐅᓗᑎᒃ ᓄᓇᓕᓕᕆᔨᒃᑯᑦ, ᒐᕙᒪᑐᖃᒃᑯᑦ, ᐃᓄᐃᑦ ᐃᖃᓇᐃᔭᕐᕕᖁᑎᖏᑦ, ᒐᕙᒪᐅᖏᑦᑐᑦ ᐃᖃᓇᐃᔭᕐᕕᖁᑎᑦ ᐊᒻᒪᓗ 
ᓇᖕᒥᓂᖅᓱᖅᑐᑦ ᓇᖕᒥᓂᖁᑎᓕᑦ. ᐃᓚᐅᖏᑉᐸᑦ ᐊᒃᓲᓂᖅᓴᖅ ᐊᑐᕈᒫᕐᓂᐊᖅᑐᓕᐅᕐᓂᖅ, ᐃᒡᓗᖃᒃᑎᑦᑎᓂᕐᒧᑦ ᖃᓄᐃᓕᖓᓂᐅᔪᖅ 
ᓄᓇᕗᒻᒥ ᓱᕐᕋᔾᔮᖏᒪᑦ ᐊᒃᓱᕈᕐᓇᖅᓯᓂᖓ. 

ᑐᕌᑦᖤᐅᑎᒋᓗᓂ ᐊᑐᕈᒫᕐᓂᐊᖅᑐᓕᐅᕐᓂᖅ ᐃᒡᓗᖃᒃᑎᑦᑎᓂᕐᒥ ᐱᔭᐅᑎᑦᑎᖕᒪᑦ ᒪᑭᒪᓇᓱᐊᕐᓂᕐᒥᒃ ᐆᒻᒪᕈᕆᐊᖅᑎᑦᑎᓂᖓᓂᑦ 
ᓴᖅᑭᑎᑦᑎᖕᒪᑦ. ᑕᐅᕗᖓᒃᑲᓐᓂᖅ, ᐊᑐᕈᒫᕐᓂᐊᖅᑐᓕᐅᕐᓂᖅ ᐃᒡᓗᖃᒃᑎᑦᑎᓂᕐᒧᑦ ᐋᖅᑭᒃᓴᖅᓯᒪᔪᑎᑦ ᐱᔭᐅᑎᑦᑎᖃᓯᐅᔾᔨᖕᒪᑕ ᐊᑭᖓᓂᑦ 
ᐊᑐᓗᐊᖏᓐᓂᕐᒥᑦ ᒐᕙᒪᒃᓄᑦ ᒪᑯᑎᒍᓇ ᐊᒃᓱᕈᕐᓇᓗᐊᕈᓐᓃᖅᑎᑦᑎᓂᖓᓄᑦ ᐊᓯᖏᓐᓂᑦ ᐱᔭᐅᔭᕆᐊᓕᖕᓂ ᒐᕙᒪᒃᑯᑦ ᐱᔨᑦᓯᕈᑎᖏᓐᓂ. 
ᐊᑐᕈᒫᕐᓂᐊᖅᑐᓕᐅᕐᓂᖅ ᐃᒡᓗᖃᒃᑎᑦᑎᓂᕐᒥ ᐱᐅᔪᐊᓗᑐᐃᓐᓇᐅᖏᒪᑦ ᐃᓅᖃᑎᒋᓄᑦ ᐊᑐᐊᒐᖅ; ᐱᐅᓪᓗᓂᓗ ᐃᓕᓐᓂᐊᖅᓯᒪᓂᖃᕐᓂᕐᒧᑦ, 
ᐊᓐᓂᐊᓱᖅᑎᖃᕐᓂᕐᒧᑦ, ᒪᑭᒪᓇᓱᐊᕐᓂᕐᒧᑦ ᐊᒻᒪᓗ ᓄᓇᓕᑦ ᐋᖅᑭᒃᓱᖅᑕᐅᓂᖏᓄᑦ ᐊᑐᐊᒐᕐᒧᑦ. 

ᐋᖅᑭᒃᓯᓇᓱᐊᕈᑕᐅᔪᒪᔪᑦ ᑐᕌᒃᑕᖓ 
ᐱᓕᕆᒋᐊᕈᑐᒃᓴᖅ

ᐱᓕᕆᐊᖑᔭᕆᐊᓕᑦ ᐱᓕᕆᐊᖑᓗᑎᒃ 
ᑕᒪᑐᒨᓇ ᐱᓕᕆᒋᐊᕐᓂᒃᑯᑦ ᐊᓪᓕᖅᐹᖅ ᐊᑲᐅᖖᒋᓕᐅᕈᑏᑦ

ᐋᖅᑭᒃᓯᓗᓂ ᓇᖕᒥᓂᖅ-ᑕᑎᒋᑦᑎᐊᕐᓂᕐᒥᑦ 
ᒥᑭᓂᖅᓴᐅᓕᖁᓗᒍ ᑕᑎᖃᕐᓂᖅ 
ᒐᕙᒪᒃᑯᓂᑦ

ᑭᒡᓕᓕᓯᒪᓂᖏᑦ ᐊᑐᕈᒫᕐᓂᐊᖅᑐᓕᐅᕐᓂᑦ 
ᑐᕌᖓᑎᑕᐅᔪᑦ ᐃᒡᓗᖃᒃᑎᑦᑎᓂᕐᒧᑦ

•• ᐋᖅᑭᒃᓱᐃᓂᖅ ᓴᙱᔪᒥᒃ 
ᐱᓕᕆᖁᑎᓂ ᑲᒪᒋᔭᐅᔪᓂ

ᑎᑭᑕᐅᔪᒪᔪᖅ 4: ᐅᓄᖅᓯᒋᐊᕐᓗᒋᑦ ᐊᑐᕈᒫᕐᓂᐊᖅᑐᓕᐅᕈᑎᑦ ᐃᒡᓗᖃᒃᑎᑦᑎᓂᕐᒥ

ᐊᑐᕐᓂᖃᑦᑎᐊᖅᑐᑦ ᐋᖅᑭᒍᑎᑦ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐱᓕᕆᐊᖑᓇᓱᒋᐊᓕᑦ ᐃᒪᓐᓇᐅᔭᕆᐊᖃᒃᑎᑦᑎᖕᒪᑕ ᐊᒃᓱᑲᓪᓛᓗᒃ 
ᑮᓇᐅᔭᑎᒍ ᐊᑐᕈᒪᕐᓂᐊᖅᑐᓕᐅᕈᑕᐅᔭᕆᐊᖃᕐᓗᑎᒃ ᐊᒻᒪᓗ ᐃᑲᔪᕈᑕᐅᓗᑎᒃ ᐊᒻᒪᓗ ᐱᓕᕆᖃᑎᒋᒍᑕᐅᓗᑎᒃ ᐅᓄᖅᑐᓄᑦ 
ᐱᓕᕆᖃᑎᒋᓄᑦ, ᐱᖃᓯᐅᑎᓪᓗᒋᑦ ᒐᕙᒪᒃᑐᖃᒃᑯᑦ, ᐃᓄᐃᑦ ᐃᖃᓇᐃᔭᕐᕕᖁᑎᖏᑦ, ᒐᕙᒪᐅᖏᑦᑐᑦ ᐃᖃᓇᐃᔭᕕᖁᑎᖏᑦ ᐊᒻᒪᓗ 
ᓇᖕᒥᓂᖅᓱᖅᑐᑦ ᓇᖕᒥᓂᖁᑎᓖᑦ. ᐃᓚᐅᖏᑉᐸᑦ ᐊᒃᓲᓂᖅᓴᖅ ᐊᑐᕈᒫᕐᓂᐊᖅᑐᓕᐅᕐᓂᖅ, ᐃᒡᓗᖃᒃᑎᑦᑎᓂᕐᒧᑦ ᖃᓄᐃᓕᖓᓂᐅᔪᖅ 
ᓄᓇᕗᒻᒥ ᓱᕐᕋᔾᔮᖏᒪᑦ ᐊᒃᓱᕈᕐᓇᖅᓯᓂᖓ.

ᐊᖏᒡᓕᒋᐊᖅᓯᓂᖅ ᐊᑐᕈᒫᕐᓂᐊᖅᑐᓕᐅᕐᓂᕐᒥᒃ ᐃᒡᓗᖃᒃᑎᑦᑎᔪᑎᓂ ᒪᓕᑐᐃᓐᓇᕐᓂᐊᕐᒪᑦ ᓄᓇᕗᑦ ᒐᕙᒪᒃᑯᑦ ᓴᖅᑭᑎᑦᑎᔪᓐᓇᕐᓂᖓᓂᑦ 
ᐊᐅᓚᑕᐅᓗᓂ ᐊᐃᕙᔪᑎᖃᕐᓂᕐᒥᒃ ᐱᓕᕆᖃᑎᒋᔭᒥᓄᑦ ᐊᖏᒡᓕᒋᐊᖅᑕᐅᖁᓗᒍ ᐊᑐᕈᒫᕐᓂᐊᖅᑐᓕᐅᕐᓂᖅ ᐃᒡᓗᖃᒃᑎᑦᑎᔪᑎᓂ 
ᐊᒪᓗ ᑕᒪᒃᑯᓄᖖᒐᖓᔪᓂ ᐋᖅᑭᒃᓱᖅᓯᒪᔪᑎᓄᑦ ᒐᕙᒪᑐᖃᒃᑯᓐᓃᖓᖅᑐᓂᒃ. ᐱᔭᐅᔪᓐᓇᖅᑐᖅ ᐊᒻᒪᓗ ᑕᒪᒃᑮᔪᖅ ᐊᑯᓂ-ᑕᐅᕗᖓᑐᖃᒃ 
ᐱᓕᕆᒋᐊᕈᑎᑦ ᓄᓇᕗᑦ ᐃᒡᓗᖃᒃᑎᑦᑎᓂᕐᒧᑦ ᐱᓕᕆᐊᖑᓇᓱᒍᐊᓕᑦ ᐃᒪᓐᓇᐅᔭᕆᐊᖃᒃᑎᑦᑎᖕᒪᑕ ᐱᓕᕆᖃᒋᓗᑎᒃ ᒐᕙᒪᒃᑯᑦ 
ᐱᓕᕆᖃᑕᐅᓗᑎᒃ ᐊᒻᒪᓗ ᐊᒃᓱᑲᓪᓚᓗᒃ ᐊᑐᕈᒪᕐᓂᐊᖅᑐᓕᐅᕐᓂᖅ ᐱᓕᕆᔪᑕᐅᓗᓂ ᐃᓘᓐᓇᓕᒫᖓᓂᑦ ᑲᔪᓯᖃᑎᒋᒡᓗᓂ 
ᐃᒡᓗᖃᒃᑎᑦᑎᓂᒃᑯᑦ. 

ᐱᔪᒥᓇᕆᔭᐅᔪᖅ ᐱᔭᕆᒃᓯᔪᑎ:

•• ᐊᖏᒡᓕᒋᐊᖅᓯᓂᖅ ᐱᓕᕆᖃᑎᒋᒡᓂᕐᒥᒃ ᐃᓗᐊᓂ ᓄᓇᕗᑦ ᒐᕙᒪᒃᑯᑦ ᓄᐊᑦᑎᓂᕐᒥ, ᑐᓴᐅᒪᔪᑎᒃᓴᓕᐅᕐᓂᕐᒥ ᐊᒻᒪᓗ ᖃᐅᔨᓴᖅᓯᓂᕐᒥᒃ 
ᐊᑐᖅᑕᐅᔪᓂᒃ ᖃᐅᔨᒪᔪᑎᒃᓴᓂᒃ ᓯᕗᓕᖅᓯᓂᐊᕐᒪᑦ ᓴᖖᒋᓂᖅᓴᒥᒃ ᐱᓕᕆᐊᖁᑎᒥᒃ ᐱᓯᒪᔭᐅᔪᒥᒃ ᐊᖏᒡᓕᒋᐊᖅᓯᓂᐊᕐᒪᑦ 
ᐊᑐᕈᒫᕐᓂᐊᖅᑐᓕᐅᕐᓂᕐᒥᒃ ᐃᒡᓗᖃᒃᑎᑦᑎᔪᑎᓂ. 

•• ᐊᐅᓚᑦᑎᓗᓂ ᑐᒃᓯᕋᐅᑎᓂᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᒃᑎᑦᑎᔪᑎᓂᒃ ᐱᔨᕆᒋᐊᕈᑕᐅᓂᐊᕐᓗᑎᒃ ᓄᓇᕗᑉ ᐱᓕᕆᕕᐅᖃᑎᒋᑦ 
ᐋᖅᑭᒃᓱᖅᓯᒪᓂᖏᓄᑦ ᐊᒻᒪᓗ ᐃᒡᓗᖃᒃᑎᑦᑎᔪᑎᑦ ᐱᔭᐅᔭᕆᐊᖃᕐᓂᖕᓄᑦ.

•• ᐊᒃᓲᓂᖅᓴᖅ ᐊᐅᓚᑦᑎᓗᓂ ᐃᖃᓇᐃᔭᕕᒋᔭᒥᓂ ᒪᑯᓇᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂ, ᒐᕙᒪᓕᕆᔨᒃᑯᓂ ᐊᒻᒪᓗ 
ᑮᓇᐅᔭᓕᕆᔨᒃᑯᓐᓂ, ᐊᒻᒪᓗ ᓯᓚᑖᓂ ᓄᓇᕗᑦ ᑐᖖᒐᕕᒃᑯᓐᓂ ᐊᒻᒪᓗ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᔪᑎᖃᕐᓂᐊᕐᒪᑕ 
ᐊᖏᒡᓕᒋᐊᓂᖏᑦ ᐊᑐᕈᒫᕐᓂᐊᖅᑐᓕᐅᕐᓂᑦ ᐃᒡᓗᖃᒃᑎᑦᑎᔪᑎᓂ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐋᖅᑭᒃᓱᐃᓂᖅ ᓴᙱᔪᒥᒃ ᐱᓕᕆᖁᑎᓂ ᑲᒪᒋᔭᐅᔪᓂ 

ᐊᖏᒡᓕᒋᐊᖅᓯᓂᖅ ᓄᓇᕗᑦ ᐃᒡᓗᖃᒃᑎᑦᑎᔪᑎᖏᑕ ᐊᑐᐃᓇᐅᑎᑦᑎᕕᖓᓂᒃ ᐃᒪᓐᓇᐅᔭᕆᐊᖃᒃᑎᑦᑎᓂᐊᕐᒪᑦ ᐃᓚᒃᑲᓐᓂᕐᓗᒋᑦ 
ᐊᑭᑐᔫᑎᓄᑦ ᐊᑐᕈᒫᕐᓂᐊᖅᑐᓕᐅᕐᓃᑦ ᐊᑕᖅᑕᐅᓪᓗᐊᑕᓱᑎᒍ. ᕿᒥᕐᕈᓗᒋᑦ ᓴᖅᑭᑕᐅᓯᒪᔪᑦ ᐱᔭᐅᔭᕆᐊᓕᑦ (ᐃᒡᓗᖃᒃᑎᑦᑎᓂᕐᒧᑦ 
ᐃᒡᓗᓕᐅᕈᑎᑦ, ᐋᖅᑭᐅᒪᑎᑦᑎᔪᑎᑦ, ᐊᒻᒪᓗ ᑐᕌᖓᔪᑦ ᐋᖅᑭᒃᓱᖅᓯᒪᔪᑎᓄᑦ) ᐊᒻᒪᓗ ᑮᓇᐅᔭᑎᒍ ᐱᓕᕆᔪᑎᒃᓴᐃᑦ ᐊᑐᐃᓐᓇᐅᔪ 
ᐱᔭᐅᔪᓐᓇᖁᓗᒋᑦ ᑕᒪᒃᑯᐊ ᐱᔭᐅᔭᕆᐊᓕᒃ ᐱᑕᖃᕆᐊᖃᕐᒪᑕ ᐃᑲᔪᕈᑕᐅᖁᓗᒍ ᐊᐅᓚᑦᑎᓂᖅ ᐊᐃᕙᓂᕐᒧᑦ ᐊᖏᒡᓕᒋᐊᖅᓯᔪᐅᖁᓗᒍ 
ᐊᑐᕈᒫᕐᓂᐊᖅᑐᓕᐅᕐᓂᕐᒥᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᑐᕌᖓᔪᓂᒃ ᐋᖅᑭᒃᓱᖅᓯᒪᔪᑎᓄᑦ ᐅᑯᓇᖔᕐᓗᑎᒃ ᒐᕙᒪᑐᖃᒃᑯᓐᓃᖓᓗᑎᒃ. 

ᐋᖅᑭᒃᓱᐃᓂᖅ ᓴᖖᒋᔪᐊᓗᖕᒥᑦ ᐊᒻᒪᓗ ᐃᓚᒋᓕᐅᑎᓯᒪᓗᓂ ᐱᓕᕆᐊᖁᑎᑉ ᐋᖅᑭᒃᓱᖅᓯᒪᓂᖓᓄᑦ ᐊᑐᕈᒫᕐᓂᐊᖅᑐᓕᐅᕈᑕᐅᓗᓂ 
ᓇᓗᓇᐃᖅᓯᔭᕆᐊᖃᕐᒥᖕᒪᑦ ᐃᑲᔪᕈᑎᖓᓂᑦ ᐊᑐᕈᒫᕐᓂᐊᖅᑐᓕᐅᕐᓂᐅᑉ ᐊᒻᒪᓗ ᓴᕿᑎᑦᑎᓗᓂ ᖃᐅᔨᒪᔪᑎᒃᓴᒥᒃ ᑕᒪᒃᑯᐊ ᐃᓅᖃᑎᒋᓂᒃ 
ᐃᒡᓗᖃᒃᑎᑦᑎᔪᑎᑦ ᐃᒡᓗᓕᐊᖑᔪᑎᖏᑦ ᐃᑲᔪᕐᓂᖃᕐᓂᖏᓐᓂᑦ ᐃᓅᖃᑎᒋᓄᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᒻᒧ.

ᐱᓕᕆᒋᐊᕐᓂᖅ 56
ᐋᖅᑭᒃᓯᓗᓂ ᖃᐅᔨᒪᔪᑎᓂᒃ-ᑐᖖᒐᕕᖃᓗᓂ ᓴᓇᓯᒪᓂᕐᒧᑦ ᐋᖅᑭᒃᓱᖅᓯᒪᓂᕐᒥᒃ ᐃᑲᔪᕈᑕᐅᖁᓗᒍ 
ᓴᖅᑭᑎᑕᐅᓂᖓᓂ ᐱᓕᕆᐊᖁᑎ ᐋᖅᑭᒃᓯᒪᓂᖓᓄᑦ ᐊᖏᓂᖅᓴᐅᖁᓗᒍ ᐊᑐᒫᕐᓂᐊᖅᑐᓕᐅᕐᓂᖅ 
ᐃᒡᓗᖃᒃᑎᑦᑎᔪᙱᓂ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᓗᑎᒃ ᒐᕙᒪᓕᕆᔨᒃᑯᓂᑦ ᐊᒻᒪᓗ ᑮᓇᐅᔭᓕᕆᔨᑯᓂᑦ ᐋᖅᑭᒃᓯᓂᐊᕐᒪᑕ ᖃᐅᔨᒪᔪᑎᓂᒃ-
ᑐᖓᓗᓂ ᓴᓇᓯᒪᓂᒃᓴᑦ ᐋᖅᑭᒃᓱᖅᓯᒪᓂᖓᓄᑦ ᐃᑲᔪᖁᓗᒍ ᐋᖅᑭᒃᓱᖅᑕᐅᓂᖓᓂᑦ ᐱᓕᕆᐊᖁᑎ ᐋᖅᑭᒃᓱᖅᓯᒪᓂᖓᓂᑦ 
ᐊᖏᓂᖅᓴᐅᓕᖁᓗᒍ ᐊᑐᕈᒫᕐᓂᐊᖅᑐᓕᐅᕐᓂᖅ ᐃᒡᓗᖃᒃᑎᑦᑎᔪᑎᓂ ᐱᖃᓯᐅᑎᓗᓂᒋᓪᓗ:

i.	 ᓇᓗᓇᐃᓗᓂᒋᑦ ᖃᐅᔨᒪᔪᑎᒃᓴᑦ ᐱᔭᐅᓯᒪᔭᕆᐊᓕᑦ ᐱᖃᓯᐅᔾᔭᐅᖁᓗᒋᑦ ᐱᓕᕆᐊᖁᑎᑦ ᐋᖅᑭᒃᓱᖅᓯᒪᒪᓂᖏᓐ;

ii.	 ᓇᓗᓇᐃᕈᑎᑦ, ᓄᐊᑕᐅᓯᒪᔪᑦ ᐊᒻᒪᓗ ᖃᐅᔨᓇᓱᐊᕈᑎᑦ ᐊᑐᖅᑕᐅᔪᓂ ᖃᐅᔨᒪᔪᑎᓂ ᓄᓇᕗᑦ ᒐᕙᒪᒃᑯᑎᒍ ᐱᓕᕆᔪᑎᒃᓴᐃᑦ 
ᓱᕐᓗ ᒪᑯᐊ ᓄᓇᕗᑦ ᐊᐅᓚᑦᑎᕕᖓ ᑭᒡᓕᓯᓂᐊᕈᑎᓂᒃ, ᓄᓇᕗᑦ ᑕᒪᐃᑎᒍ ᖃᐅᔨᒪᒋᐊᖅᓯᔪᑎᑦ ᐱᓕᕆᔪᑎᖏᑦ, 
ᐊᒻᒪᓗ ᐃᓄᐃᑦ-ᒪᑭᒪᓇᓱᐊᕈᑎᖏᑕ ᖃᐅᔨᒪᒋᐊᖅᓯᔨᖏᑦ ᑲᑎᒪᔨᕋᓛᑦ (SEMC) ᖃᐅᔨᒪᔪᑎᒃᓴᑦ ᓇᓗᓇᐃᕈᑎᖏᑕ 
ᐱᓕᕆᒋᐊᖅᐸᓗᒍᑎᓄᓗᑦ;

iii.	 ᐱᓕᕆᒋᐊᕈᑎ ᓴᓇᓂᕐᒧᑦ ᒪᑭᑕᑦᑎᐊᕈᓐᓇᕐᓂᕐᒧᑦ, ᑕᒪᐃᑎᒍ ᐊᒻᒪᓗ ᑕᑎᒋᔭᒃᓴᐅᑦᑎᐊᕐᓗᓂ ᖃᐅᔨᒪᔪᑎᑦ 
ᐋᖅᑭᒃᓱᖅᓯᒪᓂᖏᑦ ᐱᓕᕆᖃᑎᒋᒡᓂᒃᑯᑦ ᐱᓕᕆᕖᓪᓗ ᐊᒻᒪᓗ ᓯᓚᑖᓂᑦᑐᑦ ᑭᒡᒐᖅᑐᐃᔨᑦ (ᑐᑭᓕᐅᑎᓗᒍ ᓄᓇᕗᑦ 
ᑐᖖᒐᕕᒃᑯᑦ). 

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᒐᕙᕙᒪᓕᕆᔨᒃᑯᑦ (ᓄᓇᕗᑦ 
ᐱᓕᕆᐊᖃᑎᑦ ᐱᔨᑦᓯᕈᑎᖏᑦ)

 ᐃᑲᔪᖅᑐᖅ ᑮᓇᐅᔭᓕᕆᔨᒃᑯᑦ, ᐃᓄᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐱᒋᐊᖅᐹᓪᓗᒍᑎᒥᒃ ᓴᓇᔭᒃᓴᑦ 
ᐱᓕᕆᐊᖑᔪᓐᓇᑐᐃᓐᓇᕆᐊᖃᕐᓂᖏᓐᓂᒃ ᑲᑎᒪᔪᑕᐅᓗᓂ 
ᒪᑯᓇᖓᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ, 
ᒐᕙᒪᓕᕆᔨᒃᑯᓂᑦ ᐊᒻᒪᓗ ᑮᓇᐅᔭᓕᕆᔨᒃᑯᓂᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 57 ᐋᖅᑭᒃᓯᓗᓂ ᐱᓕᕆᐊᖁᑎᑦ ᐋᖅᑭᒃᓱᖅᓯᒪᓂᖏᓐᓂᒃ ᓄᑖᕈᕆᐊᖅᑕᐅᖁᓗᒋᑦ ᐊᑯᓂ-ᑕᐅᕗᖓᑐᖃᒃ 
ᒐᕙᒪᑐᖃᒃᑯᓂ ᐊᑐᕈᒫᕐᓂᐊᖅᑐᓕᐅᕐᓂᖅ ᐃᒡᓗᖃᒃᑎᑦᑎᓂᕐᒥ ᐊᒻᒪᓗ ᐋᖅᑭᒃᓱᖅᓯᒪᔪᑎᓂ

ᑮᓇᐅᔭᓕᕆᔨᑯᑦ ᐃᖃᓇᐃᔭᖃᑎᖃᕐᓂᐊᕐᒃᒪᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯ 
ᐊᒻᒪᓗ ᒐᕙᒪᓕᕆᔨᒃᑯᓂᑦ ᐋᖅᑭᒃᓯᖁᓗᒋᑦ ᐱᓕᕆᐊᖁᑎ ᐋᖅᑭᒃᓱᖅᓯᒪᓂᖓᓂᑦ ᓄᑖᖑᕆᐊᑲᓂᑕᐅᑎᓗᒍ ᐊᑯᓂ-ᑕᐅᕗᖓᑐᖃᒃ 
ᒐᕙᒪᑐᖃᒃᑯᓂᑦ ᐊᑐᕈᒫᕐᓂᐊᖅᑐᓕᐅᓂᖅ ᐃᒡᓗᖃᒃᑎᑦᑎᓂᕐᒥ ᐊᒻᒪᓗ ᐋᖅᑭᒃᓱᖅᓯᒪᔪᑎᓂ, ᐱᖃᓯᐅᑎᓗᒍ ᓄᓇᓂᒃ ᐋᖅᑭᒃᓱᐃᓂᖅ. 
ᐱᓪᓗᐊᑕ ᐱᓕᕆᒋᐊᕐᓂᖅ ᐋᖅᑭᒃᓱᐃᓂᕐᒥ ᐱᓕᕆᐊᖁᑎ ᐋᖅᑭᒃᓯᖅᓯᒪᓂᖓᓂ ᐱᖃᓯᐅᔨᕗᖅ:

i.	 ᐊᔪᖏᓐᓂᖅᓴᐅᓕᖅᑎᑦᑎᓂᖅ ᐊᐅᓚᑦᑎᓂᕐᒥᒃ ᓄᓇᕗᑦ ᒐᕙᒪᒃᑯᓂᑦ-ᓄᓇᕗᑦ ᑐᖖᒐᕕᒃᑯᓐᓂᑦ ᐃᒡᓗᖃᒃᑎᑦᑎᔪᑎᓂᒃ ᐊᒻᒪᓗ 
ᐋᖅᑭᒃᓱᖅᓯᒪᔪᑎᖏᓐᓂᑦ ᓯᕗᓪᓕᐅᑎᔭᕆᐊᖃᕐᓂᖏᓄᑦ ᒐᕙᒪᑐᖃᒃᑯᑦ, ᓄᓇᕗᑉ ᐊᒻᒪᓗ ᐊᕕᒃᑐᖅᓯᒪᔪᑦ ᖁᕝᕙᓯᒡᓂᖏᑎᒍ; 

ii.	 ᐊᐅᓚᑦᑎᓂᖅ ᓄᓇᕗᑦ ᒐᔭᒪᒃᑯᑦ ᒐᕙᒪᑐᖃᒃᑯᓂ ᐋᖅᑭᒃᓱᖅᓯᒪᔪᑎᓂ ᐊᒻᒪᓗ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᖁᔨᓯᒪᖕᒪᑕ ᒫᓐᓇ 
ᐱᔭᐅᔭᕆᐊᓕᖕᓂᑦ ᐊᒻᒪᓗ ᓯᕗᓂᒃᓴᒥ ᐱᔭᐅᔪᒪᓂᐊᖅᑐᓂᒃ;

iii.	 ᐋᖅᑭᒃᓱᐃᓂᖅ ᐃᖃᓇᐃᔭᖑᔪᒪᔪᓄᑦ ᐸᕐᓇᒍᑎᒥᒃ ᐱᔭᐅᔪᓐᓇᖁᓗᒋᑦ ᐱᔭᕆᕐᕕᐅᖁᔭᐅᔪᑦ ᓄᑖᖑᖅᑎᑕᐅᓯᒪᔪᓄᑦ 
ᒐᕙᒪᑐᖃᒃᑯᑦ ᐊᑐᕈᒫᕐᓂᐊᖅᑐᓕᐅᕐᓂᕐᒧᑦ ᑮᓇᐅᔭᖃᒃᑎᑦᑎᔪᑎᖏᓂᑦ;

iv.	 ᐱᓕᕆᖃᑎᖃᕐᓂᖅ ᓄᓇᕗᑦ ᑐᖖᒐᕕᒃᑯᓂᑦ ᓇᓗᓇᐃᖅᑕᐅᑎᓗᒋᑦ ᐋᖅᑭᒃᓱᖅᓯᒪᔪᑎᑦ ᐊᒻᒪᓗ ᐃᒡᓗᖃᒃᑎᑦᑎᓂᕐᒧᑦ 
ᓯᕗᓪᓕᐅᑎᔭᕆᐊᓕᑦ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᑮᓇᐅᔭᓕᕆᔨᒃᑯᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯ, ᒐᕙᒪᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐱᓕᕆᐊᖃᕐᓗᑎᒃ ᐸᕐᓇᒋᐊᖅᐹᓪᓗᑎᓂᒃ ᑲᑎᒪᔪᑎᖃᕐᓗᑎᒃ 
ᒪᑯᐊ ᑮᓇᐅᔭᓕᕆᔨᒃᑯᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ.

ᐱᓕᕆᒋᐊᕐᓂᖅ 
58

ᖃᐅᔨᓇᓱᐊᕐᓗᒍ ᐊᑐᕐᓂᖃᑦᑎᐊᕈᓐᓇᕐᒪᖔᑦ ᐊᒻᒪᓗ ᑲᔪᓯᑎᑕᒃᓴᐅᖕᒪᖓᑦ ᐱᔭᐅᖔᕈᓐᓇᕐᓂᖓ 
ᑮᓇᐅᔭᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᖅᑐᑦ ᐃᓚᒃᑲᓐᓂᖏᓄᑦ ᐃᒡᓗᖃᒃᑎᑦᑎᓂᒧᑦ 
ᐊᑐᐃᓐᓇᐅᑎᑦᑎᕕᖕᒥ

ᖃᐅᔨᓇᓱᐊᕐᓗᒍ ᐊᑐᕐᓂᖃᑦᑎᐊᕈᓐᓇᕐᒪᖔᑦ ᐊᒻᒪᓗ ᑲᔪᓯᑎᑕᒃᓴᐅᖕᒪᖓᑦ ᐱᔭᐅᖔᕈᓐᓇᕐᓂᖓ ᑮᓇᐅᔭᖃᒃᑎᑦᑎᓂᕐᒧᑦ 
ᓇᓖᕋᒃᑕᐅᔪᓐᓇᖅᑐᑦ ᐃᓚᒃᑲᓐᓂᖏᓄᑦ ᐃᒡᓗᖃᒃᑎᑦᑎᓂᒧᑦ ᐊᑐᐃᓐᓇᐅᑎᑦᑎᕕᖕᒥ, ᐱᖃᓯᐅᑎᓗᒋᑦ:

i.	 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᖃᓇᐃᔭᖃᑎᖃᕐᓂᐊᕐᒪᑕ ᐃᓄᓕᕆᔨᒃᑯᓂᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓂᑦ (QIA), 
ᐊᒻᒪᓗ ᐊᓯᖏᓐᓂᑦ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓇᓪᓕᐊᒃᑯᑦ ᐊᔪᕐᓇᖑᑐᐊᖅᐸᑦ, ᖃᐅᔨᓇᓱᐊᖅᑕᐅᖁᓗᒍ 
ᐊᑐᓕᖅᑎᑕᐅᔪᓐᓇᕐᒪᖔᑕ ᓇᖕᒥᓂᖅᓱᖅᑐᑦ-ᑭᒃᑯᓕᒫᓂ ᐱᓕᕆᖃᑎᒋᒡᓂᖅ ᐱᔪᑎᖃᕐᓗᓂ-ᓴᓇᔭᐅᔪᖅ ᐃᒡᓗᖃᒃᑎᑦᑎᔪᑎ 
ᐊᒻᒪᓗ ᐱᔭᐅᖁᓗᒋᑦ ᐱᓕᕆᔪᑎᑦ ᐱᔭᐅᑎᑕᐅᔭᕆᐊᖃᕐᓂᖏᓄᑦ. 

ii.	 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓇᓱᐊᕐᓂᖓ ᐊᑐᕐᓂᖃᑦᑎᐊᕈᓐᓇᕐᓂᖏᑦ ᐊᓯᖏᑦ ᑮᓇᐅᔭᖃᒃᑎᑦᑎᓂᕐᒧᑦ 
ᓇᓖᕋᒃᑕᐅᔪᓐᓇᖅᑐᑦ, ᓱᕐᓗ ᒪᑯᐊ ᓄᓇᓕᖕᓂ ᓄᓇᓂᒃ ᐸᐸᑦᑎᓂᕐᒧᑦ, ᐃᓅᖃᑎᒋᓂ ᐊᑐᕈᒫᕐᓂᐊᖅᑐᓕᐅᕐᓂᖅ 
ᑮᓇᐅᔭᓕᐅᖅᐸᓪᓕᐊᔪᑎᑦ, ᐊᒻᒪᓗ ᐊᔾᔨᓪᓗᐊᐸᓗᖏᑦ ᑮᓇᐅᔭᖃᒃᑎᑦᑎᔪᑎᑦ ᐊᖏᒡᓕᒃᑲᓐᓂᕈᓐᓇᑐᐃᓐᓇᕆᐊᖃᕐᓂᖏᓐᓄᑦ 
ᐊᑐᕈᒫᕐᓂᐊᖅᑐᓕᐅᕈᑎᑦ ᐃᒡᓗᖃᒃᑎᑦᑎᔪᑎᓂ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᓄᓕᕆᔨᒃᑯᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 
ᓯᕗᓪᓕᖅᐹᖅ

ᐱᒋᐊᐸᓪᓗᒍᑎᒥᒃ ᑲᑎᒪᖃᑎᖃᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔨᖃᑎᒋᒃᑯᓂᑦ ᐊᒻᒪᓗ ᐃᓄᓕᕆᔨᒃᑯᓂᑦ ᖃᐅᔨᓴᖅᑕᐅᖁᓗᒍ 
ᐊᑐᓕᖅᑎᑕᐅᔪᓐᓇᕐᓂᖓ ᓇᖕᒥᓂᖅᓴᕐᓗᑎᒃ-ᑭᒃᑯᓕᒪᑦ 
ᐱᓕᕆᖃᑕᐅᔪᓐᓇᕐᓗᑎᒃ ᐱᔪᑎᖃᕐᓗᓂ-ᓴᓇᓂᕐᒥᒃ 
ᐃᒡᓗᖃᒃᑎᑦᑎᔪᑎᒥᒃ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᕿᒥᕐᕈᓗᒋᑦ ᐊᒻᒪᓗ ᓵᑕᒃᓴᐅᔪᓐᓇᕐᓂᖅ

ᐱᓕᕆᒋᐊᕐᓂᖅ 59 ᐱᔭᐅᖁᓗᒍ ᐃᓚᒋᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᑕ ᓴᓇᓯᒪᓂᒃᓴᖓᓄᑦ ᐋᖅᑭᒃᓱᖅᓯᒪᓂᖓ 
ᐊᑐᓕᖅᑎᑕᐅᓂᖓ

ᐊᑐᓕᖅᑎᓪᓗᒋᑦ ᐃᓄᐃᑦ ᐃᓅᖃᑎᒋᒡᓂᕐᒧᑦ ᐱᕕᐊᕐᓇᖅᑐᖁᑎᖏᑦ (ISV) ᐊᑐᓕᖅᑎᑦᑎᔪᑎᒋᓗᒍ ᐃᓘᓐᓇᓕᒫᖏᓂᑦ 
ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᑦ ᐱᓕᕆᔪᑎᒃᓴᑦ. ᕿᒥᕐᕈᓗᒋᑦ ᐃᓘᓐᓇᑎᒃ ᑎᓴᒪᐅᓕᓯᒪᔪᑦ ᐅᓂᐊᒃᑳᓕᐊᖑᓯᒪᔪᑦ ᐊᒻᒪᓗ 
ᐊᕐᕌᒍᑕᒪᑦ ᖃᓄᐃᓕᖓᓕᕐᓂᖏᑦ ᐃᒡᓗᖃᒃᑎᑦᑎᓂᕐᒥᒃ ᐅᓂᒃᑳᖅᓯᒪᔪᑦ ᐱᔭᐅᖁᓗᒋᑦ ᐃᓄᐃᑦ ᐃᓅᖃᑎᒋᒡᓂᕐᒧᑦ ᐱᕕᐊᕐᓇᑐᖁᑎᑦ 
ᐃᓚᒋᓕᐅᑎᔭᐅᖁᓗᒋᑦ ᐋᖅᑭᑦᑎᐊᖅᑕᐅᓗᑎᒃ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᐊᑯᓂ-ᑕᐅᕗᖓᑐᖃᒃ

 ᓯᕗᓕᖅᓯᔪᖅ ᐱᓕᕆᕕᒃ ᐃᓘᓇᑎᒃ ᐱᓕᕆᕕᑦ 

 ᐃᑲᔪᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᐃᓕᖅᑯᓯᓕᕆᔨᒃᑯᑦ



ᓯᕗᓪᓕᖅᐹᖅ

ᐱᔭᐅᖁᓗᒋᑦ ᐊᕐᕌᒍᑕᒪᑦ ᖃᓄᐃᓕᖓᓂᑦ 
ᐃᒡᓗᖃᒃᑎᑦᑎᓂᕐᒧᑦ ᐅᓂᒃᑳᕈᑎᑦ ᐱᕕᖃᒃᑎᑦᑎᔪᑎᑦ 
ᐃᓚᒋᓕᐅᑎᔭᐅᖁᓗᒋᑦ ᐃᓄᐃᑦ ᐃᓅᖃᑎᒋᒡᓂᕐᒧᑦ 
ᐱᕕᐊᕐᓇᑐᖁᑎᑦ

ᐱᓕᕆᒋᐊᕐᓂᖅ 60 ᓵᑕᒃᓴᐅᔪᓐᓇᕐᓂᕐᒧᑦ ᐋᖅᑭᒃᓱᖅᓯᒪᓂᖅ

ᓯᕗᓪᓕᖅᐹᒥ ᑎᓴᒪᐅᓕᖅᒪᓂᖏᓐᓂ ᐊᑐᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᓂᐊᕐᒪᑕ 
ᐱᓕᕆᕕᐅᖃᑎᒋᓂ ᑲᑎᒪᓯᓐᓈᕈᑎᒥᒃ ᖃᐅᔨᓇᓱᐊᖅᑕᐅᖁᓗᒍ ᐃᓘᓐᓇᓕᒫᖓᑕ ᐱᔭᕆᒃᑕᐅᓂᖓ ᓴᓇᓯᒪᓂᒃᓴᖓᑕ 
ᑎᑎᕋᐅᔭᖅᓯᓂᖓ ᑕᐃᒃᓱᒧᖓ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ, ᐊᒻᒪᓗ ᓇᓗᓇᐃᕐᓗᒋᑦ ᐱᓕᕆᓂᑦ ᑭᖑᓂᖓᓂ ᐊᕐᕌᒍᒧᑦ. 
ᓴᖅᑭᔪᑎᖏᑦ ᑎᑎᕋᒃᑕᐅᓯᒪᓂᐊᖅᐳᑦ ᓴᓇᓯᒪᓂᒃᓴᖓᑕ ᑎᑎᕋᐅᔭᖅᓯᒪᓂᖓ ᐱᓕᕆᒋᐊᕈᑎᒃᓴᒥ ᐃᒡᓗᖃᒃᑎᑦᑎᔪᑎᒧᑦ 
ᐱᓕᕆᓂᐅᔪᓄᑦ ᑐᓴᖅᑎᑕᐅᖁᓗᒋᑦ ᐱᓕᕆᕕᑦ ᐱᓕᕆᐊᖑᔪᒪᔪᓄᑦ ᐸᕐᓇᒍᑎᓂᒃ.

ᐊᕐᕌᒍᑕᒪᑦ ᖃᓄᐃᓕᖓᓕᕐᓂᑦ ᐃᒡᓗᖃᒃᑎᑦᑎᓂᕐᒥᒃ ᐅᓂᒃᑳᖅᓯᒪᔪᑦ ᐅᖃᓪᓚᐅᑕᐅᖁᔭᐅᓕᖅᓂᐊᖅᐳᖅ ᐅᑭᐊᒃᓴᒥ ᒪᓕᒐᓕᐅᕐᓂᕐᒥ 
ᒪᓕᒐᓕᐅᕐᕕᖕᒥ ᐊᒻᒪᓗ ᐱᖃᓯᐅᔾᔨᓂᐊᕐᓗᓂ ᖃᐅᔨᓇᓱᐊᖅᓯᓂᕐᒥᒃ ᐱᔭᕆᒃᑕᐅᔪᑎᖓᓂᑦ, ᐊᒻᒪᓗ ᐸᕐᓇᒃᑕᐅᓯᒪᓂᑦ 
ᐱᓕᕿᔪᑎᐅᓂᐊᖅᑐᑦ ᒪᑯᓄᖓ ᑮᓇᐅᔭᕆᓐᓇᐅᑉ ᐊᕐᕌᒍᖓᓄᑦ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᐃᓄᓕᕆᔨᒃᑯᑦ, ᐊᒻᒪᓗ ᓄᓇᕗᑦ ᑐᖖᒐᕕᒃᑯᑦ ᖃᐅᔨᓴᖅᓯᐊᕐᒪᑕ ᐱᔭᐅᔪᓐᓇᑐᐃᓐᓇᕆᐊᓕᐅᑉ 
ᐱᖃᓯᐅᑎᔭᐅᔪᓄᑦ ᓴᓇᓯᒪᓂᒃᓴᖓᑕ ᑎᑎᕋᐅᔭᖅᓯᒪᓂᖓ ᐱᓕᕆᒋᐊᕈᑕᐅᓂᖓᓄᑦ ᐅᓂᒃᑳᕈᑎ ᑕᐃᒪᓐᓇ 
ᐱᓕᕆᐊᖑᔭᕆᐊᖃᕐᓂᖓᓄᑦ ᐱᓕᕆᐊᒃᓴᐅᑉ ᐊᔪᖅᓴᕐᓂᕐᒥᒃ ᒥᑭᒡᓕᒋᐊᖅᓯᔪᑎᒥᒃ ᐊᐅᓚᑦᑎᔨᖃᖏᓗᑎᒃ ᑲᑎᒪᔪᑎᒃᓴᒥᒃ, 
ᐃᓚᒋᔭᐅᓗᑎᒃ ᐱᔭᐅᔪᓐᓇᑐᐃᓐᓇᕆᐊᓕᑦ ᖃᐅᔨᔭᐅᓇᓱᐊᕐᓗᓂ ᐊᕐᕌᒍᑕᒪᑦ ᖃᓄᐃᓕᖓᓕᕐᓂᖓ ᐃᒡᓗᖃᒃᑎᑦᑎᓂᕐᒧᑦ 
ᐅᓂᒃᑳᓕᐊᖑᓯᒪᔪᖅ ᐊᔪᖅᓴᓗᐊᕐᓂᕐᒧᑦ ᒥᑭᒡᓕᒋᐊᖅᓯᔪᑎᒧᑦ ᐊᕐᕌᒍᑕᒪᑦ ᐅᓂᒃᑳᓕᐊᓂ.

 ᐱᕕᒃᓴᖃᓂᕐᒧᑦ ᐋᖅᑭᒃᓱᖅᓯᒪᓂᕐᒥ ᕿᓚᒻᒥᐅᓗᑎᒃ-ᐱᕕᖃᕐᓂᑦ

 ᓯᕗᓕᖅᓯᔪᖅ ᐱᓕᕆᕕᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

 ᐃᑲᔪᖅᑐᖅ ᐃᓘᓇᑎᒃ ᐱᓕᕆᕕᑦ


ᐸᕐᓇᒃᑕᐅᓯᒪᔪᑦ ᐱᓕᕆᓃᑦ: ᐊᕐᕌᒍᖓ 

ᐋᖅᑭᒃᓯᓗᓂ ᐱᓕᕆᕕᐅᖃᑎᒋᑦ ᓴᓇᓯᒪᓂᒃᓴᖓᑕ 
ᑎᑎᕋᐅᔭᖅᓯᒪᓂᖓᓂᑦ ᐃᖃᓇᐃᔭᖃᑎᒋᓄᑦ 
ᐱᓕᕆᖃᑎᒋᓄᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐃᓚᓕᐅᔾᔭᐅᓯᒪᔪᖅ A: ᐊᓯᖏᑦ 
ᐱᓕᕆᕚᓪᓗᒍᑎᓂ
ᐃᓚᒋᒃᑲᓐᓂᕐᓗᓂᐅᒃ, ᓴᓇᓯᒪᓂᒃᓴᖓᓄᑦ ᑎᑎᖃᐅᔭᖅᒥᒪᔪᑉ ᐱᓕᕆᒋᐊᕈᑎᒃᓴᖅ ᐃᓕᓴᖅᓯᖕᒪᑦ ᐊᒃᑐᐃᓂᖓᓂᑦ ᐊᓯᖏᓐᓂᑦᑦ 
ᐱᒋᐊᖅᐹᓗᑎᓂᒃ ᒫᓐᓇ ᐱᓕᕆᐊᖑᔪᖅ. 

ᒪᑭᒪᓂᖅ ᐸᕐᓇᒍᑎ: ᐱᓕᕆᖃᑎᒋᒡᓗᓂ ᐊᔪᖅᓴᓗᐊᕐᓂᕐᒥᒃ ᒥᑭᒡᓕᒋᐊᖅᓯᓂᕐᒥᑦ (2011) ᐋᖅᑭᒃᑕᐅᓚᐅᕐᒪᑦ ᐃᓄᓕᒫᓂᒃ 
ᐱᓕᕆᖃᑎᖃᕐᓂᕐᑯᑦ ᐱᓕᕆᐊᖑᓗᓂ ᐊᑭᓖᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᖖᒐᕕᒃᑯᑦ ᑎᒥᖁᑕ. “ᐃᒡᓗᖃᒃᑎᑦᑎᓂᕐᒧᑦ 
ᐊᒻᒪᓗ ᑮᓇᐅᔭᑎᒍ ᐃᑲᔪᕈᑎᑦ” ᐃᓚᒋᔭᐅᖕᒪᑦ ᐱᖓᓲᔪᖅᑐᓄᑦ ᐱᓪᓗᐊᑕᐅᖃᑕᐅᓪᓗᓂ ᐱᓕᕆᔪᑕᐅᓂᖓ ᓇᓗᓇᐃᖅᑕᐅᓯᒪᔪᖅ ᒪᑭᒪᓂᕐᒧᑦ 
ᐸᕐᓇᒍᑕᐅᓂᖓᓂᑦ. 

ᓄᓇᕗᑦ ᐃᒻᒥᓂᖅᑕᐃᓕᒪᑎᑦᑎᓂᕐᒧᑦ ᐋᖅᑭᒃᓯᓇᓱᐊᕈᑎᑦ ᐱᓕᕆᒋᐊᕈᑎᒃᓴᒧᑦ ᐸᕐᓇᒍᑎ (2012-2014) ᓴᖅᑭᑕᐅᓚᐅᖅᓯᒪᖕᒪᑦ 
ᐱᔭᐅᖁᓪᓗᒍ ᑕᐅᑐᒐᖓ ᐃᒻᒥᓂᖅᑕᐃᓕᒪᑎᑦᑎᓂᕐᒧᑦ ᐋᖅᑭᒃᓯᓇᓱᐊᕈᑎ ᐱᓕᕆᒋᐊᕈᑎᒃᓴᖅ ᐱᔭᐅᓇᓱᐊᕐᓂᖓᓂ. ᐊᑕᐅᑦᑎᒃᑯᑦ-
ᐱᓕᕆᕕᐅᖃᑎᒋᑦ ᐊᒻᒪᓗ ᑭᒃᒐᖅᑐᐃᔨᐅᖃᑎᒋᓂᒃ ᐱᓕᕆᖃᑎᒋᒃᑎᑦᑎᓂᖅ ᓴᓇᔭᐅᓯᒪᖕᒪᑦ ᐃᓚᒋᔭᐅᓕᕐᓗᓂ ᐱᓕᕆᒋᐊᕐᓂᕐᒧᑦ 
ᐸᕐᓇᒍᑎᒧᑦ ᐱᔪᒪᓂᖃᕈᑕᐅᓪᓗᓂ ᓴᕿᑦᑎᔪᑕᐅᔪᒪᓂᖓ ᐊᔪᖏᓐᓂᖅᓴᐅᓕᖅᑎᑦᑎᓗᓂ ᐃᒻᒥᓂᖅᓱᖅᑐᒥᒃ ᐊᒻᒪᓗ ᓄᓇᓕᑦ 
ᖃᓄᐃᖏᑦᑎᐊᕐᓂᕐᒧᑦ ᐱᓕᕆᔪᑎᖏᓐᓂᒃ ᐊᒻᒪᓗ ᐃᑲᔪᕈᑎᓂᒃ. 

ᓄᓇᕗᑦ ᓂᕿᖃᕐᓂᕐᒧᑦ ᐱᖏᒡᓇᐃᖅᓯᔪᑎᑦ ᐱᓕᕆᒋᐊᕈᑎᒃᓴᒧᑦ ᐸᕐᓇᒍᑎ (2014-2016):  ᐱᓪᓗᐊᑕᐅᓪᓗᓂ ᐱᓕᕆᔪᑕᐅᓂᖓ 
ᓂᕿᖃᕐᓂᕐᒧᑦ ᐱᖏᒡᓇᐅᖅᓯᔪᑎᑦ ᐱᕆᒋᐊᕈᑎᒃᓴᒧᑦ ᐸᕐᓇᒍᑎ ᓴᖖᒋᒃᑎᒋᐊᖅᓯᔪᑕᐅᔪᒪᖕᒪᑦ ᐱᓕᕆᔪᓐᓇᕐᓂᕐᒥᒃ ᑐᕋᖓᔪᒥᒃ ᐃᓄᕐᓕᑕᕐᓄᑦ 
ᐊᒻᒪᓗ ᓂᐅᕕᕐᒥᖕᒥᑦ-ᓂᐅᕕᐊᖑᓯᒪᔪᑦ ᓂᕿᓄᑦ. ᐱᐅᓂᖅᓴᐅᓕᖅᑎᑦᑎᓂᖅ ᑎᑎᕿᕆᓂᕐᒥᒃ ᐊᒻᒪᓗ ᓈᓴᐅᓯᕆᓂᕐᒧᑦ ᐱᓕᕆᔪᓐᓇᕐᓂᕐᒥᒃ 
ᐃᑲᔪᕐᓂᐊᕐᒥᖕᒪᑦ ᓄᓇᕗᒻᒥᐅᓂᒃ ᓵᓚᒃᓴᕈᑕᐅᓗᓂ ᐊᐳᖅᑕᕈᑎᓂᒃ ᐊᔪᓕᖅᑎᑦᑎᓯᒪᔪᓂᒃ ᐊᐅᓚᔪᓐᓇᕐᓂᕐᒥᒃ ᑕᒪᑐᒧᖓ ᓄᓇᕗᑉ 
ᐃᒡᓗᖃᒃᑎᑦᑎᓂᕐᒧᑦ ᑲᔪᓯᖃᑎᒋᒡᓂᕐᒥ. 

ᐃᓐᓇᑐᐊᐃᑦ ᐱᓕᕆᔪᑎ ᐱᓕᕆᒋᐊᕈᑎᒃᓴᑦ (2010-2014) ᐊᑐᓕᖁᔨᓚᐅᕐᒪᑦ ᐃᓘᓐᓇᖏᑎᒍ ᐱᓕᕆᐊᖑᖁᓗᒋᑦ 
ᐃᑲᔪᖅᓱᐃᓗᓂ ᐊᓐᓂᐊᖃᖏᓪᓗᑎᒃ ᐊᒻᒪᓗ ᖃᓄᐃᖏᑦᑎᐊᕐᓗᑎᒃ ᐃᓐᓄᑐᖃᐃᑦ, ᓴᖅᑭᑎᑦᓗᓂ ᐱᔭᐅᔭᕆᐊᓕᖕᓂᒃ ᐃᓕᖅᑯᓯᕐᒥᒍᑦ 
ᐊᑐᕐᓂᓕᖕᓂᑦ ᐊᓐᓂᐊᖃᖏᓐᓂᕐᒧᑦ ᐃᓅᓗᓂ ᐱᓕᕆᔪᑎᓂᒃ ᐊᒻᒪᓗ ᓈᒪᒃᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᓇᓖᕋᒃᑎᑎᔪᓐᓇᕈᑎ 
ᑐᓴᖅᑕᐅᖁᔭᐅᓗᐊᖖᒍᐊᕐᓗᓂ ᓴᖅᑭᑦᑎᓂᖓ ᐊᓐᓂᐊᖃᖏᑦᑎᐊᕐᓗᑎᒃ ᐃᓚᒌᑦ ᐊᒻᒪᓗ ᓄᓇᓕᑦ. 

ᐋᖅᑭᒃᓱᐃᓂᖅ ᐊᓐᓂᐊᖃᖏᑦᑐᒥᒃ ᓄᓇᓕᖕᓂᑦ: ᑭᒃᑯᓕᒫᓄᑦ ᐊᓐᓂᐊᖃᖏᓐᓂᕐᒧᑦ ᐱᓕᕆᒋᐊᕈᑎ ᓄᓇᕗᒻᒥᑦ (2008-2013)  
ᐋᖅᑭᒃᓯᖕᒪᑦ ᑕᐅᑐᒐᕐᒥᒃ “ᓴᕿᑦᑎᔪᑕᐅᓗᓂ ᖃᓄᐃᓕᖓᓂᖓᓂᑦ ᐱᔭᐅᑎᑦᑎᓂᕐᒥᒃ ᐃᓘᓐᓇᖏᓄᑦ ᓄᓇᕗᒻᒥᐅᑦ ᐊᑐᑦᑎᐊᖁᓗᒋᑦ 
ᐊᓐᓂᐊᖃᖏᓐᓂᕐᒥᒃ ᐊᒻᒪᓗ ᑎᑭᐅᑎᓗᑎᒃ ᐃᓘᓐᓇᓕᒪᖓᓄᑦ ᐆᒪᔪᓐᓇᕐᓂᖏᑕ”. ᐱᓕᕆᒋᐊᕈᑎᒃᓴᖅ ᓇᓗᓇᐃᖅᓯᖕᒪᑦ ᒪᕐᕉᖕᓂᒃ 
ᓯᕗᓪᓕᐅᑎᖁᔭᐅᔪᖕᓂᒃ, (i) ᐊᓐᓂᐊᖃᖏᓪᓗᑎᒃ ᓱᕈᓯᑦ ᐊᒻᒪᓗ ᐃᓚᒋᑦ, ᐊᒻᒪᓗ (ii) ᐊᔪᓕᕈᑎᖃᕐᓂᕐᒥᒃ ᒥᑭᒡᓕᒋᐊᖅᓯᓂᕐᒥᒃ ᑕᒪᓐᓇᓗ 
ᑐᕌᖓᓪᓗᓂ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᒧᑦ ᐱᓕᕆᐊᖑᔪᒪᔪᒧᑦ ᐃᑲᔪᕈᑕᐅᓗᓂ ᐃᒡᓗᖃᒃᑎᑦᑎᓂᕐᒥ ᐸᖅᑭᔭᐅᓗᑎᒃ ᐊᒻᒪᓗ 
ᑲᔪᖏᖅᓴᐃᓗᓂ ᓄᒃᖠᕐᓂᕐᒥᒃ ᑕᒪᒃᑯᓇᓂ ᓄᓇᕗᑉ ᐃᒡᓗᖃᒃᑎᑦᑎᔪᑎᖏᑕ ᑲᔪᓯᖃᑎᒋᒡᓂᖏᓐᓂ. 

ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᒋᐊᕈᑎᒃᓴᖓ (2003-2013)  ᖃᐅᔨᒪᑎᑦᑎᖕᒪᑦ ᐱᒻᒪᕆᐅᓂᖓᓂᑦ ᐊᑐᕈᒫᕐᓂᐊᖅᑐᓕᐅᕐᓂᐅᑉ 
ᐃᒡᓗᖃᒃᑎᑦᑎᔪᑎᓂᕐᒧᑦ ᓄᓇᕗᑉ ᒪᑭᒪᓇᓱᐊᕈᑎᑦ ᐋᖅᑭᒃᓱᖅᓯᒪᓂᖏᓐᓂ, ᐊᒻᒪᓗ ᐋᖅᑭᒃᓯᓪᓗᓂ ᐋᖅᑭᒃᓯᓇᓱᐊᕈᑕᐅᔪᒪᔪᒥᒃ 
ᓯᕗᓪᓕᐅᑎᔭᕆᐊᓕᖕᓂᒃ ᓄᓇᕗᒻᒧᑦ. 

ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᒋᐊᕈᑎᒃᓴᖓ II (2014-2024) ᒫᓐᓇ ᐋᖅᑭᒃᓱᖅᑕᐅᓇᓱᐊᕐᒪᑦ. ᐱᓕᕆᒋᐊᕐᕕᒃᓴᖃᕐᓃᑦ 
ᐱᔭᐅᔪᓐᓇᑐᐃᓐᓇᕆᐊᖃᕐᒪᑕ ᐃᓚᒋᓕᐅᔨᔪᑕᐅᓗᑎᒃ ᐃᒡᓗᖃᒃᑎᑦᑎᔪᑎᓂᒃ ᐊᒻᒪᓗ ᐋᖅᑭᒃᓱᖅᓯᒪᓂᕐᓂᒃ ᑎᑭᑕᐅᓇᓱᐊᖅᑐᓄᑦ ᐊᒻᒪᓗ 
ᐱᓕᕆᒋᐊᕐᓂᖅ ᒪᑯᓇᓂ ᐱᓕᕆᒋᐊᕈᑎᖃᕐᓗᓂ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᓂᒃ ᐱᓕᒋᕆᐊᕈᑎᒥᒃ, ᐊᒻᒪᓗ ᐋᖅᑭᒃᓱᐃᓂᕐᒥᒃ 
ᐱᓕᕆᖃᑎᒋᑦᑎᐊᕐᓂᕐᒥᒃ ᐃᓘᓐᓇᓕᒫᖓᓂ ᐱᓕᕆᒋᐊᕈᑎᒃᓴᓂ ᐊᑯᓂ-ᑕᐅᕗᖓᑐᖃᒃ ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᖅᐸᓪᓗᒍᑎᖏᓐᓂ 
ᐱᓯᒪᒃᓯᔪᑕᐅᓗᓂ ᒪᑭᒪᓇᓱᐊᕈᑎᑦ ᐋᖅᑭᒃᓱᖅᑕᐅᔪᑎᖏᓂᑦ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐃᖏᕐᕋᓯᓕᖅᑕ – ᓄᓇᕗᑦ ᐃᖏᕐᕋᔪᑎᓕᕆᔨᒃᑯᑦ ᐱᓕᕆᒋᐊᕈᑎᒃᓴᖓ ᖃᐅᔨᒪᑎᑦᑎᖕᒪᑦ ᐊᑐᑦᑎᐊᕈᓐᓇᕐᓂᖏᓐᓂᑦ ᐃᖏᕐᕋᔪᑎᑦ 
ᐱᔭᐅᔪᓐᓇᖅᐸᑕ ᓴᓇᔭᐅᓗᑎᒃ ᐊᖅᑯᑎᑦ, ᐃᑎᔪᒥ ᐃᒫᓂ ᑐᓚᒃᑕᕐᕕᑦ, ᐱᖃᓯᐅᑎᓗᒋᑦ ᐅᖅᑯᐃᕕᑦ ᐅᒥᐊᕐᔪᐊᒃᑯᖅᑎᑦᑎᕕᑦ ᓂᐅᕕᐊᒃᓴᓂᒃ. 
ᑕᒪᓐᓇ ᓴᖅᑭᑎᑦᑎᔪᓐᓇᕐᒪᑦ ᐃᒡᓗᖃᒃᑎᑦᑎᓂᕐᒥᒃ ᐃᒪᓐᓇᐅᓗᓂ ᓄᓇᕗᑦ ᐱᑕᖃᖏᓐᓂᖓᓂᑦ ᓄᓇᓕᖕᓄᐊᖓᔪᓂᒃ ᐊᖅᑯᑎᓂᒃ 
ᐱᓕᕆᖃᑎᒋᒍᑕᐅᔪᓐᓇᖅᑐᓂᒃ, ᐊᒻᒪᓗ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᓴᓇᔭᒃᓴᖁᑎᑦ ᐊᐅᓚᖅᑎᑕᐅᓱᖑᒪᑕ ᓄᓇᓕᖕᓄᑦ ᑲᓕᑕᐅᓗᑎᒃ 
ᓂᐅᕋᐃᔪᑎᒃᑯᑦ. ᑕᒪᓐᓇ ᐱᓕᕆᒋᐊᕈᑎᒃᓴᖅ ᑕᐅᕗᖓᒃᑲᓐᓂᖅ ᖃᐅᔨᒪᑎᑦᑎᖕᒪᑦ ᑕᒪᓐᓇ ᐊᑐᕈᒫᕐᓂᐊᖅᑐᓕᐅᕐᓂᖅ ᑲᓱᖅᑎᑦᑎᒐᔭᕐᓗᓂ 
ᓄᓇᕗᒻᒥᒃ ᑲᓇᑕᓕᒫᒧᑦ ᐊᖅᑯᑎᕐᔪᐊᖏᑕ ᐱᓕᕆᔪᑎᖏᓐᓂ ᓴᕿᑎᑦᑎᒐᔭᕐᒪᑦ ᐊᖏᓂᖅᓴᒥᒃ ᒪᑭᒪᓇᓱᐊᕈᑎᐅᑉ ᐱᕈᕐᓂᖓᓂᑦ, 
ᐊᖏᒡᓕᒃᑲᓐᓂᕐᓗᓂ ᐃᖃᓇᐃᔭᖅᑎᑦᑎᓂᖅ, ᐊᒻᒪᓗ ᐋᖅᑭᒃᓱᖅᓯᒪᔪᑎᐅᑉ ᐋᖅᑭᒃᓱᖅᑕᐅᓂᖓ.

ᐸᕐᓇᐅᑎᑦ – ᓄᓇᕗᑦ ᐅᔭᕋᒡᓂᐊᕋᒃᓴᓂᒃ ᕿᓇᔭᖕᓂᖅ ᐊᒻᒪᓗ ᐅᔭᕋᒡᓂᐊᕐᓂᕐᒧᑦ ᐱᓕᕆᒋᐊᕈᑎᒃᓴᖅ ᓴᕿᑎᑦᑎᖕᒪᑦ 
ᐱᓕᕆᐊᖑᔪᒪᔪᓂᒃ ᐋᖅᑭᒃᓱᐃᓂᕐᒥᒃ ᐊᑯᓂ-ᑕᐅᕗᖓᑐᖃᒃ ᐊᒻᒪᓗ ᐊᓯᕈᒃᑎᖏᑕᒃᓴᐅᓂᖓ ᓄᓇᓕᑦ ᐊᒻᒪᓗ ᓄᓇᖃᕐᕕᐅᔪᓂ 
ᐋᖅᑭᒃᓱᖅᓯᒪᓂᑦ ᐊᑐᕈᒫᕐᓂᐊᖅᑐᓕᕈᑎᖓᑕ ᐱᒻᒪᕆᐅᓂᖓᓂ ᓄᓇᓕᑦ ᑲᔪᖏᖅᑯᓗᒋᑦ ᑲᓱᖅᑎᑕᐅᓂᖏᓐᓂᑦ ᓄᓇᓖᑦ ᐊᒻᒪᓗ 
ᐊᖏᒡᓕᒋᐊᖅᑕᐅᓗᑎᒃ ᐱᓕᕆᔪᑎᒃᓴᐃᑦ ᐱᕙᓪᓕᐊᑎᑕᐅᓂᖏᑦ ᓇᖕᒥᓂᖁᑎᒋᔭᐅᔪᓂ. 

ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑐᓕᕆᔨᒃᑯᑦ ᐱᓕᕆᒋᐊᕈᑎᒃᓴᖏᑦ (2014-2018)  ᓯᕗᓪᓕᐅᔭᕆᐊᖃᒃᑐᓕᐅᕐᒪᑦ 
ᐊᑐᕈᒫᕐᓂᐊᖅᑐᓕᐅᕐᓂᕐᒥᒃ ᐃᓪᓕᓐᓂᐊᕐᓂᕐᒥ ᐊᒻᒪᓗ ᐊᔪᕈᓐᓃᖅᓴᑎᑕᐅᓂᕐᒥ ᐱᔭᐅᔪᒪᓕᖁᓗᒋᑦ ᐊᒻᒪᓗ ᐊᔪᕈᓐᓃᖅᓴᒃᑲᓐᓂᖁᓪᓗᒋᑦ 
ᓄᓇᕗᒻᒥᐅᑦ ᐊᒻᒪᓗ ᓄᓇᕗᒻᒥᐅᖑᖏᑦᑐᑦ ᒐᕙᒪᒃᑯᓐᓂ ᐃᖃᓇᐃᔭᕐᓂᕐᒥᒃ. ᐃᒡᓗᖃᒃᑎᑦᑎᓂᖅ ᐱᓕᕆᐊᖃᕐᒪᑦ ᐱᒻᒪᕆᐊᓗᖕᒥᒃ 
ᐱᓕᕆᐊᖃᕆᐊᖃᕐᓗᓂ ᐊᒃᑐᐃᓗᓂ ᑕᒪᒃᑭᖏᓐᓂᑦ ᐃᖃᓇᐃᔭᖅᑎᑦ ᓇᓕᐊᖕᓄᕋᕈᓐᓇᕐᓂᖏᓐᓂᑦ ᐊᒻᒪᓗ ᐃᖃᓇᐃᔭᖅᑎᖃᕈᓐᓇᕐᓂᖏᓐᓂᑦ 
ᐱᓕᕆᕕᑦ ᐃᖃᓇᐃᔭᓕᖅᑎᑦᑎᓗᑎᒃ ᐊᒻᒪᓗ ᐃᖃᓇᐃᔭᖅᑎᒋᔭᐅᖖᒋᓐᓇᓕᕐᓗᑎᒃ ᓄᓇᕗᑦ ᒐᕙᒪᒃᑯᖏᑕ ᐃᖃᓇᐃᔭᖅᑎᖏᑦ ᓄᓇᓕᖕᓂ 
ᑕᐃᒃᑯᓇᓂ ᐱᔭᐅᓯᒪᔭᕆᐊᖃᕕᖏᓂ. 

 ᐃᑯᒻᒪᑏᑦ – ᓄᓇᕗᑦ ᒐᕙᒪᒃᑯᓐᓂᑦ ᐆᒻᒪᖁᑎᓕᕆᔨᒃᑯᑦ ᐱᓕᕆᐊᕆᔪᒪᔪᖓᑦ (2007)  ᐱᓕᕆᐊᖃᕋᓱᐊᕐᒪᑦ ᓄᓇᕗᑉ ᑕᑎᖃᕐᓂᖓᓂᑦ 
ᑎᑭᐅᔭᐅᕙᒃᑐᓂᒃ ᓄᓇᒥᖓᖅᑐᓂᒃ ᐅᖅᓱᒃᓴᓂᒃ. ᐆᒪᖁᑎᓕᕆᔨᒃᑯᑦ ᐱᓕᕆᐊᕆᔪᒪᔭᖓ ᐋᖅᑭᒃᓯᖕᒪᑦ ᐊᑐᐊᒐᕐᒥᒃ ᐊᒻᒪᓗ ᐸᕐᓇᖕᓂᕐᒧᑦ 
ᐱᓕᕆᐊᖑᔪᒪᔪᓂᒃ ᓄᓇᕗᑦ ᒐᕙᒪᒃᑯᓂᑦ, ᓱᕐᓗ ᒪᑯᓂᖓ ᐋᖅᑭᒃᓱᐃᓂᕐᒥᒃ ᓄᑖᓂᒃ ᐆᒻᒪᖁᑎᓕᕆᓂᕐᒧᑦ ᒪᓕᒃᑕᐅᖁᔭᐅᔪᓂᒃ 
ᓄᑕᔾᔨᖅᓱᖅᑕᐅᓂᖏᓐᓂᑦ ᐊᑐᖅᑕᐅᔪᑦ ᐃᒡᓗᐃᑦ. 

ᐅᐸᒋᐊᖅᑕᕗᑦ – ᓄᓇᕗᑦ ᒐᕙᒪᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᖅᑕᐅᓂᑦ ᐊᒻᒪᓗ ᐊᑐᓕᕈᑕᐅᒐᔭᖅᑐᑦ ᐱᓕᕆᒋᐊᕈᑎᒃᓴᑦ 
ᐋᖅᑭᒃᓯᖕᒪᑕ ᐱᓕᕆᐊᖑᔪᒪᔪᓂᒃ ᓴᓇᓂᕐᒧᑦ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᐱᓕᕆᖃᑎᖃᕐᓂᕐᒥᑦ ᐱᓕᕆᒋᐊᕐᕕᒃᓴᓂᒃ ᐃᓘᓐᓇᓕᒫᖏᓂᑦ 
ᒐᕙᒪᒃᑯᑦ, ᓄᓇᓕᖕᓂᑦ, ᐃᖃᓇᐃᔭᕐᕕᖁᑎᓂᑦ, ᓯᓚᑦᑐᖅᓴᕐᕕᒡᔪᐊᓂᑦ ᐊᒻᒪᓗ ᓇᖕᒥᓂᖅᓱᖅᑐᑦ ᓇᖕᒥᓂᖁᑎᓕᖕᓂᑦ ᐃᓚᒋᓕᐅᔨᓗᑎᒃ ᓯᓚᐅᑉ 
ᐊᓯᕈᒃᐸᓪᓕᐊᓂᖓᓄᑦ ᐃᓱᒪᒃᓴᓯᐅᕈᑎᖃᖁᓗᑎᒃ ᐸᕐᓇᖕᓂᕐᒨᖅᑕᐅᖁᓪᓗᒍ ᐊᒻᒪᓗ ᐃᓱᒪᓕᐅᕈᑕᐅᖁᓪᓗᒍ ᐱᓕᕆᓂᕐᒧᑦ. ᐊᓯᕈᓕᕐᓂᖓ 
ᓄᓇᐅᑉ ᖁᐊᖓᑕ ᐊᒻᒪᓗ ᓯᑯᑉ ᖃᓅᐃᑦᑑᓱᖑᓕᕐᓂᖓᑕ ᓴᕿᔪᑎᖃᓕᕐᒪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔭᕆᐊᖃᓕᖅᑎᑦᑎᓗᓂ 
ᒪᒃᑯᓂᖓ ᐋᖅᑭᒃᓯᖅᓯᒪᓂᕐᓂ ᓴᓇᓯᒪᓂᒃᓴᓕᐅᕐᓂᕐᒧᑦ ᐊᒻᒪᓗ ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓕᐅᕐᓂᕐᒧᑦ ᓴᓇᔪᓯᐅᕙᒃᑐᓂᒃ. 

ᐋᓐᓂᐊᓱᖅᑎᓂᒃ ᓄᑕᔾᔨᖅᓱᐃᓂᖅ ᐊᒻᒪᓗ ᐱᓯᒪᐃᓐᓇᖅᓯᓕᕐᓂᕐᒧᑦ ᐱᓕᕆᒋᐊᕈᑎᒃᓴᖅ (2007) ᖃᐅᔨᒪᑎᑦᑎᖕᒪᑦ 
ᐱᑕᖃᖏᓗᐊᕐᓂᖓᓂᑦ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᓂᒃ ᐃᓚᒋᔭᐅᓂᖓᓄᑦ ᐊᖏᓛᖑᓪᓗᓂ ᐊᐳᖅᑕᕈᑕᐅᔪᓂ ᓄᑕᔾᔨᖅᓱᐃᓂᕐᒧᑦ 
ᐋᓐᓂᐊᓱᖅᑎᓂᒃ ᓄᓇᕗᒻᒥ.

ᐃᓚᓕᐅᔾᔭᐅᓯᒪᔪᖅ B: 
ᐅᖃᐅᓯᖅᑕᓕᕆᔪᑏᑦ
ᒪᓕᒃᑕᐅᖁᔭᐅᔪᑦ

ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ (2016). 
ᐱᖓᔪᒋᔭᐅᔪᖅ ᐊᒻᒪᓗ ᑭᖑᓪᓕᖅᐹᖑᓪᓗᓂ ᐃᓚᒋᔭᐅᔪᓂ ᐃᒡᓗᓕᐅᖃᑎᒌᓚᐅᖅᑕ 
ᐱᓕᕆᒋᐊᖅᐹᓪᓗᑎᖏᓐᓂ. ᐊᑯᓂ-ᑕᐅᕗᖓᑐᖃᒃ, ᑕᒪᐃᑎᒍᑦ ᐸᕐᓇᖕᓂᕐᒧᑦ ᐱᓕᕆᒋᐊᕈᑎᓂᒃ 
ᓄᓇᕗᑦ ᒐᕙᒪᒃᑯᑦ ᐱᓕᕆᖁᓪᓗᒋᑦ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᑐᒦᓐᓂᖏᓐᓄᑦ. 
ᐱᓕᕆᒋᐊᕐᓃᑦ ᐊᒻᒪᓗ ᐱᓕᕆᒋᐊᕈᑎᑦ ᐱᖃᓯᐅᔾᔭᐅᔪᑦ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᕐᒥ 
ᓄᑖᕈᒃᑎᑕᐅᒋᐊᖃᑦᑕᕐᓂᐊᕐᒪᑦ 5 ᐊᕐᕌᒍᑦ ᓈᑐᐊᕋᖓᑕ ᓴᖅᑭᑎᑦᑎᔪᑕᐅᖁᓗᒍ ᒫᓐᓇ 
ᐃᒡᓗᖃᒃᑎᑦᑎᓂᕐᒧᑦ ᖃᓄᐃᓕᖓᓂᐅᔪᓂᒃ ᑕᐃᑦᓱᒪᓂᐅᓕᖅᑎᓗᒍ.

ᓴᓇᓯᒪᓂᕐᒧᑦ ᐋᖅᑭᒃᓱᖅᓯᒪᓂᖅ ᓴᓇᓯᒪᓂᕐᒧᑦ ᐋᖅᑭᒃᓱᖅᓯᒪᓂᖅ ᓄᓇᕗᑦ ᒐᕙᒪᒃᑯᓐᓂ ᐊᑯᓂ-ᑕᐅᕗᖓᑐᖃᒃ ᑕᒪᐃᑎᒍ 
ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕐᕋᖃᖏᑦᑐᓕᕆᓂᕐᒧᑦ ᐱᓕᕆᒋᐊᕈᑎᒃᓴᖅ (2012). 
ᓯᕗᓪᓕᖅᐹᖅ ᐃᓚᖓ ᐃᒡᓗᓕᐅᖃᑎᒌᓚᐅᖅᑕ ᐱᓕᕆᒋᐊᖅᐹᓪᓗᑎᖏᓐᓂ. ᓴᕿᑦᑎᖕᒪᑦ 
ᐅᖃᓪᓚᐅᑎᖃᑦᑎᐊᕐᓂᕐᒥᒃ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᑐᒦᓕᕐᓂᖓᓂᑦ ᐊᒻᒪᓗ 
ᖃᐅᔨᔭᐅᑎᑦᑎᓪᓗᓂ ᑎᓴᒪᓂᒃ (4) ᖁᓚᐅᓯᒪᔪᒥᒃ ᐱᓕᕆᒋᐊᕐᓂᕐᒧᑦ ᑐᕌᒃᑕᐅᔭᕆᐊᓕᖕᓄᑦ 
ᐱᓕᕆᒋᐊᕈᑎᒃᓴᓂᒃ ᐱᓪᓗᐊᑕᕐᓂᒃ ᐱᓕᕆᐊᖑᔭᕆᐊᓕᖕᓂᑦ.

ᐃᒡᓗᖃᒃᑎᑦᑎᔪᑎᓂ 
ᑲᔪᓯᖃᑎᒋᒡᓂᕐᒧᑦ

ᐃᒡᓗᕈᓯᑐᐊᖃᖏᑦᑐᑦ ᐃᒡᓗᖃᒃᑎᑦᑎᔪᑎᑦ ᓇᓖᕋᒃᑕᐅᔪᓐᓇᕐᓂᖏᑦ ᑎᑭᐅᒪᓂᖃᕐᒪᑕ 
ᒪᑯᓇᖔᕐᓗᑎᒃ ᑐᐊᕕᕐᓇᖅᓯᓗᓂ ᓇᔪᒐᖃᕆᐊᖃᓕᖅᑐᓂᑦ ᑎᑭᓪᓗᒋᑦ ᐊᖏᕐᕋᓂᒃ 
ᓇᖕᒥᓂᖃᕐᓂᕐᒧᑦ. ᓈᒪᓗᑎᒃ ᐃᒡᓗᖃᒃᑎᑦᑎᓂᕐᒧᑦ ᑲᔪᓯᖃᑎᒋᒍᑎᑦ ᐱᔭᒃᓴᐅᑎᑦᑎᖕᒪᑕ 
ᓄᓇᕗᒻᒥᐅᓄᑦ ᓈᒪᔪᓂᒃ ᑎᑭᐅᒪᒃᓯᓂᖃᕐᓗᑎᒃ ᐃᒡᓗᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᖅᑐᓂᒃ 
ᐱᔪᓐᓇᖁᓗᒋᑦ ᓇᔪᒐᖃᕆᐊᖃᒃᐸᑕ ᐱᔭᕆᐊᖃᒃᑕᖏᓐᓂᑦ. ᓄᓇᕗᒻᒥ, ᓇᓖᕋᒃᑕᐅᔪᓐᓇᖅᑐᑦ 
ᐱᖃᓯᐅᔾᔨᔭᕆᐊᖃᕋᓗᐊᕐᒪᑕ ᐊᔾᔨᒌᖏᑦᑐᓂᒃ ᖃᓄᐃᑦᑐᓂᖏᓂᑦ ᐃᑲᔪᕈᑕᐅᔪᓐᓇᖁᓪᓗᒋᑦ 
ᐃᒡᓗᖃᒃᑎᑦᑎᓂᕐᒧᑦ, ᐃᓚᒋᔭᐅᓗᑎᒃ ᓄᑖᑦ ᐊᒻᒪᓗ ᐊᔾᔨᒌᖏᑦᑐᑦ ᖃᓄᐃᑦᑑᓂᖏᑦ 
ᐊᑭᑐᓗᐊᖏᓪᓗᑎᒃ ᐃᒡᓗᖃᒃᑎᑦᑎᔪᑎᑦ.

ᐃᒡᓗᓕᐅᖃᑎᒌᓚᐅᖅᑕ “ᐃᒡᓗᓕᐅᓚᐅᖅᑕ ᐊᖏᕐᕋᒥᒃ ᑲᑐᑎᓗᑎᒍ” ᐱᓕᕆᒋᐊᕈᑎᒃᓴᖅ ᐱᓕᕆᒋᐊᖅᐹᓪᓗᒍᑎ 
ᐱᒋᐊᖅᑎᑕᐅᔪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ 2012-ᒥ ᐊᔪᕆᒃᓱᔭᐅᖁᓗᒋᑦ ᓄᓇᕗᑦ 
ᒐᕙᒪᒃᑯᑦ ᐋᖅᑭᒃᓱᐃᓂᕐᒥᒃ ᐊᑯᓂ ᑕᐅᕗᖓᑐᖃᒃ, ᑕᒪᐃᑎᒍᑦ ᐱᓕᕆᒋᐊᕈᑎᒃᓴᑦ 
ᐱᓕᕆᐊᖑᖁᓗᒋᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕐᕋᖃᖏᑦᑐᓕᕆᓂᕐᒧᑦ ᓄᓇᕗᒻᒥ.

ᐋᖅᑭᒃᓱᖅᑕᐅᓯᒪᔪᖅ ᓄᓇᖁᑎ ᓄᓇᓕᓕᕆᔨᒃᑯᓐᓂᑦ ᓄᓇᖁᑎ ᐋᖅᑭᒃᓱᖅᑎᐊᖅᓯᒪᓗᓂ ᑭᒡᓕᓕᐅᖅᓯᒪᓂᖓ, ᐅᐸᒐᒃᓴᐅᓗᓂ 
ᐊᖅᑯᑎᖃᕐᓂᖓᓄᑦ ᐊᒻᒪᓗ ᓄᓇᓕᓕᕆᔨᒃᑯᑦ ᐱᔨᑦᓯᕈᑎᖏᓐᓄᑦ (ᐃᒪᖃᒃᑎᑦᑎᓂᕐᒧᑦ, 
ᓱᑲᓐᓇᖅᑐᖃᒃᑎᑦᑎᓂᕐᒧᑦ, ᑭᓈᕐᓗᒃᑕᖅᑕᐅᓂᖓᓄᑦ), ᐊᒻᒪᓗ ᒪᓕᒃᓯᒪᑦᑎᐊᕐᓗᓂ 
ᐱᓕᕆᐊᖑᔪᒪᔪᑦ ᓄᓇᓕᑦ ᐸᕐᓇᒍᑎᖏᓐᓂᑦ.

ᓯᕗᒧᑦ ᐊᕝᓗᖅᑕ ᐱᓕᕆᐊᖑᖁᐅᔪᑦ 4ᖓᓐᓂ ᒪᓕᒐᓕᐅᕐᕕᖓᓐᓂ ᓄᓇᕗᑦ ᒐᕙᒪᒃᑯᑦ. 2014-2018.

ᐱᓕᕆᒋᐊᕈᑎᒃᓴᖅ ᓄᓇᕗᑦ ᒐᕙᒪᒃᑯᑦ ᐊᑯᓂ-ᑕᐅᕗᖓᑐᖃᒃ ᑕᒪᐃᑎᒍᑦ ᐃᒡᓗᖃᒃᑎᑦᑎᔪᑎᑦ ᐊᒻᒪᓗ 
ᐊᖏᕐᕋᖃᖏᑦᑐᓕᕆᓂᕐᒧᑦ ᐱᓕᕆᒋᐊᕈᑎᒃᓴᑦ (2013). ᐱᖃᑖᓂ ᐃᓚᖓ 
ᐃᒡᓗᓕᐅᖃᑎᒌᓚᐅᖅᑕ ᐱᓕᕆᒋᐊᖅᐹᓪᓗᑎ. ᖃᐅᔨᔭᐅᑎᑦᑎᖕᒪᑦ ᐱᓕᕆᒋᐊᕐᓂᕐᒧᑦ 
ᐊᑐᖅᑕᐅᒐᔭᖅᑐᒥᒃ, ᐱᖃᓯᐅᑎᓪᓗᒋᑦ ᑎᓴᒪᑦ (4) ᑎᑭᑕᐅᔪᒪᔪᑦ ᐊᒻᒪᓗ ᖁᓕᑦ ᒪᕐᕈᒡᓗ 
(12) ᐱᓕᕆᐊᖑᔪᒪᔪᓅᖓᔪᑦ, ᐱᓕᕆᒋᐊᕈᑕᐅᓂᐊᕐᓗᑎᒃ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ 
ᐊᒃᓱᕈᕐᓇᖅᓯᓂᖓᓄᑦ.

ᑕᒪᑉᑕ ᐱᓕᕆᐊᖑᖁᐅᔪᑦ 3ᖓᓐᓂ ᒪᓕᒐᓕᐅᕐᕕᖓᓐᓂ ᓄᓇᕗᑦ ᒐᕙᒪᒃᑯᑦ. 2009-2013.

ᐱᔾᔪᑎᒋᔭᐅᔪᖅ-ᓴᓇᓂᕐᒧᑦ 
ᐃᒡᓗᖃᒃᑎᑦᑎᔪᑎᓂᒃᓴᓂᒃ

ᐃᒡᓗᖃᒃᑎᑦᑎᔪᑎᑦ ᑐᕌᖓᑎᑕᐅᓗᐊᖖᒍᐊᕐᓗᑎᒃ ᓴᓇᓯᒪᓂᖏᑦ ᒪᑭᒪᑎᑦᑎᔪᑕᐅᔪᒪᓪᓗᑎᒃ 
ᑕᐃᑯᓂᖓᓪᓗᐊᖅ ᖃᓄᐃᑦᑑᓂᓕᖕᓂᑦ ᓇᔪᒐᖃᒃᑎᐅᓱᓂᒃ. ᐊᒃᓲᓂᖅᐸᖅ ᐊᑐᖅᑕᐅᒐᔪᓱᖅ, 
ᑖᓐᓇ ᐅᖃᐅᓯᖃᕐᒪᑦ ᐃᑲᔪᕈᑕᐅᔪᓂᒃ ᐃᒡᓗᖃᒃᑎᑦᑎᔪᑎᓂᒃ ᑕᐃᒃᑯᓄᖓ ᐃᓄᑑᔪᓐᓇᖏᑦᑐᓄᑦ 
ᓇᔪᒐᖃᒃᑐᑐᓗᑎᒃ, ᐅᕝᕙᓗᓂᑦ ᑕᐃᒃᑯᐊ ᐃᑲᔪᖅᐅᔭᕆᐊᖃᐃᓐᓇᐅᔭᖅᑐᑦ ᖃᐅᑕᒪᑦ ᐃᓅᑎᓪᓗᒋᑦ.

ᐱᖃᑖᓂ ᐃᒡᓗᕈᓯᑐᐊᖃᖏᑦᑐᑦ ᐱᖃᑖᓕ ᓇᔪᒐᕆᔭᐅᓱᑦ ᐃᓗᐊᓂ ᐅᕝᕙᓗᓂᑦ ᓴᓂᓪᓕᑦᑎᐊᕆᓪᓗᒋᑦ ᐃᒡᓗᑐᐃᓐᓇᐅᓪᓗᓂ 
ᓇᔪᖅᑕᐅᓱᖅ, ᓇᖕᒥᓂᕆᔭᐅᓪᓗᓂ ᐊᒻᒪᓗ ᐊᐅᓚᑕᐅᓪᓗᓂ ᑕᐃᑦᓱᒧᖓᑦᑕᐃᓐᓇᖅ 
ᐃᒡᓗᖁᑎᖃᒃᑎᐅᔪᒧᑦ, ᐊᒻᒪᓗ ᐃᓗᐊᓂᓪᓗᓂ ᑕᕝᕙᓂᑦᓴᐃᓐᓇᖅ ᓄᓇᖁᑎᒥ. 
ᑐᑭᓯᓇᖅᓯᑎᑦᑎᒋᐊᕈᑎᑦ ᐃᓚᖃᒃᐳᑦ, ᓂᖏᐅᕐᒧᑦ ᐃᓗᕈᓯᒐᓚᑐᖁᑎᑦ, ᐊᔪᕆᒃᓯᐅᔨᔨᐅᑉ 
ᐃᒡᓗᖏᑦ, ᐅᕝᕙᓗᓂᑦ ᓄᓇᓯᐅᑎᒃᑯᕕᓕᒃ ᐃᒡᓗᕈᓯᑐᐊᖃᖏᑦᑐᖅ.

ᖁᓕᕆᑦ ᐃᒡᓗᖃᒃᑎᑦᑎᔪᑎᑦ ᖃᓄᐃᑦᑐᓂᖓ ᐃᒡᓗᖃᒃᑎᑦᑎᔪᑎ ᐊᔾᔨᐅᑐᐃᓐᓇᖅᑐᒥᓪᓗᓂ ᐃᓂᒋᔭᐅᓱᒥ.

ᐱᒋᐊᕐᓂᓇᖏᑕ ᑕᐃᔭᐅᓂᖏᑦ
DFS	 ᐱᓕᕆᕕᖓ ᐃᓄᓕᕆᔨᒃᑯᑦ (ᓄᓇᕗᑦ ᒐᕙᒪᒃᑯᑦ).

EIA	 ᒐᕙᒪᓕᕆᔨᒃᑯᑦ (ᓄᓇᕗᑦ ᒐᕙᒪᒃᑯᑦ).

ENV	 ᐱᓕᕆᕕᖓ ᐊᕙᑎᓕᕆᔨᒃᑯᑦ (ᓄᓇᕗᑦ ᒐᕙᒪᒃᑯᑦ).

FIN	 ᐱᓕᕆᕕᖓ ᑮᓇᐅᔭᓕᔨᕆᔨᒃᑯᑦ (ᓄᓇᕗᑦ ᒐᕙᒪᒃᑯᑦ). GN	 ᓄᓇᕗᑦ ᒐᕙᒪᒃᑯᑦ. ᒐᕙᒪᒃᑯᓐᓂ ᐊᐅᓚᑦᑎᔨᑦ 
ᓄᓇᓕᖃᕐᕕᖓᓂ ᓄᓇᕗᑉ.

ICCP	 ᐱᓕᕆᕕᐊᖃᑎᒋᓂ ᑲᑎᒪᔨᕋᓛᑦ ᐊᑭᑐᔫᑎᑦ ᐸᕐᓇᒍᑎᓂ. ᐃᖃᓇᐃᔭᕐᕕᖕᒥᓂ ᓄᓇᕗᑦ ᒐᕙᒪᒃᑯᑦ ᑲᑎᒪᔨᕋᓛᖏᑦ 
ᑲᒪᒋᔭᖃᕐᒪᑕ ᐊᑐᓕᖁᔨᔪᑎᓂᒃ ᐋᖅᑭᒃᓯᖃᑦᑕᕐᓗᑎᒃ ᐊᑭᑐᔫᑎᑦ ᑮᓇᐅᔭᖏᓐᓂ ᓴᓂᕐᕙᒃᑕᐅᑎᓪᓗᒋᑦ.

ICSP	 ᐃᓚᒋᓕᐅᑎᓯᒪᔪᑦ ᓄᓇᓕᑦ ᑲᔪᓰᓐᓇᕈᓐᓇᖅᑎᑕᐅᓂᕐᒧᑦ ᐸᕐᓇᒍᑎ (ᓄᓇᕗᑦ ᒐᕙᒪᒃᑯᑦ). ᓄᓇᓕᖕᓄᑦ-
ᑕᐃᑦᓱᒧᖓᓪᓗᐊᖅ ᖃᓄᐃᓕᖓᓂᖏᓄᑦ ᑎᑎᕋᖅᓯᒪᓂᖏᑦ ᐊᑐᖅᑕᐅᔪᑦ ᐋᖅᑭᒃᓱᖅᓯᒪᓂᕐᓂ ᐱᖃᓯᐅᑎᓪᓗᒋᑦ 
ᓯᕗᓂᒃᓴᒥ ᐋᖅᑭᒃᓱᖅᓯᒪᓂᒃᓴᐃᑦ ᐱᔭᐅᔭᕆᐊᓕᑦ.

IIBA	 ᐃᓄᐃᑦ ᐊᒃᑐᖅᑕᓂᖏᓄᑦ ᐊᒻᒪᓗ ᐃᑲᔪᖅᑕᐅᔪᑎᖏᓐᓄᑦ ᐊᖏᖃᑎᒋᒍᑎᑦ. ᐋᔨᖃᑎᒋᒍᑕᐅᓯᒪᓪᓗᑎᒃ ᐊᖏᖃᑎᒋᒍᑎᑦ 
ᐅᑯᓇᖓᑦ ᒐᕙᒪᒃᑯᓐᓂᑦ ᐅᕝᕙᓗᓂᑦ ᐱᖓᔪᒋᔭᐅᓗᑎᒃ ᐃᓕᕆᖃᑕᐅᔪᓂᒃ ᐊᒻᒪᓗ ᐃᓄᖕᓂᑦ ᐱᔭᐅᖁᓗᒋᑦ 
ᐃᓱᒪᒋᔭᐅᔪᓐᓴᖅᑐᑦ ᐊᒃᑐᖅᑕᐅᔪᑎᑦ ᐅᕝᕙᓗᓂᑦ ᐃᑲᔪᖅᑕᐅᔪᑎᑐᑦ ᓴᓇᔭᒃᓴᖁᑎᑦ ᐃᓱᒪᒋᔭᐅᖃᓯᐅᑎᑎᓪᓗᒋᑦ.

IOL	 ᐃᓄᖕᓂᑦ ᓇᖕᒥᓂᕆᔭᐅᔪᑦ ᓄᓇᐃᑦ. ᓄᓇᐃᑦ ᐊᐃᑦᑑᑕᐅᔪᑦ ᐃᓄᖕᓄᑦ ᓄᓇᕗᖅᑕᕈᑎᖏᑕ ᐊᖏᖃᑎᒋᒍᑎᖏᑎᒍ 
ᓄᓇᕗᒻᒥ ᓄᓇᓕᒃᑖᕐᕕᐅᓯᒪᔪᓂ ᓄᓇᓂ. ᑲᑎᓯᒪᓪᓗᑎᒃ ᓄᓇᐅᑉ ᖄᖓᓂᑦᑐᑦ ᓄᓇᓂ ᐱᔪᓐᓇᕐᓗᑎᒃ ᐊᒻᒪᓗ ᓄᓇᐅᑉ-
ᖄᖓᑕ ᐊᑖᓂᒃᑐᓂᒃ ᐅᔭᕋᒡᓂᐊᒐᒃᓴᓂᒃ ᐱᔪᓐᓇᕐᓗᑎᒃ.

LHO	 ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᖃᓇᐃᔭᕐᕕᖓ. ᐃᒻᒥᓂᖅᓱᖅᑐᑦ ᐃᖃᓇᐃᔭᕐᕕᖁᑎᑦ ᒪᑯᓇᓂᑦᑐᑦ ᑲᑐᓄᔾᔨᖃᑎᒋᑦ 
ᒪᓕᒐᖏᓐᓂ ᐊᐅᓚᔪᑎᖃᕐᓗᑎᒃ ᓄᓇᓕᒃᑎᒎᖓᔪᓂᒃ ᐱᔭᐅᑎᑦᑎᕙᒡᓗᑎᒃ ᖃᐅᑕᒪᑦ ᐃᒡᓗᖃᒃᑎᑦᑎᓂᕐᒧᑦ 
ᐱᔨᒃᓯᕈᑎᓂᒃ ᐊᒻᒪᓗ ᐱᓕᕆᔪᑎᓂᒃ ᐱᔭᐅᑎᑦᑎᓗᑎᒃ.

LMI	 ᓴᓇᔨᑦ ᐊᑐᐃᓐᓇᐅᑎᑦᑎᕕᖓ ᑐᓴᐅᒪᔪᑎᒃᓴᓂᒃ. ᐅᓄᕐᓂᖏᑦ ᐊᒻᒪᓗ ᐱᐅᓈᖅᓯᒪᓂᖓ ᖃᐅᔨᒪᔪᑎᒃᓴᑦ ᐊᒻᒪᓗ 
ᖃᐅᔨᓴᖅᓯᔪᑎᑦ ᑐᕌᖓᔪᑦ ᐃᖃᓇᐃᔭᕐᓂᕐᒧᑦ ᐊᒻᒪᓗ ᐃᖃᓇᐃᔭᖅᑎᓄᑦ ᑕᐃᒃᑯᓇᓂ ᐊᑐᐃᓐᓇᐅᑎᑦᑎᕕᖕᓂ.

NAM	 ᓄᓇᕗᑦ ᑲᑐᔾᔨᖃᑎᒋᖏᑦ ᓄᓇᓕᓕᕆᔨᕐᑯᓐᓂ. ᑲᑎᒪᕕᒃ ᓄᓇᓕᖕᓂ ᐱᔪᓐᓇᕐᓂᓕᑦ ᑭᒡᒐᖅᑐᐃᔪᑦ ᒪᐃᔭᒥᒃ ᐊᒻᒪᓗ 
ᓄᓇᓕᓕᕆᔨᓂ ᐊᐅᓚᑦᑎᕕᖕᒥᑦ ᓄᓇᕗᑉ 25 ᓄᓇᓕᖏᓐᓂ. 

NHC	 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᒐᕙᒪᒃᑯᓐᓂ ᑭᒡᒐᖅᑐᐃᔨᑦ ᓄᓇᕗᑦ ᒐᕙᒪᒃᑯᓐᓂ. ᑲᒪᒋᔭᖃᕐᓗᑎᒃ ᓴᕿᑎᑦᑎᓂᕐᒥᒃ, 
ᐊᐅᓚᑦᑎᓂᕐᒥᒃ ᐊᒻᒪᓗ ᐊᐅᓚᑦᑎᓗᑎᒃ ᐃᒡᓗᖃᒃᑎᑦᑎᔪᑎᑦ ᐱᓕᕆᔪᑎᖏᓐᓂᑦ ᑕᐃᑯᓂᖓ ᐱᔭᐅᑎᑦᑎᔪᓂᒃ 
ᐊᔾᔨᒌᒃᑎᑦᑎᓗᑎᒃ ᐱᔪᓐᓇᖅᑎᑦᑎᓗᑎᒃ ᖃᓄᐃᑦᑎᑐᑐᐃᓐᓇᕐᓂᒃ ᐊᑭᑐᓗᐊᖏᑦᑐᓂᒃ ᐃᒡᓗᖃᒃᑎᑦᑎᔪᑎᑦ 
ᓇᓖᕋᒃᑕᐅᔪᓐᓇᕐᓂᖏᓐᓂᑦ ᓄᓇᕗᒻᒥᐅᓄᑦ. 

NTI	 ᓄᓇᕗᑦ ᑐᖖᒐᕕᒃᑯᑦ ᑎᒥᖁᑕ. ᑭᒡᒐᖅᑐᐃᔪᑦ ᑎᒥᒥᒃ ᐃᓘᓐᓇᓕᒫᖏᓐᓂᑦ ᐃᓄᖕᓂᑦ ᓄᓇᕗᒻᒥ. ᑲᒪᒋᔭᖃᕐᓗᑎᒃ 
ᐱᔭᐅᑎᑦᑎᖁᓗᒋᑦ ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖏᓐᓂᑦ ᐊᑐᓕᖅᑎᑕᐅᓗᓂ ᐃᓘᓐᓇᓕᒫᖓ ᐊᒻᒪᓗ ᒐᕙᒪᒃᑯᑦ 
ᐱᓕᕆᔭᕆᐊᖃᓕᖅᑎᑕᐅᓗᑎᒃ ᐃᓄᖕᓂᑦ ᐱᓕᕆᔾᔪᔭᐅᓗᑎᒡᓗ.

QEC	 ᖁᓪᓕᖅ ᐆᒪᖁᑎᓕᕆᔨᒃᑯᑦ ᑎᒥᖁᑖ, ᒐᕙᒪᑐᖃᒃᑯᓐᓄᑦ ᑎᒥᖁᑎ ᓄᓇᕗᑦ ᒐᕙᒪᒃᑯᓐᓂ, ᑲᒪᒋᔭᖃᕐᓗᓂ 
ᐱᔭᐅᑎᑦᑎᓂᕐᒥ ᓱᑲᓐᓇᖅᑐᒥᒃ ᓄᓇᓕᖕᓄᑦ ᓄᓇᕗᒻᒥ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

RIA	 ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔨᖃᑎᒋᑦ. ᖃᐅᔨᒪᔭᐅᒋᓪᓗᑎᒡᓗ ᑎᒃᑯᐊᖅᑕᐅᓯᒪᓂᖏᓄᑦ ᐃᓄᐃᑦ 
ᐃᖃᓇᐃᔭᕐᕕᖁᑎᖏᓐᓂᑦ ᓄᓇᕗᖅᑖᕈᑎᑎᑦ ᐊᖏᖃᑎᒋᒍᑎᖏᑎᒍ. ᑭᒡᒐᖅᑐᐃᓪᓗᓂ ᐱᔭᒪᓂᖏᓐᓂᑦ ᐃᓄᐃᑦ 
ᐊᕕᒃᑐᖅᓯᒪᔪᓂ ᖁᕝᕙᓯᖕᓂᖃᕐᓗᓂ. ᐃᓚᒋᓕᐅᑎᔭᐅᓯᒪᓪᓗᓂ ᓄᓇᕗᑦ ᑐᖖᒐᕕᒃᑯᓐᓂᑦ.

RFP	 ᑐᒃᓯᕋᐅᑎᓕᐅᖁᔨᔪᑎᑦ. ᐱᑎᑦᑎᓇᓱᐊᕈᑕᐅᔪᖅ ᑭᒡᒐᖅᑐᐃᔨᓂᑦ ᐅᕝᕙᓗᓂᑦ ᓴᓇᕕᖁᑎᒥᑦ 
ᐱᔭᐅᑎᑦᑎᖃᑦᑕᕈᓐᓇᕋᔭᖅᑐᓄᑦ ᐱᔨᒃᓯᕈᑎᓂᒃ, ᓂᐅᕕᐊᒃᓴᓂᒃ ᐅᕝᕙᓗᓂᑦ ᐱᔪᒥᓇᖅᑐᒥᒃ ᐱᖁᑎᒥᒃ. 
ᐱᓕᕆᐊᖑᒐᔪᒃᑐᖅ ᐊᑭᑦᑐᕋᐅᑎᓂᕐᒧᑦ ᐱᓕᕆᐊᖑᓪᓗᓂ. 

SEAC	 ᐃᓅᖃᑎᒋᑦ-ᒪᑭᒪᔪᑎᖏᑕ ᖃᐅᔨᓴᖅᓯᓂᕐᒧᑦ ᑲᑎᒪᔨᕋᓛᑦ. ᐱᓕᕆᕕᐅᖃᑎᒋᓂ ᓄᓇᕗᑦ ᒐᕙᒪᒃᑯᓐᓂ ᑲᑎᒪᔨᕋᓛᑦ 
ᑲᒪᒋᔭᓕᑦ ᖃᐅᔨᓴᖅᓯᓂᕐᒥᒃ ᐃᓅᖃᑎᒋᑦ-ᒪᑭᒪᔪᑎᖏᑕ ᐊᒃᑐᖅᑕᐅᓂᖏᓂᑦ ᑐᒃᓯᕌᖑᓯᒪᔪᑦ ᐊᒻᒪᓗ ᐊᑐᖅᑕᐅᔪᑦ 
ᐱᓕᕆᔪᑎᒃᓴᑦ ᐋᖅᑭᒃᑕᐅᓯᒪᓪᓗᑎᒃ ᓴᓇᔭᒃᓴᖁᑎ ᓄᓇᕗᒻᒥ.






